
رووداو – هەولێر
دوای كوژرانی پیاوێك لە زاخۆ، چارەنووسی ئافرەتێكیش دیار نییە كە پەیوەندی خۆشەویستی لەگەڵ ئەو پیاوە هەبووە.

حەنان، تەمەنی 19 ســاڵە و دانیشــتووی گەڕەكی زاخۆی نوێیە لە قەزای زاخۆ، پەیوەندی خۆشەویســتی لەگەڵ كەســێك 
هەبــووە بەنــاوی )ئیدریــس( كە تەمەنی 32 ســاڵ بووە و دوو ژن و نۆ منداڵی هەبوو. ئیدریــس كە بە تۆمەتی رفاندنی ئەو 
كچــە 8 مانــگ بەندكــرا، دوای هاتنە دەرەوەی لــە بەندیخانە، مانگی رابردوو لەلایەن باوكی كچەكەوە كوژرا. چارەنووســی 

كچەكەش دیار نییە.
 )هـــ،ز( كە كەســێكی نزیكی ماڵــی حەنانە بە )رووداو(ی گوت: "دوای ئەوەی ئــەو كچە لەگەڵ ئیدریس هەڵات و 
پاشــان گەڕانەوە، بردرایە شــەڵتەرێكی ژنان و چوار مانگ لەو شەڵتەرە مایەوە، دواتر كەسوكارەكەی بەڵێننامەیان 
پڕكردەوە كە هیچی لێ ناكەن. بەڵام لەو رۆژەوەی لە شەڵتەر دەرهێنراوە كەس نەیبینیوە". )ه( گوتیشی: "باوك 
و براكانی حەنان دەڵێن كچەمان ناردووەتە لای خزمێكمان لە دەرەوە". بەڵام برایەكی ئیدریس كە نەیویست 
ناوی بڵاوبكرێتەوە، دەڵێت: "دوای كوژرانی براكەم، بنەماڵەی ئەو كچە چەند كەسێكیان نارد بۆ ماڵی 
ئێمە، بە باوكمیان گوتبوو ئەوان كچەكەی خۆیان كوشــتووە، بۆیە ئیدریسیشــیان كوشــت، ئێمە 
داوای بەڵگەمان لێكردن، بەڵام گوتیان تەرمەكەمان شاردووەتەوە. ئێمەش پێمانگوتن تا 

تەرمەكە نەبینین سوڵحتان لەگەڵ ناكەین".

راگری كۆلیژێك بە بەهەدەردانی 261 ملیۆن 
دینار تۆمەتبار دەكرێ

كچێك دوای كوژرانی خۆشەویستەكەی 
شوێنبزر دەكرێ

یەپەگە
 خاڵی ناكۆكیی توركیا و ناتۆیە

توركیا و ئۆپۆزسیۆنی 
سووری زەیتی 

عەفرین تاڵان دەكەن

16 شرۆڤە

6 کوردستانی

8ئابووری

13 کۆمەڵایەتی

21619

12

پرۆژەكانی پەلەوەر 
لەژێر هەڕەشەی 

داخستندان

رێباز عەلی:

ترەمپ؛ نێردراوی خودا

باڵەكانی یەكێتی وازمان لێناهێنن
بەرپرسێكی یەكێتی لە بادینان:

دوو باڵەكەی یەكێتی لەسەر
400 ئەندامی كۆنگرە ناكۆكن

رووداو - هەولێر

تۆمەتــی  بــە  عێــراق  نەزاهــەی  دەســتەی 
"زیانگەیاندن بە دارایی گشــتی" ســكاڵای لەسەر 
12 ئەندامــی ئەنجوومەنــی پارێــزگای كەركووك 
تۆمار كردووە كە سەرجەمیان ئەندامی فراكسیۆنی 
برایەتیــی ئەنجوومەنەكــەن. ئەوانەی ســكاڵایان 

لەســەر تۆماركــراوە، دەڵێن دەســتی بەرپرســی 
یەكەمی یەكێتی لە شارەكەی تێدایە.

نووسراوێكی كۆمیســیۆنی دەستپاكیی عێراق- 
نووســینگەی لێكۆڵینــەوەی كەركــووك كــە لــە 
دەكات  داوا  دەرچــووە،   2019/11/18 رۆژی 
بەپێی مادەی 340 لە یاســای ســزادانی عێراقی، 
لێكۆڵینــەوە لەگــەڵ 12 ئەندامــی ئەنجوومەنــی 

پارێزگای كەركووك بكرێ.
رێبوار تاڵەبانی، سەرۆكی ئەنجوومەنی پارێزگای 
كەركووك لەبارەی ئەو نووســراوە بــە )رووداو(ی 
راگەیاند: "هۆكاری ســكاڵاكە هەر ئەوەیە كە ئێمە 

لە دوای 16ی ئۆكتۆبەرەوە دەواممان نەكردووە".
محەممەد كەمال، سەرۆكی فراكسیۆنی برایەتی 
پێیوایە هەریــەك لە راكان جبــووری، پارێزگاری 

كەركــووك بــە وەكالــەت و بەرپرســی مەڵبەندی 
یەكێتی لە كەركووك لە پشــت ئەو ســكاڵایەوەن. 
ئەو دەڵێت: "چاودێریی دارایی و ئاســۆ مامەند و 
خەڵكانــی دیكە لە پشــت ســكاڵاكەن، گوایە ئەو 
12 ئەندامەی ئەنجوومەن مووچەیان وەرگرتووە و 

دەوامیان نەكردووە".
بەڵام رەوەند مەلا مەحموود، جێگری لێپرسراوی 

مەڵبەندی یەكێتی لە كەركووك رەتیكردەوە ئاسۆ 
مامەند پەیوەندی بەو ســكاڵایەوە هەبێ و گوتی: 
"دوور و نزیــك هیچ پەیوەندیمان بەم ســكاڵایەوە 

نییە و دەستیشمان لەو بابەتەدا نییە".
گوتیشــی: "ئەگــەر رۆژێــك ئاشــكرا بێت كە 
یەكێتی دەســتی لــەم كارەدا هەیە، ئەوا ئێمە واز 

لە یەكێتی دێنین".

رووداو - ستۆكهۆڵم 

پۆلیســی ســوید كوردێكی دانیشــتووی ئــەو وڵاتەی بــە تۆمەتی 
كوشــتنی كچێكــی تەمەن 17 ســاڵان دەســتگیر كرد كــە دوو هەفتە 
بــوو كەســوكارەكەی و دەزگا ئەمنییەكان بەدوایدا دەگــەڕان و دواجار 

تەرمەكەی بە پارچەپارچەكراوی دۆزرایەوە.
زیاتــر لــە دوو هەفتــەی تێپەڕانــد و وێلما ئیندرســۆنی تەمەن 17 
ساڵ هیچ دەنگی نەبوو. تا كۆتایی هەفتەی رابردوو، دوای دۆزینەوەی 
گەورەترین پارچەی جەســتەی، توانییان بگەنە دۆزینەوەی پارچەكانی 

دیكەی لەشی.
 ســەرچاوەیەك لە پۆلیســی ســوێد بــە )رووداو(ی گــوت: "دوای 
دڵنیابوونەوەی تەواو، گومانلێكراوەكەمان دەســتگیركرد". بەڵام بەپێی 
راگەیاندنی فەرمیی پۆلیس، كوڕە گەنجەكە هاوڕێ و كەســی یەكەمی 
نزیكی كچە حەڤدە ساڵانەكە بووە، بۆیە دەستگیركراوە و تا ئێستاش 

هەر گومانلێكراوە.

گەنجەكە ناوی تیشكۆ شابازە، تەمەنی 22 ساڵە و خەڵكی باشووری 
كوردستانە و نزیكەی 5 ساڵە بووەتە خاوەنی وڵاتینامەی سوێدی.

وێلما ئیندرسۆن لە 14ی نۆڤەمبەر دیار نەما، رۆژی 22ی نۆڤەمبەر 
تیشــكۆ وەكو كەسی نزیكی ئەو دەســتگیر كرا. رۆژی 28ی نۆڤەمبەر 
پارچەكانــی جەســتەی وێلمــا دۆزرانەوە و تیشــكۆ وەكــو تۆمەتباری 
سەرەكی كوشتنی وێلما ناسێنرا. بەڵام ئەو لە رێگەی پارێزەرەكەیەوە 
)پێتریس رامسێل( داكۆكی لە خۆی كرد و گوتی دەستی لەو تاوانەدا 

نییە.
 سەرچاوەیەكی نزیك لە بنەماڵەی شاباز دەڵێت: "شۆكی بابەتەكە 
خێزانەكەی بەرنەداوە و هەرگیز بە خەیاڵیاندا نەهاتووە رۆژێك لە رۆژان 

تووشی كێشەیەكی لەو شێوەیە ببن". 
هەروەها دەڵێت: "ئەگەر ساغ ببێتەوە كە شاباز بكوژی ئەو كچەیە 
)ئینشائەڵڵا وا نابێت( هیچ داكۆكییەكی لێ ناكەین و حاشای لێدەكەین". 

رووداو - هەولێر

ئەنجوومەنی نوێنەرانی عێراق، دەستلەكاركێشانەوەی 
د.عادل عەبدولمەهدی، سەرۆكوەزیرانی عێراقی پەسەند 
كــرد، بەمەش كابینــەی عەبدولمەهدی بۆ مــاوەی 30 
رۆژ دەبێتــە حكومەتێكی كاربەڕێكــەر. پەرلەمانتارانی 

كوردستانیش لە بەغدا دەبنە دوو كوتلە.
عــادل عەبدولمەهــدی كە لــە 2018/10/25 بوو بە 
سەرۆك وەزیرانی عێراق، لەژێر گوشاری خۆپیشاندەراندا 
لە رۆژی 2019/11/29 نامەی دەستلەكاركێشــانەوەی 
پێشــكەش بە ئەنجوومەنی نوێنەران كرد، ئەنجوومەنی 
نوێنەرانیش لە دانیشــتنی خۆیدا لە رۆژی 2019/12/1 

داوای دەستلەكاركێشانەوەكەی پەسەند كرد.
هەفتــەی رابــردوو ســەرۆكی هەرێمــی كوردســتان 
ســەردانی یەكێتــی و گــۆڕان و كۆمــەڵ و یەكگرتووی 
ئیسلامی كرد و داوای یەكڕیزی و یەكدەنگیی فراكسیۆنە 

كوردستانییەكانی لە بەغدا كرد.
ڤیــان ســەبری، ســەرۆكی فراكســیۆنی پارتــی لە 

پەرلەمانی عێراق دەڵێت: "بەرژەوەندیی خەڵكی هەرێمی 
كوردســتان وا دەخوازێــت كــە ئێمە وەك فراكســیۆنە 
كوردییەكان لە بەغدا یەكهەڵوێست بین، داواكارییەكەی 
ســەرۆكی هەرێمیش بۆ ئەو مەبەســتە بوو كە كورد لە 

بەغدا یەكدەنگ بن".
بەڵام ئەحمەد حاجی رەشید ئەو یەكهەڵوێستییە بە 
دوور دەزانــێ و دەڵێت: "ئێمە گروپێكی 15 كەســیمان 
دروســتكردووە كــە لە پەرلەمانتارانی گــۆڕان و كۆمەڵ 
و یەكگرتــووی ئیســامی و نەوەی نــوێ و هاوپەیمانی 
نیشــتمانی پێكهاتــوون، بــۆ پرســەكانی حكومــەت و 

پەرلەمان هەڵوێستی تایبەت بە خۆمان دەبێ".
لەبارەی داواكەی سەرۆكی هەرێمی كوردستانیش بۆ 
یەكدەنگیی كورد لە بەغدا كە ئاخۆ گروپە 15 كەسیەكە 
داواكــە رەتدەكەنــەوە، ئەحمەد حاجی رەشــید گوتی: 
"مەرج نییە، ئەگەر بزانین بەرژەوەندی كوردستانی تێدایە 

دەرگامان بۆ هەموو گفتوگۆیەك كراوە دەبێت".

كوردێك تۆمەتبارە كورد لە بەغدا دەبنە دوو كوتلە
بە پارچە پارچەكردنی كچێكی سویدی

نەزاهە 12 ئەندامی ئەنجوومەنی پارێزگای كەركووك دەداتە دادگا
هەموویان لە فراكسیۆنی برایەتین

سەركردەی 
داهاتووی ئەلقاعیدە 
لە ئێران نیشتەجێیە

گەنجێك لەسەر 
گۆڕینی كەناڵی 
تیڤی دەكوژرێت

كچەكە لە شەڵتەر بووە و دراوەتەوە دەست كەسوكاری

كارەبای هەولێر مانگێك مۆڵەت دەداتە سەرپێچیكارانراپۆرتە هەواڵ
رووداو - هەولێر

بەڕێوەبەرایەتی گشتیی كارەبای هەولێر لە راگەیێندراوێكدا ئاگاداری هاووڵاتییان دەكاتەوە پێوەرەكانی كارەبایان بپشكنن، ئەگەر هەر سەرپێچییەكی تێدابێت سەردانی 
فەرمانگەی فرۆشتنی وزەی كارەبای سنوورەكەیان بكەن. كارەبای هەولێر ماوەی یەك مانگ مۆڵەت دەداتە هاوڵاتیان و مۆڵەتەكەش لە رۆژی 2019/12/1 دەستیپێكردووە. دوای 

ئەو مۆڵەتەش هەر یەك لەم حاڵەتانە لە پێوەری كارەبادا ببیندرێت، خاوەنەكەی سزادەدرێت. حاڵەتەكانیش بریتین لە: پێوەری كارەبا دەستكاری كرابێت، جامەكەی شكابێ، یان 
مۆری خوارەوە و سەرەوەی دەستكاری كرابێت. بێ پێوەر كارەبا راكێشرابێت و كارەبا لەژێر پێوەرەوە راكێشرابێت. هەر لە راگەیێندراوەكەدا هاتووە ئەو هاووڵاتیانەی پارەی قەرزی 

كارەبایان لایە بەزووترین كات سەردانی فەرمانگەكانی فرۆشتنی وزەی كارەبا بكەن، بەپێچەوانەوە كارەباكەیان دەبڕدرێت. 

تاكە هیوام ئەوەیە 
ببینم داعشەكە 
لەسێدارەدراوە

ئەشواق حەجی: 

ئەمساڵ 135 
كەیسی گەندەڵی 

لە دهۆك تۆمار كراون

ئەندامێكی لێژنەی دەستپاكی
 لە پەرلەمانی كوردستان

رووداو - سلێمانی

بەپێــی راپۆرتێكی دیوانــی چاودێریی دارایی، 
سەرەڕای لادانی بەڕێوەبەری گشتیی وەبەرهێنانی 
سلێمانی لە پۆســتەكەی و دانانی بەڕێوەبەرێكی 
تازە، بەڕێوەبەری پێشوو تاوەكو ئێستا مووچە و 

دەرماڵەی بەڕێوەبەری گشتی وەردەگرێ. 
ئەنجوومەنــی وەزیرانــی حكومەتــی هەرێمی 
كوردستان بە نووسراوی ژمارە )1624( لە رۆژی 
2018/4/16 و بە فەرمانی دەستەی وەبەرهێنان 

ژمــارە )1415( لــە رۆژی 2018/5/16 بڕیــاری 
داوە بە دانانی ئەندازیار عەزیز سەعید رەشید، لە 
پۆستی بەڕێوەبەری گشتیی وەبەرهێنانی سلێمانی 
لە جیاتی بەڕێوەبەری گشتی پێشووی وەبەرهێنان 
)فەرمان غەریب سەعید( لەسەر میلاكی دەستە. 
بەڵام بەپێی راپۆرتێكی دیوانی چاودێری دارایی 
كە ئاراستەی پەرلەمان كراوە، تاوەكو 2019/8/8 
بەڕێوەبەری گشتی پێشووی وەبەرهێنانی سلێمانی 
مووچە و دەرماڵەی لەســەر بودجەی ئاسایی ئەو 
بەڕێوەبەرایەتییە بۆ خەرجكراوە. تا ئامادەكردنی 

راپۆرتەكەی دیوانــی چاودێریش هیچ فەرمانێكی 
دەســتهەڵگرتن لە كارەكەی لەنێو دۆســیەكەیدا 

نەبووە.
دارایــی  چاودێــری  دیوانــی  راپۆرتەكــەی 
ئاماژەی بە نووسراوێكی بەڕێوەبەرایەتی گشتیی 
وەبەرهێنانــی ســلێمانی كــردووە كە بــە ژمارە 
3858 لــە 2018/10/22 ئاراســتەی دەســتەی 
وەبەرهێنانی كردووە، بەڵام ئاماژەی بە شــوێن و 
كاری بەڕێــز فەرمان غەریب ســەعید نەداوە. لە 
نووســراوەكەی دەستەی وەبەرهێناندا هاتووە كە 

"ئێســتا دوو مووچەی بەڕێوەبەری گشتی لەسەر 
بودجەی ئاســایی بەڕێوەبەرایەتییەكەمان خەرج 
دەكــرێ، لە كاتێكــدا بەپێی میــاك یەك پلەی 

وەزیفی بەڕێوەبەری گشتی دیاری كراوە".
بەپێی راپۆرتەكەی دیوانــی چاودێری دارایی، 
دەســتەی وەبەرهێنــان وەڵامــی نووســراوەكەی 
وەبەرهێنانــی  گشــتی  بەڕێوەبەرایەتیــی 
ســلێمانی داوەتەوە و دەڵێت هەمــان حاڵەت لە 
بەڕێوەبەرایەتی گشتیی )هەولێر و دهۆك( هەیە و 

مووچەی بەڕێوەبەری گشتی وەردەگرن.

دیوانی چاودێری دارایی لە راپۆرتەكەیدا داوای 
لە دەســتەی وەبەرهێنــان كــردووە بەڕێوەبەری 
گشتیی پێشوو بگوازرێتەوە یان خانەنشین بكرێ، 
بــۆ ئــەوەی چیدی مووچە بــۆ دوو كەس بەناوی 

بەڕێوەبەری گشتی خەرج نەكرێ.
ئەندازیار عەزیز ســەعید رەشید، بەڕێوەبەری 
گشــتیی وەبەرهێنانــی ســلێمانی لــەو بارەیەوە 
بــە )رووداو(ی گوت: "ئێمە پێشــتر لەوبارەیەوە 
نووسراومان بۆ دەستەی وەبەرهێنان كرد، ئەوان 
وەڵامیــان داینەوە كە ئەوە بڕیــاری ئەنجوومەنی 

لــە  گشــتیانەی  بەڕێوەبــەرە  ئــەو  وەزیرانــە، 
پۆســتەكانیان نامێنن، مووچــە و دەرماڵەكەیان 
بــەردەوام دەبێ. ئــەو حاڵەتە لــە وەبەرهێنانی 

دهۆك و هەولێریش هەیە".
ســەبارەت بە پۆســتی ئێســتای بەڕێوەبەری 
گشــتی پێشووی وەبەرهێنانی ســلێمانی، عەزیز 
ســەعید گوتی: "ئــەو لەوەتەی لە پۆســتەكەی 
نەمــاوە معەوەمە، بەڵام زانیاریــم هەیە دەبێ لە 
هەفتــەی داهاتــووەوە لە دەســتەی وەبەرهێنان 

دەوام بكات". 

لە سلێمانی 

دوو كەس بەناوی بەڕێوەبەری گشتیی وەبەرهێنان 
مووچە و دەرماڵە وەردەگرن

ناسر عەلی
رووداو - دهۆک

ڤیدیــۆی  رابــردوو،  شــەممەی  رۆژی 
رووبەڕووبوونــەوەی ئەشــواق حەجــی كــە ژنێكی 
ئێزدییــە، لەگــەڵ ئــەو چەكــدارە داعشــەی كــە 
دەستدرێژی كردبووە سەری و ئێستا دەستگیركراوە، 
لــە كەناڵێكی عێراقییەوە بڵاوكرایەوە. ئەشــواق و 
خێزانەكــەی داوای توندترین ســزا بۆ ئەو داعشــە 
دەكــەن. نووســینگەی رفێنراوانی كوردی ئێزدیش 
باس لە دەیان كەیسی دیكە لە دادگاكانی عێراق و 
وڵاتانی دیكــە دەكات كە قوربانییەكان رووبەڕووی 

تۆمەتبارە گیراوەكان كراونەتەوە.
ئەشــواق، تەمەن 19 ساڵ، لەبارەی ئەو گیراوە 
داعشــەوە قســەی بۆ )رووداو( كرد و گوتی: "من 
نزیكــەی 70 رۆژ لەلای ئەو داعشــە بووم كە ناوی 
محەممەد رەشــیدە، بەڵام بە ئەبوهومام ناسرابوو. 
ئــەو كەســە منــی لــە نێــو 150 كچــی دیكە لە 
گرتووخانــەی مووســڵ هێنایــە دەرەوە. لــەو 70 
رۆژەی لەگەڵ ئەو بووم دەستدرێژی دەكردە سەرم 
و ناخۆشیی ئەو دونیایە نەما بەسەرمی نەهێنێ".

لەگــەڵ  ســاڵیدا   14 تەمەنــی  لــە  ئەشــواق 
شــەش خوشــك و هەشــت برا و دایك و باوكی و 
كەســوكارەكانی لــە 3ی ئابی 2014 لە كۆمەڵگای 
خانەســوور لە رۆژئاوای شــنگال كەوتنە دەســتی 
داعش. چەكدارەكەی داعشــیش هەر لەو تەمەنەدا 

دەستدرێژی كردبووە سەری.
داعش لە ئابی 2014 هێرشی كردە سەر ناوچەی 

شــنگال و هەڵمەتــی كوشــتار و رفاندنــی كوردی 
ئێزدیــی ئەو ناوچەیــەی دەســتپێكرد. بەگوێرەی 
راپۆرتــی نەتــەوە یەكگرتــووەكان، لەو هێرشــەدا 
نزیكــەی 5000 نێرینــەی ئێــزدی كۆمەڵكوژكران 
و نزیكــەی 7000 ژن و منداڵیــش رفێنــران، هەتا 

ئێستاش زیاتر لە 3000 كەس لەوانە شوێنبزرن.
حەجــی حەمیــد، باوكی ئەشــواق كــە لەگەڵ 
كچەكــەی چووبــووە بەغدا، بــە )رووداو(ی گوت: 
"تەنیا لە خێزانی خۆم هێشــتا چارەنووســی پێنج 
كوڕ و كچێكم و نزیكەی 25 كەسی دیكە لە ژنبرا، 
برازا و كەسە نزیكەكانم دیار نییە"، داواش دەكات 
داعشــەكان لــە مەیدانێكی گەورەدا ســزا بدرێن و 
قەرەبــووی مادیــی قوربانییەكان بكــەن و خوێنی 

كەسوكاری ئەوان بەفیڕۆ نەچێ.
دەزگای هەواڵگریــی عێــراق مانگــی رابــردوو 
پەیوەنــدی بــە ئەشــواقەوە كردبــوو تاوەكــو لە 
دادگاییەكــەی هەفتــەی رابــردوودا بەشــدار بــێ. 
ئەشــواق لەبارەی دادگاییەكەوە دەڵێ: "زۆر حەزم 
دەكــرد بگەمــە دادگاكە و ئەوەی لــە دڵی خۆمدا 
بــوو رووبەڕوو پێی بڵێم. كاتێك گەیشــتمە ئەوێ 
هەستم كرد هەر لە دەستی داعشدام، بەڵام هەرچی 

بەســەرمی هێنابوو، بە دوو تف كردمە ناو چاوی، 
زۆر ئــارام بوومەوە، بەڵام هــەر چاوەڕێم ئەو رۆژە 

ببینم كە لەسێدارە دەدرێ".
نووســینگەی  بەرپرســی  قائیــدی،  حوســێن 
رزگاركردنــی رفێنراوانی ئێزدی لەدەســتی داعش، 
دەڵێت ئەشــواق تاكە كەس نییە شــایەتی لەدژی 
گیراوەكانی داعش دابێ "هەتا ئێســتا 30 حاڵەتی 
دیكەمان هەبووە. دادگایی داعشــەكان لە مووسڵ، 
بەغــدا و چەند وڵاتێكی دیكە بەڕێوەچووە و تێیدا 
كــچ و ژنــی ئێــزدی چوونەتــە دادگا و بەرامبــەر 

تۆمەتباران وەستاون و شایەتییان داوە".
مانگی ئۆكتۆبەری رابردوو، دادگایی داعشێك لە 
ئەڵمانیا بەڕێوەچوو. بــۆ ئەو دادگاییە ئافرەتێكی 
ئێزدی بەناوی شەزا سەلیم بەشار لە كوردستانەوە 
بــەرەو ئەڵمانیا چــوو، بۆ ئەوەی شــایەتی بدات. 
قائیــدی لەبارەی ســزای داعشــەكان ئامــاژەی بۆ 
ئەوە كرد كە "بەشــێكیان ســزایان بۆ دەرچووە و 
بەشــێكیان دادگاییــان بەردەوامە. ئەوەی لەســەر 
ئێمە بێ، دادگاییەكە لە هەر وڵات و شوێنێك بێ، 
هاوكاریــی قوربانییــەكان دەكەین و پشــتگیرییان 

دەكەین بچنە دادگا و شایەتی بدەن".

ناسر عەلی
رووداو - دهۆك

بــۆ بەدواداچوونــی دۆســیەیەكی گەندەڵــی 
لەســەر راگــری كۆلێژێكــی زانكــۆی دهــۆك و 
چەند دۆســیەیەكی دیكە، لێژنەی دەستپاكی لە 
پەرلەمانی كوردســتان سەردانی دهۆك و زاخۆ و 
ئاكرێ دەكات. ســەرۆكی زانكۆی دهۆك دەڵێت 
دۆســیەی ئەو راگرە لە دەســتەی دەستپاكییە. 
ئەندامێكی لێژنەی دەستپاكیش لە دهۆك دەڵێت 
ئەمســاڵ نزیكــەی 135 دۆســیەی گەندەڵی لە 

دهۆك تۆمار كراوە.
لە مانگی حوزەیرانی ئەمساڵدا زانكۆی دهۆك 
چەنــد بەڵگەنامەیەكی لەســەر راگری كۆلێژێكی 
زانكۆكە دەســتكەوت كە بەهەدەردانی ســامانی 
گشــتی بەدیاردەخات، راگرەكە دەســتبەجێ لە 
پۆســتەكەی لادرا، مانگی رابردووش دۆسیەكەی 
رەوانــەی دەســتەی دەســتپاكی كــرا. كۆتایــی 
هەفتەی رابردوو لێژنەی دەستپاكی لە پەرلەمانی 
كوردســتان لەســەر ئــەو دۆســیەیە و چەنــد 

دۆسیەیەكی دیكە لە دهۆك بوون.
بەپێــی زانیارییەكانــی )رووداو(، ئــەو راگرە 
واژۆی ســەرۆكی زانكۆی دهۆكی تەزویر كردووە 
و بەو هۆیەوە 261 ملیۆن دیناری بە نایاســایی 

وەرگرتووە. 
ســەرچاوەیەكی ئــاگادار لــە زانكــۆی دهۆك 
بــە )رووداو(ی راگەیانــد: "لە مانگی حوزەیرانی 
ئەمساڵ، چەند بەڵگەیەك لەسەر راگرەكە دەست 
سەرۆكایەتی زانكۆی دهۆك كەوتن، راگرەكە هەر 
زوو لــە پۆســتەكەی لادرا و كەســێكی دیكە لە 
شــوێنی دانرا، مانگێك پێش ئێســتاش زانكۆی 
دهــۆك بەڵگەنامەكانــی رادەســتی بەڕێوەبەری 
لێكۆڵینەوە لە نووسینگەی دەستەی دەستپاكی 
لە دهۆك كرد، ئەوانیش دەستیان بە لێكۆڵینەوە 

كــردووە، بــەڵام لێكۆڵینــەوەكان هێشــتا تەواو 
نەبوون و دۆسیەكە رەوانەی دادگا نەكراوە".

د.ئەحمــەد محەممــەد، یاریدەری ســەرۆكی 
زانكــۆی دهــۆك لەبــارەی ئــەو دۆســیەوە بــە 
)رووداو(ی گــوت: "هەمــوو زانیارییەكانمــان بە 

دەســتەی دەستپاكی داوە، چاوەڕێی تەواوبوونی 
لێكۆڵینەوەكانی ئەوانین". سەبارەت بە ناوەڕۆكی 
بەڵگەنامەكانیــش، د.ئەحمــەد وردەكارییەكانی 
ئاشكرا نەكرد و تەنیا گوتی: "ئەو راگرە هەندێك 
دەســەڵاتی بەخــۆی داوە، بەو هۆیەوە تووشــی 
هەڵە بووە، بەڵام هێشــتا تۆمەتەكانی بەســەردا 

ساغ نەبوونەتەوە".
لەیلا عەبدولجەبار، ئەندامی لێژنەی دەستپاكی 
لە پەرلەمانی كوردســتان دەڵێت سەردانی ئێمە 
بۆ دهۆك تایبەت نەبوو بەو كەیســە، بەڵكو ئەو 
كەیسە بەشــێك بوو لە هۆكاری سەردانەكەمان، 
ئێمە ســەردانی هەر ســێ ئۆفیسی دهۆك، زاخۆ 
و ئاكرێمــان كــرد، بۆمــان دەركەوت كــە ئەوان 
هەرچەنــدە ئیمكانیەتێكــی زۆر كەمیــان لەبەر 

دەستە، بەڵام لە كارەكانی خۆیان بەردەوامن".
لەیلا عەبدولجەبار كە خەڵكی ئاكرێیە، هەروەها 
دەڵێــت: "بەپێی ئەو زانیاریانەی لەبەر دەســتی 
ئێمەدان، ئەمساڵ نزیكەی 135 كەیسی گەندەڵی 
لە سنووری پارێزگای دهۆك تۆماركراون، 40 بۆ 

45 دۆسیە یەكلایی كراونەتەوە".

30 ئافرەتی ئێزدی بەرەوڕووی 
چەكدارانی داعش كراونەتەوە

راگری كۆلیژێك 
بە بەهەدەردانی 261 ملیۆن 

دینار تۆمەتبار دەكرێ

ئاسۆ مامەند و 
خەڵكانی دیكە لە 
پشت سكاڵاكەن

سەرۆكی فراكسیۆنی برایەتی لە 
ئەنجوومەنی پارێزگای كەركووك

 دوور و نزیك 
پەیوەندیمان بەو 

سكاڵایەوە نییە

جێگری لێپرســراوی مەڵبەندی 
یەكێتی لە كەركووك

زریان حاجی
رووداو - هەولێر

دەســتەی نەزاهــەی عێــراق بــە تۆمەتــی 
"زیانگەیاندن بە دارایی گشتی" سكاڵای لەسەر 
12 ئەندامی ئەنجوومەنــی پارێزگای كەركووك 
تۆمــار كــردووە كــە ســەرجەمیان ئەندامــی 
فراكسیۆنی برایەتیی ئەنجوومەنەكەن. ئەوانەی 
ســكاڵایان لەســەر تۆماركراوە، دەڵێن دەستی 
بەرپرسی یەكەمی یەكێتی لە شارەكەی تێدایە، 

بەڵام بەرپرسێكی یەكێتی ئەوە رەتدەكاتەوە.
 نووســراوێكی كۆمیســیۆنی دەســتپاكیی 
عێراق- نووسینگەی لێكۆڵینەوەی كەركووك كە 
لــە رۆژی 2019/11/18 دەرچووە، داوا دەكات 
بەپێی مادەی 340 لە یاسای سزادانی عێراقی، 
لێكۆڵینــەوە لەگەڵ 12 ئەندامــی ئەنجوومەنی 

پارێزگای كەركووك بكرێ.
ئــەو ئەندامانــە پێكدێن لــە رێبــوار فایەق 
عەبدولمەجیــد )رێبــوار تاڵەبانــی(، مەحموود 
محەممەد مەجید، دڵشاد پیرۆت عەزیز، نەسرین 
خالید وەهاب، پەروین محەممەد ئەمین، شێرزاد 

عادل خورشــید، فوئاد حوسێن كوێخا، عیرفان 
جەمال تۆفیق، ریاز محەممەد دانووك، محەممەد 
كەمال ســاڵح، ئەدوار ئوراهام ئۆدیشۆ و عەلی 

نامیق رەشید.
رێبــوار تاڵەبانــی، ســەرۆكی ئەنجوومەنــی 
پارێزگای كەركووك لەبارەی ئەو نووســراوە بە 
)رووداو(ی راگەیانــد: "هۆكاری ســكاڵاكە هەر 

ئەوەیــە كــە ئێمە لــە دوای 16ی ئۆكتۆبەرەوە 
دەواممان نەكردووە". 

گوتیشــی: "بەم ســكاڵایەوە تا ئێستا زیاتر 
لە 20 ســكاڵام لەســەر تۆماركراوە، لە هەموو 

سكاڵاكانیش براوە بووم".
لــەدوای رووداوەكانــی 16ی ئۆكتۆبــەرەوە، 
ئەنجوومەنی پارێــزگای كەركووك هیچ جارێك 
بە بەشــداریی سەرجەم یان زۆرینەی ئەندامانی 
ئــەوەی  بەهــۆی  ئەویــش  كۆنەبووەتــەوە، 
ئەندامــە پارتییەكانی ئەنجوومەن و ئەندامێكی 
یەكگرتوو و یەكێتی و مەسحییەكان شارەكەیان 
جێهێشــتووە و دەڵێــن بەهۆی ئــەوەی هێزی 
حەشــدی شــەعبی لــە شــارەكەدان، نایانەوێ 

بگەڕێنەوە سەر كارەكانیان.
سەرۆكی فراكســیۆنی برایەتی پێیوایە هەر 
یــەك لە راكان جبــووری، پارێزگاری كەركووك 
بە وەكالەت و بەرپرســی مەڵبەندی یەكێتی لە 

كەركووك لە پشت ئەو سكاڵایەوەن.
محەممــەد كەمــال، ســەرۆكی فراكســیۆنی 
برایەتی لە ئەنجوومەنی پارێزگای كەركووك بە 
)رووداو(ی راگەیاند: "چاودێری دارایی و ئاســۆ 

مامەند و خەڵكانی دیكە لە پشــت سكاڵاكەن، 
گوایە ئەو 12 ئەندامەی ئەنجوومەن مووچەیان 
وەرگرتــووە و دەوامیــان نەكــردووە، ئەمــە لە 
كاتێكدایــە دەوامــی ئەندامانــی ئەنجوومەنــی 
پارێــزگا لــە هیــچ شــارێك لــە عێراقــدا وەك 
فەرمانبــەر نییــە، بەڵكو موكەلەفن بە ئیشــی 
ئەنجوومەن و تەواجود و واژۆ بۆ ئامادەبوونیان 

نییە، تەنیا دەبێ پابەندی كۆبوونەوەكان بن، لە 
حاڵەتێكیشدا ئەگەر تا دوو كۆبوونەوەش ئامادە 
نەبێت ئاساییە، ببێت بە سێ كۆبوونەوە ئەوا بە 

نووسراوی فەرمی ئاگادار دەكرێتەوە".
محەممەد كەمال دەڵێت ئەوان لەوە نیگەرانن 
كە بەپێی ماددە 340 لە یاسای سزادانی عێراقی 
لێكۆڵینەوەیــان لەگەڵ دەكــرێ لەكاتێكدا ئەو 

ماددەیە تایبەتە بە گەندەڵی.
لە ماددە 340ی یاســای ســزاكانی عێراقدا 
هاتووە: "سزا دەدرێ بە بەندكردن بۆ ماوەیەك 
كــە نابــێ لــە حــەوت ســاڵ زیاتر بــێ، هەر 
فەرمانبەرێــك یان راســپێردراوێك بۆ خزمەتی 
گشــتی بە ئەنقەســت زیانی گەیاند بــە دارایی 
دەوڵەت یان بەرژەوەندی ئەو لایەنەی كاری تێدا 
دەكات، یــان بە حوكمی كارەكــەی پەیوەندی 
پێوە هەیــە، یان بەو داراییەی ئەو كەســانەی 

لەبەردەستیان داناوە". 
عەلــی نامیــق خورشــید )عەلی ســاڵەیی( 
كــە یەكێكــە لەوانەی ســكاڵای لەســەر تۆمار 
كــراوە، دەڵێت: "ئەو ســكاڵایەی تۆمــار كراوە 
بــە مەبەســتی سیاســییە، چونكــە ئێمە 12 

ئەندامــی ئەنجوومەنیــن لــە دوای رووداوەكانی 
16ی ئۆكتۆبەرەوە كە حكومەتی عێراق سوپای 
ناردە كەركووك و حكومەتی لۆكاڵیی كەركووك 
دەســەڵاتی نەما، ئێمە هەڵوێستمان وەرگرت و 
كەركووكمان جێهێشــت تــا ئەوكاتەی دۆخەكە 
ئاسایی دەبێتەوە، بۆیە پارێزگاری سەپێنراو و 
جەماعەتەكەی لەبەر دەوامنەكردنمان سكاڵایان 
تۆمــار كــردووە، مــن چوومــە پێــش دادگا و 
ئیفادەی خۆم دا". عەلی ساڵەیی پێشتر یەكێتی 
بــوو، بەڵام بە گوتەی خۆی ئێســتا ئەندامێكی 

سەربەخۆیە.
رەوەنــد مەلا مەحموود جێگری لێپرســراوی 
مەڵبەنــدی یەكێتی لە كەركــووك رەتیكردەوە 
ئاســۆ مامەند پەیوەندی بەم سكاڵایەوە هەبێ 
و گوتــی: "دوور و نزیك هیچ پەیوەندیمان بەم 
ســكاڵایەوە نییە و دەستیشــمان لــەو بابەتەدا 
نییــە، ئەگەر ئێمــە خۆمان حوكمــڕان بین لە 
شارەكەدا ئەوە بابەتێكی دیكەیە، بەڵام ئێستا 
خەڵكی داگیركەر لێرەیە چۆن كاری وا دەكەین، 
ئەگەر رۆژێك ئاشكرا بێت یەكێتی دەستی لەم 
كارەدا هەیە، ئەوا ئێمە واز لە یەكێتی دێنین".

سكاڵا لەسەر 12 ئەندامی ئەنجوومەنی پارێزگای 
كەركووك تۆمار دەكرێ

ئەشواق لەکاتی رووبەڕووبوونەوەی لەگەڵ چەکدارێکی داعش کە دەستدرێژی کردبووە سەری

بەهۆی ململانێی نێو باڵەكانی یەكێتی، تا ئێستا 
كۆنفرانســی مەڵبەنــدەكان بۆ دەستنیشــانكردنی 
400 ئەندامــی كۆنگــرە نەكراوە، بۆیــە ئەندامێكی 
سەركردایەتیی یەكێتی بە ئەستەمی دەزانێت بتوانن 
لــە ماوەی ئەو پێنج رۆژەدا كۆنفرانســی ســەرجەم 
مەڵبەنــدەكان بكەن، بــەڵام ئەندامێكــی مەكتەبی 
سیاسی یەكێتی دەڵێت: "كۆنفرانسی مەڵبەندەكان 

ئیشی سەعاتێكە".
هەرچەنــدە یەكێتــی تــا ئێســتا بــە فەرمــی 
راینەگەیاندووە كە كۆنگرەكەی دوادەخات، تەنانەت 
لە دوایین كۆبوونەوەی مەكتەبی سیاسیی یەكێتیش 
جەخت لە بەســتی كۆنگرە لــە 7ی كانوونی یەكەم 
كرایــەوە، بــەڵام ئامــاژەكان وای نیشــاندەدەن كە 
زەحمەتە یەكێتی بتوانێ لەو رۆژەدا كۆنگرە ببەستێ.
یەكێتی نیشــتمانیی كوردســتان كە لە ســاڵی 
1975 دامــەزراوە، تاوەكــو ئێســتا ســێ كۆنگرە و 
دوو كۆنفرانس و پێنج پلینیۆمی بەســتووە. دوایین 
كۆنگرەی یەكێتی لــە 2010/6/1 بوو. دەبووایە لە 
مانگــی ئــاداری 2013 چوارەمیــن كۆنگرەی خۆی 
ببەســتێ‌، بەڵام لەبری كۆنگرە لــە 2013/10/10 

پلینیۆمی بەســت و دواتر بڕیار بوو لە 2018/3/7 
كۆنگرە ببەستێ‌، بەڵام بەهۆی كێشە ناوخۆییەكانی 
یەكێتــی كۆنگرەكە نەكرا. دواجار لــە كۆبوونەوەی 
ســەركردایەتی لە رۆژی 2019/9/7 لە ســلێمانی، 
بڕیــار درا رۆژی 2019/12/7 چوارەمیــن كۆنگرەی 

خۆی ببەستێ‌.
ئامادەكارییەكانــی یەكێتــی بــۆ كۆنگــرە بــە 
كۆنفرانســی كۆمیتەكان دەســتیپێكرد، پاشــانیش 
كۆنفرانســی مەكتەبەكان كرا، بەڵام لە كۆنفرانســی 
مەڵبەنــدەكان كە بڕیــار بوو دووشــەممەی رابردوو 

بكرێ، چەقی. 
محەمەد وەتمان، ئەندامی سەركردایەتی یەكێتی 
بــە )رووداو(ی راگەیاند: "بڕیار بوو رۆژی شــەممە 
2019/11/30 كۆنفرانسی مەڵبەندەكان بكرێ، بەڵام 
هەندێك لــە مەڵبەندەكان دیــارە كارەكانیان تەواو 
نەكردووە، بۆیە دوو رۆژێك كۆنفرانسی مەڵبەندەكان 
دواخراوە تا لیستی ناوی بەربژێرەكانیان رێكبخەن".

لە كۆنگرەكانی پێشــوودا، مام جەلال سكرتێری 
كۆچكردووی یەكێتی 120 ئەندامی بە تەزكیەی خۆی 
دەبردە كۆنگرە، ئێستا لەنێو یەكێتیدا قسە لەسەر 
ئــەوە دەكرێ كێ ئەو 120 كەســە دەباتە كۆنگرە، 
محەممەد وەتمان دەڵێت "ئێستاش ئەو 120 كەسە 
هەر ماون و لە تێكۆشەر و خەباتگێڕەكانی یەكێتی 
پێكدێــن كە لە هیــچ مەڵبەند و مەكتەبێك نین، بە 
بڕیاری كاك كۆســرەت و مەكتەبی سیاســی دەبنە 

ئەندامی كۆنگرە".
هــەر لەبــارەی كۆنگرەكــە مســتەفا چــاوڕەش 
ئەندامی سەركردایەتیی یەكێتی دەڵێت، هەرچەندە 
تا ئێستا هیچ بڕیارێك بۆ دواخستنی كۆنگرە نییە، 
بەڵام بە دووریشــی دەزانێ لە وادەی خۆیدا بكرێ. 
چــاوڕەش بە )رووداو(ی گوت: "ئەگەر كۆنفرانســی 
مەڵبەنــدەكان لــەم هەفتەیەدا تــەواو نەبێ، رەنگە 
كۆنگــرە چەنــد رۆژێــك دوابكەوێــت. تەنیــا پێنج 

رۆژ بــۆ كۆنگرە ماوە و لەوانەیــە نەتوانرێت هەموو 
مەڵبەندەكان كۆنفرانسیان تێدا بكرێت".

بەڵام عەدنان موفتی، ئەندامی مەكتەبی سیاسی 
یەكێتی، كۆنفرانســی مەڵبەندەكان بە گرفت نازانێ 
و دەڵێــت: " لــەم ســێ چــوار رۆژەدا كۆنفرانســی 
كۆنفرانســی  چونكــە  دەكــرێ،  مەڵبەندەكانیــش 
مەڵبەندەكان تەنیا چەند كاتژمێرێكی دەوێت، زیاتر 

لەیەك رۆژی ناوێ".
عەدنــان موفتــی كە بەنیاز نییە لــەو كۆنگرەیە 
خــۆی بەربژێر بكاتەوە، دەڵێت لەو كۆنگرەیە چەند 
گۆڕانكارییەك دەكرێن، لەوانە ئەنجوومەنی ناوەندی 
یەكێتــی نامێنــێ و ئەنجوومەنێكی ســەركردایەتی 
فراوانتر دروست دەبێت كە وەك پەرلەمانی یەكێتی 
دەبێ". سەبارەت بە هەڵبژاردنی سكرتێریش، عەدنان 
موفتی گوتی: "من وەك خۆم پێم باشە هەڵبژاردنی 
گشتی بكرێت بۆ ئەنجوومەنی سەركردایەتی، لەوێش 
ســەرۆك و جێگــر و ئەندامانــی بەڕێوەبــردن یــان 

مەكتەبی سیاسی هەڵبژێردرێن".
كەسە نزیكەكانی باڵی كۆسرەت رەسوڵ و باڵی 
بنەماڵــەی تاڵەبانی باســی دروســتبوونی ململانێ 
لەســەر ئــەو 400 كەســە دەكــەن كە لــە رێگەی 
كۆنفرانسی مەڵبەندەكانەوە دەبنە ئەندامی كۆنگرە.

ســەرچاوەیەكی نزیــك لــە كۆســرەت رەســوڵ 

جێگری یەكەمی سكرتێری گشتی یەكێتی هۆكاری 
دواكەوتنی كۆنفرانســی مەڵبەندەكانی بۆ كۆمەڵێك 
كێشە گەڕاندەوە و گوتی: "كۆمەڵێك كێشە دروست 
بووە و ســەرقاڵی چارەســەركردنی ئەو كێشانەین، 
دەســتی دەرەكیــش هەیــە كە دەیەوێت كێشــە لە 
ناوخــۆی هەرێم دروســت بكات هاوشــێوەی ئەوەی 

ئێستا لە بەغدا هەیە".
سەبارەت بەو ململانێیەی لەسەر 400 ئەندامەكەی 
مەڵبەندەكان دروست بووە، ئەو سەرچاوەیە گوتی: 
" لاهوور تاڵەبانی دەتوانێت هەندێك كێشە دروست 
بــكات، بــەڵام ناتوانێت ئەوەی لــە 16ی ئۆكتۆبەر 
كــردی، جارێكــی دیكە بیــكات و پێشــی ناكرێت، 

ناشتوانن كاك كۆسرەت وەلا بنێن".
هەر لەوبارەوە سەرچاوەیەكی نزیك لە بنەماڵەی 
تاڵەبانــی بــە )رووداو(ی گــوت: "ئێســتا لە نێوان 
كۆســرەت رەسوڵ و لاهوور شــێخ جەنگی ناكۆكی 
لەســەر ئــەو 400 ئەندامەی كۆنگــرە هەیە، لاهوور 
شێخ جەنگی بەنیاز بوو لە سنوورەكانی چەمچەماڵ 
و كەركــووك و بەغــدا و گەرمیــان خەڵكێكــی زۆر 
بباتە كۆنگرە، هەر ئەوەش بووەتە هۆی دواكەوتنی 

كۆنفرانسی مەڵبەندەكان".
ئەو سەرچاوەیە لەو باوەڕەدایە دواجار دوو باڵەكە 
لەســەر ئــەو 400 ناوە رێكبكــەون و گوتی: "بەبێ 

رێككەوتنی پێشوەختە ئەستەمە كۆنگرە دوابخرێ".
ئەحمــەد قەدەفــەری، ئەندامــی ئەنجوومەنــی 
ناوەنــدی یەكێتی دەڵێــت: "ئێمە نازانین گرفتەكان 
چیــن كە كۆنفرانســی مەڵبەنــدەكان بــەو هۆیەوە 
دواخــراوە، بەڵام ئێمە ئاگادار كراوینەتەوە كە رۆژی 
چوارشــەممەی داهاتــوو كۆنفرانســی مەڵبەندەكان 

دەكرێ".

دوو باڵەكەی یەكێتی
لەسەر 400 ئەندامی كۆنگرە ناكۆكن

ناسر عەلی
رووداو - دهۆك

ئامادەكارییەكان بۆ كۆنگرەی چوارەمی یەكێتی 
لە بادینان بەردەوامن، دوای كۆنفرانسی كۆمیتەكان، 
مەڵبەندەكانــی ئەو حیزبە لە دهۆك و مووســڵ و 
شــنگال چاوەڕێی فەرمانی حیزبەكەیان دەكەن بۆ 
دەستپێكردنی كۆنفرانســی مەڵبەندەكان. هەرسێ 
مەڵبەندەكــە خەریكــی دروســتكردنی كۆدەنگین 
بۆ ئــەوەی نوێنەریان لە ســەركردایەتی داهاتووی 

یەكێتیدا هەبێ، بۆ ئەمەش لیستی خۆیان دەبێ.
دوو هەفتەیــە لیژنەی باڵای كۆنگرەی چوارەمی 
یەكێتی لە دەڤەری بادینان دەستی بە ئامادەكاری 
كردووە. لە كۆمیتەكانی ســنووری دهۆك، مووسڵ 
و شــنگال كۆنفرانســی كۆمیتــەكان تــەواو بوون، 

ماوەتەوە كۆنفرانسی مەڵبەندەكان.
كێبڕكێ بۆ گەیشتن بە ســەركردایەتی، لە نێو 
یەكێتییەكانی بادینان دەستیپێكردووە. بەڵام ئەوان 
دەڵێن نایانــەوێ هەڵەی كۆنگرەی رابردوو دووبارە 

بكەنەوە.
لە كۆنگرەی سێی یەكێتیدا، بادینان تەنیا یەك 
نوێنــەری لە ســەركردایەتی ئەو حیزبــەدا هەبوو، 
ئەویش عارف روشدی بوو، بەڵام دەنگی پێویستی 
بۆ سەركردایەتی نەهێنابوو، بۆیە بە تەزكیەی مام 
جــەلال بوو بە ئەندامی ســەركردایەتی، لەكاتێكدا 
10%ی ئەندامانی كۆنگرەی ســێ خەڵكی بادینان 
بــوون. زۆری نەبــرد عــارف روشــدی لــە یەكێتی 
هەڵگەڕایەوە و ئێستا راوێژكاری مەكتەبی سیاسی 

پارتییە. 
بەپێی پەیڕەوی ناوخۆی ئەو حیزبە، بەرپرسی 
مەڵبەنــدەكان دەبــێ ئەندامی ســەركردایەتی بن، 
هــەر ئەمــەش یەكێتی ناچار كردبــوو لە هەولێر و 
ســلێمانییەوە ئەندامی سەركردایەتی بۆ وەرگرتنی 

بەرپرسیارێتی مەڵبەندەكان بنێرێ.
عەلی مســتەفا، جێگری بەرپرســی مەڵبەندی 
چــواری یەكێتی لە بادینان، بــە )رووداو(ی گوت: 
"ئەمجــارە لە بادینــان كۆدەنگییــەك هەیە، بەڵام 
نازانیــن ســەردەگرێ یــان نــا، دوای كۆنفرانســی 
مەڵبەنــدەكان، كۆبوونەوەیــەك دەكەین بۆ ئەوەی 
بزانین ئێمە دەتوانین چەند ئەندام ســەربخەین بۆ 

سەركردایەتی".
ئەگەرچی لە كۆنگرەی ســێدا بادینییەكان 100 
ئەندامیان هەبوو، بەڵام بەهۆی زۆریی كاندیداكانیان 

بۆ سەركردایەتی هیچیان دەرنەچوون.
عەلی مستەفا كە خۆی یەكێك بوو لە كاندیداكان، 
دەڵێت: "راســتە لــە كۆنگرەی رابــردوودا ژمارەی 
كاندیداكانــی بادینان زۆربوون، بەڵام هەڵەكە تەنیا 
ئەوە نەبوو، ركابەرییەكی توند لە نێوان ســلێمانی 
و هەولێر و گەرمیان هەبوو، بەشــێك لە باڵەكانی 
یەكێتی دەســتیان خســتە نێو ئەندامانی بادینان، 
ئێمە نەمانتوانی بەرگەی ئەو باڵباڵێنە بگرین، هەر 

بۆیە كەسمان نەگەیشتینە سەركردایەتی". 
بەنیــازی  باڵــەكان  "ئەمجــارەش  گوتیشــی: 
دەســتێوەردانن، بەڵام ئەندامانمــان ئەمجارە رژدن 
لەســەر ئــەوەی بە یەكگرتوویی بچنــە كۆنگرەوە، 
بــۆ ئــەوەی بتوانن چەنــد ئەندامێكــی بادینان بۆ 

سەركردایەتی و مەكتەبی سیاسی سەربخەن".
بەپێــی زانیارییەكانــی )رووداو(، لە ســنووری 
مەڵبەندەكانی دهۆك، مووســڵ و شنگال، نزیكەی 
20 كەس بە تەمای سەركردایەتین. عەلی مستەفا 
دەڵێــت: "لەبەر ئــەوەی یەكێتی درەنــگ كۆنگرە 
دەبەســتێ، ژمارەیەكــی زۆر لە كادیرانمان تموحی 
ســەركردایەتییان هەیــە، ئەگــەر یەكگرتــوو بین 

دەتوانین ئەنداممان لە سەركردایەتیدا هەبێ".
بەپێی ئەو پرۆژانەی بۆ كۆنگرەی یەكێتی هەن، 
ئەمجارە بادینیییەكان ئەندامیان بۆ سەركردایەتی 
مســۆگەرە. عەلــی مســتەفا ئاماژە بــە ناوەڕۆكی 
پــرۆژەكان دەدات و دەڵێــت: "پرۆژەیەك هەیە كە 
ئەندامانی سەركردایەتی بۆ دەڤەری بادینان بە كۆتا 
دابنرێــن. بۆ ئەمەش دوو بیرۆكە هەیە، یەكەم: بۆ 
دهۆك ســێ ئەندام و بۆ مووســڵ سێ ئەندام و بۆ 
شــنگالیش دوو ئەندام. دووەمیش بــۆ دهۆك دوو 
ئەندام و بۆ مووســڵ دوو ئەندام و بۆ شــنگالیش 

یەك ئەندام هەبن". 
لە دوایین هەڵبژاردنی پەرلەمانی كوردستاندا لە 

3ی ئەیلوولــی 2018، نزیكەی 17%ی دەنگەكانی 
یەكێتی لە دەڤــەری بادینان بوون، یەكێتییەكانی 
بادینان گلەییان هەیە و دەڵێن هیچ وەزیرێكیان لە 

حكومەتدا نییە. 
عەلــی مســتەفا دەڵێت نەك تەنیــا جەماوەری 
یەكێتی، بگرە جەماوەری پارتیش هەمان گلەییان 
هەیە، ســەركردایەتی یەكێتیش هەتا ئێستا وەكو 
پێویســت گرنگییــان بــە یەكێتییەكانــی بادینان 
نــەداوە، ئێمە هەم لە حكومەتــی لۆكاڵی بادینان 
بێبــەش بووین و هەمیش لە پۆســتەكانی یەكێتی 
لە سەركردایەتی و حكومەتیش بێبەشین، تەنانەت 
بەرپرســی مەڵبەندەكانمــان خەڵكی ســلێمانی و 

هەولێرن".
هۆگــر ســەلیم، كادری پێشــكەوتووی یەكێتی 
نیشتیمانی كوردســتان لە سنووری قەزای ئامێدی 
بــە ئومێدەوە دەڕوانێتە ئــەم كۆنگرەیە و دەڵێت: 
"ئومێدی گەورەمان بەو كۆنگرەیە هەیە كە ئەندامی 
بادینان بگەنە سەركردایەتی". ئەو پێیوایە بەشێك 
لە هۆكاری پشتگوێخستنیان پەیوەندی بە خۆیانەوە 
هەیــە و دەڵێت: "بەرپرســەكانمان بێ هەڵوێســت 
بوون، خەڵكمان كردووەتە نوێنەری خۆمان، كەچی 
بۆ ئۆتۆمبێلێك و پارچە زەوییەك خۆی بە حیزبی 

دیكە فرۆشت". 

هەڵەی كۆنگرەی پێشوو دووبارە 
ناكەینەوە و لیست دروست دەكەین

باڵەكانی یەكێتی 
وازمان لێناهێنن

20 كەس لەبەرپرسێكی یەكێتی لە بادینان:
بادینان چاویان 

لە سەركردایەتییە

خەڵكمان كردە 
نوێنەری خۆمان 

بە ئۆتۆمبێلێك و 
پارچە زەوییەك خۆی 

فرۆشت

كادیرێكی یەكێتی: 

یەكێتییەكانی بادینان:

لە كۆنگرە خۆم 
بەربژێر ناكەمەوە

عەدنان موفتی:

زەحمەتە بتوانین لەو 
ماوەیەی بۆ كۆنگرە 

ماوە كۆنفرانسی 
مەڵبەندەكان بكەین

مستەفا چاوەڕەش:

ئاسۆ سەراوی
رووداو - هەولێر

بەستنی كۆنگرەی زۆربەی حیزبە سەرەكییەكانی 
كوردستان چەند ساڵێك دواكەوتووە ء هەمووشیان 
جەخت لەوە دەكەنەوە كە شەڕی داعش لە هۆكارە 
هــەرە دیارەكانی دواخســتنی كۆنگرەكانیان بووە. 
بەشێكیان بڕیاریانداوە لەم مانگەدا كۆنگرە ببەستن، 
تاكە حیزبێكیش كە بڕیاری پێشخســتنی كۆنگرەی 

داوە یەكگرتووی ئیسلامیی كوردستانە. 
پارتی خستییە 2020

پارتــی دیموكراتی كوردســتان، لــە 16ی ئابی 
1946 دامــەزراوە ء تاوەكــو ئێســتا 13 كۆنگرەی 
بەســتووە، یەكەمین كۆنگرەی لــە 1946/8/16 لە 
شاری بەغدا بەستووە، دوایین كۆنگرەشی لە مانگی 
دیســەمەبەری 2010 لە هەولێر بەست. پێنج ساڵی 
تەواو بەســەر وادەی بەســتنی كۆنگرەی 14ی ئەو 

حیزبــەدا تێپەڕیــوە. د. ئــاراس حەســۆ میرخان، 
ئەندامی سەركردایەتی پارتی بە )رووداو(ی راگەیاند 
كــە بەســتنی كۆنگرەی چــواردەی پارتــی بڕیاری 
لێــدراوە، بەڵام مانگەكەی یەكلایــی نەكراوەتەوە ء 
گوتی: "ئەمســاڵ فریای بەستنی كۆنگرە ناكەوین، 
بــەڵام بە دڵنیاییەوە ســاڵی داهاتوو پارتی كۆنگرە 
دەبەستێ، سەركردایەتی حیزبیش مانگەكەی دیاری 

دەكات".
ئەو ئەندامەی سەركردایەتی پارتی جەخت لەوە 
دەكاتــەوە كە هیچ كاتێك حیزبەكەی لە بەســتنی 
كۆنگــرە نەترســاوە، بــەڵام بارودۆخــی هەرێمــی 
كوردستان ء عێراق بووەتە هۆی دواخستنی كۆنگرە 
ء گوتی: "هۆكاری هەرە سەرەكی دواخستنی كۆنگرە 

پەیوەندی بە شەڕی داعشەوە هەبووە".
"خوا بەخێری بگێڕێ"

رەنگە كۆنگرەی هیچ حیزبێك هێندەی كۆنگرەی 
یەكێتــی قســەی لەســەر نەكرێ، ئەمــەش زیاد لە 

هۆكارێكــی هەیە، ئەگــەر بەشــێكی پەیوەندی بە 
ململانێكانی نێو ئەو حیزبەوە هەبێت، ئەوا بەشێكی 
دیكەی پەیوەندی بەوەوە هەیە كە یەكێتی لەكاتێكدا 
بڕیاری بەســتنی كۆنگرەی چــواری داوە، تاڵەبانی 
لە ژیاندا نەماوە و بۆ شــوێنگرەوەی ئەویش تاوەكو 
ئێســتا، كەســێك نییە هەموو ســەركردەكانی ئەو 
حیزبە لەســەری كۆك بن، ئەمەش وەك بەشێك لە 
ســەركردەكانی ئەو حیزبە باسی دەكەن، گرفتێكی 

گەورەی بەردەم كۆنگرەیە.
سەعدی ئەحمەد پیرە، ئەندامی مەكتەبی سیاسی 
یەكێتی لەباری كاتی بەستنی كۆنگرەی حیزبەكەی 
بــە )رووداو(ی گوت: "هیچ بڕیارێك بۆ دواخســتنی 
كۆنگرە نییە، بەڵام پێشتریش گوتوومە خوا بەخێری 

بگێڕێ".
گۆڕان كۆنفرانسی 

نیشتیمانی دەبەستێ
رەنگە بێ كێشەترین كۆنگرە ئەوەی بزووتنەوەی 

گۆڕان بێت كە بە كۆنفرانســی نیشــتمانی ناسراوە، 
چونكــە هیــچ هەڵبژاردنێكــی تێدا ناكرێــت، بەڵام 
پەتای دواخســتنی كۆنگرە ئەویشــی گرتووەتەوە، 
ئــەو بزووتنەوەیە كە لە 2009/7/25 دامەزراوە، لە 
2012 كۆنفرانسی نیشتمانی بەستووە، دەبوو چوار 
ســاڵ دواتر واتە لە 2016دا كۆنفرانسی نیشتیمانی 

ببەستێ.
نــزار مەحمــوود، ئەندامی جڤاتی نیشــتیمانیی 
بزووتنــەوەی گــۆڕان بــە )رووداو(ی راگەیانــد كە 
هیچ رێگرییەك بۆ بەســتنی كۆنفرانســی نیشتمانی 
نییــە ء گوتــی: "ئەگــەر هەیــە لــە مانگــی 12 
كۆنفرانسی نیشتیمانی بكەین، دواتریش هەڵبژاردنە 

ناوخۆییەكانی گۆڕان بكرێت". 
ســەبارەت بە هــۆكاری دواخســتنی كۆنگرەش 
لەلای ئەوان گوتی: "شەڕی داعش هۆكاری سەرەكی 
بــووە، لەلای ئێمە هیچ كاتێك هەڵبژاردنی كەســە 
یەكەمەكانــی حیــزب نەبووەتــە كێشــە، لــە 14ی 
ئەیلوولی ئەمســاڵ خەڵكی ئــەوەی بینی كە چۆن 

لە هەڵبژاردنێكی ئازاددا گۆڕان رێكخەر ء ئەندامانی 
خانەی راپەڕاندنی هەڵبژارد، بۆیە ئێمە هیچ كاتێك 

لە بەستنی كۆنگرە نەترساوین".
كۆنگرەی كۆمەڵ

كۆمەڵی ئیســامی كوردســتان كە لــە 2001/5/31 
دامەزراوە، لە ســەرەتای دامەزراندنییەوە تاوەكوئێســتا 
عەلی باپیر ئەمیریەتی، تا ئێستا سێ كۆنگرەی بەستووە 
و دەبــوو لــە 2019/6/1 كۆنگــرەی چوارەم ببەســتێ. 
كۆمەڵ وەك بەشــێكی حیزبە سەرەكییەكانی كوردستان 
كۆنگرەی دواكەوتووە، بەڵام چەند ساڵێك نا، بەڵكو چەند 

مانگێك.
رێبــوار حەمــەد، گوتەبێــژی كۆمەڵــی ئیســامی 
لەبارەی دواخســتنی كۆنگرەكەیان، بە )رووداو(ی گوت، 
هۆكاری دواخســتنی كۆنگرەكەیــان بۆ چەند مانگێك بۆ 
ئــەوە دەگەڕێتەوە، بەهۆی هەڵبژاردنی ســاڵی رابردووی 
پەرلەمانــی كوردســتان نەیانتوانیوە ئامــادەكاری باش 
بكەن بۆئەوەی لەكاتی خۆیدا كۆنگرە ببەســتن ء گوتی: 
"ئێستا ئێمە بۆ كۆنگرە دەستمان بە ئامادەكاری كردووە، 

هەر كۆنفرانســی مەڵبەندەكان تەواو بێت، كاتی بەستنی 
كۆنگرە دیاری دەكەین، بەشێوەیەكی گشتی دەتوانم بڵێم 
كۆتایی ئەمســاڵ یان سەرەتای ساڵی داهاتوو كۆنگرەی 

چوارەم دەبەستین".
یەكگرتوو كۆنگرەی پێشخست

یەكگرتــووی ئیســامی كوردســتان لــە 1994/2/6 
دامــەزراوە، تاوەكــو ئێســتا حەوت كۆنگرەی بەســتووە 
ء دواییــن كۆنگــرەی لە كۆتایی مانگــی 5ی 2016 بوو، 
دەبووایــە لــە مانگــی 5ی 2020 كۆنگــرەی هەشــتەم 
ببەســتێ، بــەڵام بەهــۆی ئەنجامەكانــی ئــەو حیزبە لە 
دواییــن هەڵبژاردنــی پەرلەمانی كوردســتان كە ژمارەی 
كورســییەكانی لە 10 كورسییەوە بۆ پێنج كورسی كەم 
بووەوە، رۆژی 2018/10/25 لە كۆنفرانســێكدا لە شاری 

دهۆك بڕیاری پێشخستنی كۆنگرەیان دا.
شێركۆ جەودەت، ئەندامی سەركردایەتی یەكگرتووی 
ئیســامی بە )رووداو(ی راگەیاند كە ئەوان تاكە حیزبی 
دیاری كوردســتانن پابەندی كاتەكانی بەســتنی كۆنگرە 
بــوون ء گوتــی: "پشــتیوان بەخوا كۆتایی ئــەم مانگە 

كۆنگرەی هەشتەمی حیزب دەبەستین".

ئەم مانگە چوار حیزب كۆنگرە دەبەستن

بەڕێبكــەوێ،  بەغــدا  بــەرەو  بەرلــەوەی 
میوانــی )رووداو( بــوو. د.دارا رەشــید، وەزیری 
پلاندانانــی هەرێمــی كوردســتان كــە ئەندامــی 
شــاندی دانوســتاندنكاری هەرێمی كوردستانە بۆ 
گفتوگۆكردن لەگەڵ بەغدا لەســەر پرسی بودجە 

و وزە، دەڵێت ئەنجوومەنی وەزیرانی عێراق پرۆژە 
یاســای بودجەی گشتیی عێراقی بۆ ساڵی 2020 
پەســەند كردووە و بەشی هەرێمی كوردستانیش 
لە پرۆژەكــەدا جێگیركــراوە. هەروەها دەڵێت لە 
سەرەتای ســاڵی نوێوە هەرێمی كوردستان 250 
هەزار بەرمیل نەوت رادەســتی كۆمپانیای ســۆمۆ 

دەكات.
دوایین كۆبوونەوەی شاندی هەرێمی كوردستان 
لەگەڵ ئەنجوومەنی ئابووریی عێراق بوو كە پێكدێن 
لە وەزیری دارایی، نەوت و پلاندانان. دارا رەشــید 
وەزیری پلاندانانی حكومەتی هەرێمی كوردســتان 
دەڵێــت رێككەوتنەكەیان قۆناغی باشــی بڕیوە، 
ئەوەی جێگەی خۆشحاڵیی ئەوانە "رۆژی شەممەی 
رابــردوو ئەنجوومەنــی وەزیران رەزامەنــدی داوە 
پــرۆژەی بودجەی 2020 بنێرێتە پەرلەمان". واتە 
پێش قبوڵكردنی دەستلەكاركێشانەوەی سەرۆكی 
ئەنجوومەنی وەزیرانی عێراق لەلایەن پەرلەمانەوە 
كە دوای پەســەندكردنی دەستلەكاركێشــانەوەكە 
حكومەت دەبێتە كاربەڕێكەر و دەسەڵاتی ناردنی 

پرۆژە یاسای بۆ پەرلەمان نابێ.
 بە گوتەی ناوبراو، دەستلەكاركێشانەوەی عادل 
عەبدولمەهدی كاریگەری لەســەر یاســای بودجە 
نابێ، چونكە حكومەتی داهاتووش پابەند دەكرێ 
بە جێبەجێكردنی یاسای بودجەی گشتیی عێراق.

حكومەتی هەرێمی كوردستان هەر لە سەرەتای 
دەســتبەكاربوونیەوە بڕیــاری دا لاپەڕەیەكی نوێ 
لەگەڵ بەغدا بكاتەوە و وەك نیازپاكیش ئامادەیی 
خۆی نیشاندا كە رۆژانە 250 هەزار بەرمیل نەوت 
رادەستی كۆمپانیای سۆمۆ بكات، لە بەرامبەریشدا 

بەغدا شایســتە داراییەكانی هەرێمی كوردســتان 
بدات.

"لــە كۆبوونــەوەی  د.دارا رەشــید دەڵێــت: 
رابردووش جێگیرمان كرد كە لە 2020/1/1ـەوە 
250 هەزار بەرمیل نەوتی هەرێمی كوردســتان لە 
رێگەی كۆمپانیای سۆمۆ بفرۆشین. لە بەرامبەردا 
هەرێمی كوردســتان شایســتە داراییەكانی خۆی 

بەگوێرەی دەستوور وەردەگرێ".
ســەبارەت بە پشــكی هەرێمی كوردســتان لە 

بودجــەی عێراق كە دەگوترێ 900 ملیۆن دۆلارە، 
د.دارا دەڵێت رەنگە زیاتریش بێ، چونكە لە كۆی 
داهاتی عێراق پشــكی ئێمە 12.67%ی بودجەیە. 
ئەگەر نەفەقاتی ســیادی كەم بكرێتەوە كە ئێمە 
هەوڵــی كەمكردنەوەی دەدەین، پشــكی هەرێمی 

كوردستان زیاتر دەبێ.
بودجــەی عێــراق بۆ ســاڵی 2020 بــە 145 
تریلیۆن دینار خەمڵێنــراوە. 45%ی بۆ نەفەقاتی 
سیادی و حاكیمە دەڕوات. لەوەی كە دەمێنێتەوە 

زریان حاجی
رووداو - هەولێر

كوێســتان محەممــەد، وەزیــری كار و كاروباری 
كوردســتان  هەرێمــی  حكومەتــی  كۆمەڵایەتــی 
گرنگتریــن ئەو خاڵانە بــاس دەكات كە لە كارنامەی 
وەزارەتەكەیدا جێی بۆ كردوونەتەوە، لەوانەش پرۆژە 
یاســای كار، هەمواركردنەوەی یاســای خانەنشینی 
و یاســای دەســتەبەری كۆمەڵایەتی كــە پێیوایە بە 
جێبەجێكردنــی ئەو پرۆژانە رەوشــی كرێــكاران لە 

كوردستان باشتر دەبێ.
كوێســتان محەممەد كە لەســەر پشــكی گۆڕان 
ئەو پۆســتەی لــە كابینەی نوێــدا وەرگرتــووە، لە 
هەڤپەیڤینێكــدا تیشــك دەخاتــە ســەر پرۆژەكانی 
وەزارەتەكــەی، لەوانەش قــەرزی بچووك كە لەدوای 
قەیرانــی داراییــەوە راگیراوە. ئەو دەڵێــت "هەر لە 
ســەرەتاوە هەوڵمــان داوە رێنماییەكانــی پێدانــی 
قەرزی بچووك دەســتكاری بكەیــن، چونكە بەپێی 
بەدواداچوونی ئێمە زۆربەی ئەوانەی قەرزی بچووكیان 

وەرگرتووە، پرۆژەكانیان فەشەلی هێناوە". 
هەروەهــا دەڵێت كە داوایان لە حكومەتی هەرێم 
و بانكی ناوەندیی عێراق و چەند رێكخراوێك كردووە 

پارە بخەنە سندوقی قەرزی ‌بچووكەوە.
وەزیری كار ئاماژە بە رێنماییە نوێیەكانی پێدانی 
قەرزی بچووك دەكات و دەڵێت: "نابێت بڕی قەرزەكە 
لــە 15 ملیــۆن دینار زیاتر بــێ. هەروەها دەبێت لە 
ماوەی شــەش ســاڵدا بدرێتەوە، ســاڵی یەكەم كە 

قەرزەكە وەردەگیرێت هیچ پارەیەك نادرێتەوە، بەڵام 
لە ســاڵی دووەمەوە مانگانە كوژمەیەك پارە بەپێی 
بــڕی قەرزەكــە وەردەگیرێتەوە. هەروەهــا ئەوانەی 
قەرزەكــە وەردەگرن دەبێ تەمەنیان لە نێوان 16 بۆ 

35 ساڵ بێ".
ســەبارەت بە كاتی دەســتپێكردنەوەی پرۆژەی 
قەرزی بچووك، كوێستان محەممەد دەڵێت تا ئێستا 
كاتەكــەی دیار نییــە، چاوەڕێی رێككەوتنی بەغدا و 

هەولێر و پەسەندكردنی بودجە دەكەن.
بەپێی رووپێوییەكانی دەســتەی ئامــار، رێژەی 
بێــكاری لــە هەرێمی كوردســتان بــەروارد بە كاتی 
قەیرانی دارایی 4.5% كەمی كردووە، ســاڵی رابردوو 

رێژەی بێكاری 9% بووە لە هەرێمی كوردستان.
وەزارەتــی كار، لــە رێگــەی حــەوت ســەنتەری 
بەكارخســتنەوە كار بۆ بێكاران دەدۆزێتەوە. بەپێی 
ئاماری وەزارەتی كار، ســاڵی رابــردوو 2401 بێكار 
 1193 ســەنتەرەكانیش  كــردووە،  كاریــان  داوای 
دەرفەتــی كاریان دۆزیوەتەوە، پەیوەندیان بە 1259 
بێــكارەوە كــردووە، 664 بێــكار بــە كارەكان رازی 
نەبوون. 146 كەســیش وەڵامیان نەداوەتەوە، 123 

كــەس خۆیان كاریان دزیوەتەوە و تەنیا 326 كەس 
چوونەتە سەر كار.

بەرنامــەی  بــە  ئامــاژە  محەممــەد  كوێســتان 
وەزارەتەكەی دەكات بۆ كەمكردنەوەی رێژەی بێكاری 
و دەڵێت: "ئێمە یاسای كارمان بۆ حكومەت ناردووە 
تا هەموار بكرێتەوە، جگە لەوە بەڕێوەبەرێتی كار و 
دەستەبەری كۆمەڵایەتیمان هەیە كە رۆژانە سەردانی 
كۆمپانیا و رێستۆرانت و ئوتێل و ماركێت و مۆڵەكان 
دەكەن تا بزانن ئەو شــوێنانە پێویســتیان بە چەند 
دەســتی كار هەیە و لەلای خۆیــان تۆماری دەكەن، 
رۆژانەش خەڵكی بێكار لەڕێی ئەو بەڕێوەبەرایەتییەوە 

كاری بۆ دەدۆزرێتەوە".
ساڵی 2011 یاسای ماف و ئیمتیازی تایبەت بە 
كەمئەندام و خاوەن پێداویستی تایبەت لە پەرلەمانی 
كوردســتان دەرچــوو، ئەگەرچــی یاســاكە چەندین 
دەســتكەوتی باشــی بۆ كەمئەندامان تێدایە، بەڵام 
كەمئەندامــان گلەییان لە جێبەجێنەكردنی یاســاكە 

هەیە.
كوێســتان محەممەد دەڵێت: "ئێمە كار لەســەر 
دوو شــت دەكەیــن: یەكەم ئەنجوومەنی شــیاندنی 
كەمئەندامانمان هەیە. تا ئێســتا دوو كۆبوونەوەمان 
كــردووە و لــە دواییــن كۆبوونــەوەدا دوو لێژنــە 
دروســتكراون بۆ بەدواداچوونی ئەو مادە و بڕگانەی 
یاســاكە كە تا ئێســتە جێبەجێ نەكــراون. لێژنەی 
دووەم تایبــەت كراوە بە دانیشــتن لەگەڵ وەزارەتی 
شــارەوانی بۆ جێبەجێكردنی ئەوەی لەسەر شانیانە 
بۆ كەمئەندامانی بكەن". خاڵی دووەمیش كە ئیشی 

لەســەر دەكەن بــە گوتــەی كوێســتان محەممەد، 
هەمواركردنەوەی یاساكەیە. هەمواری یاساكە ئامادە 
كــراوە و لە رۆژانی داهاتــوودا رەوانەی ئەنجوومەنی 
وەزیــران دەكــرێ بۆ ئــەوەی ئەوانیــش بینێرن بۆ 
ئەنجوومەنی دادوەری تا ســەرنج و تێبینی خۆیانی 

لەسەر بدەن، پاشان رەوانەی پەرلەمان دەكرێ.
لــە یەكــەم رۆژی هەڵمەتــی بەرەنگاربوونەوەی 
توندوتیژی دژی ژنان، وەزیری كار لەگەڵ ســەرۆكی 
حكومەت ســەردانی شــەڵتەرێكی ئافرەتانیان كرد. 
كوێستان محەممەد دەڵێت شــەڵتەرەكان كێشەیان 
زۆرە، داواكاری هەر چوار شەڵتەرەكەیان خستووەتە 
بەردەم ســەرۆكی حكومەت، ئەویش بەڵێنی پێداون 
لێژنەیەكی باڵا بۆ بەدواداچوونی كێشەی شەڵتەرەكان 
دروســت بــكات كە بریتیــن لە خراپــی و بچووكیی 
شــوێنەكان، كەمیــی بودجە، نەبوونــی ئۆتۆمبێل، 

كەمیی ستاف و پاسەوان.

گۆڕانكاریمان لە 
رێنماییەكانی قەرزی 

بچووكدا كردووە

سەرۆكی حكومەت 
لێژنەیەكی باڵا بۆ 

چارەسەركردنی 
كێشەی 

شەڵتەرەكان 
پێكدێنێ

عێــراق،  نوێنەرانــی  ئەنجوومەنــی 
عەبدولمەهــدی،  د.عــادل  دەستلەكاركێشــانەوەی 
ســەرۆكوەزیرانی عێراقــی پەســەند كــرد، بەمەش 
كابینــەی عەبدولمەهدی بۆ مــاوەی 30 رۆژ دەبێتە 
حكومەتێكی كاربەڕێكەر. بەرپرســانی كوردیش لە 
بەغدا لەو باوەڕەدان هەویری دانانی سەرۆكوەزیرانێكی 

نوێ ئاوێكی زۆر دەكێشێ.
عــادل عەبدولمەهــدی كــە لــە 2018/10/25 
بــوو بە ســەرۆك وەزیرانی عێراق، لەژێر گوشــاری 
خۆپیشــاندەراندا لــە رۆژی 2019/11/29 نامــەی 
دەستلەكاركێشــانەوەی پێشــكەش بە ئەنجوومەنی 
نوێنــەران كــرد، ئەنجوومەنــی نوێنەرانیــش لــە 
دانیشــتنی خۆیــدا لــە رۆژی 2019/12/1 داوای 

دەستلەكاركێشانەوەكەی پەسەند كرد.
 لــەو كۆبوونەوەیــەدا محەممــەد حەلبووســی، 
سەرۆكی پەرلەمانی عێراق رایگەیاند "بە نووسراوی 
فەرمی داوا لە بەرهەم ساڵح، سەرۆككۆماری عێراق 
دەكەین بەپێی ماددەی 76ـی دەســتوور كەسێكی 
دیكــە بــۆ پێكهێنانــی كابینــەی نوێــی حكومەت 

رابسپێرێت".

عێــراق،  دەســتووری  61ـی  مــاددە  بەپێــی 
بــە پەســەندكردنی دەستلەكاركێشــانەوەی عــادل 
عەبدولمەهدی لەلایەن پەرلەمانەوە، حكومەتی عێراق 
دەبێتە كاربەڕێكەر و ســەرۆكوەزیران و كابینەكەی 

بــەردەوام دەبن لە راپەڕاندنــی كارەكانی حكومەت 
تەنیــا بۆ 30 رۆژ تاوەكــو كابینەی نوێی حكومەت 
پێكدەهێنرێ و دەســەڵاتی كابینەكەش ســنووردار 

دەبێت.

د.بەشــیر حەداد، جێگری ســەرۆكی پەرلەمانی 
عێــراق بــە )رووداو(ی راگەیانــد: " تا ئێســتا هیچ 
جێگرەوەیــەك بۆ عــادل عەبدولمەهــدی نییە، هەر 
ناوێكیــش هەبێــت، دەبــێ كۆدەنگیــی لایەنەكانی 
لەســەر بــێ، ئەمە كارێكی ئاســان نییــە، چونكە 
خۆپیشاندەران داوای گۆڕینی سەرلەبەری پرۆسەی 
سیاســییان كردووە، ئێمەش بەرژەوەندیی عێراق بە 

گشتی و بەرژەوەندیی كورد چییە، ئەوە دەكەین".
لــە دوای 2003 كابینــە یەك لە دوای یەكەكانی 
حكومەتی عێراق لەسەر بنەمای تەوافوق دامەزراون، 
بۆیــە دانانــی كەســێكی دیكە لــە شــوێنی عادل 
عەبدولمەهدی بە تەوافوقی كوتلەكان كارێكی ئاسان 

نابێ.
حــەداد دەڵێــت: "پێویســتە ســەرۆككۆمار داوا 
لــە كوتلــەی گــەورەی پەرلەمــان بكات كەســێك 
دەستنیشان بكات، بەڵام دەستنیشانكردنی كوتلەی 
گەورەش بۆخۆی كێشــەیە، چونكە كوتلەی گەورە 
نییە، هــەر دانانــی عــادل عەبدولمەهدیش بەهۆی 

رێكنەكەوتنی لایەنەكان بوو".
موســەنا ئەمین، سەرۆكی فراكسیۆنی یەكگرتوو 
لــە پەرلەمانــی عێــراق، پێیوایە دەبــێ لایەنەكان 
بــەدوای دەموچاوێكــی نوێــدا بگەڕێــن، چونكــە 
خۆپیشاندەران دەموچاوە كۆنەكانی وەكو ئیبراهیم 

جەعفــەری، نــووری مالیكی و حەیــدەر عەبادییان 
قبوڵ نییە و ئەوان پێشــتر تاقیكراونەتەوە: "ئەوان 
دەموچاوێكی نوێیان دەوێت كە بەهێزبێت و بتوانێت 
ئەمنیەت بەرقەرار بكات و میلیشــیاكان كۆبكاتەوە 
و گەندەڵــكاران بداتە دادگا، هاوكات سەرپەرشــتی 
هەڵبژاردنێكی پێشــوەخت و تەندروســت بكات كە 

سیاسییە كۆنەكان ناتوانن ئەمە بكەن".
لــەدوای 2003 وە، عــادل عەبدولمەهــدی تاكە 
ســەرۆكوەزیرانی عێراقــە كــە كورد بــە وازهێنانی 
نیگەران بووە، چونكە رۆڵی هەبوو لە نەهێشتنی ئەو 
ناكۆكیانەی لە سەردەمی كابینەكانی نووری مالیكی 
و ئیبراهیــم جەعفەری و حەیــدەر عەبادی لە نێوان 

هەولێر و بەغدا دروست بوون.
ئێســتا كــورد ترســی هەیە بــە نەمانــی عادل 
عەبدولمەهــدی، گرفــت بــۆ رێككەوتنــی هەولێر و 
بەغدا دروســت ببێ. بەڵام ئەحمەد حاجی رەشید، 
سەرۆكی فراكســیۆنی كۆمەڵی ئیسلامی و ئەندامی 
لێژنــەی دارایــی لــە پەرلەمانــی عێــراق، نەمانــی 
عەبدولمەهدی بە گرفت نازانێ و دەڵێت: "كاریگەری 
دەستلەكاركێشــانەوەكەی عــادل عەبدولمەهدیــش 
لەســەر هەرێمی كوردستان هەر ئەوەندەیە كە نەرم 
بوو لەگەڵی، ئەگەرنا هەرێم لەگەڵ دامودەزگا مامەڵە 

دەكات نەك شەخس".

كورد لە بەغدا دەبنە دوو كوتلە

ئێمە گروپێكی 15 كەسیمان هەیە و 
هەڵوێستی تایبەت بەخۆمان دەبێ

ئەحمەد حاجی رەشید، سەرۆكی فراكسیۆنی كۆمەڵی ئیسلامی:

پێویستە فراكسیۆنە كوردییەكان 
لە بەغدا یەكهەڵوێست بین

سەرۆكی فراكسیۆنی پارتی لە پەرلەمانی عێراق:

كوێستان محەممەد، وەزیری كار و كاروباری كۆمەڵایەتی:

زۆربەی پرۆژەكانی قەرزی بچووك فەشەلیان هێناوە

یاسای كەمئەندامان 
هەموار دەكەینەوە

د.دارا رەشید، ئەندامی شاندی دانوستاندنكاری هەرێمی كوردستان بۆ )رووداو(:

74 ملیار دینار بۆ بودجەی مانگانەی 
پێشمەرگە دانراوە

154 ملیار دینار بودجەی خەمڵێنراوی عێراق بۆ ساڵی 2020
45% بودجەی سیادی

 55% بودجەی تەشغیلی و وەبەرهێنان
10 ترلیۆن دینار، پشكی هەرێمی كوردستان

568 ملیار دینار پشكی پێشمەرگە لە بودجەی بەرگری
342 ملیار دینار پشــكی هەرێمی كوردســتان لە بودجەی 

وەبەرهێنان 
123 ملیار دینار پشــكی هەرێمی كوردســتان لە بودجەی 

پەرەپێدانی پارێزگاكان

بودجەی عێراق و پشكی هەرێمی كوردستان:

12.67%ی دەدرێتە هەرێمی كوردستان.
لە یاســای بودجەی گشتیی عێراقدا بۆ ساڵی 
2019 مانگانــە 68 ملیــار دینــار بــۆ بودجــەی 
پێشــمەرگە دانرابــوو، بەڵام خەریكە ســاڵ تەواو 
دەبــێ و بەغــدا یــەك دینــاری بــۆ پێشــمەرگە 
نەنــاردووە. د.دارا دەڵێــت: "ئێمــە هەوڵدەدەین 
پێش ئەوەی ســاڵی دارایی 2019 تەواو ببێ، ئەو 
پارەیەی پێشمەرگە وەربگرین. بۆ بودجەی ساڵی 
2020یش لەبەر ئــەوەی بودجەی بەرگری زیادی 
كردووە، بودجەی پێشمەرگە لە 68 ملیار دینارەوە 

زیادی كردووە بۆ 74 ملیار دینار". 
ئەگــەر بودجە پەســەند نەكرا یــان دواكەوت 
پلانی حكومەتی هەرێمی كوردستان چییە؟ د.دارا 
رەشــید دەڵێت: "ئاساییە پەســەندكردنی بودجە 
دوابكەوێت، لەو باوەڕەشــداین دوابكــەوێ. بەڵام 
ئێمە مەبدەئیەن رێككەوتووین لە یاسای بودجەی 
2020 كێشەمان نابێ. ئەگەریش بودجە دواكەوت 
چەند چارەسەرێك هەیە، رەنگە لەگەڵ حكومەتی 
عێراق لەســەر ســیغەیەك رێكبكەوین". لەوانەش 
وەك ئــەو گوتی، خەرجكردنی بەشــێكی بودجە 

تاوەكو بودجەكە پەسەند دەكرێ.
بــە  بەســتراوەتەوە  وەبەرهێنــان  بودجــەی 
خەرجكردنی ئەو بودجەیە بۆ پارێزگاكانی عێراق، 
واتــە ئەگەر لــەوێ خەرج نەكرێ لێــرەش خەرج 
ناكرێ، لە كاتێكدا پارێزگاكانی هەرێمی كوردستان 

ئارامن.
د.دارا رەشــید لەوبارەیــەوە دەڵێــت: "ئێمــە 
پێشــتر قســەمان لەســەر ئــەو بابەتە كــردووە. 
لــە خەرجیــی فیعلی عێــراق ئەوەنــدەت دەداتێ 
كە خــەرج كراوە، نەك تەرخانكــراوە. بۆ نموونە 
ئەمســاڵ بۆ پرۆژەكانــی وەبەرهێنان 2.7 ترلیۆن 
دینار دانراوە. ئەو پارەیە خەیاڵییە ئەگەر بتوانین 
وەریبگرین هەرێمی كوردســتان دەبێ بە شتێكی 
دیكــە. لە بەغدا دەنگێكی بــاش هەبوو كە داوای 
دەكرد هەرێمی كوردســتان شایســتە داراییەكانی 
خۆی بدرێتێ، ئەو بۆ خۆی چۆنی دابەش دەكات 

بیكات".
پەرەپێدانــی  بودجــەی  بــە  ســەبارەت 
پارێزگاكانیــش، وەزیری پلاندانــان گوتی: "970 
ملیــار دینار بۆ بودجەی پەرەپێدانی پارێزگاكانی 
عێــراق دانــراوە كــە 12.67%ی بــەر هەرێمــی 

كوردستان دەكەوێ".

هەر لەوبارەوە عەدنان موفتی، ئەندامی مەكتەبی 
سیاســیی یەكێتی دەڵێــت: "هــەر حكومەتێك لە 
عێراق دروســت ببێــت، دەبێت بــەم رێككەوتنەوە 
پابەنــد بێت، عادل عەبدولمەهدیش لە چوارچێوەی 
یاسا و دەستوور بترازێ، شتێكی زیادی بۆ هەرێمی 
كوردستان نەكردووە، دۆخی عێراقیش بە رۆیشتنی 

ئەو چاك نابێ".
هەفتەی رابردوو ســەرۆكی هەرێمی كوردســتان 
ســەردانی یەكێتی و گۆڕان و كۆمەڵ و یەكگرتووی 
ئیســامی كــرد و داوای یەكڕیــزی و یەكدەنگیــی 

فراكسیۆنە كوردستانییەكانی لە بەغدا كرد.
ڤیان ســەبری، سەرۆكی فراكســیۆنی پارتی لە 
پەرلەمانی عێــراق دەڵێــت: "بەرژەوەندیی خەڵكی 
هەرێمــی كوردســتان وا دەخوازێت كــە ئێمە وەك 
فراكسیۆنە كوردییەكان لە بەغدا یەكهەڵوێست بین، 
داواكارییەكەی سەرۆكی هەرێمیش بۆ ئەو مەبەستە 

بوو كە كورد لە بەغدا یەكدەنگ بن".
بەڵام ئەحمەد حاجی رەشید ئەو یەكدەنگییە بە 
دوور دەزانێ و دەڵێت: "ئێمە گروپێكی 15 كەسیمان 
دروستكردووە كە لە پەرلەمانتارانی گۆڕان و كۆمەڵ 
و یەكگرتووی ئیسلامی و نەوەی نوێ و هاوپەیمانی 
نیشــتمانی پێكهاتوون، بۆ پرســەكانی حكومەت و 

پەرلەمان هەڵوێستی تایبەت بە خۆمان دەبێ".
لەبارەی داواكەی سەرۆكی هەرێمی كوردستانیش 
بــۆ یەكدەنگیی كورد لــە بەغدا كە ئاخۆ گروپە 15 
كەســیەكە داواكــە رەتدەكەنــەوە، ئەحمەد حاجی 
رەشید گوتی: "مەرج نییە، ئەگەر بزانین بەرژەوەندی 
كوردستانی تێدایە دەرگامان بۆ هەموو گفتوگۆیەك 

كراوە دەبێت".

ئەنجوومەنی 
وەزیرانی عێراق  

پرۆژە یاسای بودجەی 
2020ی پەسەند 

كردووە

لە سەرەتای ساڵەوە 
رۆژانە 250 هەزار 

بەرمیل نەوت 
رادەستی سۆمۆ 

دەكەین

كوڕی مام جەلال یان خێزانی مام جەلال بدەم، ئەمە 
هەرگیز ناكەم".

گەنجە تاڵەبانییەكان

لە چەند ســاڵی رابردوودا لاهور شــێخ جەنگی 
و بافــڵ تاڵەبانی رۆڵــی گەورەیان لــە بڕیارەكانی 
یەكێتیــدا هەبــووە، پلە و پێگــەی ئەوانیش دوای 
كۆنگرە یەكێك لە رۆژەڤە ســەرەكییەكانی ئێستای 
كوردستانە. بەرپرسەكەی مەكتەبی سیاسی یەكێتی 
پێیوایــە ئەگەر ئــەوان بۆ مەكتەبی سیاســی یان 
ســەركردایەتی یان پۆســتی باڵاتر دەربچن "بەپێی 
پەیڕەوی ناوخۆ ئەركەكانیان دیاری دەكرێ، ئەوكات 

دەبێ باشتر لە ئێستا دەستبەكار ببن". 
مــەلا بەختیــار لەبارەی پێگەی خۆیشــی لەناو 
یەكێتیدا دەڵێ: "خۆتان دۆخی نێو یەكێتی دەزانن، 
دۆخــی نێو یەكێتی هێزی چەكــداری رۆڵ دەبینێ، 
پــارە رۆڵ دەبینێ، من نە هێــزی چەكدارم هەیە و 
نە پــارە". وەك خۆی بــە )رووداو( دەڵێ، بە مام 
جەلالیشی گوتووە كە "نابێت هەر بەرپرسێك 300 
بــۆ 400 چەكداری هەبێ... من لەشــكری عەقڵ و 
فیكر و فەلسەفە و ئایدیۆلۆژیم هەیە، خەڵك ئەمەی 
قەبووڵە، مەمنوونم، قەبووڵی نییە، ئەوە كودێتا بە 

من ناكرێ".
كاربەدەستە باڵاكەی یەكێتی نایشارێتەوە "هێزی 
چەكــداری پەڕاگەنــدە" زەرەرێكی زۆری لە یەكێتی 
داوە و دەڵێ: "ئێستا یەكێتی بۆ ناتوانێ كێشەكانی 
چارەسەر بكات؟ لەبەرئەوەی جەمسەرەكانی هەموو 

هێــز و ئیمكانیەتیــان هەیــە، ئەمە لــە نێوانماندا 
ئاڵۆزاندوویەتی".

كۆنگــرەی یەكێتی و ئەنجامەكانــی كاریگەریی 
راســتەوخۆیان لەســەر پێگــە و پەیوەندییەكانــی 
ئەو حیزبــە دەبێ. مەلا بەختیــار لەبارەی پێگەی 
یەكێتییەوە دەڵێ، جــاران هێزە نێودەوڵەتییەكان 
"پێیاندەگوتین ئێوە میحوەری چارەســەرەكانن... 

بەداخەوە ئێستا ئەو قسەیە بە یەكێتی ناگوترێ".
ئەوەی عێراق راپەڕینە

مــاوەی دوو مانگــە لــە بەغــدا و ناوچەكانــی 
خوارووی عێراق خۆپیشــاندانە كە دیارترین ئاكامی 
دەستلەكاركێشــانەوەی عــادل عەبدولمەهدی بوو. 
مەلا بەختیار دەڵێ پێش دەستبەكاربوونی، بەنیاز 
بووە بەیاننامەیەك دەربكات و تێیدا بڵێ كە نایەوێ 
پۆســتی ســەرۆكوەزیران قەبووڵ بكات، بەڵام مەلا 
بەختیار وەك یەكەمین كەس پێیگوتووە "بەیاننامە 

دەرنەكەیت".
مەكتــەب  لێپرســراوەكەی  حاڵەشــەوە  بــەو 
سیاســیی یەكێتی پێیوایــە عەبدولمەهــدی دەبوو 
"دوای شــەش مانگ كە نەیانهێشــت بە دڵی خۆی 
كابینەكــەی دروســتبكات، واز بهێنــێ و بڵــێ من 
ناتوانم ســەرۆكوەزیرانی ئەم هەموو باند و فشار و 

كێشمەكێشە بم".
كۆتاییهێنــان بــە گەندەڵیی دارایــی یەكێك لە 
دروشمە سەرەكییەكانی خۆپیشاندانە، بەرپرسەكەی 
یەكێتی لەبــارەی قەبــارەی گەندەڵییەكانی عێراق 
دەڵــێ: "نەك 450 ملیــار دۆلار، بەڵكو 600 ملیار 

دۆلار دزراوە، لەم پارەیە 368 ملیار دۆلاری بردراوە 
بۆ بەریتانیا، تەنیا لە سێكتەری كارەبا 100 ملیار 

دۆلار دزراوە".
هەوڵێكــی  كوردســتان  هەرێمــی  حكومەتــی 
زۆری داوە بــە دوورەپەرێزییــەوە مامەڵــە لەگــەڵ 
خۆپیشــاندانەكانی عێــراق بكات، بــە جۆرێك كە 
داواكانــی خۆپیشــاندەرانی بە رەوا زانیــوە، بەڵام 
جەختی لەوەش كردووەتەوە كە كێشــەكان كەسی 
نین، بەڵكو بەهۆی سیســتەمێكی ناكارامەیە. مەلا 
بەختیــار لەبارەی هەڵوێســتی هەولێــرەوە دەڵێ: 
"منیــش لــە جیاتــی جەنابــی ســەرۆكی هەرێم و 
ســەرۆكوەزیران بوومایە هەتــا دەمتوانی پۆزەتیڤ 
دەبووم و نەدەبوومە بەشــێك لە كێشەكان"، بەڵام 
ئامــاژە بــۆ ئــەوەش دەكات كە "وەكــو ئیحتیاتی 
سیاسی" پێویستە خوێندنەوەیەكی وردتر هەبێ بۆ 

قۆناغی دوای عادل عەبدولمەهدی.

رەنج سەنگاوی
رووداو - سلێمانی

بڕیــارە رۆژی حەوتی كانوونــی یەكەمی 2019، 
كۆنگرەی چوارەمی یەكێتی نیشــتمانی ببەســترێ، 
بــەڵام لێپرســراوی دەســتەی كارگێڕیــی مەكتەبی 
لــە  سیاســیی یەكێتــی نیشــتمانیی كوردســتان 
هەڤپەینێكــدا لەگەڵ )رووداو( دەڵێت كە دڵنیا نییە 
كۆنگــرە لــە وادەی خۆیدا ببەســترێ، لەبەر ئەوەی 
ئامادەكارییــەكان تەواونەكــراون، جەخــت لــەوەش 
دەكاتەوە كە بە هەندێك میكانیزم پارە بۆ راكێشانی 

كادر رژێنراوە.
مــەلا بەختیــار ســەبارەت بە ئەگەری بەســتنی 
كۆنگرە لە وادەی دیاریكراوی خۆیدا دەڵێ: "من خۆم 
دڵنیا نیم لە كاتی خۆیدا ببەسترێ". رەتیشیكردەوە 
كــە تاكــە هۆكارەكــەی ئــەوە بــێ چارەنووســی 
ســەرۆكوەزیرانی عێــراق نادیارە یان مــەلا بەختیار 
خۆی حەزی لە بەستنی كۆنگرێ نەبێ و گوتی "من 
خواخوامە سبەینێ بچمە هۆڵی كۆنگرەوە، من لە هیچ 

كۆنگرە و كۆنفرانسێك نەسڵەمیومەتەوە".
لێژنەی ئارامكردنەوە

ســەبارەت بــە هــۆكاری دواخســتنی كۆنگــرە، 
لێپرسراوی دەســتەی كارگێڕیی مەكتەبی سیاسیی 
یەكێتــی گوتــی: "نیــوەی كۆنفرانســی كۆمیتەكان 
تەواو بووە، دەستنیشانكردنی هەندێك لە نوێنەرانی 
كۆنگرە لە مەكتەبەكان كراوە و ماوەتەوە كۆنفرانسی 
مەڵبەندەكان كە لە هەمووی گرنگترە بۆ دیاریكردنی 
ئەندامانــی كۆنگــرە. ئامــاژەی بۆ ئــەوەش كرد كە 
لــە مەكتەبــی سیاســی لیژنەیەك بەنــاوی "لیژنەی 
ئارامكردنەوە" پێكهێنراوە، ئەوەش بۆ "چارەســەری 
هەندێــك كێشــەی هەڤــاڵان و ئــەم هەڵبژاردنانە" 

دروستكراوە.
رۆژی هەینیــی رابــردوو، عــادل عەبدولمەهدی، 

سەرۆكوەزیرانی عێراق دەستی لە پۆستەكەی كێشایەوە 
ئەوەش دوای نزیكەی دوو مانگ لە خۆپیشــاندان و 
كوژرانی 400 كەس، رۆژی یەكشەممەش پەرلەمانی 

عێراق دەستلەكاركێشانەوەكەی پەسەند كرد. 
 وادیــارە ئــەو پەرەســەندنە نوێیــەی عێراق بێ 
كاریگەری نەبووە لەســەر ئەوەی بیر لە دواخستنی 
كۆنگرەی یەكێتی بكرێتەوە. مەلا بەختیار لەوبارەوە 
گوتــی: "ئەوەندەی من دەیبیســتمەوە، لە مەكتەبی 

سیاسی گوتوویانە دۆخی عێراق تێكچووە و كێشەمان 
هەیە لە مەســەلەی هەڵبژاردنەكاندا و مەسەلەی ئەو 
گوشارانەی بۆ دیاریكردنی ژمارەی ئەندامانی كۆنگرە 
هەیــە، بەشــێك لــە ئەندامانی مەكتەبی سیاســی 

گوتوویانە دوایبخەین باشە".
پرۆژەكانی نێو كۆنگرە

یەكێــك لــەو فاكتەرانــەی وایكــردووە كۆنگــرە 
دوابخــرێ، ئەوەیە هیچ لایەنێك لە پڕۆژەكانی خۆی 
بۆ ناو كۆنگرە دڵنیا نییە، لەو كاتە كەمەش كە ماوە 
ئەستەمە لایەنەكان بتوانن پێش چوونە ناو كۆنگرە 

دڵنیایی پێویست بۆ پڕۆژەكانیان بەدەستبهێنن.
یەكێتــی  سیاســی  مەكتەبــی  لێپرســراوەكەی 
لەوبــارەوە دەڵــێ: "من دڵنیایی ئــەوە دەدەم، هیچ 
لایــەك و هیچ پڕۆژەیەك لەو پڕۆژانە لە خۆی دڵنیا 
نییە بێتە ناو كۆنگرەوە و هەموو كۆنگرە دەنگی بۆ 
بدات، نەك من، بەڵكو هیچ كەسێك دڵنیا نییە، هەر 
بۆیە پاســاو بۆ ئەوە دەدۆزرێتەوە كە جارێ كۆنگرە 

نەبەسترێ".
ســەبارەت بــەوەش كە ئەگەر كۆنگــرە دوابخرێ 
كەی دەبەسترێ، مەلا بەختیار دەڵێ: "نازانم، بڕیار 
نییە دوابخرێ، بەڵام من وایدەبینم دوادەخرێ، چەند 

دوادەخرێ، ئەویش نازانم".
هەڵڕشتنی پارە

كۆنفرانســی  دەڵێــت  یەكێتــی  بەرپرســەكەی 
كۆمیتەكان "٪90ی سەركەوتوو بوو"، بەڵام جەخت 
لەوە دەكاتەوە كە "تا ئێستا پارە هەڵڕشتن هەیە". 
ئەو رای وایە "بە پارە هەڵڕشــتن و پیلان داڕشــتن 
كۆنگرەی هەڵسانەوە ناكرێ". سەبارەت بە هۆكاری 
ئەو پارەهەڵڕشتنەش، مەلا بەختیار دەڵێ: "هەندێك 
پارە لابەلا بە بەردەوامی دراوە، ئێستاش دەدرێت بۆ 
كڕینی ویژدانی كادیر، بۆ ئەوەیە كادیر بەو ئاراستەیە 
ببردرێت كە ئەو كەســە تەكەتولانــە دەیانەوێ. من 

ئەمەم پێ خراپە".

مەلا بەختیار كە ناوە راســتەقینەكەی حیكمەت 
محەممەد كەریمە، كێشەی لەگەڵ خەرجكردنی پارە 
لە كۆنفرانســەكان نییە، بەڵام پێیوایە ئەو پڕۆسەیە 
دەبــێ بە میكانیزمێكی گونجاو بكــرێ و دەڵێ "من 
پێموایــە هەموو پێداویســتییەكانی كۆنفرانســەكان 
ئەركی ئیدارەی گشــتییە جێبەجێی بكات... دەبێت 

ئیدارەی گشتی ئەو كارە بكات".
جێگرەوەی تاڵەبانی

ئەوە یەكەم كۆنگرەی یەكێتییە دوای كۆچی دوایی 
مام جەلال، ســكرتێری گشــتیی پێشــووی یەكێتی 
نیشتمانی ساز بكرێ. لە كۆنگرەی پێشووی یەكێتیدا 
لە 2010، سكرتێری گشتی بۆی هەبوو 120 ئەندامی 
كۆنگرە بێ هەڵبژاردن بەرێتە كۆنگرەوە. پرسیارێك 
كە دێتە ئاراوە ئەوەیە ئاخۆ ئێستا جێگری سكرتێری 

گشتیی یەكێتی هەمان دەسەڵاتی هەیە؟
كاربەدەســتە باڵاكــەی یەكێتــی لەوبــارەوە بــە 
)رووداو(ی گوت: "ئەم گفتوگۆیە )لەسەر پرسی ئەو 
120 ئەندامەی كۆنگرە( بەردەوامە، بەڵام تا ئێســتا 

ئەوەنــدەی مــن زانیاریــم هەبێ، بڕیاریــان داوە ئەو 
120 كەسە دابەش بكەن بەسەر برادەرانی مەكتەبی 
سیاســی، جێگری سكرتێری گشــتی و هەندێك لە 
ئۆرگانەكان و هەندێك لــە كادیرە كۆنەكان، كادیرە 
سەرەكییەكانی یەكێتی كە بەڕاستی یەكێتی لەسەر 
شانی ئەوان لە مێژوودا هەڵساوەتەوە، ئێستا ناكرێ 
)ئــەو كەســە( لەبەر ئــەوەی ناچێتــە هەڵبژاردنی 

كۆمیتەكان نەیهێنیت بۆ كۆنگرە".

مەلا بەختیار نایشــارێتەوە كە "ئیشكالیەتی زۆر 
لە ریزەكانی یەكێتی ســەبارەت بەم پرســە هەیە". 
بۆ ئەوەش نموونەی سەرۆكی زانكۆكان دەهێنێتەوە 
و دەڵێ: "ســەرۆكەكانی زانكۆ چی لێدەكەیت؟ ئاخر 
مەعقولــە ســەرۆكەكانی زانكۆ نەیەن بــۆ كۆنگرە؟ 
بەرپرسێكی پۆل كە شەش مانگە بووە بە یەكێتی و 
بتوانێت دەربچێ، بەڵام سەرۆكی زانكۆ نەهێنیت، یان 
كۆمەڵێك پرۆفیســۆر نەهێنی؟ كۆمەڵێك تێكۆشەر 
لــە ســاڵی 1977 و 1978ـەوە ئــەوەی كــە كراوە 
كردوویانە، ئێستا مافیان نەدەیتێ بێنە هەڵبژاردن؟".
كۆچی دوایی مام جەلال ئەو پرسەشی هێناوەتە 
ئاراوە كە كێ پۆستی یەكەمی یەكێتی وەردەگرێ، یان 
ئەسڵەن ئەو پۆستە چی بەسەردێ. لێپرسراوەكەی 
یەكێتی دەڵێت: "بەداخەوە" پۆستی یەكەم زۆرترین 
ركابەریــی لەســەرە، بــەڵام بــە ئاسانیشــی نازانێ 
"كەسێك )لەناو یەكێتی( بتوانێ كەسی یەكەم بێت".
مەلا بەختیار لەگەڵ ئەوەیە "ناوەندی رابەرایەتی" 
لە یەكێتیدا دروســت بكرێ، كــە یارمەتیدەر بێ بۆ 
ئەوەی هەندێك لە كێشەكان چارەسەر بكات و هەم 
یەكێتی بتوانێ ئەو قۆناغە تێپەڕێنێ و "ئەوپەڕی 3 
بۆ 4 ساڵی دیكە كۆنگرەیەكی دیكە ببەستین". ئەوە 
یەكەمجارە كاربەدەستەكەی یەكێتی لەبەردەم میدیادا 

ئەو پێشنیارەی خۆی بدركێنێ.
ئەو لەبارەی پەیكەر و ئەركەكانی ئەو ناوەندەوە 
گوتــی: "لەگــەڵ ئــەوەم ناوەندێك هەبێ بــە ناوی 
ناوەنــدی رابەرایەتی، 3 یان 5 یــان ئەوپەڕەكەی 7 
كــەس بێت، لــە كۆنگرە گفتوگۆ لەســەر ژمارەكەی 

بكرێــت، خانەكانی دیاریكراو بــن و هەر یەكێك لەو 
هەڤاڵانــە ســكرتێری كاروبارێــك لــە كاروبارەكانی 
یەكێتی بێت، هەر كەســێكیش لەمانە 2 یان 4 یان 
6 ئەندامی سەركردایەتی لەبەردەست بێ، بۆ ئەوەی 
ببن بە لیژنەیەك بۆ ئەوەی بتوانن ئەركەكان لە نێوان 

خۆیاندا دابەش بكەن".
ســەبارەت بــە هــۆكاری هەڵبژاردنی ئــەو ناوە، 
مــەلا بەختیــار بــە )رووداو(ی گوت: "یەكەم شــت 
من دەســتەواژەی ســەرۆكم هەر قەبووڵ نییە، ئەمە 
تەجاوەزی تەقالیدی یەكێتییە لە ژیانی حیزبایەتیدا، 
جوان نییە بۆ ئێمە... دەمێنێتەوە ســەر ســكرتێر، 
جێگری سكرتێر و ناوەندی رابەرایەتی لەسەر سكرتێر 
و جێگرەكانی ســكرتێریش ئێســتا كێشەمان هەیە، 
ئەوەندەی من بتوانم لەناو كۆنگرەدا ئەو چارەســەرە 
پێشنیار دەكەم، كە ناوم ناوە ناوەندی رابەرایەتی". 
جەختی لەوەش كردەوە كە "من هەر خۆم باوەڕم 
بــە كەســی یەكەم نییە لــەو قۆناغــەدا، )بۆیەش( 

ناوەندی رابەرایەتیم باسكرد".
دووركەوتنەوەی مەلا بەختیار

مەكتەبــی  كارگێڕیــی  دەســتەی  لێپرســراوی 
سیاســیی یەكێتی ماوەی ســاڵێك و چەند مانگێكە 
لــە كۆبوونــەوەكان دووركەوتووەتەوە، بــەڵام وەك 
خــۆی دەڵــێ "دووركەوتنەوەم پێ باشــتر بوو، من 
هەمیشە گوتوومە دووركەوتوومەتەوە، بەڵام زیخێك 
ناخەمــە كانیاوی یەكێتی"، هــەر لەوبارەوە دەڵێت: 
"حەساسیەتم لەگەڵ هیچ كەسێكی مەكتەبی سیاسی 
نییە"، سەبارەت بە هەڵوێستی خۆیشی ئەگەر كەسێ 
بە ســكرتێر هەڵبژێــردرا، دەڵێ: "كۆنگــرە دەنگی 
پێبدات، ئەگەر فریا بكەوم یەكەم كەس دەبم دەچم 
دەســت دەكەمە ملی و دەڵێم پیرۆزت بێ، بەڵام بێ 

كۆنگرە سەپاندنی هیچ كەسێكم قەبووڵ نییە".
لە ساڵی 2016 لەناو یەكێتیدا ناوەندێك بەناوی 
"ناوەندی بڕیار" دروســتكرا كە مەلا بەختیار پێیوایە 
"ناوەندی بڕیار هەر لە بنەڕەتەوە ناوێكی هەڵە بوو"، 
چونكە "یەكێتی مەكتەبی سیاسی هەیە بڕیار دەدات. 

ســەركردایەتی هەیــە بڕیــار دەدات، ئەنجوومەنــی 
ناوەنــدی هەیــە بڕیــار دەدات"، ئاماژە بــۆ ئەوەش 
دەكات كە "ئــەوەی من دەیڵێم ناوەندی بڕیار نییە، 

بەڵكو ناوەندی رابەرایەتییە".
هەتا ئێســتا دیار نییە كۆنگــرەی یەكێتی بڕیار 
لەسەر چ میكانیزمێك دەدات بۆ دیاریكردنی كەسی 
یەكەمی حیزبەكە و ئەو ناوەی لە ئۆرگانەكە دەنرێ. 
بەڵام لێپرسراوەكەی مەكتەبی سیاسی جەخت لەوە 
دەكاتەوە كە ئەگەر پێشنیارەكەی لە كۆنگرە قەبووڵ 
نەكرا، ئەوە "زۆرینەی كۆنگرە دەنگ بە چی بدات، با 
من كەمینەش بم و لەگەڵیشی نەبم، بڕیاری كۆنگرە 

جێبەجێ دەكەم".
یەكێك لــە بژارەكان دیاریكردنی كەســی یەكەم 
یان سكرتێری گشتیی حیزبە. مەلا بەختیار پێیوایە 
ئەگەر كار گەیشتە ئەوەی كۆنگرە لەسەر دیاریكردنی 

كەســی یەكەم یەكلابووەوە، ئەوە ئەو كەسە "دەبێ 
مەبدەئی بێت" چونكە "ئەوەی بووەتە مایەی كێشە 
لەناو یەكێتیدا، ئەوەیە مۆراڵی حیزبایەتی لاواز بووە، 
خۆشەویســتی بۆ حیزبایەتی لە نێویــدا لاواز بووە، 

لەناو یەكێتیدا پەیڕەوی ناوخۆ جێبەجێ ناكرێ".
كوڕانی كۆسرەت و تاڵەبانی

لــە ئەیلوولــی 2017، بەرهــەم ســاڵح، جێگری 
دووەمی ســكرتێری گشــتیی یەكێتی جیابوونەوەی 
خــۆی راگەیانــد و )هاوپەیمانی بۆ دیموكراســی و 
دادپەروەری( پێكهێنا و رایگەیاند كە ئەو هاوپەیمانییە 
لــە هەڵبژاردنەكانــی خولــی چوارەمــی پەرلەمانی 
كوردســتاندا بەشــداری دەكات. بەڵام لە تشــرینی 
یەكەمــی 2018 وەك بەربژێری یەكێتی بۆ پۆســتی 
ســەرۆككۆماری عێراق پێشنیار كرا و لە كۆتاییشدا 
بــە 2019 دەنگ لەبەرامبەر 22 دەنگ شكســتی بە 
فوئاد حوسێن هێنا كە ئێستا وەزیری دارایی عێراقە. 

مەلا بەختیار لەبارەی پەیوەندییەكانی خۆی و دكتۆر 
بەرهەم دەڵێ: "پەیوەندییەكی ئاساییە".

سەبارەت بە پێشكەوتنی كوڕی سەركردەكان لە 
یەكێتیدا، مەلا بەختیار دەڵێ: "ئێستاش كوڕی مام 
جەلال، كوڕی كاك كۆسرەت یان كوڕی هەر كەسێك 
لەئــارادا بێــت، بەپێی تێكۆشــانی خۆیــان حەقی 
خۆیانە پێشــبكەون، بەڵام من لەگەڵ تێكۆشــەری 
عیزامی نیم، لەگەڵ تێكۆشەری عیسامیم، واتە ئەو 
كەســانەی كە پشــت بە توانا و عەقــڵ و مێژووی 
خۆیــان دەبەســتن و خوێندنــەوەی وردی خۆیــان 

دەكەن بۆ مێژوو".
بەڵام لێپرسراوەكەی یەكێتی پێیوایە ئەوە دەبێ 
بــە رێــكاری خۆی بكرێ كــە كۆنگرەیــە "كۆنگرە 
دەنگیان بۆ بدات بۆ نا. كۆنگرە نەك لەبەر ئەوەی 
كوڕی فڵانە كەســن، بەڵكو لەبەر ئــەوەی كادیری 
یەكێتین، ئەندامی یەكێتین، لە بوارێك لە بوارەكاندا 
مانــدوون و و مافــی خۆیانــە ئەوان بێــن و خۆیان 

كاندید بكەن".
بەو حاڵەشەوە مەلا بەختیار لەبارەی هەڵوێستی 
خــۆی لەبارەی كوڕ و خێزانــی مام جەلال دەڵێت: 
"من هەموو تەمەنی سیاسی خۆمم لەگەڵ مام جەلال 
بردووەتەســەر، ئێســتا بەنیاز نیم ساڵانی ئایندەی 
سیاســیم لە گۆڕەكەدا ئازاری مام جەلال بدەم. بە 
نیازیــش نیم رۆژێك لــە رۆژان بچووكترین زەرەر لە 

داوا دەكەم لە جیاتی سكرتێر ناوەندی 
رابەرایەتی یەكێتی دروست بكرێ

وو

لەم قۆناغەدا 
باوەڕم بە كەسی 
یەكەم بۆ یەكێتی 

نییە

وو

وو

وو

بە پارە هەڵڕشتن 
و پیلان داڕشتن 

كۆنگرەی 
هەڵسانەوە نابێت

ئاسان نییە كەس 
لەناو یەكێتی 

بتوانێ كەسی 
یەكەم بێت

هێزی چەكداری 
پەڕاگەندە زەرەری 

زۆری لە یەكێتی داوە

وو

مەكتەبی سیاسی 
لیژنەیەكی بە ناوی 

"ئارامكردنەوە" 
پێكهێناوە 

وو

هیچ كەسێك لە 
پرۆژەكەی خۆی لە 

كۆنگرە دڵنیا نییە

وو

بەبێ كۆنگرە 
سەپاندنی هیچ 

كەسێكم قەبووڵ نییە

وو

لەنێو یەكێتیدا 
پارە و چەكدار رۆڵ 

دەبینێ كە من 
هیچیانم نییە

وو

368 ملیار دۆلاری 
عێراق بردراوەتە 

بەریتانیا

وو

دڵنیانیم كۆنگرە 
لە كاتی خۆیدا 

ببەسترێ

وو

تەنیا لە سێكتەری 
كارەبای عێراقدا 100 

ملیار دۆلار دزراوە

وو
600 ملیار دۆلار 
لە عێراق دزراوە

وو

بە مام جەلالم 
گوت نابێت هەر 
بەرپرسێك 300 

بۆ 400 چەكداری 
هەبێ

وو

ناكرێ كەسێك 
شەش مانگە 

بووەتە یەكێتی 
بچێتە كۆنگرە، 

بەڵام سەرۆكی 
زانكۆیەك نەچێ

وو

بەشێك لە ئەندامانی 
مەكتەبی سیاسی 

داوای دواخستنی 
كۆنگرەیان كردووە

مەلا بەختیار، لێپرسراوی دەستەی كارگێڕیی مەكتەبی سیاسیی یەكێتی بۆ )رووداو(:

 )فۆتۆ: رووداو(

زەیتی عەفرین بەناوی زەیتی توركیا بە ئەوروپا فرۆشراوە

توركیا و ئۆپۆزسیۆنی سووری زەیتی 
عەفرین تاڵان دەكەن

چەكدارانی 
ئۆپۆزیسیۆنی سووریا 
زەیتی عەفرین دەدزن 
و هەناردەی توركیای 

دەكەن

لە 300 كارگەی 
بەرهەمهێنانی زەیت 
لە عەفرین تەنیا 150 

كارگەیان ماون

چەكدارانی 
ئۆپۆزسیۆن بۆ هەر دار 

زەیتوونێك ساڵانە 2 
دۆلار لە خاوەنەكەی 

وەردەگرن 

رووداو - هەولێر

جارێكــی دیكــە )زەیتــی عەفریــن( دەبێتە 
رۆژەڤــی پەرلەمانــی توركیــا. دەســەڵاتدارانی 
ئــەو وڵاتە بــۆ یەكەمجار دان بــەوەدا دەنێن كە 
بازرگانیی نایاســایی بە زەیتی عەفرینەوە كراوە. 
پەرلەمانتارانی جەهەپە و هەدەپە دەڵێن: "داهاتی 
بــە قاچاخبردنی زەیت دیار نییە" و "بە لۆژیكی 

)غەنیمەت( بازرگانی بە زەیتەوە دەكرێت". 
بەپێی ئامارە نافەرمییەكان زیاتر لە 20 ملیۆن 
دار زەیتوون لە عەفرین هەن. تاوەكو داگیركردنی 
ئــەو شــارۆچكەیە لە ســەرەتای ســاڵی 2018، 
بەرهەمهێنانی زەیت و دروســتكردی سابوون لە 
پاشــماوەی زەیتوونی هاڕدراو، داهاتی سەرەكی 
دانیشتووانەكەی بووە. زۆربەی زەیتوونی عەفرین 
لــە جــۆری )زەیتیە( كە لــەڕووی پێكهاتەوە بە 

یەكێك لە باشترین جۆرەكانی زەیت دادەنرێ.

بازرگانیكردن بە زەیتوونی 
عەفرینەوە

دوای داگیركردنــی عەفریــن لەلایــەن توركیا 
و چەكدارانــی ئــەوەی پێیدەگوتــرێ "ســوپای 
نیشــتمانیی ســووریا" كە توركیا پشــتگیرییان 
دەكات، بە قاچاخبردنی زەیتی عەفرین بۆ توركیا 
بووە رۆژەڤی میدیای جیهانی و توركی. لە 16ی 
كانوونــی یەكەمــی 2018 دا پێگەی ئەلمۆنیتۆر 
لــە راپۆرتێكیدا بڵاویكردەوە كــە دزینی زەیت و 
زەیتوون لە دوای داگیركردنی عەفرین زیانی 100 
ملیۆن دۆلاری بــە ناوچەكە گەیاندووە. هەروەها 
ماڵپــەڕی )ODA TV . com( لە 7ی شــوباتی 
2019 لــە راپۆرتێكیدا، لە زاری سیاســەتوانانی 
ئیســپانی و ئیتاڵییــەوە دەڵێــت: "توركیــا بە 
رێگای نایاســایی زەیتی بەدەســتكەوتووە و ئەم 
زەیتەی وەكو بەرهەمی توركی بە وڵاتانی ئەوروپا 
فرۆشــتووە". لە 23ی ئاداری 2019 شدا دەنگی 
ئەڵمانیا بەزمانی توركی لە راپۆرتێكیدا ئاشكرای 
كــرد كە لــە ماوەی 4 مانگــدا 13 تۆن زەیت لە 

عەفرین بە نایاسایی رەوانەی توركیا كراوە. 
ســەرەڕای راپۆرتی میدیاكان، بەرپەرســانی 
تــورك هەموو جارێك نكۆڵییان لــەو زانیارییانە 
كــردووە تــا كۆبوونــەوەی لیژنــەی بودجــە لە 
پەرلەمانی توركیا لە رۆژی 19ی تشرینی دووەمی 
2019. لە گفتوگۆكانــی لێژنەكەدا بۆ یەكەمجار 
بەرپرسانی توركیا دانیان بەوەدا نا كە لە رێگای 
چەكدارانی ســوپای نیشتمانیی سووریاوە زەیتی 
عەفرین رەوانەی توركیا كراوە. گفتوگۆكە كاتێك 
دروســت بــوو كــە ئۆنــال چەڤیكئــۆز، جێگری 
سەرۆكی پارتی گەلی كۆماری )جەهەپە( گوتی: 
" ئەندامانی ســوپای نیشــتمانیی سووریا زەیتی 
عەفرینیان دزیوە و بە رێگای نایاسایی هاوردەی 
توركیــا كراوە". لە وەڵامی ئەم قســانەدا ئوغور 

ئایدەمیر پەرلەمانتاری پارتی داد و گەشــەپێدان 
)ئاكپارتی( گوتی: "بەڵێ زەیت هاوردەی توركیا 
دەكرێــت، ئەمە قەبوڵ دەكەیــن". بەڵام مەولود 
چاوشــئۆغڵو وەزیری دەرەوە كە لە كۆبوونەوەی 
تاوتوێكردنــی بودجــەی 2019 – 2020 ئامادە 
بوو، گوتی: "زەیتوون و زەیتی سووریا لە رێگای 
توركیاوە دووبارە هەناردە دەكرێتەوە. داهاتەكەی 
دەگەڕێتەوە بۆ خاوەنەكانی. واتە لێرەدا دزیكردن 
یان شتێكی لەوجۆرە لەئارادا نییە. ئەمە بەشێكە 

لە كەمیپنی رەشكردنی توركیا".

ئۆپۆزسیۆن چۆن دەست بەسەر 
زەیتی عەفریندا دەگرێت؟

بەر لــە داگیركردنــی عەفریــن 300 كارگەی 
بەرهەمهێنانــی زەیت لە عەفریــن هەبوون، بەڵام 
دواتر بەشــێك لە كارگەكان تاڵانكران و ئێســتا 
تەنیا 150 كارگە كاردەكەن. بەگوێرەی قســەی 
رۆژنامەڤانــی عەفرینــی )شــوكری دهــدۆ( كە 
لە حەلەب نیشــتەجێیە، لە ســایەی سیاسەتی 
میلیشیا ئیسلامییەكان %60ی داهاتی ساڵانەی 

عەفرین بەفیڕۆ دەچێت.
 )دهدۆ( بە )رووداو(ی گوت: "میلیشــیاكان 
بەشــێكی زۆر ئەو زەیتوونــە دوای لێكردنەوەی 
دەدزن، ژمارەیــەك لــە كێڵگەكانــی زەیتــوون 
دوای داگیركردنــی عەفریــن بەبیانــووی ئەوەی 
خاوەنەكانیــان ســەر بــە یەپەگەن، دەســتیان 
بەســەردا گیــراوە، ســەپاندنی ســەرانە لەلایەن 
ئەنجوومەنی لۆكاڵی، دەستبەسەرداگرتنی زەیت 
بــە بیانــووی ملكەچنەبــوون بۆ یاســا، گورزی 
كوشندەی لە داهاتی زەیتوون لە عەفرین داوە".

بەگوێرەی قسەی شوكری، ساڵانە نزیكەی 3 
ملیۆن تەنەكە زەیت لە عەفرین بەرهەمدەهێنرێ. 
ئەو دەڵێت ئێستا "تیمێكی تورك سەرپەرشتی بە 

هەرزان كڕینی زەیتی زەیتوون دەكەن".
هــەر لەوبارەوە )ئەحمەد قتمــە( كە ئەویش 
خەڵكی عەفرینە، دەڵێت: "لەگەڵ پێگەیشــتنی 

زەیتوون، كەســوكاری گرووپــە چەكدارەكان روو 
دەكەنــە رەزەكانی زەیتوون، بڕێكی زۆر زەیتوون 

دەدزن و دەیفرۆشنەوە".
بەگوێرەی قســەكانی ئەو بۆ )رووداو(، دوای 
داگیركردنی عەفرین "میلیشیاكان لەنێوان خۆیاندا 
عەفرینیان بەسەر چەند كەرتێكدا دابەشكردووە. 
هەر چەند میلیشیایەك كەرتێكیان بەركەوتووە، 
دەستیان بەسەر بەشێك لە كێڵگەكانی زەیتووندا 
گرتــووە و بــە مەزەندەی خۆیان باج و ســەرانە 

دەسەپێنن".
 دەشڵێت: "بۆ هەر دار زەیتوونێك ساڵانە دوو 
دۆلار لــە خاوەنەكەی وەردەگیرێت. جگە لەوەی 
لەسەر خاوەن رەز پێویستە زەیتوونی خۆیان لە 
كارگــەی ئەو گرووپە چەكــدارە بكەنە زەیت كە 

لەناوچەكەدا باڵادەستە". 
ئەحمــەد قتمــە دەڵێت ئــەو زیانەی ســاڵی 
رابردوو بەر جووتیارانی زەیتوون كەوتووە نزیكەی 
100 ملیۆن دۆلار بووە، لەبارەی زیانی 2019ش 
ناتوانــرێ  چونكــە  "رانەگەیەنــدراوە  دەڵێــت: 
زانیارییەكان لەبارەی دزی، دەستبەسەرداگرتن و 

بەهەدەردان لە ناوەندێك كۆبكرێتەوە". 
قتمــە باس لە بڕینــی داری زەیتوون لەلایەن 
میلیشــیا ئیســامییەكانەوە دەكات و دەڵێــت: 
"لــە چەنــد گوندێــك دار زەیتوون دەبــڕن و لە 
شــوێنی دیاریكراودا دەیكەنە خەڵووز". هەروەها 
دەڵێــت: "میلیشــیای ســوڵتان ســولەیمان بە 
بیانووی پاراســتنی زەیتوون لــە دزی و تاڵانی، 

ســەرانەیەكی 300 دۆلارییان لەسەر جووتیارانی 
كــورد لە شــارەدێی )شــیە( دانــاوە، هەروەها 
چەنــد جووتیارێكیــان ســزا داوە و پارەیان لێ 
سەندوون بە بیانووی ئەوەی داهاتی راستەقینەی 

زەیتوونەكەیان شاردووەتەوە".
 قتمــە ئاشــكرای كــرد لە وەرزی ئەمســاڵدا 
بازاڕەكانــی عەفرین پڕە لە زەیت، چونكە رێگای 

چوونی زەیت بۆ شارەكانی دیكە سووریا داخراون 
"بــەم شــێوەیە ئەوانــەی شــەریكی توركیــان، 
هەوڵدەدەن بازاڕی زەیت قۆرخ بكەن، بۆ ئەوەی 
بە هەرزان لە بەرهەمهێنەرانی بكڕن. پێشتر نرخی 
تەنەكەیەكی زەیت 19 هەزار لیرەی سووری بوو، 

ئێستا 12 هەزار لیرەیە".

زەیتی عەفرین جووتیارانی 
توركیای تووڕە كردووە

بەرهەمی ساڵانەی توركیا لە زەیت 200 هەزار 
تۆن دەبێ كە زیاتر لە ناوچەی )ئەنتاكیا( هەیە. 
پێنج ساڵە سێكتەری زەیت لە توركیا بە دەست 
كێشــەی كەمیــی بەرهــەم و دابەزینــی نرخەوە 
دەناڵێنێ. بۆیە هێنانــی زەیت لە عەفرینەوە بۆ 
توركیا بە رێگای قاچاخ، وەكچۆن زیان لە خەڵكی 
عەفریــن دەدات، زیان بــە جووتیارانی توركیاش 

دەگەیێنێ.
كۆمەڵــەی  ســەرۆكی  كوردشــاد،  عەلــی   
بەرهەمهێنەرانــی زەیت و زەیتــوون لە ئەنتاكیا 
باس لە دابەزینی نرخی زەیتوون دەكات لەكاتێكدا 
هێشتا دوو مانگ بەســەر دەستپێكردنی وەرزی 
بەرهەمهێنانی زەیتووندا تێنەپەڕیوە. ئەو دابەزینی 
نرخ بۆ دوو هۆكار دەگەڕێنێتەوە: "هەندێك ناوەند 
بانگەشە دەكەن كە ئەمساڵ زەیت زۆرە، ئەمەش 
كاریگەری لەسەر دابەزینی نرخ هەیە. دووەمیان 
زەیتێكی زۆر لە ســووریاوە بە قاچاخ هێنراوەتە 
توركیا. پێشــبینی دەكەین لەسەرەتای وەرزەوە 
تــا ئێســتا 7 – 8 هــەزار تۆن زەیــت هاتبێت. 
هێشتا لە ئەنتاكیا و سووریا وەرزی داوەشاندنی 
زەیتوون بەردەوامە. ئەگەر رێوشــوێنی پێویست 
نەگیرێتەبەر چاوەڕێ دەكرێت 30 40- هەزار تۆن 

زەیتی دیكە بێتە توركیا".
هــەر لەوبــارەوە جەلال جێڤەلەك، ســەرۆكی 
پێشووی ژووری كشتوكاڵی ئەنتاكیا بە )رووداو(
ی گــوت: "هاوردەكردنــی زەیــت لە ســووریاوە 
كاریگــەری خراپــی لەســەر بازاڕەكانــی توركیا 
دەبێــت. لــەم 10 ســاڵەی دواییــدا لە ســووریا 
وەبەرهێنانێكــی بەرچــاو لە چاندنــی زەیتووندا 
كراوە. بەرهەمی ســاڵانەی زەیتوون دەگاتە 150 
هەزار تۆن. نزیكەی 100 هەزار تۆن پێداویســتی 
ناوخۆی سووریای پڕ دەكردەوە. ئەوەی دەمایەوە 
رەوانەی ئیســپانیا و ئیتاڵیا دەكــرا، بەڵام دوای 
جەنگی ناوخۆی سووریا، ئیتاڵیا و ئیسپانیا زەیت 
لە سووریا ناكڕن، بۆیە ئێستا ئەم زەیتە بە قاچاخ 

دەهێنرێتە توركیا".
 ئەم پیشەوەرە باسی چۆنیەتی گواستنەوەی 
زەیت لە عەفرینەوە بۆ توركیا دەكات و دەڵێت: 
"ئەم زەیتە بە دەبەی پلاستیكی 40 50- كیلۆیی 
یــان بە تەنەكەی 18 كیلۆیی لەناو ئەو ترێلانەدا 
دەشاردرێنەوە كە لە بازگەكان كۆنترۆڵ ناكرێن. 
هەندێكجاریش پێویست بە شاردنەوەیان ناكات، 

لە سنووری هاتای دەگوازرێتەوە بۆ ناو كارگەكانی 
زەیت لەم ناوچەیە. ئــەم زەیتە قاچاخە بەناوی 
بەرهەمهێنەرەكانی ناوچەكە پسوولەی ساختەی 
بۆ دروســت دەكــەن، وەكــو بەرهەمێكی توركی 

دەفرۆشرێ". 
دوای ئەوەی بەرپرسانی توركیا دانیان بەوەدا 
نــا كە زەیتی عەفرین بە رێگای نایاســایی دێتە 
توركیــا، دوور نییــە ئــەم مەســەلەیە جارێكی 
دیكــە ببێتە رۆژەڤی میدیای جیهانی كە ئەمەش 

حكومەتی توركیا تەنگاو دەكات. 
عەبدولســەمەد ئوجامــان، ســەرۆكی ژووری 
كشــتوكاڵی ئامــەد بــە )رووداو(ی گــوت: "ئەو 
كەســانەی لە عەفرین دەســتیان بەســەر ماڵی 
كــورددا گرتووە، بــۆ بازرگانیكردن بــە زەیت و 
زەیتوونــی عەفرین لەگــەڵ وەزارەتــی دەرەوەی 
توركیا رێككەوتــوون. باس لە هێنانی 30 هەزار 

تــۆن زەیتــوون دەكرێت. ئــەم بڕە بــە لۆژیكی 
غەنیمەت دەستی بەســەردا گیراوە و هێنراوەتە 
توركیا. ئەم رێككەوتنە هیچ بنەمایەكی یاسایی 
نییــە. دەوڵــەت ناتوانــێ رێككەوتــن لەگــەڵ 
چەنــد گرووپێكــی چەتە بــكات كە لە ئاســتی 
نێودەوڵەتیــدا دانپێدانراو نییــە. لەبەر ئەوەی لە 
ئاستی نێودەوڵەتیدا ئەم مەسەلەیە خراپ بەسەر 
دەســەڵاتدا دەشــكێتەوە، بۆیە پێشبینی دەكەم 

هەوڵی بە یاساییكردنی بدەن".

"هاوردەكردنی زەیت.. 
پێشێلكردنی سەروەریی 

سووریایە"

ئونــاڵ چەڤیكئــۆز، پەرلەمانتــار و جێگــری 
سەرۆكی )جەهەپە( لە پەیوەندییەكی تەلەفۆنیدا 
بــە )رووداو(ی گــوت: "كۆمپانیای هاوپیشــەیی 
بۆ متمانەپێكراوانی كشــتوكاڵی ئــاگادارە كە لە 
هەرێمی عەفرینەوە زەیت هاوردەی توركیا كراوە. 

زانیــاری هەیە كە ئەم زەیتــەی هاوردەكراوە بە 
41 كۆمپانیــای بازرگانی فرۆشــراوە. بەبیانووی 
)نهێنیــی بازرگانــی( نرخی كڕین و فرۆشــتنی 
زەیتەكە ئاشكرا ناكەن. هەروەها یەكێتی ناوەندی 
هەرەوەزی بازرگانــی رایگەیاندووە كە بۆ وەرزی 
بەروبوومــی ســاڵی 2019 – 2020 لە پلانیاندا 
هەیە زەیت لە سووریاوە هاوردە بكەن. لە ساڵی 
2018 دا 26 هــەزار تــۆن زەیــت لە ســووریاوە 

بەشێوەی نایاسایی هاوردەی توركیا كراوە".
ئەو پەرلەمانتارەی جەهەپە دەشڵێت: "لەبەر 
ئەوەی پڕۆســەی )هاوردەكــردن( بە رەزامەندی 
دەوڵەتی ســووریا نییە، هەروەهــا لەبەر ئەوەی 
خەڵكی ناوچەكە دەربەدەر كراون، ئەم پرۆسەیە 
بە پێشــێلكردنی ســەروەریی ســووریا لە قەڵەم 

دەدرێ".

"بە لۆژیكی غەنیمەت مامەڵە 
لەگەڵ زەیتی عەفرین دەكرێت"

تولای حەمیدئۆغڵو، ژنە پەرلەمانتاری هەدەپە 
و ئەندامــی لیژنەی بودجە لە پەرلەمانی توركیا، 
دانپێدانانــی بەرپرســانی تــورك پەیوەســت بە 
بازرگانیكردن بە زەیت و زەیتوونی عەفرین وەكو 

"غەنیمەتی شەڕ" ناودەبات. 
تولای بــە )رووداو(ی گوت: "باس لە هێنانی 
52 هــەزار تۆن زەیت دەكرێت كە دەكاتە نزیكی 
250 هــەزار تــۆن زەیتــوون. بــەڵام تا ئێســتا 
ژمارەیەكی وردمان لەبەردەســت نییە. دەسەڵات 
تەنیا چەنــد رۆژێكە هێنانی زەیــت و زەیتوونی 
قەبــوڵ كردووە. بــۆ ئەوەی ژمــارە فەرمییەكان 
بزانین پرســیارمان ئاراستەی لایەنە فەرمییەكان 
كــردووە، بەردەوامیش دەبین لە ئاراســتەكردنی 

پرسیار، تا ئەو كاتەی دەگەینە راستییەكان". 
ئایــا حكومــەت هەوڵی بەیاســاییكردنی ئەم 
مەســەلەیە دەدات؟ تــولای دەڵێــت: "بۆ ئەوەی 
ئەو مەسەلەیە بە یاسایی بكات، دەسەڵات لەناو 
گێژاوێكدایــە. ناچارە بەڵگەی ئەو قســانەی كە 
گوایە زەیتوون و زەیت بە رەزامەندیی خاوەنەكانی 
هاتووەتــە توركیا و هەقەكانیان بۆ دەگەڕێتەوە، 
پشتڕاست بكاتەوە. ئێمە دەزانین كە ناتوانن ئەمە 
بكەن. ئێمــە لە بەدواداچوونمان بەردەوام دەبین 
بۆ ئەوەی بزانین بەگوێرەی چ پێوەرێك ئەم زەیتە 

لە عەفرینەوە هاتووە".
ســەبارەت بە داهاتی ئــەم بازرگانییەش، ئەو 
پەرلەمانتــارە دەڵێــت: "دیار نییــە داهاتی ئەم 
بازرگانییــە بــۆ كوێ چووە. لە بودجــەدا دیاری 
نەكــراوە. ئایا چووەتە قاســەی دەوڵەت؟ ئەگەر 
چووەتە قاســەی دەوڵەت ئەم پارەیە لە قاسەی 
دەوڵەتدا چی بەســەر هاتووە؟ ئەگەر نەچووەتە 
قاســەی دەوڵــەت بۆ كوێ چــووە؟ وەڵامی ئەم 

پرسیارانە دیار نییە".

شتێك نییە بە 
ناوی دزین، زەیت و 
زەیتوونی سووریا 

لەڕێی توركیاوە 
هەناردە دەكرێ

وەزیری دەرەوەی توركیا: 

توركیا بە لۆژیكی 
"غەنیمەت" مامەڵە 

لەگەڵ زەیتی 
عەفرین دەكات

سەرۆكی ژووری كشتوكاڵی ئامەد:

جێگری سەرۆكی جەهەپە:

چاوەڕوان دەكرێ 
ئەمساڵ 40 هەزار 
تۆن زەیت بە قاچاخ 

بهێنرێتە توركیا
سەرۆكی كۆمەڵەی بەرهەمهێنەرانی 

زەیت و زەیتوونی توركیا:

بەپێی ئامارە نافەرمییەكان زیاتر لە 20 ملیۆن دار زەیتوون لە عەفرین هەن

عەزیز محەممەد، لە هەڤپەیڤینێكدا بەر لە كۆچی دوایی:

پەشیمانم لە دروستكردنی بەرە 
لەگەڵ حیزبی بەعس 

بەشی پێنجەم و كۆتایی

قسەی من كاریگەری 
زۆری لەسەر 

دروستكردنی بەرەی 
بەعس و شیوعی 

هەبوو

شارستانیەت دڵۆپ 
دڵۆپ كۆدەبێتەوە، 

مرۆڤ بە بڕیار نابێتە 
شارستانی

خۆشترین یادگاری 
ژیانم ئازادبوونم بوو 

لە بەندیخانە

بە زۆر بەشوودانی 
كچ زینایە ئەگەر زینا 

هەبێ

سیاسی جار جارە 
دەیەوێت بە عەقڵ 

دڵداری بكات كە تام 
و چێژی نییە

لەگەڵ هاوژینەكەم 
تەنیا 5 ساڵ 

لەسەریەك پێكەوە 
بووین 

رووداو: وەكو بیســتوومە ئێوە زۆر دەخوێننەوە، 
زۆرتان حەز لە خوێندنەوەیە؟

عەزیــز محەممــەد: بوختانیــان پێكــردووم )بە 
پێكەنینەوە(. 

رووداو: زۆرتر چ دەخوێننەوە؟
عەزیز محەممەد: ماددەكە مێژوویی بێت، فیكری 
بێت، رۆشــنبیری بێت، گشــتی بێت.. هەرچی بەر 
چنگــم بكەوێت. ئەدەب بێت، بۆیــە دەڵێم ئەدەب، 
چونكە كاتێك لــە زیندان بووم عەرەبییەكەم لەڕێی 
خوێندنــەوەی ئەدەبــەوە تۆزێك باش بــوو. زمانی 
ئەدەب تەشویقی كردم. ئێستاش هەر شتێكم چنگ 

بكەوێ دەیخوێنمەوە.
رووداو: ماوەی چەند ساڵ لە زیندان مانەوە؟

عەزیــز محەممەد: 10 ســاڵ و رەنگــە كەمتر لە 
مانگێك، لە مانگــی 10ی 1948 تاوەكو مانگی 9ی 
1958، هێشتا ماوەی حوكمەكەم تەواو نەكردبوو، 5 

ساڵم مابوو، بەهۆی شۆڕشەوە ئازاد كراین.
رووداو: ئەو ماوەیە لە چ زیندانێك بووی؟

عەزیز محەممەد: لە كوت بووم، لە نوگرە سەلمان 
بــووم، لە بەغدا بووم، پاشــان لە بەعقوبە. ئەوســا 
زیندانییەكانیــان دەگواســتەوە، مانمان دەگرت، لەو 
زیندانــەوە بۆ ئەو زینــدان دەگوازراینەوە، لە نوگرە 
ســەلمان بۆ كــوت و لە كوتــەوە دەیانگێڕاینەوە بۆ 

نوگرە سەلمان.
رووداو: ئەوكاتەش هەر بەهۆی حیزبی شیوعییەوە 

بوو؟
عەزیز محەممەد: بەڵێ.

رووداو: ئایــا بە خۆشەویســتی ژیانی خێزانیتان 
پێكهێناوە لەگەڵ كافیە خان؟

عەزیز محەممەد: بەڵێ، لە نۆی حوزەیرانی 1960 
هاوسەرگیریمان كرد.

رووداو: چەند منداڵتان هەیە؟
عەزیــز محەممــەد: ســێ )دوو كــچ و كوڕێك(، 
كچــە گەورەكەم ناوی فێنكە، كچەكەی دیكەم ناوی 

شیرینە، كوڕەكەشم ناوی ئاراسە.
كافیەخــان  لەگــەڵ  ئــەوەی  پێــش  رووداو: 
ببنــە هاوژیــن، كەســێك هەبــووە لــە ژیانــی تۆدا 

خۆشتویستبێ؟
عەزیز محەممەد: راســتییەكەی پــرۆژەی دیكەم 

هەبوو، بەڵام سەری نەگرت.
رووداو: دونیای سیاسەت و ئەڤینداری چۆنە؟

عەزیز محەممەد: لێت ناشــارمەوە، سیاسی جار 
جــارە بــە عەقــڵ دەیەوێت دڵــداری بــكات. كە بە 
مێشــك بیــر لە دڵداری بكەیتــەوە زۆر تام و چێژی 
نامێنێ، ئەوەت خۆشــبوێ یان ئــەوە، ئایا ئەوەیان 
بەرگەی سیاسەت دەگرێ یان نا، لە حاڵەتی ئیختیفا 
چــۆن دەبێــت. ئیتر لەو بابەتانــە. رەنگە مرۆڤێكی 
سیاسی نەتوانێت بیر لەوە نەكاتەوە، چونكە پێشی 
هەموو شــتێك ئەو فكرەیەی لە مێشــكیەتی ئەوی 
خۆشویستووە. بێگومان قوربانیش مانای نییە ئەگەر 
تۆ بە شتێكی پووچ قوربانی بدەی، قوربانی ئەوەیە 
كە بە شتێكی بەرز قوربانی بدەی، ئەوسا بە قوربانی 

دەژمێردرێت. 
رووداو: كــە لەگەڵ كافیەخاندا ئاشــنابوون، هەر 

خۆشەویستی رۆڵی بینی یان نزیكبوونی فكریش؟
عەزیز محەممەد: خۆی حیزبی بوو، تەفاهوممان 

كرد.
رووداو: لــە ژیانــی ژن و مێردایەتــی و ژیانــی 

خێزانداریــدا، ئــەو ماوەیەی كــە بەیەكــەوە بوون، 
تەفاهوم و گونجان لە ماڵدا دوور لە سیاسەت وەكو 

ژن و مێردێك چۆن بووە؟
كێشــەیەكی  هیــچ  ئێمــە  محەممــەد:  عەزیــز 
بنچینەییمان نەبوو. قسەی ناشرین لە دەمی هیچمان 
بەرامبــەر بەوەی دیكە نەهاتووەتە دەرەوە، تەنانەت 
لە حاڵەتی تووڕەبوونیشدا. بەشێوەیەكی زۆر ئاسایی 
ژیاوین، بەڵام ئەوەی كە ئاسایی نەبوو ئێمە ژیانێكی 

ئاسایی نەژیاین.
لــە كافیــەم گــوێ لێبــووە، لاموایە شــیرینمان 
بــوو یان ئــاراس، دەڵێ بۆیە كەیفــم پێهات چونكە 
خەڵك زانییان من مێردم هەیە. ئەو مامۆســتا بوو، 
خەڵك لایــان وابوو تــەڵاق دراوە. پەیوەندیمان زۆر 
ئاســایی بــوو. تەنیا شــت ئەوە بوو كــە لێك دوور 
بووین. تەنانەت منداڵەكانیشمان چەندین ساڵ لێمان 
دووركەوتنەوە، دوو كچم هەبوو، ئێستا خەڵكەكە لێرە 
كێشەی هەیە كە كچی هەیە، بەڵام ئێمە كچەكانمان 
ئازاد كرد چوونە ئەڵمانیا بخوێنن، هەردووكیشــیان 

گەنج بوون، پاشان هەردووكیان مێردیان كرد.
رووداو: لــە مــاوەی ژیانی خێزانداریــدا هەمووی 

ماوەی چەند پێكەوە بوون؟
عەزیز محەممەد: ئەو ماوەیەی كە بەرەمان لەگەڵ 
بەعــس پێكهێنــا، من لــە بەغدا بــووم و ئەویش لە 
سلێمانی مامۆستا بوو. لە ماوەی بەرەدا 4 بۆ 5 ساڵ 
پێكەوە بووین. ئەگینــا هەموو یەكتر بینینەكانمان 

وەكو دیدار بووە. 
رووداو: پیــاوی سیاســی لــە ئەزموونی تایبەتی 
ئێــوەوە، لــە خەیاڵ یان لــە هەندێك لــە بارەكاندا 
رۆمانتیك بێت لەگەڵ ژنێكدا دانیشــێ و شیعری بۆ 
بڵێــت، یاخــود دڵداری لەگەڵ بــكات و بە زمانێكی 

دیپلۆماسی قسەی لەگەڵدا نەكات؟
عەزیــز محەممــەد: خۆزگە شــاعیر بوومایە. من 
بەشــبەحاڵی خۆم لەو بابەتە خۆم وا دادەنێم. بەس 
حیزب بتەوێت و نەتەوێت قاڵبێك بۆ مرۆڤ دادەنێ 
و ئەستەمە لێی دەربچی. رەنگە هەوڵبدەی نەختێك 

قاڵبەكە گەورەتر بكەی، بەڵام نابێ لێی دەربچی.
كــردووە،  شــەڕتان  بەشــداری  قــەت  رووداو: 

راستەوخۆ لە شەڕێكی چەكداریدا؟
عەزیز محەممەد: نەخێر.

رووداو: حەزت لە خواردنەوە هەیە؟
عەزیز محەممەد: حەزم لێیبوو، ئێســتاش حەزم 
لێیەتــی، بەڵام ئێســتا تاقەتی خواردنــەوەم كەمە، 
رەنگە جار جارە فڕێك یان دوو فڕ بخۆمەوە، رەنگە 
پێكێك بخۆمەوە، بەڵام كە نەخۆمەوە ساڵێك و دوو 
ســاڵ و سێ ســاڵ بیری لێناكەمەوە، بە تەنیا قەتم 

نەخواردووەتەوە و ناشیخۆمەوە.
رووداو: ئەی جگەرە؟

عەزیز محەممەد: لە زینــدان لە ئابی 1957 وازم 
لێهێنا. زۆر سوودمەند بووم، بە تایبەتی لەو كاتەی 
لە كوردســتان دەڕۆیشتم و هەوراز و نشێوم دەبڕی، 

بە زمانی خۆم نەڵێم پیادەیەكی زۆر باشم.
رووداو: لەگەڵ خواردن چۆنی؟

عەزیز محەممەد: خواردن هەرچی بێت دەیخۆم.
رووداو: بۆ خۆتان دەزانن خواردن دروست بكەن؟
عەزیز محەممەد: بەشــی خــۆم دەتوانم خواردن 

دروست بكەم.
رووداو: جیا لە پیادەڕۆیی، شتێكی دیكە هەیە تۆ 

حەزی لێبكەی، لەوانە سوارچاكی، مەلە؟ 
عەزیــز محەممــەد: مەلەزان نیم، بــە گەورەییش 
مرۆڤ ئەســتەمە ببێتە مەلەزان، بێگومــان زۆرجار 
لەســەر دەریا بوومە و هەوڵمداوە نەختێك لەســەر 
ئــاو بمێنمــەوە، بەڵام مەلــەوان نیم. ســەبارەت بە 
ســوارچاكی، ئێمە كەی ســوار بووینە، جــار جارە 
وڵاخمــان بەكاردەهێنــا. لە ماوەی پێشــمەرگایەتی 
زۆربــەی جار من ســوار نەدەبــووم، كەلوپەلی خۆم 
بەخــۆم هەڵدەگرت و ســواریش نەدەبووم، باریشــم 

گران نەدەبوو.
رووداو: چــی هەیــە لــە ژیانی سیاســی ئێوەدا، 

یادگارییەك كە هەرگیز لەبیرت نەچێتەوە؟
عەزیز محەممەد: ئەمە شــتێكی رێژەییە، رەنگە 
لەوەوە دەســتپێبكات رۆژێك لە رۆژان لە ســەرەتای 
كاركردن و چالاكیتدا، بەیانێك بڵاوبكەیتەوە و بێیتەوە 
لاتوایە چەند قەڵاتــت فەتح كردووە، چەند دانەیەك 
لەو بەیانەت لە چەند شوێنێك بڵاوكردووەتەوە، ئەمە 
شتێكی خۆشە. بەڵام بە نسبەت ئێمە كە لە زیندان 
بووین و هەواڵی شۆڕش هات و بڕیاری ئازادبوونمان 

درا، بێگومان شتێكی زۆر زۆر خۆش بوو.
رووداو: ئەی لە بڕیارێك كە پەشیمان بن، یاخود 
شــتێك كە ئێوە كردبێتتان و ئێستا خۆزگە بخوازی 

نەتكردبایە؟

عەزیز محەممەد: شتێكمان باسكرد، رەنگە ئەمە 
یەكێك لەوانە بێت، چونكە خۆم لەوانەبووم كە رازی 

بووم.
رووداو: كامەیان؟

عەزیــز محەممــەد: هــی جەبهە لەگــەڵ حیزبی 
بەعس، خۆم لەوانە بووم كە رازی بووم، لێشت نهێنی 
نەبێت رەنگە رەزامەندی من كەم یان زۆر كاریگەری 
لەسەر رەزامەندی یەكێكی دیكەش هەبووبێت. رەنگە 
ئەگەر من رازی نەبوومایە نەڕۆیشــتبایە، سیاســەت 
یەكجار مومارەسە دەكرێت. سیاسەت وەكو شەترەنج 
نییــە پیــاو جووڵــە بە چەنــد ســەربازێك بكات و 
مەلیكی پێ نەكوژرێت، پاشان بڵێ بەلایەكی دیكەدا 
بڕۆین. سیاسەت یەكجار مومارەسە دەكرێت، ئەگەر 

سەرنەكەوتی تەنیا ئەزموونەكەت بۆ دەمێنێتەوە.
رووداو: دەتوانن بە چەند زمان بخوێننەوە و قسە 

بكەن؟
عەزیز محەممەد: بە كوردی و عەرەبی.

رووداو: ئەی رووسی؟
عەزیز محەممەد: رووســی ناخوێنمەوە، رووســی 
بەشە سیاسییەكەی تێدەگەم بخوێنمەوە، بەڵام من 

ئێستا هەر بە كوردی و عەرەبی دەخوێنمەوە.
رووداو: كاتێك ژیانی خێزانیت پێكهێنا هەســتی 
دایكت چی بوو؟ دوای ژیانی ئاوارەیی و زیندانیی تۆ 

و كاركردنی ئەو؟
عەزیز محەممەد: كە ژنم هێنا دایكم نیگەران بوو. 
كافیــە رۆڵێكی باشــی بینی كە من لێــی رازی ببم. 
دایكم ســەرەتا نەختێك هەســتێكی وای هەبوو كە 
شــتێكی لێ سەندرابێت، چونكە جگە لە من كەسی 
دیكــەی نەبوو. ئێش و ئازارێكیش كە بینیویەتی لە 
پێناوی من بینیویەتی. مێردی بەجێهێشت لەبەر من، 
لەبەر هیچی دیكە نەبوو. لە غەریبایەتیش مرد و هەر 
لەوێش ناشتمان، بەڵام پاشان كە منداڵمان بوو ئەو 

مەسەلەیە نەما.
رووداو: كاتێــك دایكت كۆچــی دوایی كرد تۆ لە 

بەغدا بووی؟
عەزیز محەممەد: بەڵێ كە مرد بە دیارییەوە بووم.

رووداو: بە نەخۆشی مرد؟
عەزیــز محەممەد: بەڵێ، تەمەنیشــی باش بوو، 
لاموایــە تەمەنێكــی بــاش ژیــا، تووشــی جەڵتەی 
مێشــك بوو. كافیە و خوشــكی كافیە بەسەرییەوە 
دانیشتبوون بە بەردەوامی، بەڵام ئەوەندی نەخایاند، 
مــرد. ئێمــەش لەگەڵ حكومەتی بەعــس بەرەو ئەو 
دڵەڕاوكێیە دەڕۆیشــتین، دایكیشــم چــی وای تێدا 
نەمابوو، پیر بوو. زۆر بەباشــی بە خاك سپێردرا و 

خەڵكێكی زۆریش ئامادەبوون.
رووداو: قســەم لەگــەڵ كافیە خــان كرد، گوتی 
باسی عەشقێكی دیكەی نەكرد لەوەپێش؟ گوتم نا.. 

شتی وا هەبووە؟ گوتی پێموابێت هەیبووە...
پێــدەكات  بوختانــم  محەممــەد:  عەزیــز 
)بەپێكەنینــەوە(. لە مەســەلەی ژندا ئێســتا هەرە 
باشــەكانمان رەگێكــی دووڕوویی تێدایــە، دیدێكی 
نێرینەیی تێدایە. پێموابێت لە ساڵی 1944 – 1946 
باشــم لەبیر نییە خوشــكێكمیان بــە زۆر بەمێرد دا 
كــە لە دایكــی خۆم نەبوو. بــە بۆچوونی خۆم هەر 
بۆ ئەوەی بیســەلمێنێت كە هیچ كێشەی تێدا نییە، 
شەوێك لای مێردەكەی مایەوە و گەڕایەوە، هێندەی 
پێنەچوو مرد. جا لەسەر ئەو مەسەلەیە كاتی خۆی 
زۆر لــە باوكم نیگەران بــووم. زۆر زۆر توندوتیژیش 
بــووم، بێگومان تازە گاگۆڵەم دەكرد لە مەســائیلی 
سیاسی، پاش ئەوەی چوومە ناو سیاسەت و ئەوانە 
قەزیەكە نەختێك هێمن بووەوە. هەســتم بەوە كرد، 
تاوەكــو ئێســتاش هەســتم وایە ژن ســتەمی زۆری 
لێدەكرێت، بەتایبەت لە پرســەكانی تایبەت بەخۆی 
و لە هەڵبژاردنی هاوســەر و زۆر شتی دیكە، لەكاردا 
و لەناو ماڵدا، لە دەرەوە و زۆر بۆنەی دیكە لە پێش 
ئارەزووی دەوەستن، بۆیە رەنگە ئەوە زۆر كاریگەری 

لەسەرم هەبووبێ.
زۆرجــار بــەراورد لە نێوان هێزی پیــاو و لاوازیی 
ژن دەكرێت لەڕووی جەستەییەوە، دەڵێن دەبێت ژن 
ماســولكە و دەست و بازووی وەكو پیاو بێت ئینجا 

دەبێــت یەكســان بێت لەگەڵ پیــاو. جا كێ دەڵێت 
ئەوسا وەكو ژن دەمێنێتەوە! واتە نابێتە ژن. خاڵی 
بەهێزیی ژن زۆرن، خۆ هەر تەنیا ماسولكە و دەست 

و بازوو نییە.
بــا بێینە ســەر خۆشەویســتی، میللەتــی كورد 
عیبادەتی خۆشەویستی دەكات، ئەو هەموو چیرۆك 
و بەیــت و حەیــران و لاوكانــە، زۆربــەی لەســەر 
خۆشەویستییە، خەجێ و سیامەند و لاس و خەزاڵ و 
مەم و زین ...تاد، بەڵام بەمەرجێك ئەوەی ژنەكەیە 
كچی من نەبێت، خوشكی من نەبێت. ئەوە دووڕوویی 
كۆمەڵگایە، ئێمە حەقیقەتــی خۆمان ناژین، ئەوەی 
لــە دڵمانە و ئەوەی لە ســكمانە غەیری ئەوەیە كە 
دەیڵێین. ســاڵی 1945 كابرایەك هەبوو كەریمی ناو 
بوو. لە گوندەكەی كچێكی خۆشویســت ناوی ستی 
بوو. دیارە كچەكە جوان بووە، ئاغای گوندیش دڵی 
بە كچــەوە بووە. كچەكــە رەدووی كەریــم كەوت و 
هاتنە دێیەكی نزیكی هەولێر، پێموابێت باداوە بوو. 
گەمــارۆ دران، هەواڵیان بۆ كاربەدەســتی گوندەكە 
نارد كە دەریانبكات. دیارە ئەویش بێدەسەڵات بوو، 
دەریكردن. كەریم و ستی كوژران. ئەو رۆژەی تەرمی 
ئــەو دووانە هێنرایە هەولێــر تەقریبەن هەولێر هەژا، 
ئێستاش گەلێك گۆرانی لەسەر كەریم و ستی هەن. 
بەس كچ و خوشك و خزمی من نەبوو، من بە رێزەوە 
تەماشای دەكەم، بەڵام دوور نییە ئەگەر خوشكی من 
بووایە، دەبوو منیش هاوبەشی بكەم لە كوشتنی. جا 

ئەو دووڕووییە هەیە.
ئێســتا لــە هەندێك شــوێنی كوردســتان تیزاب 
بەكاردەهێنن، بیســتم لە ماوەی دوو بۆ ســێ ســاڵ 
نزیكــەی 700 بــۆ 800 ژن كــوژراون لــە هەندێــك 
ناوچەی كوردســتاندا بە تۆمەتــی زۆر باتڵ، یەعنی 
چی كچێك بچێت لە شایی برای دوو پێچ شایی بكات 
پاشــان بچن بیكوژن یان لووتی ببــڕن! هەرچەندی 
لێی بكۆڵییەوە تەماشای دەكەی ژن زۆر مەغدوورە. 
كچ لەســەر لانك مــارە دەكەن. خزمێكی خۆم كچی 
خۆی داوەتە برازاكەی، كچی برایەكەشی بۆ كوڕەكەی 
هێناوە، پێمگوت ئێوە بۆ وادەكەن؟ گوتی ئاسایییە 
كوڕی باشن، گوتم یەعنی چی باشە؟ بۆ نموونە بە 
بابم دەگوت ئەگەر هەزار بەهەشت هەبێت تۆ جێگەت 
بەهەشــت نییە، گوتــی بۆ؟ گوتم تۆ ئینســانێكت 
فەوتاند، مەبەســتم ئەو خوشــكەم بوو. گوتی باشە 
چۆن قســەی باب دەشــكێنی كە مــن دەمەوێت بە 
مێردی بدەم! بیدەمە سەگێك دەبێت پێی رازی بێت، 
گوتم بۆ تۆ لەگەڵ فڵان دەخەوی ئەوەی كە پێیاندا؟ 
من پێموایە ئەو جۆرە بەشوودانە زینایە، ئەگەر زینا 

هەبێت.
حەقیقەتی كۆمەڵگاكەمــان ئاوایە دەبێت هەوڵی 
گۆڕینی بدەی، بەڵام من هەمیشە ئەو قسەیە دەكەم، 
ئەگەر بتەوێ شــتێك بگۆڕی دەبێ تێیبگەی. مرۆڤ 
دەبێت لە كۆمەڵگاكەی تێبگات و دەبێت هەوڵ بدات 

ئاراســتەی كۆمەڵگاكــەی بگۆڕێت، بێگومــان ئەوە 
ئەركی رۆژێك و دوو رۆژ و ساڵێك و دوو ساڵ و 10 
ساڵ و 20 ساڵ نییە، ئەمە شتێكی حەیاتییە. هەموو 
جارێ دەڵێم شارستانیەت دڵۆپ دڵۆپ كۆدەبێتەوە، 
مرۆڤ بە بڕیار ناتوانێت ببێتە شارستانی، هەزار جار 
بڕیار بدات كە دەماری جووت بوو دەگەڕێتەوە ســەر 

بنەچەی خۆی.
بزووتنــەوەی ئەنســار ژمارەیەكــی بــاش ژنیان 
لەگەڵدابــوو. دەســت و بازوویــان هەڵماڵیوە و قژ و 
كــەزی و ئەوانەیــان بەردابووەوە، ئێ باشــە ئەگەر 
كچێك بچێت چەك هەڵبگرێت بەشــداری لە شۆڕش 

بكات، ئەی بۆ لە شتی دیكە بەشداری نەكات!
بــە بڕوای من ژن لــە وڵاتی ئێمە و وڵاتانی دیكە 
پەراوێزخــراوە، نەزیرە زەینەدین، كچێكی لوبنانییە، 
باوكــی كابرایەكــی وەكو قــازی و ئەوانە بــووە، لە 
دەوروبــەری 1922 – 1926 دوو كتێبی نووســیوە، 
یەكێكیان لەسەر )السفور والحجاب(، ئەوەی دیكەیان 
لەســەر )الفتاە والشیوخ(، ئەوانەی وەڵامیان لەسەر 
سفور و حیجاب داوەتەوە زۆر هەوڵیانداوە تەشهیری 
پێبكــەن، لە كتێبی دووەم وەڵامی ئەوانە دەداتەوە. 
زۆر سەرسامی بووم چونكە كچە گەنجێكی 20 ساڵی 
بــە زمانێكــی عەرەبــی روون و رەوان لەبەردەم ئەو 

هەموو سەر بە مێزەرانە دەوەستێتەوە.
كاتــی خۆی لە عێــراق، وەزیری بەرگریی عێراق، 
بڕیاری دا ئەگەر ئافرەتێك زیاد لە پێویســت قاچی 
بــەدەرەوە بێت، بۆیاغی بكەن، جــا وەرە كابرایەك 
ســەتڵێكی بۆیاغــی هەڵگرتــووە و فڵچەیەكی پێیە 
كچێكیــش لەولاوە دێت ئــاگای لە هیچ نییە، قاچی 
بۆیاخ بكەن بۆ ئەوەی جارێكی دیكە كراســی كورت 
لەبــەر نــەكات. جا ئەوە هەمووی ســووكایەتییە بە 
هەســتی ئافرەت. ســووكایەتییە بە كۆمەڵگا. كاتی 
خۆی جەواهیری هۆنراوەیەكی زۆر نایابی لەسەر ئەوە 
نووســی و گوتی شــەرەف ئەوەیە چما؟ كە هەموو 
رۆژێك شــەرەف پێشــێل دەكرێت لەلایەن ئەوانەی 
باسی شــەرەف دەكەن. بۆیە من بەشبەحاڵی خۆم 

زۆر نیگەرانم لەوە.

هەر شتێكم 
چنگ بكەوێ 

دەیخوێنمەوە

زمانی ئەدەب 
تەشویقی كردم

10 ساڵ
لە زیندان بووم

بە خۆشەویستی 
هاوسەرگیریم كرد

خۆزگە شاعیر 
بوومایە

قەت بەشداریم لە 
شەڕدا نەكردووە

بە باوكمم دەگوت 
ئەگەر هەزار 

بەهەشتیش هەبێت 
تۆ نایبینی

كەســایەتی  محەممــەد،  عەزیــز 
دیاری سیاســیی عێراق و كوردستان و 
سكرتێری پێشــووتری حیزبی شیوعی 
هاوكارمــان   2000 ســاڵی  عێــراق، 
ســیروان رەحیــم لە ســتۆكهۆڵم ئەم 
هەڤپەیڤینــەی لەگــەڵ كــردووە، بەو 
مەرجــەی دوای مردنــی بڵاوبكرێتەوە. 
عەزیــز محەممــەد لە دوایین بەشــی 
ئەم هەڤپەیڤینەدا باســی بەشێك لە 
لەوانەش  دەكات،  خۆی  تایبەتی  ژیانی 
و  خوێندنــەوە  هاوســەرگیرییەكەی، 
هەندێــك لــە حــەز و ئارەزووەكانی و 

پرسی ژن.

هەڤپەیڤین: سیروان رەحیم
رووداو- ستۆكهۆڵم

ئاڵوگۆڕی بازرگانیی نێوان هەرێمی كوردستان و توركیا 20 % زیادیكردووە
رووداو ـ هەولێر

لە دوو مانگی رابردوودا بەهۆی رەوشی باشووری عێراق و خۆپێشاندانەكان، رەوتی ئابووریی نێوان عێراق و توركیا گواستراوەتەوە بۆ هەرێمی كوردستان و 
ئاڵوگۆڕی بازرگانی لە دەروازەی ئیبراهیم خەلیل تەنیا دەروازەی بازرگانیی نێوان توركیا و هەرێمی كوردستان و عێراق بەرێژەی سەدا 20 زیادیكردووە.

سەرەڕای بوونی چەندین كێشەی سیاسی و ئەمنی لە 10 ساڵی رابردوودا، توركیا و هەرێمی كوردستان بەدرێژایی ئەو ماویە دوو هاوبەشی بازرگانیی سەرەكیی 
یەكدیبوون و حكومەتی نوێی هەرێمی كوردســتانیش پلانی هەیە لە هەموو بوارێكدا پەیوەدنییەكانی لەگەڵ توركیا بەهێزتر بكات. قەبارەی بازرگانیی نێوان هەرێمی 

كوردستان و توركیا لە ساڵی 2013 دا گەیشتە لووتكە و بەرزبووەوە بۆ 12 ملیار دۆلار.

 )فۆتۆ: رووداو(

رەوا عەبدوڵڵا
رووداو - هەولێر

پرۆژەكانــی  ژمــارەی  زیادبوونــی  بەهــۆی 
بەخێوكردنــی پەلەوەر و كەمبوونەوەی خواســت 
لە شــارەكانی عێراق و لێشاوی هاوردەی مریشكی 
بەســتووی وڵاتــان، نزیكــەی دوو مانگــە خاوەن 
كێڵگەكانــی پەلــەوەر لەســەر زەرەر دەڕۆن، بــە 
جۆرێك دەڵێن لە فرۆشتنی كیلۆیەك مریشك 400 

دینار زەرەر دەكەن.
وەزارەتــی كشــتوكاڵ بەنیــازی دامەزراندنــی 
ئەنجوومەنێكە بۆ ئــەوەی تێچووی بەرهەمهێنانی 
مریشــك كەمبكاتەوە و جۆرێك لە رێكخســتن بۆ 

دانانەوەی جووجەڵە و خستنەڕووی بەرهەم دیاری 
بكات و پاڵپشــت بە یاســای پاراستنی بەرهەمی 

خۆماڵیش، هاوردنی مریشك سنووردار بكات.
و  كشــتوكاڵ  وەزارەتــی  ئامــاری  بەپێــی 
ســەرچاوەكانی ئاو، 1،527 پــڕۆژەی مۆڵەتدراوی 
بەخێوكردنــی پەلــەوەری گۆشــت لــە هەرێمــی 
كوردســتان هــەن )493 لــە هەولێــر، 288 لــە 
دهۆك، 602 لە ســلێمانی، 114 لەگەرمیان و 30 
لە هەڵەبجــە(. تێكــڕای وزەی بەرهەمهێنانیان لە 
هــەر وەجبەیەكدا دەگاتە نزیكــەی 22.365.345 
مریشــك، ئەگەر ســاڵانە هەر پرۆژەیــەك تەنیا 4 
وەجبە مریشــك بەخێــو بكات و تێكڕای كێشــی 
ســافیی مریشــكە بەرهەمهاتــووەكان بــە 2 كیلۆ 
بخەمڵێنیــن و 10%ی رێــژەی مردنی لێدەربكەین، 
بەرهەمی ســاڵانەیان دەگاتە نزیكــەی 161 هەزار 

تۆن.
80%ی  نزیكــەی  ئێســتا  داتــاكان،  بەپێــی 
پــرۆژەكان لــەكاردان، بۆیــە بەرهەمی ســاڵانەی 
ئــەم پرۆژانە بە نزیكەی 129 هەزار تۆن گۆشــت 
دەخەمڵێنرێــت. ئەمە جگە لــەوەی نزیكەی 500 
پرۆژەی بێ مۆڵەتیش هەن كە بەرهەمی ساڵانەیان 
دەگاتــە نزیكــەی 36 هــەزار تۆن، واتــە تێكڕای 

بەرهەم دەگاتە 165 هەزار تۆن.
وەزارەتی كشــتوكاڵ پێویستیی ساڵانەی تاكی 
بۆ گۆشــتی مریشــك بە 23.9 كیلۆ دیاریكردووە، 
بەپێی داتاكانی دەســتەی ئامار، كۆتایی ئەمساڵ 
ژمارەی دانیشــتووانی هەرێمی كوردستان دەگاتە 
نزیكــەی 6 ملیــۆن و 34 هەزار كەس كە ســاڵانە 

پێویســتیان بە نزیكەی 144 هەزار تۆن گۆشــتی 
مریشك هەیە، بەم پێوەرە بێت هەرێمی كوردستان 

پێویستی بە مریشكی هاوردە نییە.
ئەنجوومەنــی  ســەرۆكی  فەرحــان،  حەیــدەر 
پیشەســازیی پەلــەوەر لــە هەرێمــی كوردســتان 
دەڵێت: "بەهۆی خۆپیشاندانەكانی عێراق، خواست 
لەســەر كڕینــی مریشــك كەمبووەتــەوە، خاوەن 
پرۆژەكان ناچارن مریشــكەكانیان لە كوردســتان 
بخەنــە بــازاڕەوە، بەهــۆی زۆریی خســتنەڕووش 
مــاوەی نزیكــەی دوو مانگــە نرخــی مریشــك لە 
هەرێمی كوردستان بەڕێژەیەكی بەرچاو دابەزیوە، 
خاوەن پرۆژەكان لە فرۆشتنی هەركیلۆیەك گۆشتی 

مریشك نزیكەی 400 دینار زەرەر دەكەن".
حەیدەر فەرحان پێیوایە ئەگەر رەوشــی عێراق 
هەروا بمێنێتەوە، رەنگە چەندین كێڵگەی پەلەوەر 
دابخرێن. ئەو دەڵێت سكاڵای خاوەن پرۆژەكانیان 

گەیاندووەتــە لای وەزیــری كشــتوكاڵ، ئەویــش 
بەڵێنی پێداون كە ئەنجوومەنی باڵای پیشەسازیی 

پەلەوەر دابمەزرێنێ. 
حەیدەر فەرحــان كە بە ناوی نوێنەری خاوەن 
كێڵگەكانی پەلەوەر چووەتە لای وەزیری كشتوكاڵ، 
داواشی لێكردووە سنوورێك بۆ هاوردنی مریشكی 
بەستوو دابنرێ، چێشتخانەكان، نەخۆشخانەكان، 
پێشــمەرگە و بەندیخانەكان ناچار بكرێن مریشكی 
دەواجنەكانــی كوردســتان بكــڕن. دامەزراندنــی 
پــرۆژەی نوێ مەرجــدار بكرێت، لەبەرامبەریشــدا 
ئــەوان پابەند دەبن بەو نرخــەی حكومەت دیاری 

دەكات. 
فیــراس ســدیق، بەڕێوەبەری ســامانی ئاژەڵ 
دەڵێت: "مەبەست لە دامەزراندنی ئەم ئەنجوومەنە 
پاراســتنی بەرهەمــی ناوخــۆ و گەشــەپێدانیەتی 
تا ئەو ئاســتەی پێویســتمان بە مرشــكی هاوردە 

نەمێنێ".
 گوتیشــی: "خواســت و حــەزی خەڵــك بــۆ 
بــۆ  گــۆڕاوە،  مریشــك  بەكارهێنانــی گۆشــتی 
وەڵامدانەوەی ئەم خواستە پێویستە پێداچوونەوە 
بەخستنەڕووی گۆشتی مریشك بەشێوازی جیاواز 
بكرێــت، بــۆ نموونە لە شــاری هەولێــر بەدەیان 
تۆن مریشــك بەشێوەی كینتاكی و شێوەی دیكە 
بەكاردەبردرێــت، بۆیــە ئەگەر هــەوڵ بۆ گۆڕینی 
خستنەڕووی مریشك بەشــێوەی جیاواز نەدەین، 
ناتوانیــن بڕیار لەســەر كەمكردنەوەی مریشــكی 

هاوردە بدەین".
ســكاڵای  و  نــرخ  ناجێگیریــی  ســەرەڕای 
بەردەوامــی خــاوەن پڕۆژەكانی پەلەوەر لەســەر 
ســاغنەبوونەوەی بەرهەمەكانیان، ســاڵ بە ساڵ 
ژمــارەی پــرۆژەكان لەزیادبووندان، بە جۆرێك لە 
شەش ســاڵی رابردوودا 412 پڕۆژەی پەلەوەر لە 

هەرێمی كوردستان دامەزراون.
حەیــدەر فەرحــان دەڵێــت: "لە چەند ســاڵی 
رابــردوودا بەهــۆی قەیرانــی دارایــی و لاوازیــی 
لــە  بەڵێندەرایەتــی  و  وەبەرهێنــان  دەرفەتــی 
زۆربــەی ســێكتەرەكاندا، خەڵكێكــی زۆر روویان 
لــە دانانــی پــڕۆژەی پەلــەوەر كــرد. جگــە لــە 
پــڕۆژە تۆماركــراوەكان زیاتــر لــە 500 پڕۆژەی 
بــێ مۆڵەتیش لە هەرێمی كوردســتان هەن، بۆیە 
پێمانوایە بەرهەمی ساڵانەی پڕۆژەكانی پەلەوەری 

دەگاتە 200 هەزار تۆن".
حاجی ســەعدی ســاڵح، خاوەنــی پڕۆژەیەكی 
پەلــەوەرە لــە دەوروبــەری هەولێــر، لــە هــەر 
وەجبەیەكــدا 10 هەزار مریشــك بەرهەم دێنێ و 
دەڵێت: "بەهۆی بێ بازاڕی بە ناچاری ســەرجەم 
مریشــكەكانم بــە زەرەر بــە بازرگانانــی عەرەب 
فرۆشت، لە یەك وەجبەدا 5 ملیۆن دینارم زەرەر 

كرد".
بەبــڕوای ئەم خــاوە پرۆژەیە، درێژەكێشــانی 
دابەزینــی نرخــی گۆشــتی مریشــك بــۆ زیاتــر 
لــە دوو مانــگ لــە هەرێمی كوردســتان بــۆ دوو 
یەكەمیــان  دەگەڕێتــەوە،  ســەرەكی  هــۆكاری 
خۆپیشــاندانەكانی عێراق و دووەمیش لەو ماوەیە 
بازرگانان مریشــكێكی زۆری بەســتوویان هاوردە 

كردووە. 
ئــەو زەرەرەی حاجــی ســەعدی  ســەرەڕای 
كردوویەتــی، بــەڵام كۆڵی نــەداوە و جووجەڵەی 
ناتوانیــن  "ئێمــە  دەڵێــت  و  دانــاوە  تــازەی 
دەســتبەرداری پیشــەكەمان بین، كارەكەشــمان 
وەك قومــار وایە، جارێك زەرەر دەكەین، جارێك 

قازانج".
هەرێمی كوردستان بۆ پڕكردنەوەی پێداویستی 
ناوخۆ، گۆشــتی مریشــكی بەســتوو لە توركیا، 
ئۆكراینا، جۆرجیا، بەرازیل، ئەمەریكا، فەرەنسا، 

هۆڵەندا و چەند وڵاتێكی دیكەوە هاوردە دەكات. 
بەپێــی ئامــاری بەڕێوەبەرایەتــی كەرەنتینی 
كشــتوكاڵ، ســاڵانە 70 تاوەكــو 85 هــەزار تۆن 

مریشك هاوردەی هەرێمی كوردستان دەكرێت.
حوســێن حەمەكەریــم، گوتەبێــژی وەزارەتی 
دروســتكردنی  "بڕیــاری  دەڵێــت:  كشــتوكاڵ 
ئەنجوومەنــی باڵای پیشەســازیی پەلــەوەر دراوە 
كە ســەرۆكەكەی وەزیری كشتوكاڵ دەبێ، ئێستا 
خەریكی دیاریكردنی نوێنەرانی ئەنجوومەنەكەین. 
جارێــك  مانــگ  دوو  هــەر  ئەنجوومەنەكــەش 

كۆدەبێتەوە".
حوســێن حەمەكەریم پێیوایە دامەزراندنی ئەم 
ئەنجوومەنــە هەنگاوێك دەبێت بــۆ كەمكرنەوەی 
هــاوردە و پشتبەســتن بە بەرهەمــی خۆماڵی و 
دیاریكردنــی نرخــی مریشــك و پێداچوونەوە بە 
رێنماییەكانی دروستكردنی پرۆژە پەلەوەرییەكان.

پرۆژەكانی پەلەوەر لەژێر هەڕەشەی داخستندان

وو

لە فرۆشتنی هەر 
كیلۆیەك مریشك 
400 دینار زەرەر 

دەكەین

خاوەن كێڵگەكانی پەلەوەر:

وو

ساڵانە بایی 1.5 
ملیار دینار بنێشت لە 
جووتیاران و بازرگانان 

دەكڕینەوە 

ووخاوەنی كارگەیەكی بنێشت:

كارگەكەی زاخۆ 
بەهۆی لێشاوی 
بنێشتی توركی 

داخرا

وو

بەخێوكردنی 
مریشك وەكو قومار 

وایە

خاوەن كێڵگەیەكی پەلەوەر:

رەوا عەبدوڵڵا
رووداو - هەولێر

لە دەســتپێكی وەرزی هاوینی هەموو ساڵێكدا، 
سەلاح قادر و هاوڕێكانی بۆ لێدانی كوچەلە لە قەدی 
دار قەزوانــەكان و كۆكردنەی بنێشــتە تاڵ لێیان، 
روو دەكەنــە چیاكانــی دەوروبــەری گوندەكەیان، 
ئــەوان هــەم چێژ لــە كۆكردنەوەی ئــەم بەرهەمە 
خۆڕسكە وەردەگرن، هەمیش داهاتێكی باشیان لێی 

دەستدەكەوێت.
داری قــەزوان یــان دارەبــەن، یەكێكــە لە دارە 
خۆڕســكەكانی چیاكانــی كوردســتان. ئــەم دارە 
لــە زۆربەی چیــاكان هەیــە، بەڵام زیاتــر خەڵكی 
ناوچەكانی هەڵەبجە، هەورامان، پێنجوێن، شارباژێڕ 
و قــەڵادزێ ســوودی لــێ وەردەگــرن، ئەویــش بۆ 
دەســتكەوتنی قەزوان بۆ خواردن و دروســتكردنی 
تەسبیح، هەروەها دەستكەوتنی بنێشتە تاڵ كە لە 

بازاڕ بە "بنێشتی كوردی" ناسراوە.
 وەرزی كۆكردنــەوەی بنێشــت لــە ناوچــەی 
هەورامــان و هەڵەبجــە لــە كۆتایــی حوزەیرانەوە 
دەســتپێدەكات. ســەرەتا دار قەزوانەكــە لە چەند 
شــوێنێك بریندار دەكەن، دواتــر كوچەڵە )كە لە 
قوڕی تایبەت دروســت دەكرێ( بــە دامێنی برینی 
دارەكــەوە دەلكێنــرێ. برینەكــە شــیلەیەكی لــێ 
دەردەچــێ و بەهێواشــی دەڕژێتە نێو كوچەلەكان. 

پاشان برینی دارەكە خۆی ساڕێژ دەبێت.
شــیلە كۆكراوەكــە دەخرێتە نێــو مەنجەڵێك و 
بڕێــك ئاوی تێدەكــرێ، نزیكەی 45 دەقە لەســەر 
ئاگر دادەنرێ. بەر لەوەی بڵق بدات، ئاوێكی ساردی 
بەســەردا دەكرێ و بنێشتەكەی لێ جیادەكرێتەوە، 
ئاوەكەشــی دەكرێتــە دەبە و لــە گیادەرمانییەكان 

وەكو چارەسەری گرێی گەدە دەفرۆشرێ.
لە پارێزگای هەڵەبجە زیاتر بنێشتی گوندەكانی 

هــاوار، بۆییــن، گریانــە بەناوبانگــە و زۆربــەی 
خەڵكەكەی بەو پیشەیەوە خەریكن.

ســەڵاح قادر محەممەد، خەڵكی گوندی بۆیینی 
هەڵەبجــە، دەڵێــت: "لەبــەر ئــەوەی گوندەكەمان 
بەهۆی هەڵكەوتەی شوێنەكەی باخ و رەزی نەبووە، 
بۆیە لەكۆنەوە كۆكردنەوەی بنێشت یەكێك بووە لە 

پیشە سەرەكییەكانی خەڵكی گوندەكەمان. جگە لە 
گوندەكانی ئەم ناوچەیە بۆ بنێشت دەچینە ناوچەی 

پێجوێن و سۆران و بادینانیش".
داری قــەزوان زیاتــر لــە ناوچە شــاخاوییەكان 
دەڕوێــت و شــوێنەكەی كوێســتانە. هەتــا كەش 
گــەرم نەبێت ئەم دارە شــیلەی لێدەرناچێت، بۆیە 
لــە ناوچــەی هەڵەبجــە و هەورامــان لــە كۆتایــی 
حوزەیرانــەوە دەســتدەكرێت بــەم كارە و مانگێك 

تاوەكو مانگ و نیوێك دەخایەنێت.

ســەڵاح قــادر دەڵێــت: "لەچیاكانــی باڵانبۆ و 
شــنروێ و ناوچەی هەورامان و چیاكانی دەروبەری 
گوندەكانی هاوار، بۆییــن، گریانە بە هەزاران داری 
قــەزوان هەن، ئەگەر دارەكان باش هەڵببەســترێن 
تەنیا دارەكانی ئەم ناوچەیە ســاڵانە نزیكەی 200 

تۆن بەرهەم دەدەن".
سەڵاح بۆ گەشەپێدانی پیشەكەی ماوەی ساڵێكە 
كارگەیەكی بۆ بەرهەمهێنانی بنێشتی كوردی بەناوی 
بۆیین لە پارێزگای هەڵەبجە داناوە، كارگەكە بەپێی 
خواســتی بازاڕ رۆژانە 6 بــۆ 10 كرێكار كاری تێدا 

دەكەن.

ســەڵاح دەڵێــت: "مانگانە 500 كیلۆ بنێشــت 
بەپێــی خواســتی كڕیار بــە قەبــارەی 5 گرامی و 
10 گرامــی و 25 گرامــی بۆ بــازاڕ ئامادە دەكەین، 
بنێشــتەكەش بەبێ زیادكردنــی هیچ مەوادێك و بە 
سروشــتی خۆی دەیخەینە بازاڕ، بۆیە بنێشتەكەی 

ئێمە 100% سروشتییە".
بــە گوتەی ســەڵاح، خواســتێكی زۆر لەســەر 
بنشێتەكەی هەیە و ساڵانە 5 تۆن بنیشت دەفرۆشێ 
كە بایی نزیكەی 125 ملیۆن دینار دەبێ. لەوبارەوە 
گوتــی: "بەگوێرەی قەبارەكان ئێمە بەشــێوەی كۆ 
كیلۆیــەك بنێشــت بە نزیكەی 26 هــەزار دینار بە 

بازرگان و جوملەفرۆشــەكان دەفرۆشین، ئەوانیش 
بە نزیكەی 50 هەزار دینار دەیفرۆشنەوە، بەشێكی 
لەناوخــۆ ســاغ دەبێتــەوە و بەشــێكی هەنــاردە 

دەكرێت".
ســالم عەلــی نــازدار، خاوەنی پێشــەنگایەكی 
خۆماڵییــەكان  بەرهەمــە  و  بنێشــت  فرۆشــتنی 
لــە پارێــزگای هەڵەبجە، ســاڵانە تۆنێك بنێشــت 
دەفرۆشێت، خۆشی لە وەرزی كۆكردنەوەدا هەموو 
ســاڵێك بەشــداری دەكات، پەیوەندییەكی باشــی 
لەگەڵ بازرگان و جوملە فرۆشەكانی بنێشتی كوردی 
هەیــە. ئەو دەڵێت: "پێشــتر كە بنێشــتی كوردی 
پارەی باشی دەكرد، خەڵكێكی زۆر پێوەی خەریك 
بوو، ساڵانە لەسەر ئاستی كوردستان نزیكەی 800 
تاوەكــو 1000 تۆن بنێشــت بەرهەم دەهات، بەڵام 
ئێســتا بەرهەمی دارەكان كەمی كــردووە و بەهۆی 
كاریگەریی دابەزینی بەهای تومەنیش نرخی بنێشتی 
هاوردە زۆر دابەزیوە، ئێســتا لەو باوەڕەدام ساڵانە 

هەر 500 تۆن بنێشت بەرهەم بێت".

بەرهەمی دار قەزوانەكان لە كورتی داوە

لە سلێمانی و هەڵەبجە ساڵانە 200 تۆن 
بنێشتی كوردی بەرهەم دێت

  كێڵگەكانی پەلەوەر لە هەر وەجبەیەكدا 22 ملیۆن مریشك بەرهەمدێنن
پیشەسازیی پەلەوەر لە هەرێمی كوردستان:

161

8523.9

144

پرۆژەی مۆڵەتپێدراو هەن

پرۆژە بێ مۆڵەتن

پرۆژە مۆڵەتدارەكان كاردەكەن

مریشك ساڵانە 
هاوردە دەكرێ

ساڵانە بۆ هەر 
تاكێك

 تێكڕای بەرهەمی ساڵانەی 
پرۆژە بەمۆڵەتەكان

مریشك ساڵانە پێویستە  
بۆ هەرێمی كوردستان

1،527

500

80 %ی

 هەزار تۆن هەزار تۆن

كیلۆ مریشك هەزار تۆن

ســالم عەلــی دەڵێت: بنێشــتی ئێرانی و چینی 
كاریگەری زۆری لەســەر فرۆشــی بنێشتی كوردی 
هەبــووە و بەو هۆیەوە 40%ی فرۆشــیان دابەزیوە 
و نرخیــش بەگوێــرەی دابەزیــن و بەرزبوونــەوەی 
تومەن دەگۆڕێت، بۆ نموونە ساڵی رابردوو كیلۆیەك 
بنێشت تا 12 هەزار دینار دابەزی، ئەمساڵ كیلۆی 
18 تاوەكو 20 هەزار دینار دەكات، دەبەیەك ئاوی 

بنێشتیش بە 750 تاوەكو 1000 دینار دەفرۆشن.
لــە پارێزگای ســلێمانی چەنــد بازرگانێك هەن 
بەشــێوەی كۆ بنێشت لە ناوچەكان دەكڕنەوە و بە 
كارگەكانی دەفرۆشنەوە. بەختیار محەممەد ئەمین 
كــە یەكێكە لــەو بازرگانانە، بــە)رووداو(ی گوت: 
"ســاڵانە 20 تاوەكــو 30 تۆن بنێشــتی كوردی بە 
كاڵی لە جووتیارانی قەڵادزێ و شارباژێڕ و پێنجوێن 
و هەڵەبجە دەكڕمەوە، 80%ی بە كارگەكان و ئەوەی 
دیكەشی بە بازرگان و خەڵكی دەفرۆشین، ئەمساڵ 
بایی 500 ملیۆن دینار بنێشتی كوردیم فرۆشتووە".
 گوتیشــی: "چەنــد بازرگانێكــی دیكــەش لە 
ســلێمانی ئەو كارە دەكەن، ســاڵانە بەشێوەیەكی 
گشــتی 70 بــۆ 100 تــۆن بنێشــت لــە بازاڕەكە 
دەفرۆشــرێت و ئەگەر خواســتی زیاتریش هەبێت 
لــە بازرگانانی ئێرانی دەكڕینــەوە، بەڵام بەرهەمی 
خۆماڵی خواســتی زیاتری لەســەرە، چونكە تامی 

خۆشترە".
جگە لە كارگەكەی سەڵاح، كارگەی دیكەش لە 
دەربەندیخــان و راپەڕین و چەند ناوچەیەكی دیكە 
هەیــە، كارگەیەكی پێشــكەوتووش لــە پارێزگای 

سلێمانی هەیە كە لقێكی لە بەغدایە.
 حاجی یاســین رەفیق كە لە سلێمانی و بەغدا 
خاوەنی دوو كارگەی بەرهەمهێنانی بنێشتی كوردییە 
بەناوی وان، دەڵێت: "ساڵانە 80 تۆن بنێشتی كاڵی 
كــوردی بەگوێرەی نرخــی بازاڕ بە بەهای ملیارێك 
و 200 تاوەكــو ملیارێــك و 500 ملیــۆن دینار لە 
بازرگانــان و جووتیاران دەكڕینەوە، بە 30 تاوەكو 
40 تــام و قەبارەی جیاواز لە شــارەكانی هەرێمی 

كوردستان و عێراق دەیفرۆشین".
لەسەر ئاستی هەرێمی كوردستان یەك كارگەی 
بەرهەمهێنانی بنێشــتی ئاســایی هەیە، ئەویش لە 
شــاری زاخۆیە و لە ساڵی 2000ەوە كاری دەكرد، 
بەڵام ســێ مانگ بەر لە ئێســتا بەهۆی لێشــاوی 

بنێشتی توركی و بیانی داخرا.
دلۆڤان مەهــدی، بەڕێوەبــەری كارگەی ئەمین 
دەڵێت: "رۆژانە 3.5 تۆن بنێشتمان بەرهەمدەهێنا، 
110 هەزار كارتۆن بنێشــتمان دەفرۆشــت، بەڵام 
بەهۆی لێشاوی هاوردەی بنێشتی توركی و ئێرانی 

سێ مانگ بەر لە ئێستا كارگەكەمان داخست".

رووداو - هەولێر

داهاتــوو،  هەینیــی  و  پێنجشــەممە  رۆژانــی 
كۆبوونــەوەی وەزیرانی نەوتی ئۆپێــك و 10 وڵاتە 
هاوپەیمانەكەیان لە ڤیەننا بەڕێوەدەچێ كە ئامانج 
لێی تاوتوێكردنــی دۆخی بازاڕەكانی نەوتی جیهان 
و باســكردن لــە ئەگــەری درێژكردنــەوەی ماوەی 
رێككەوتنــی دابەزاندنــی بەرهەمــی نەوتــە، بەڵام 
رووسیا بە مەرجێكی نوێوە دێتە كۆبوونەوەكانەوە 
لــە كاتێكدا ســعودییەكانیش داوای پابەندبوون بە 

رێككەوتنەكە دەكەن.
لە ســێ ســاڵی رابــردوودا رێكخــراوی وڵاتانی 
هەنــاردەكاری نــەوت )ئۆپێــك( و 10 وڵاتی دیكە 
رێككەوتنێكیــان جێبەجێ كــردووە كە ئامانج لێی 
گەڕاندنەوەی هاوسەنگییە بۆ خستنەڕووی نەوت و 
داخوازیــی نەوت لە بازاڕەكانی جیهاندا، ئەوەش بۆ 
ئەوەی نرخەكانی نەوت هاوسەنگ ببنەوە، بەڵام لەو 
ماوەیەدا رووســیا بە پێچەوانەی ئەندامانی ئۆپێك 
گازی كۆنسێندەیتیشــی لەگــەڵ بەرهەمــی نــەوت 
حیساب كردووە. گازی كۆنسێندەیت بەرهەمێكە كە 

لەكاتی دەرهێنانی غازی سروشتیدا دەردەهێنرێ.
لــە ســاڵانی رابــردوودا ئــەو سیاســەتە هیــچ 
كێشــەیەكی بۆ رووســیا دروســت نەدەكرد، بەڵام 
ئێســتا رووســیا دەســتی بە كۆمەڵێك پــڕۆژە لە 
جەمســەری باكوور و رۆژهەڵاتی سیبیریا كردووە و 
بۆڕی غازی سروشتیش بۆ چین دەكاتەوە، هەر بۆیە 
چاوەڕێ دەكات بەرهەمی كۆنسێندەیتی بەرزبێتەوە.
ژمارەیــەك ســەرچاوەی ئۆپێــك و رووســیا بە 
ئاژانســی )رۆیتەرز(ی بەریتانییان راگەیاندووە كە 
لەگــەڵ بەرزبوونــەوەی بەرهەمی غازی سروشــتی 
و گازی كۆنســێندەیت، رووســیا چیــدی ناتوانێت 

پابەندی ئەو پشــكە بێ كە لە رێككەوتنەكەدا بۆی 
دیاریكــراوە. رووســیا دەیەوێ لــە رێككەوتنەكەی 
ئۆپێــك و هاوپەیمانەكانیــدا بمێنێتــەوە كــە بــە 
رێككەوتنی ئۆپێك پڵەس ناوی دەركردووە، بۆیەش 

بە دوای رێگەچارەیەكدا دەگەڕێ.
یەكێك لە ســەرچاوەكان دەڵــێ: "هیچ گومانی 
تێدا نییە رووسیا لە كۆبوونەوەكەی مانگی كانوونی 
یەكەمدا كێشــەی كۆنســێندەیت بــەرز دەكاتەوە، 
چونكە بەرهەمی غازی سروشتیی ئەو وڵاتە خەریكە 

بەرزدەبێتەوە".
لــە ســەرەتای مانگــی تەمــووزی ئەمســاڵ، 
ئۆپێــك و هاوپەیمانەكانــی بڕیاریان دا رێككەوتنی 
دابەزاندنی ئاستی بەرهەمهێنان هەتا ئاداری 2020 
درێــژ بكەنەوە. بەگوێــرەی بڕیارەكە، ئۆپێك و 10 
وڵاتەكــەی دیكــە دەبووایە 1.2 ملیــۆن بەرمیل لە 
بەرهەمــی رۆژانەیان كەمبكەنەوە كە رووســیا 228 

هەزار بەرمیلی بەردەكەوێ لە رۆژێكدا.
ئۆپێك لە كۆبوونەوەكــەی داهاتوویدا دوو بژارە 

تاوتــوێ دەكات، یەكەمیــان درێژكردنەوەی ماوەی 
رێككەوتنەكەیــە و ئەوەی دیكەیــان بەرزكردنەوەی 
بڕی ئەو نەوتەیە كە لە چوارچێوەی رێككەوتنەكەدا 
دەبــێ دایبەزێنن. ســعودیە یەكێك لــەو وڵاتانەیە 
كە پشــتگیرییەكی بەهێــزی درێژكردنەوەی ماوەی 
رێككەوتنەكــەی كردووە، بۆ ئــەوەی هەم رێگە لە 
كورتهێنانــی بودجە بگرێ و هەم نرخی پشــەكانی 

ئارامكۆ بەرزبكاتەوە.
رۆژی چوارشــەممەی رابــردوو، ئەلێكســاندەر 
نۆڤاك، وەزیری وزەی رووسیا رایگەیاند كە لەوانەیە 
لە كۆبوونەوەكەی ئۆپێك پڵەسدا باسی دەستكاریی 
پشكی وڵاتان لە رێككەوتنەكە بكرێ، بەڵام زانیاری 
زیاتــری نەخســتەڕوو. یەكێــك لــە پرســیارەكان 
كــە بــە كراوەیــی ماوەتــەوە ئەوەیــە رووســیا لە 
بەرامبەر ئــەو داوایەدا بە كام مەرجی ئۆپێك رازی 
دەبــێ، درێژكردنــەوەی زۆری رێككەوتنەكــە یــان 

بەرزكردنەوەی ئاستی دابەزاندنی بەرهەمی نەوت.
ســەرچاوەیەكی دیكە لەبارەی بایەخی پرســی 

گازی كۆنســێندەیتەوە دەڵــێ: "ئەســتەمە بتوانی 
رێژەی بەرهەمهێنانی غازی سروشتی بەرزبكەیتەوە 
و لە هەمانكاتدا رێژەی كۆنسێندەیت بەرز نەبێتەوە. 
چونكە كۆنسێندەیت لە بنەڕەتدا لە غازی سروشتیی 
ئێمەوە دێ نەك لە نەوتەوە. ئەگەر بتەوێ لە كاتی 
بەرزكردنــەوەی بەرهەمی غازی سروشــتیدا رێژەی 
كۆنســێدەیت كەم بكەیتەوە، ئەوە كاریگەری خراپ 

لەسەر كێڵگەكان دادەنێ".
رووســیا لەگەڵ ســەرانی ئۆپێكــدا رێككەوتبوو 
تێكــڕای بەرهەمی رۆژانــەی لە 2019 بــۆ 11.18 
ملیۆن بەرمیل دابەزێنێ، بەڵام بەپێی داتاكانی تۆڕی 
میدیایــی )بلوومبێرگ(، بەرهەمی نەوتی ئەو وڵاتە 
لە تشرینی یەكەمی ئەمساڵ 11.56 ملیۆن بەرمیل 
بووە لە رۆژێكدا، لە كاتێكدا تێكڕای بەرهەمی نەوتی 
رووســیا لە 2019 نزیكــەی 11.52 ملیۆن بەرمیل 
بــووە لە رۆژێكــدا، بەو پێیەش رووســیا 70 هەزار 
بەرمیل زیاتر لەوەی بەرهەمهێناوە كە بەڵێنی دابوو. 

سعودیە: تاقەتی فێڵمان نەماوە

بەدرێژایــی یــەك ســاڵی رابــردوو، ســعودیە 
چاوپۆشــی لــەو وڵاتانــە كــردووە كــە پابەندی 
بەڵێنەكانــی خۆیان لە رێككەوتنی كەمكردنەوەی 
ئاســتی بەرهــەم نابــن، لــەو ماوەیەدا ســعودیە 
و  كردووەتــەوە  پێشــێلكارییەكانی  قەرەبــووی 
بەوەش وایكردووە رێككەوتنەكە كاریگەری لەسەر 

نرخەكانی نەوت لە بازاڕەكانی نەوت هەبێ.
لە مانگــی ئەیلوولی ئەمســاڵەوە گۆڕانكاریی 
گــەورە لە پێكهاتە و دامەزراوەكانی كەرتی وزەی 
سعودیەدا كراوە، لەوانەش گۆڕینی وەزیری نەوت 
كە ئێســتا ئەو پۆســتە دراوەتە عەبدولعەزیز بن 
سەلمان. ئەوە یەكەمجارە بن سەلمان بە سیفەتی 
وەزیــر لــە كۆبوونەوەیەكــی ئۆپێكدا بەشــداری 
لــە كۆبوونــەوەی  دەكات و چــاوەڕێ دەكــرێ 

ئەمجارەدا هۆشداری بە پێشێلكاران بدات.
پێشێلكارانی ســەرەكیی رێككەوتنەكە بریتین 

لە عێراق، نایجیریا و كازاخســتان. عێراق بەڵێنی 
دابــوو رۆژانــە لــە 4.51 ملیــۆن بەرمیــل زیاتر 
بەرهــەم نەهێنێ، لــە كاتێكدا بــە درێژایی یەك 
ســاڵی رابــردوو نزیكــەی 4.8 ملیــۆن بەرمیلــی 
 1.86 دەبووایــە  كازاخســتان  بەرهەمهێنــاوە. 
ملیــۆن بەرمیــل نەوت بەرهــەم بهێنــێ، كەچی 
نزیكــەی 1.95 ملیۆن بەرمیلــی بەرهەم هێناوە، 
نایجیریــاش كــە دەبووایە 1.68 ملیــۆن بەرمیل 
نــەوت بەرهــەم بهێنــێ، زیاتــر لــە 1.8 ملیۆن 

بەرمیلی بەرهەمهێناوە.
پێشــتر ســعودیە ناچــار بوو دڵــی ئەندامانی 
ئۆپێك رابگرێ، لەبەر ئەوەی نەیدەیویست كێشە 
بۆ رێككەوتنەكە دروست بێ. بەڵام رۆژی پێنجی 
كانوونــی یەكــەم، واتــە رۆژی كۆبوونەوەكــەی 
ئۆپێــك، ســعودیە نرخــی پشــكەكانی ئارامكــۆ 
دەخاتــەڕوو، بۆیە چیدی وەك جاران پێویســتی 
بــەوە نامێنــێ بــە هەمــوو نرخێك بەرگــری لە 

رێككەوتنەكە بكات.
سعودیە پێشتر بەڵێنی دابوو ئاستی بەرهەمی 
وڵاتەكــەی بــۆ 10.3 ملیۆن بەرمیل لــە رۆژێكدا 
دابەزێنــێ، بــەڵام پێشــێلكاری وڵاتانــی دیكە و 
هەوڵی ریاز بۆ پاراستنی كاریگەریی رێككەوتنەكە 
بــووە هــۆی ئــەوەی رۆژانە 700 هــەزار بەرمیل 
كەمتر لەو بڕە بەرهەم بهێنێ كە بەڵێنی دابوو.

ئامریتا سێن، شرۆڤەكاری نەوت لە كۆمپانیای 
راوێژكاریــی ئێنێرجــی ئەســپێكتی بەریتانی، بە 
)بلوومبێــرگ( دەڵێ: "ســعودیە هەڵوێســتێكی 
توندتر لە جارانی هەیە، ریاز دەیەوێ ئەوە روون 
بێ كە چیدی ئامادەنین بە تەنیا ئاســتی نەوتی 

ئۆپێك كەم بكەنەوە".

"هەرێمی كوردســتان نەوتەكە رادەســتی بەغدا 
بكات باشە یان نەیكات؟"، ئەمە ئەو پرسیارەیە كە 
ماوەیەكە خەڵكی بەخۆیەوە سەرقاڵ كردووە، جا بۆ 
ئەوەی وەڵامی ئەم پرســیارە بە لۆژیكی بدەینەوە، 
پێویســتمان بە رێگەیەكی ماتماتیكییە، بۆ ئەمەش 

بودجەی ساڵی 2019 دەكەینە نموونە.
پشــكی هەرێمی كوردســتان لە بودجەی ساڵی 
2019 بریتــی بــوو لــە 9.8 تریلیــۆن دینــار، واتە 
مانگانــە 816 ملیار دینار. لێــرەدا گرنگە جیاوازی 
بكەین لە نێوان پشــك لە بودجە لەگەڵ شایستەی 
دارایی، چونكە شایستەی دارایی گەورەترە لە بەشە 
بودجە. شایستەی دارایی بریتییە لە: بەشە بودجە 

+ مووچەی پێشمەرگە + قەرزەكان.
 مانگانە 453 ملیار دینار لە بەغداوە بۆ هەرێمی 
كوردســتان دێــت كە دەبێــت ئەمە لــە 816 ملیار 
دینارەكە دەربكەین و دەمێنێتەوە 363 ملیار دینار. 

816-453 = 363 ملیار دینار.
 هەروەهــا بڕیــار وابوو مانگانە لــە بەغداوە 68 
ملیار دینار مووچەی پێشمەرگە بێت، ئەگەر ئەوەش 
لەگــەڵ مووچەی پێشــمەرگە كۆبكەینــەوە كە 68 
ملیار دینارە، دەكاتە 431 ملیار دینار. )363 ملیار 
دیناری بەشە بودجە( + )68 ملیار دیناری بودجەی 

پێشمەرگە( = 431 ملیار.
بەگوێرەی دوایین داتاكان، هەرێمی كوردســتان 
رۆژانــە بــە تێكــڕا 490 هــەزار بەرمیــل نــەوت 
بەرهەمدەهێنێــت، پێشــبینیش دەكرێــت بەهاتنی 
ســاڵی 2020 بەرز بێتەوە بۆ ســەرووی 500 هەزار 

بەرمیل نەوت.

جا بەگوێــرەی راپۆرتی كۆمپانیــای دیلۆیت كە 
هەرێمی كوردســتان تێكڕا هەر بەرمیلێك نەوتی بە 
54.197 دۆلار فرۆشــتووە، ئەگەر 54 كەڕەتی 250 
هەزار بەرمیل و كەڕەتی 30 رۆژی بكەین و بیكەین 

بە دیناری عێراقی، ئەوا دەكاتە 488 ملیار دینار.
ئــەم هەموو كــۆ و جارانە بۆ ئــەوە بوو بڵێین، 
ئەگەر هەرێمی كوردســتان نەوت رادەســت نەكات، 
ئەوا نزیكەی 490 ملیار دینار داهاتی دەبێت، بەڵام 
ئەگەر رادەســتی بەغدای بــكات، ئەوا لە بەرامبەردا 
425 تــا 430 ملیــار دینار وەردەگرێــت، كەواتە لە 
رووی داراییــەوە زەرەر دەكات، بــەڵام لــە چەنــد 

روویەكەوە قازانج دەكات:

1 - دەرگای گفتوگۆ بۆ چەند دۆسیەیەكی دیكە 
دەكاتەوە لەگەڵ بەغدا. 

2 - ئەگــەری هەیــە چەنــد چانســێكی دیكەی 
دەســتبكەوێت، وەك پشك لە بودجەی پەرەپێدانی 
پارێــزگاكان، پێدانــی پشــك لەو قــەرزەی وڵاتانی 
كۆمەكبەخش دەیدەن بە عێراق كە پشــكی هەرێمی 
كوردســتان لــەو قەرزانــە 9 ملیــار دۆلارە و عێراق 

نەیداوە و رەنگە بیدات.
3 - ناردنــی مووچــەی پێشــمەرگە، چونكــە تا 
ئێســتا هیچ بڕە پارەیەك لە بەغــداوە نەهاتووە بۆ 

مووچەی پێشمەرگە كە دەكاتە 816 ملیار دینار.
4  - پشكی هەرێمی كوردستان لە خەرجییەكانی 

حاكیمە
5  - پێدانــی شایســتەی دارایــی جووتیــاران و 

دوانەخستنی.
6  - دۆســیەی داهاتــی گومرگەكان و باج كە تا 
ئێســتاش زۆر روون نین، چونكە نوێنەرانی كورد لە 
پەرلەمانــی عێراق پێیانوایە 35%ی داهاتی دەروازە 
ســنوورییەكانی عێــراق دەچنــە دەســتی گرووپــە 

چەكدارەكان و ناگەڕێنەوە بۆ حكومەت.
7  - ئەوە ســەرباری چەند پرســێكی سیاســی، 
وەك ناوچــە كێشــە لەســەرەكان و چەندین بابەتی 

دیكە.
 هەرێمــی كوردســتان لــە ســاڵی 2010دا بــۆ 
یەكەمجــار ســەربەخۆ نەوتــی هەنــاردە كــرد و لە 
بەندەری جەیهان نەوتەكەی رادەستی بەغدا دەكرد، 
هەرچەندە ئەو قۆناغە كە تا ساڵی 2014 بەردەوام 
بوو، ســەرەتای ئاڵۆزییەكانــی هەولێر و بەغدا بوو، 
لەهەمانكاتدا، بەهۆی ناردنی بەشە بودجەی هەرێمی 
كوردســتانەوە ژیــان و گوزەرانی خەڵك و ئابووریی 

كوردستان لە بووژانەوەدا بوو.
بەڵام لە دوای ساڵی 2014ەوە هەرێمی كوردستان 
هەم ســەربەخۆ نەوتی دەنارد و هەم ســەربەخۆش 
دەیفرۆشت، ئیدی بە روونی ئاڵۆزییەكان دەركەوتن 
كــە بڕینی بەشــە بودجــەی هەرێمی كوردســتان و 
ناكۆكییە سیاســییەكان لە نێوان هەولێر و بەغدا لە 

دەرهاویشتە نەرێنییەكانی بوون .
ئێســتا ئەگەر هەرێمــی كوردســتان نەوتەكەی 
یان داهاتی نەوتەكەی رادەســت بكات، ســەرەتای 
قۆناغێكــی نوێیە، چونكە هــەم بڕێك لە نەوتەكەی 
رادەســت دەكات، هەم بەشێكیشــی بە ســەربەخۆ 
دەفرۆشــێت، بــەوەش مۆدێلێكی نوێی سیاســەتی 
وزە دەستپێدەكات. بەدیوێكدا وابەستەبوونی خۆی 
دووپات دەكاتەوە بە بەغداوە، بەدیوی دووەمیشــدا 
سەربەخۆ نەوتی خۆی دەفرۆشێت و ئەو كڕیارانەی 
كــە چەنــد ســاڵێكە بــە هــەزار فەلاكــەت پەیدای 
كردوون، هەروەها ئەو هاوبەشــانەی وزە كە بە هەر 
جۆرێــك بووە ماونەتــەوە لەگەڵی، هــەر بەردەوام 
دەبن، بۆیە لێرەدا هەرێمی كوردســتان دەیەوێت نە 

شیش بسووتێ و نە كەباب.
 هەروەهــا لــە مــاوەی چەند ســاڵی رابــردوودا 
هەوڵــدراوە بەتەنیــا پەنــا ببرێتە بەر چارەســەری 
سیاســی، بــەڵام رەنگە باشــترین بژارە بۆ ســاڵی 
2020 بریتی بێت لە چارەسەری یاسایی، تەكنیكی، 
ئینجا سیاسی، چونكە هیچكام لەو رێگایانە بەتەنیا 

ناتوانن گەرەنتی رێككەوتنێكی بێ كێشە بكەن، نە 
دۆخی سیاســی و سیاســییەكانی عێراق هی ئەوەن 
گرەویان لەســەر بكرێ، نە یاســا هێندە سەروەر و 
بەهێــزە، نە لایەنــی هونەری و تەكنیكیش بە تەنیا 

هیچی پێدەكرێت.
بۆ ئــەوەی تەمومژ نەهێڵێن، با لە گۆشــەیەكی 
دیكەوە باســی پشكی هەرێمی كوردستان بكەین لە 

بودجەی عێراق:
1 - عێــراق رۆژانــە 4.5 ملیــۆن بەرمیــل نەوت 

بەرهەمدێنێت
2  - 3.5 ملیــۆن بەرمیــل هەنــاردە دەكات و 
لــە ســەرووی 90%ی بودجەكــەی پشــت بەنەوت 

دەبەستێ.
3  - یــەك ملیۆن بەرمیلەكــەی دیكە لەناوخۆدا 
بەكاردەهێنێت كە پشــكی هەرێمی كوردستان 170 
هــەزار بەرمیلــە ئەگەر 17% بێت، یــان 126 هەزار 

بەرمیلە ئەگەر 12.6% بێت.
لەناوخــۆدا  نەوتەكــەی  22%ی  واتــە   -   4

خەرجدەكات، 78%یشی دەكاتە بودجە
5  - پشــكی هەرێمی كوردســتان لەو 78% ـــە 

دەدرێت.
6  - خەرجــی ســیادی 45%ی بودجە پێكدێنێ، 
بەوەش ئەوەندەی دیكە پشــكی هەرێمی كوردستان 

كەمدەبێتەوە.
7  - واتــە هەرێمــی كوردســتان 12.6%ی %55 
وەردەگرێت، كە برێكی زۆر كەمە و 5%ی بودجەكە 

دەكات.

 ئێســتا هەرێمی كوردستان رۆژانە نزیكەی 500 
هەزار بەرمیل نەوت بەرهەمدێنێت، دەتوانین بیكەین 
بــە ســێ بەشــەوە )250+125+125( كوردســتان 
دەتوانێــت 250 هــەزار بەرمیــل رادەســتی بەغــدا 
بــكات، هەروەهــا مــادام حكومەتی عێــراق 22%ی 
نەوتــی بەرهەمهێنراو لە ناوخــۆدا بەرهەمدەهێنێت، 
كەواتــە هەرێمــی كوردســتانیش دەتوانێــت ئــەوە 
بــكات كــە دەكاتە 110 هــەزار بەرمیــل )ئەمەیان 
125 هــەزار بەرمیلەكــەی یەكەمە( بــەڵام هەرێمی 
كوردســتان رۆژانە نزیكەی 30 هەزار بەرمیل نەوت 
لەناوخــۆدا بەكاردێنێــت، ئەویدی دیكــەی دەكاتە 
داهات بۆ مووچە و هەقدەستی كۆمپانیاكانی نەوت، 
هەروەهــا 125 هەزار بەرمیلەكــەی دیكەش دەداتە 

كۆمپانیاكانی نەوت. 
ئەوەی كە دیار و روونە، ئەوەیە كە لەم قۆناغەدا 
واباشــە هەرێمی كوردســتان گوشــاری زۆر لەسەر 
ئەو لایەن و كەســایەتییە سیاسییانە دروستنەكات 
كــە هاوپەیمانیــن، بــۆ ئــەوەی نەبنــە قوربانیــی 

جێبەجێكردنی داواكانی كورد و شەقامی 
عێراقییان لێ توورە نەبێت. لەبەر ئەوەی رایەكی 
دیــار هەیە باس لــەوە دەكات نەرمــی نواندنەكانی 
عەبدولمەهدی لە بەرامبەر داواكانی كورد، هەرچەندە 
داوا ئاسایی و یاسایی بوون، بەڵام یەكێك بوون لەو 
هۆكارانــەی لایەنە سیاســییەكانی تووڕە و دڕدۆنگ 
كــردووە، هــەر بۆیــە رادەســتكردنی 250 هــەزار 
بەرمیــل نــەوت لە رۆژێكــدا كەمێك لەو گوشــارانە 

كەمدەكاتەوە.

محەممەد شێخ فاتیح

حەوت سوودی رادەستكردنی نەوت بە بەغدا:
- كردنەوەی دەرگای گفتوگۆ بۆ چەند دۆسیەیەكی دیكە لەگەڵ 

بەغدا 
- گەڕانــەوەی بودجــەی پەرەپێدانی پارێزگاكان و پشــكی ئەو 

قەرزەی وڵاتانی كۆمەكبەخش دەیدەنە عێراق
- پێدانی مووچەی پێشمەرگە

- پشكی هەرێمی كوردستان لە خەرجییەكانی حاكیمە
- پێدانی شایستەی دارایی جووتیاران و دوانەخستنی

- داهاتی گومرگەكان و باج
- پرسی ناوچە كێشە لەسەرەكان و چەند پرسێكی دیكە

سعودیە چیدی 
بە تەنیا ئاستی 
بەرهەمهێنانی 

نەوتی ئۆپێك كەم 
ناكاتەوە

عێراق، نایجیریا 
و كازاخستان 

رێككەوتنەكەی 
ئۆپێكیان پێشێل 

كردووە

  كۆبوونەوەی ئۆپێك بۆ درێژكردنەوەی ماوەی رێككەوتنەكەیان و بڕی ئەو نەوتەیە كە كەمی دەكەنەوە 

 250 هەزار بەرمیلەكە رادەستی بەغدا بكرێ؟

رووسیا و سعودیە بە مەرج و داواكارییەوە 
دەچنە كۆبوونەوەی ئۆپێك

شرۆڤەكارێكی نەوت:

 هەرێمی كوردستان رۆژانە بە تێكڕا 490 هەزار بەرمیل نەوت بەرهەمدەهێنێت

رووداو: بڕیار بوو ئەم ئەلبوومە نوێیە سەرەتا 
لە باكوور و رۆژئاوای كوردستان بە ئامادەبوونی 

خۆت بڵاوبكەیتەوە، بۆچی نەكرا؟
عەدنان كەریم: بەرنامەی ئەوەم دانابوو ئەم 
ئەلبوومــە بۆ یەكەمجار لە باكــوور و رۆژئاوای 
كوردستان بڵاوبكەمەوە، بەڵام بەداخەوە، لەبەر 

بارودۆخی نالەباری ئەوێ نەكرا.
رووداو: لە نێو كەڤەری ئەلبوومەكەتدا وێنەی 
پەیكەرێك هەیە، چیرۆكی ئەو پەیكەرە چییە؟

عەدنان كەریم: ئەم پەیكەرە یەكێكە لە كارە 
جوانەكانــی مامۆســتا هــادی زیائەدینی كە لە 
چوارڕیانێكی شــاری مەهاباد دانــراوە و وێنەی 
مامۆســتای گەورە هێمن موكریانییە كە ئێستا 
بووەتە سیمبولی شاری مەهاباد، منیش حەزم 
كــرد لە نێــو كەڤەری ئەلبوومەكەمــدا هەبێت، 
وەكو وەفایەك بۆ هونەرمەندێكی پەیكەرتاش. 
هەروەها وەكو وەفایەك بۆ شاعیرێكی گەورەی 
كــورد كــە ســەرجەم شــیعرەكانی ئــەوم لــە 
ئەلبوومێكدا كۆكردووەتەوە، ئەویش مامۆستای 
گەورە مامۆستا هێمنی موكریانیە. ئەلبوومەكەشم 
پێشكەش بە مامۆستا هێمن كردووە، هەر بۆیە 
ئــەم پەیكەرە لە بەرگــی دواوەی ئەلبوومەكەدا 
بڵاوكراوەتەوە و روونكردنەوەیەكیشــم بە زمانی 

ئینگلیزی لەسەر نووسیوە.
رووداو: پەیوەندییەكــی توندوتــۆڵ لە نێوان 
تۆ و رۆژهەڵاتی كوردستان هەیە، ساڵی 1991 
دەچیتــە رۆژهەڵاتــی كوردســتان و ماوەیــەك 
لەوێ دەمێنیتەوە و لەگەڵ هونەرمەندانی وەكو 
محەممەدی ماملــێ و محەممەد دانش كارت 
كــردووە و بــە ئامێری عــود میوزیكت بۆ 
ژەنیون. هەروەها چەند مانگێك لەمەوبەر 
چەند كۆنسێرتێكت لە رۆژهەڵات سازكرد، 

ئەمە بۆچی دەگەڕێتەوە؟
عەدنــان كەریم: مامۆســتا محەممەدی 
ماملــێ، هونەرمەندێكــی زۆر گــەورە بوو، 
خەونــی من بوو وەكو گەنجێك بیبینم. ئەو 
كاتە كە چووم تەمەنم 28 ساڵ بوو. لەگەڵ 
كۆمەڵێك هاوڕێی دیكەی ژەنیار كە زۆربەیان 
خەڵكی كۆیە بوون، گرووپێكمان لە نێوان ئێمە 
و خەڵكی مەهاباد دروستكرد. حەزمان كرد كار 
بكەین و گۆرانی تۆمار بكەین. لەو ســەردەمەدا 
مامۆســتای گەورەی كورد، محەممەدی ماملێ، 
محەممــەد دانــش، عەزیــز شــاروخ و چەندین 
هونەرمەنــدی دیكەمــان ناســی. ئەمــە بۆ من 
وێســتگەیەكی نوێ بوو، لەوانەوە فێربووم كە 
چۆن گۆرانی بڵێم و دەنگ هەڵبڕم، 
زۆربەی شــەوان لەگەڵ ئەو 
هونەرمەندانە دادەنیشتین 
و گۆرانیمــان دەگوت. 
ئــەوەی كــە پێمــان 

بــاش بووایە تۆمارمــان دەكــرد، ئەوانە بۆ من 
مێژوویەكیان دروســتكرد و شــاری مەهاباد بوو 
بە شــاری دووەمی من، بەڕاستی لە دڵەوە ئەم 
قســەیە دەكەم. بۆ من كوردســتان، چ مەهاباد 
یــان هەولێر و ئامەد و قامشــلۆ بێت، هەمووی 

شاری منە.
رووداو: پێشــتر چەند ئەلبوومێكی گۆرانیت 
بەناوی ئەمشەو، شــنەی با و ئەم ئەلبوومەش 
بەنــاوی شــەوبایە، پەیوەندیی با لەگەڵ شــەو 
لــە ژیانی تۆدا چییە؟ ئایا ئەمــە رێكەوتە یان 

چیرۆكێكی لە پشتە؟
عەدنــان كەریم: كۆمەڵە وشــەیەكی جوانی 
وەكو شەوبا، شــنەی با، شاعیران زۆر بەكاری 
دەهێنن، بۆ نــاوی ئەلبوومی گۆرانی زۆر جوان 
و ناسكن. مامۆستا هێمن ئەوەندە جوان باسی 
شەو دەكات، ئەمانە وشەیەكی زۆر مۆسیقین و 
نازكن. شــەو كاتی بێدەنگییە، شەو خەڵوەتی 
رۆحــی مرۆڤە. شــەو گێڕانــەوەی رووداوەكانی 
رۆژی خۆتی تێدایە، شەو جوانترین كاتی مرۆڤە.
رووداو: ئەزموونێكــی زۆرت لەگــەڵ گرووپی 
كامــكاران، هونەرمەنــدان غەمگیــن فــەرەج و 
گــۆران كامیل هەیە، كەچی بۆ ئەم ئەلبوومەت 
ئۆركێسترای نەتەوەیی چیكت هەڵبژارد میوزیكی 

گۆرانییەكانت بۆ تۆمار بكەن، ئەمە بۆچی؟

عەدنــان كەریم: زۆر گرنگە بــۆ هونەرمەند، 
گۆڕانــكاری لــە ئیشــەكانیدا هەبێــت، منیش 
بەپێی توانا هەوڵمداوە و تاوەكو ئێســتا لەگەڵ 
چەنــد گرووپ و هونەرمەندێــك كارم كردووە و 
هەریەكەیــان بە ســتایل و تەكنیكێكی جیاواز 
كاریان لەسەر بەرهەمەكانم كردووە. ئەو تێكەڵی 
و جیاوازبوونــە كارەكانت جوانتر دەكات. ئەمە 
وادەكات بەرهەمەكانــت لــە یەكدی نەچن. ئەم 
ئەلبوومەشــم وێســتگەیەكی دیكەیــە لە كاری 
هونەریــم، زۆر گرنگــە هونەرمەنــد تەنیــا لەو 
لۆكاڵەدا نەمێنێتەوە. ئێمە ئێســتا پێویستمان 
بەوەیــە دەنگــی گەلــی خۆمــان بگەیەنین بە 
هەموو جیهــان. لەوانەیە خەونی من ئەوە بێت 
ســبەی لەگەڵ گرووپی فولهارمۆنی لەندەن كار 
بكەم، یان بەرلیــن، ئەمانە هەنگاون بۆ خەونە 
گەورەكان، كە ئەمانــە هەڵدەبژێری، گرنگە تۆ 
چییان پێشــكەش دەكەی. ئەوەی من داومەتە 
ئــەم گرووپە میوزیكێكی كوردی و ملیۆدییەكی 
كوردی بووە، هەروەها كەســێكی وەكو كارزان 
مەحموود كە رابەرایەتی ئۆركێستراكەی كردووە، 
توانیویەتی ئەو میوزیكەی كاری دابەشكردنی بۆ 
كــردووە، وەكو خۆی ئــەوان ژەنیویانە و پێیان 
میوزیكێكــی تایبــەت بووە. لە هەموو شــتێك 
گرنگتــر ئەوەیە تۆ میوزیكــی تایبەت بە خۆت 
هەبێــت، گۆرانی و میلــۆدی خۆت هەبێت، ئەم 
جیاوازییەش وایكردووە وەكو كورد بڵێیت منیش 

میوزیكی خۆم هەیە.
رووداو: بەشــێكی زۆر لــە گۆرانــی كــوردی 
چارەگــە تۆنی هەیە، بەڵام لــە وڵاتانی رۆژئاوا، 
بەتایبەت لە ئۆركێسترا و سیمفۆنیا كار لەسەر 
چارەگــە تــۆن ناكەن، لــە كاتــی تۆماركردنی 
ئــەم ئەلبوومە كێشــەی چارەكــە تۆنت لەگەڵ 

ئۆركێسترای چیك نەبوو؟
عەدنــان كەریم: خۆتــان دەزانــن میوزیكی 
كوردی زۆر دەوڵەمەندە و چەند مەقامێكی هەیە 
كــە پێویســتی بە چارەگە تــۆن نییە، ئێمەش 

ئەو مەقامانەمان هەڵبژاردبوو كە چارەگە تۆنی 
نییە. لەگەڵ ئەوەشدا عەرەب و فارس و تورك، 
مەقامی بەیات و سێگا و حیجازیان هەیە، بەڵام 
هــەر نەتەوەیــەك میوزیكەكەی تــام و چێژی 
تایبەت بەخۆی هەیە كە بەئەوانی دیكە ناچێت. 
ئەگەر كاوێس ئاغا گۆرانییەك لەســەر مەقامی 
حیجــاز بڵێت، زۆر جیــاوازە لەگەڵ ئەوەی ئوم 
كەلسوم گۆرانییەك لەسەر هەمان مەقام بڵێت. 
واتــە گرنگ نییە لەســەر چ مەقامێــك گۆرانی 
دەڵێت، بەڵكو گرنگ ئەوەیە، چۆن دەیڵێت و بە 

چ هەستێك دەریدەبڕێ.
رووداو: د.عەبدوڵڵا جەمال سەگرمە و چەند 
ئەكادیمییەكی كورد كۆمەڵێك گۆرانی و مەقامی 

رەســەنی كوردی بەشــێوازێكی ئۆركێســترایی 
دادەڕێژنەوە، تا چەند ئەم هەنگاوانە گرنگن بۆ 

پێشخستنی هونەری كوردی؟
عەدنــان كەریم: بەڕاســتی ئــەم كارانە زۆر 
گرنگن، د.عەبدوڵڵا جەمــال و ئەكادیمییەكانی 
دیكە كــە لــە ئەوروپــا دەگەڕێنەوە، بــەدوای 
ناسنامەی نەتەوەی خۆیاندا دەگەڕێن، ئەو كاتە 
جوانە كە تۆ مۆســیقایەكی كــوردی بهێنیت و 
پارچەیەك ســیمفۆنیای لێ دروست بكەی و لە 
هەمــوو جیهان لێ دەدرێت كە بۆ ئەوان غەریب 
دەبێــت و دەپرســن ئەو مۆســیقایە هی كێیە، 
ئەو كاتە تۆ وڵامێكت هەیە، دەڵێی مۆســیقای 
كوردە. ئەمە زۆر گرنگە میوزیكژەنە كوردەكان 
هەوڵبدەن لە میلۆدییە جوان و سادەكانی كورد، 
ســیمفۆنیایەك دروســت بكەن. ئەمەش كاری 
عەبدوڵــا جەمال، دڵشــاد محەممەد ســەعید، 
كاری كارزان مەحمــوودە، نەجــات ئەمینــە كە 
هونەرمەندی مەزنی كوردن و دەتوانن میوزیكی 

كوردی بنووسنەوە و دابەشكردنی بۆ بكەن.
رووداو: لە گۆرانییەكاندا زۆر گرنگی بە شیعر 
دەدەیت، زۆربەی شیعری گۆرانییەكانت شیعری 
شــاعیرە ناودار و كلاسیكەكانی كوردن، كەمتر 
لەگــەڵ شــاعیرانی گەنج كارت كــردووە، ئەمە 

بۆچی دەگەڕێتەوە؟
راســتیەكەی شــیعری   : كەریــم  عەدنــان 
هاوچەرخیشــم زۆر كردووە بە گۆرانی، شیعری 
بەختیار عەلی، هیوا قــادر، دلاوەر قەرەداخی، 
شــێركۆ بێكــەس و رەفیــق ســابیرم كــردووە 
بــە گۆرانی، بەڵام ئەوەی بــەلای منەوە گرنگە 
ناوەڕۆكی شــیعر و قووڵایی شــیعرە، شیعرەكە 
ئەگــەر قووڵایی نەبێــت و بەهێز نەبێت نایكەم 

بە گۆرانی.
رووداو: بەشــێكی زۆر لــە شــیعری گۆرانی 
هونەرمەندانــی كورد، یان شــیعری ئەڤیندارین 

، یان شــیعری نیشــتمانین، كەمتر كار لەسەر 
شــیعری مرۆڤایەتــی كــراوە، ئەمــە بۆچــی 

دەگەڕێتەوە؟
عەدنان كەریم: راستە بە كەمی ئیش لەسەر 
ئەم خاڵە كراوە، بەڵام مانای ئەوە نییە كە هیچ 
كار لەسەر شــیعری دیكە نەكراوە، من گۆرانیم 
بۆ دایك و سروشــت گوتووە، هونەرمەند هەیە 
گۆرانی بۆ هاوڕێ گوتووە. هەیە، بەڵام بە كەمی 

كاری لەسەر كراوە.
رووداو: هەوڵت نەداوە لە بواری دەنگبێژی و 

لاوك و گۆرانی كرمانجی كار بكەی؟
عەدنان كەریم: هەندێ ناوچەی كوردســتان 
مقامات و شــێوازی گوتنی تایبــەت بە خۆیان 
هەیــە، مــن هەرگیــز ناتوانــم وەكــو خەڵكــی 
هەورامان سیاچەمانە بڵێم، چونكە ئەمە تایبەتە 
بەو كەســانەی كــە رەگ و ریشــەیان ناوچەی 
هەورامانە، ئەو دەنگبێژەی لە ناوچەی جەزیرە 
لاوكێك دەڵێت، تەمەنێكە لەگەڵ ئەو شــێوازە 
گوتنە گەورە بووە، ئەســتەمە كەســێكی دیكە 
بتوانێــت ئــەو رۆحیەتە وەكو ئــەو بە لاوكەكە 

ببەخشێت.
رووداو: ئەلبوومــی شــەوبا تەنیــا لە ســێ 
گۆرانیی درێژ پێكهاتــووە، چۆن بوو بڕیارت دا 

كار لەسەر گۆرانیی درێژ بكەی؟

عەدنان كەریم: راســتە ئەلبوومی شــەوبا لە 
ســێ گۆرانیی درێژ پێكهاتووە، ســێ شــیعری 
مامۆســتا هێمــن موكریانی كراوە بــە گۆرانی، 
بەنــاوی گریانی نیوەشــەو، عیشــق و ئازادی، 
لەگەڵ گۆمی خوێن. ئەم سێ شیعرە ئەگەر گوێ 
لە هەرسێكی بگریت، بەیەك گۆرانی درێژی 42 
خولەكــی كۆتایی دێت، تەنیــا گۆرانی دووەمی 
عیشــق و ئازادی نزیكەی 23 خولەكە، گۆرانیی 
درێژ دیســانەوە دوای چامەكــە هاتووەتەوە ناو 
ئەلبوومەكانمەوە، پێویســتە كاتێك گوێگرێكی 
كورد گوێ لە گۆرانییەكی درێژ دەگرێت، بزانێت 
درامای مۆسیقاش چییە لەگەڵ گۆرانییەكە. من 
ئاوازم بۆ دێڕ بە دێڕی شیعرەكە داناوە. دێڕێك 
لە دێڕێكی دیكە ناچێت. جاری واش هەیە یاریم 
بــە ریتم كــردووە، ریتمەكانم گۆڕیــوە، هەندێ 
كاتیــش یاریم بە ســكێڵەكە كــردووە، ئەمانە 

هەموویان جوانكارین لەنێو ئاوازەكەدا.
رووداو: كۆمەڵێــك لــە گەنجانــی ئێســتا 
بــە شــێوازی جیاجیا گۆرانــی دەڵێــن، وەكو 
هونەرمەندێكی بە ئەزموون پێت باشە ئەم جۆرە 

ستایلانە لە نێو هونەری كوردیدا هەبن؟
عەدنان كەریم: بەڕای من بە هەر ســتایلێك 
گۆرانی دەڵێن كێشــە نییــە، تەنیا با میوزیكی 
كــوردی بێــت، جــاری واهەیە پۆپ یــان رۆك 

گۆرانــی دەڵێیت، هەوڵبدە لــە دونیای كوردیی 
خۆت دوورنەكەویتەوە، بۆ ئەوەی گوێگر سەری 
لێ نەشێوێت. با شێوازە كوردییەكە دیار بێت، 
من داوام لەو گەنجانە هەیە، سەرەتا زۆر گوێ لە 
گۆرانییە رەسەنەكانی كوردی بگرن، دواتر ئەوان 
سەربەســتن چ جــۆرە ســتایلێك هەڵدەبژێرن، 
ئەوەی لای من گرنگە كورد لە رێگەی میوزیكی 
خۆیــەوە لە جیهاندا بناســرێت، ئیــدی بە هەر 
ســتایلێك دەچنــە نێو جیهانــەوە گرنگ نییە. 
هونەرمەنــد زۆر گرنگــە بە هۆشــیارییەوە كار 

بكات، زۆر بخوێنێتەوە.
رووداو: بەشێك لە گۆرانیبێژانی گەنج گۆرانیی 
نەتەوەكانی دیكە دەڵێنەوە، چ ئامۆژگارییەكت 

بۆ ئەو گەنجانە هەیە؟
عەدنــان كەریــم: ئەگەر لە ئەمریــكا یان لە 
ئەوروپا گۆرانیبێژێــك گۆرانیی هونەرمەندێكی 
دیكە بەبێ مۆڵەت بڵێتەوە تووشــی گەورەترین 
ســزا دەبێت. من پێیان دەڵێم باشە بۆ دەبێت 
بچیتە سەر سفرەی خەڵكانی دیكە، بۆچی خۆت 
داهێنان ناكــەی. داوا لەو گەنجانە دەكەم گوێ 
لــە قــادر دیلان بگرن كە چــۆن كاری كردووە. 
ئەوروپییانــە كاری كردووە، بەڵام كە گوێی لێ 
دەگری هەر كوردییە، دەكرێت گۆرانی بەشێوازی 
پۆپ و رۆك بڵێی، بەڵام بە رۆحێكی كوردییانە.
رووداو: جگە لە گۆرانییەكانی خۆت گوێ لە 

كێ دەگریت و حەزت بە كام ستایلە؟
عەدنــان كەریــم: بــاوەڕ بكە، مــن گوێ لە 
هەموو ســتایلەكان دەگرم، هەر ســتایلە و تام 
و چێــژی خۆی هەیــە، جاری واهەیــە گوێ لە 
گۆرانییەكانی داریوش دەگرم، هەندێجاریش گوێ 
بــۆ گۆرانییەكانی هایدە رادەگرم، كاتیش هەیە 
گوێ لە گۆرانی توركی و عەرەبی دەگرم، گوێ 
لە گۆرانی ئینگلیزیش دەگرم، من گوێ لە هەموو 
ســتایلەكان دەگرم، بۆ من هەمووی مۆسیقایە، 
هەتا لە گۆرانییەكانی خۆشمدا سوودم لە هەموو 
ستایلەكان وەرگرتووە، بۆیە هەموو ستایلەكانم 

خۆشدەوێت.

تاراوگە كوردێك سكاڵا لە حكومەتی ژاپۆن تۆمار دەكاتهونەری لە تونس سێ فیلمی كوردی خەڵاتكران
رووداو - هەولێر

گەنجێكی تەمەن 26 ســاڵی خەڵكی باكووری كوردســتان ســكاڵای لەســەر حكومەتی ژاپۆن تۆمار كردووە، لەبەر ئەوەی لە بنكەی دەستبەسەری پەنابەران 
رێگەیان پێنەداوە بە شوێن چارەسەری نەخۆشییەكەیدا بڕوات، كە دواتر بۆی دەركەوتووە شێرپەنجەیە. بەگوێرەی راپۆرتێكی رۆژنامەی )ژاپۆن تایمز(، گەنجەكە 

داوا دەكات حكومەت هەشت ملیۆن یەنی ژاپۆنی وەك قەرەبوو پێبدات، كە دەكاتە 73 هەزار دۆلاری ئەمریكی. گەنجەكە لە 2012ەوە لە ژاپۆن دەژی و لە 2016ەوە 
لە بنكەی دەستبەســەرییە. ئەو گەنجە چەندینجار باســی لە ئازاركردووە، بەڵام رێگەی دەرچوونیان پێنەداوە، لە كاتێكدا پزیشــكێك لە بنكەكە پێیگوتووە پێویســتە 

چاوی بە پزیشكی شارەزا بكەوێ.

رووداو - هەولێر
لە خولی شەشەمی فیستیڤاڵی كورتەفیلمی نێودەوڵەتیی "بومەدنین" لە تونس سێ فیلمی كوردی خەڵاتی برۆنز و زێڕینیان بۆ باشترین كورت فیلم و فیلمی 

دۆكیۆمێنتاری وەرگرت.
لــە دواییــن رۆژی فێســتیڤاڵەكە فیلمــی راوچی خراپ كە لــە دەرهێنانی دەرهێنەری كورد، ســەهیم عومەر خەلیفەیە، خەڵاتی زێڕینی وەكو باشــترین كورتەفیلم 

وەرگرت. هەروەها فیلمی شــەپۆڵی دەریا، لە دەرهێنانی دەرهێنەری رۆژهەڵاتی كوردســتان ئەمیر غولامییە، خەڵاتی برۆنزی بۆ باشــترین فیلم وەرگرت. بەڵگەفیلمی 
رووبەڕووبوونەوەی مردن بە كەتەر، كە لە دەرهێنانی سەروەر عەبدوڵڵایە خەڵاتی برۆنزی وەكو باشترین فیلمی دۆكیۆمێنتاری وەرگرت.

كوشتنی ژنی كورد و سوێدی 
لەلایەن پیاوانی كوردەوە بە 
پاساوی شەرەف، شتێكی نامۆ 
نییە بەلای سوێدییەكانەوە. 
مانگی رابردوو گەنجێكی كورد بە 
ناوی جەعفەر لە شاری مالموێی 
سوێد كوژرا، پاشان ئافرەتێكیش 
بەناوی میا كوژرا، دواتر دەركەوت 
هەردووكیان بە پاساوی شەرەف 
كوژراون. 
بەپێی زانیارییەكانی )رووداو(، 
لەم ساڵانەی دوایی 16 كوڕە 
گەنجی كورد لە سوێد كوژراون. 
لە ماوەی 20 ساڵی رابردووشدا 
زیاتر لە 10 ئافرەتی كورد 
و سوێدی بە دەستی پیاوە 
كوردەكانیان كوژراون. دیارترینیان 
)پێلا( و )فادیمە(ن كە ئێستا 
لە سوێد بوونەتە سیمبولی 
بەرەنگاربوونەوەی كوشتن بە 
پاساوی شەرەف.

كورد و كوشتن لە 
سوێد

تەرمەكەی پارچە پارچە كراوە 

چەندین سكاڵای لەسەر تۆماركراون

دەمویست ئەلبوومەکەم یەكەمجار لە 
باكوور و رۆژئاوای كوردستان بڵاوبكەمەوە

هونەرمەند عەدنان كەریم بۆ )رووداو(:

بۆ هونەرمەند زۆر 
گرنگە گۆڕانكاری لە 
ئیشەكانیدا هەبێت

ئەوەی بەلای منەوە 
گرنگە ناوەڕۆكی شیعر 

و قووڵایی شیعرە

ئەم ئەلبوومەم 
وێستگەیەكی دیكەیە 

لە كاری هونەریم

ئەلبوومە نوێیەكەم 
پێشكەشی هێمن 

موكریانی كردووە

مەهاباد بە شاری 
دووەمی خۆم دەزانم

گوێ لە هەموو 
ستایلەكانی گۆرانی 

دەگرم

گەنجان بە هەر 
ستایلێك گۆرانی 

دەڵێن كێشە نییە، 
تەنیا با میوزیكی 

كوردی بێت

وەك وەفایەك بۆ 
هادی زیائەدینی 

وێنەی پەیكەرێكیم 
لە كەڤەری 

ئەلبوومەكەم دانا

لە ماملێ و محەممەد دانش و 

عەزیز شاروخەوە فێربووم چۆن گۆرانی بڵێم

لەگــەڵ كامــكاران، میوزیكژەنانــی بەناوبانگــی وەكو گۆران كامیــل و غەمگین 
فەرەج، ئۆركێســترای كوردســتان، گرووپی لوڕ و چەندین گــرووپ و میوزیكژەنی 
دیكە كاری كــردووە، بەڵام ئەمجارەیان ئەزموونێكی دیكــەی تاقیكردەوە، ئەویش 
كاركردنە لەگەڵ ئۆركێســترای نەتەوەیی چیك. هونەرمەند عەدنان كەریم دەڵێت 
لەو كارەیــدا دوو ئامانجی هەبــووە: یەكەمیان ئەو كارەی لــە كارەكانی رابردووی 
نەچێت و دووەمیشــیان ناســاندنی میوزیكی كوردییە بــە ئەوروپییەكان. عەدنان 
كەریــم هەفتەی رابردوو ئەلبوومێكــی نوێی بەناوی "شــەوبا" بڵاوكردەوە كە لە 
ســێ گۆرانیی درێژ پێكدێ، تێكســتی گۆرانییەكانیش هی هێمن موكریانین. لەم 
هەڤپەیڤینەدا لەگەڵ )رووداو( قسە لەسەر ئەلبوومە نوێیەكەی و هەندێك پرسی 

دیكەی هونەری دەكات.
هەڤپەیڤین: هیوا سەڵاح
رووداو - هەولێر

بینینی ماملێ بۆ من 

خەونێك بوو

رووداو - ستۆكهۆڵم 

دەزگا  و  كەســوكارەكەی  بــوو  هەفتــە  دوو 
ئەمنییــەكان بەدوایــدا دەگــەڕان، ســێ ئەكاونتــی 
گروپــی  دروســتكران،  بەناوییــەوە  فەیســبووك 
خۆبەخشــیش دروســتكران. دواجار تەرمی وێلما بە 
پارچەپارچەكــراوی دۆزرایــەوە. پۆلیــس كوردێكی 
دانیشــتووی ســوێدی بــە تۆمەتی كوشــتنی وێلما 

دەستگیر كردووە.
بابەتــی كوشــتنی وێلمــای تەمــەن 17 ســاڵان 
و پارچەپارچەكردنــی تەرمەكــەی و ئاشــكرابوونی 
بكوژەكەی كە كوردێكی باشووری كوردستانە بەناوی 
تیشــكۆ شــاباز، بووەتە بابەتی گەرمی مێدیاكان و 
دیســان هەســتی تووڕەیی بەشێك لە سوێدییەكانی 

بەرامبەر كۆچبەران جوڵاندووە.

دیارنەمانی وێلما
زیاتر لە دوو هەفتەی تێپەڕاند، وێلما ئیندرسونی 
تەمــەن 17 ســاڵ هیچ دەنگــی نەبوو. تــا كۆتایی 
هەفتــەی رابــردوو، دوای دۆزینــەوەی گەورەتریــن 
پارچــەی جەســتەی، توانییــان بگەنــە دۆزینەوەی 

پارچەكانی دیكەی جەستەی.
بــە  ســوێد  پۆلیســی  لــە  ســەرچاوەیەك   
)رووداو(ی گــوت: "دوای دڵنیابوونــەوەی تــەواو، 
گومانلێكراوەكەمــان دەســتگیركرد". بــەڵام بەپێی 

راگەیاندنی فەرمیی پۆلیس، كوڕە گەنجەكە هاوڕێ و 
كەســی یەكەمی نزیكی كچە حەڤدە ساڵانەكە بووە، 
بۆیە دەستگیركراوە و تا ئێستاش هەر گومانلێكراوە. 
تیشــكۆ ئەحمــەد شــاباز، 22 ســاڵ، خەڵكــی 
باشــووری كوردســتانە، نزیكــەی 5 ســاڵە بووەتە 
خاوەنی وڵاتینامەی ســوێدی. لە ســەرەتای ســاڵی 

2000 لەگەڵ خێزانەكەی روویان لە سوێد كردووە.
سەرچاوەیەكی نزیك لە بنەماڵەی شاباز دەڵێت: 
"شــۆكی بابەتەكە خێزانەكەی بەرنــەداوە و هەرگیز 
بــە خەیاڵیاندا نەهاتــووە رۆژێك لە رۆژان تووشــی 

كێشەیەكی لەو شێوەیە ببن". 
هەروەها دەڵێت: "ئەگەر ســاغ ببێتەوە كە شاباز 
بكــوژی ئــەو كچەیــە )ئینشــائەڵڵا وا نابێت( هیچ 

داكۆكییەكی لێ ناكەین و حاشای لێدەكەین".

)رووداو( توانی مامۆستایەكی تیشكۆ بدۆزێتەوە. 
ئــەو مامۆســتایە كە لەبەر هەســتیاریی دۆســیەكە 
داوای كرد ناوی بڵاونەكرێتەوە، لەبارەی كەسایەتیی 
گومانلێكراوەكە دەڵێت: "كوڕێكی ســەرنجڕاكێش و 
تێكــەڵ و زیرەك بوو. لە پەیوەندیدا كراوە بوو، زۆر 
زوو فێری زمان بوو. بە بیســتنی هەواڵەكە شــۆك 
بــووم، هەرگیز خەیاڵم بۆ ئەوە نەچووە كارێكی لەو 

شێوەیە بكات".
 زانیــار كــە هاوڕێــی تیشــكۆیە، دەڵێــت: "ئەو 
رۆژهەڵاتییەكانــی  و  كــورد  ئێمــەی  هاوڕێیەتــی 
نەدەكرد، زیرەك و بەتوانا بوو. بەڕاستی ئەو كچەی 
خۆشدەویســت، بەڵام دڵپیســی و غیرەشی هەبوو، 
هەرگیــز بــاوەڕ ناكەم تیشــكۆ كاری لەو شــێوەی 

كردبێت".
تیشــكۆ بــە كوڕێكی بەتوانــا و بەهرەنــد ناوی 
دەركردووە. چەندینجار لە وانەكانی زمانی ســوێدی 
و ئینگلیزی و بیركاری پلەی یەكەمی بەدەستهێناوە. 
وەك هاوڕێكانــی دەڵێن، ركابەری ســوێدییەكانیش 
بووە و چەندینجار باشــترین كاری دەســتكەوتووە. 
تەنانەت ســاڵی 2015 وەك باشــترین كادری ساڵ، 

لەسەر ئاستی هەرێمەكەی خەڵات كراوە.
بەپێی گوتەی نزیكەكانی، تیشــكۆ زۆر لە وێلما 
نزیــك بــووە و وەك كچــە هــاوڕێ )گێــرڵ فرێند( 

هەمیشە بەیەكەوە بوون.
بۆ زیاتر لە 4 ســاڵ دەچوو، بە تەنیا لە شوقەی 

خۆی دەژیا.
لەنێو راپۆرتی پۆلیسدا كە لە میدیاكانی سوێدیش 

رووداو - ستۆكهۆڵم

لــە ســوید لێكۆڵینــەوە لــە كەیســی نەجــاح 
ئەلشممەری، وەزیری بەرگریی عێراق بە تاوانی دژی 
مرۆڤایەتی دەستیپێكرد و داواكاری گشتی لەو وڵاتە 
دەڵێــت چەندین ســكاڵا لەدژی ئەلشــممەری تۆمار 

كراون.
نەجاح حەسەن عەلی، ناسراو بە نەجاح ئەلعادلی 
لە ســوێد و نەجاح ئەلشــممەری لە عێــراق، بەپێی 
تۆمارەكانی لە فەرمانگەی باجی ســوێد كە دەســت 
)رووداو( كەوتووە، ســاڵی 2009 چووەتە ســوێد و 
لەوێ‌ وەكو پەناخوازێكی سیاســی خۆی ناساندووە، 

لە ساڵی 2015 وڵاتینامەی سوێدی وەرگرتووە.
بەگوێــرەی بەشــی كوردیی رادیۆی ســوید، نێلا 
فریسێل، داواكاری گشتی لە بەشی بەرەنگاربوونەوەی 

تاوانە نێودەوڵەتییەكان لە ســوید لە بەیاننامەیەكدا 
رایگەیانــدووە كــە چەندین ســكاڵا لــە دژی نەجاح 
ئەلشممەری لەسەر تاوانی دژی مرۆڤایەتی لای ئەوان 
تۆماركراون و ئێســتا دەســتیان بــە لێكۆڵینەوە لە 

سكاڵاكان كردووە.
جگە لەو ســكاڵایانەی بە تاوانی دژی مرۆڤایەتی 
لەســەر شــممەری تۆمــار كــراون، ناوبــراو بەوەش 
تۆمەتبارە كە بە فرت و فێڵ و رێگای ناڕەوا سوودی 

لە خزمەتگوزارییەكانی ئەو وڵاتە وەرگرتووە.
بەپێــی ئــەو راپۆرتانەی لــە مێدیاكانی ســوێد 
بڵاوكراونەتەوە، شــممەری وەك "نەخۆش" مۆڵەتی 
درێژخایەنــی هەبــووە و بەوجــۆرەش لــە كاركردن 
بەخشــراوە. بەگوێــرەی ئەو راپۆرتە پزیشــكیانەی 
پێشكەشــی كردوون، ناوبراو بە پاساوی "نەخۆشیی 
درێژخایەنــی لەبیرچوونەوە" كە بە نەخۆشــییەكی 

عەقڵــی دادەنرێ‌، ناتوانــێ كار بكات. لەو حاڵەتەدا 
خەرجیی خۆی و نەخۆشییەكەی و كرێی خانووەكەی 

دەكەوێتە ئەستۆی حكومەت.
بــۆ یەكەمجــار پارتــی مۆدێراتەكانــی ســوید 
دۆســیەی وەزیری بەرگریی عێراقــی جوڵاند و داوای 
روونكردنــەوەی لە حكومەتی ســوید كــرد كە بێنە 

پەرلەمان و روونكردنەوە لەسەر ئەو بابەتە بدەن. 
تۆبیاس بیلسروێم، ســەرۆكی فراكسیۆنی پارتی 
مۆدێراتــەكان لە پەرلەمــان داوای كــردووە وەزیری 
كۆمەڵایەتی و بیمەی ســوید ئەردەلان شــەكەرابی و 
وەزیری دادی سوید مۆرگان یوهانسۆن بچنە بەردەم 
پەرلەمانتــاران و روونكردنەوە بدەن لەبارەی ئەوەی 

چۆن مامەڵەیان لەگەڵ ئەم بابەتە كردووە.
بەگوێرەی راپۆرتــەكان، وەزیری بەرگریی عێراق 
هێشــتا مۆڵەتەكــەی تــەواو نەبووبوو كە ســوێدی 

جێهێشــتبوو، تەنانــەت ئەو كاتەی بووەتــە وەزیر، 
مانگانە 8400 كرۆنی سوێدی )850 دۆلار( چووەتە 
ســەر هەژمــاری بانكەكــەی و 550 دۆلاریش كرێی 

خانووی بۆ دراوە.
لوئەی شــممەری، نــاوی خــوازراوی یەكێك لەو 
پزیشــكە ســوێدیانەیە كە راپۆرتی نەخۆشییەكەی 
بۆ كردووە، ئەگــەری هەیە ئەویش دادگایی بكرێت. 
ســەمەر كــە ســكرتێری پێشــووی ئــەو پزیشــكە 
عەرەبەیە، پێشــتر بە )رووداو(ی گوتبوو: "چەندین 
جار نەجاح شممەریی بینیوە هاتووەتە نۆڕینگەكە و 

پزیشكە عەرەبەكە راپۆرتەكەی بۆ ئامادە كردووە".
كارمەندێكــی كــوردی دامــەزراوەی )بــاج( كــە 
دامەزراوەی ســەرەكی تۆماری هاووڵاتیانی ســوێدە، 
بــە)رووداو(ی گوتبــوو: "ماوەیەكــی زۆر مووچــەی 
بێكاری و نەخۆشــی وەرگرتووە، جگە لەوەی كرێی 

گوڵبەهار ئاڵتاش
رووداو - هەولێر

ئــەو پێشــانگایەی دیپلۆماتكارێكــی كورد لە 
كینیــا كردبوویــەوە، بڕیارە لە بــارەگای نەتەوە 

یەكگرتووەكانیش لە نیویۆرك بكرێتەوە.
بورهــان جــاف، باڵیۆزی عێراق لــە نایرۆبی، 
رۆژی 13ی حوزەیرانی ئەمســاڵ پێشــانگایەكی 
فۆتۆگرافــی لەژێر ناونیشــانی "كینیــا لە چاوی 
دیپلۆماتەكانەوە" كردەوە. پێشــانگاكە سەرنجی 
كینییەكانــی راكێشــابوو، بۆیــە لەســەر داوای 
حكومەتــی ئــەو وڵاتە پێشــانگاكە لــە زۆربەی 

شارەكانی كینیا كرایەوە.
بڕیارە ئەم پێشانگایە لە رۆژی 10ی كانوونی 
یەكەمی ئەمساڵ بۆ ماوەی سێ رۆژ لە باڵەخانەی 
ســەرەكیی نەتــەوە یەكگرتووەكان لــە نیویۆرك 

بكرێتەوە. 
بورهــان جــاف لەبارەی بیرۆكــەی كردنەوەی 
پێشــانگاكە بــە )رووداو(ی گوت: "مــەرج نییە 
باڵیــۆز تەنیــا كاری دیپلۆماســی بــكات، بەڵكو 
دەبێ لە رووی كولتووری و فەرهەنگیشەوە رۆڵی 

هەبێت". 
جاف كە پێشتر باڵیۆزی عێراق بوو لە یۆنان، 
هەمــان چالاكی لەو وڵاتەشــدا هەبووە و دەڵێت: 

"لە هەموو ئــەو وڵاتانەی وەك باڵیۆز تێیدا كارم 
كردووە، پرۆژەم هەبووە. ئامانجیشــم لەم جۆرە 
چالاكییە دروســتكردنی رایەڵێكی بەهێزە لەگەڵ 
كۆمەڵگەكانــی ئەو وڵاتانەی تێیاندا نوێنەرایەتیم 
كردووە. دەمــەوێ بە كۆمەڵگەكانی جیهان بڵێم 
كە ئێمــەی دیپلۆماتەكانی كورد، دونیابینییەكی 

جیاوازمــان هەیە و رێــز لە كولتوور و فەرهەنگی 
وڵاتــان دەگریــن و بەمەش پەیامــی كوردیان بۆ 
دەگوازمەوە. لەو وڵاتانەی كە كاری دیپلۆماســی 
دەكەم، تەنیا رێوڕەسم و بۆنەی جیاواز و ئاهەنگی 
كۆكتێل ســاز ناكەم، بەڵكو بایــەخ بە چالاكییە 
هونەرییەكانیــش  و  كولتــووری  و  رۆشــنبیری 

دەدەم. لە رێگەی ئەم چالاكییانەوە پەیامی كورد 
دەگەیێنم". 

جــاف ئامــاژەی بۆ ئــەوە كرد كە ئــەو وەك 
دیپلۆماتكار بەشێوەیەكی سەربەخۆ و بێلایەنانە 
رەفتــار و مامەڵــە دەكات و چالاكــی لــەو جۆرە 
دەكات، بەمــەش دەتوانێــت ســەرنجی لایەنــی 

بەرامبەر زیاتر بۆ خۆی رابكێشێت "بەدڵنیاییەوە، 
لە هەموو وڵاتێكدا لایەنی ئەرێنی و نەرێنی هەن و 
روودەدەن، بەڵام كاری سەرەكیی ئێمە لەم جۆرە 
چالاكییانەدا پیشاندانی رواڵەتی ئەرێنی و جوانی 

كۆمەڵگاكەیە". 
ئــەم دیپلۆماتــە كــوردە رووداوی 7ی ئابــی 
هێرشــی  دوو  كــە  وەبیرهێنایــەوە  1998ی 
تیرۆریســتی لەلایەن رێكخراوی قاعیدەوە هاوكات 
لــە نایرۆبــی پایتەختی كینیــا و دارولســەلامی 
پایتەختی تانزانیا روویاندا و 244 كوژراو و زیاتر 
لە 4000 برینداریان لێكەوتەوە، بەو هۆیەشەوە لە 
تەواوی ئەو وڵاتەدا پرسە راگەیێندرا. جاف گوتی: 
"لە یادی ئەو رووداوە كارەســاتبار و خەمناكەدا، 
گرنگ بوو دەستپێشــخەرییەكی لەمجۆرە بكەم و 
دەرەنجام بیرۆكەی ئەم پرۆژەیەمان خستەڕوو". 

جاف گوتیشی: "سەرەتا بڕیارماندا ئەم پرۆژەیە 
بكرێتە پرۆژەیەكی خزمەتگوزاریی كۆمەڵایەتیی. 
داهاتــی پرۆژەكــە بەخشــرایە ســێ رێكخــراوی 
كۆمەڵگــەی مەدەنــی. یەكێك لە رێكخــراوەكان 
تایبەتمەند بوو بە پێشكەشكردنی خزمەتگوزاریی 
بۆ بەساڵاچووان و رێكخراوی دووەمیش تایبەتمەند 
بوو لــە چاودێری و پەروەردەكردن و پاراســتنی 
منداڵانی سەر شەقامەكان و ئەوەی سێیەمیش بە 
هاوكاریی كۆمپانیای نیكۆن دەستكرا بەكردنەوەی 

خولی فێركردنی فۆتۆگرافەری بۆ گەنجە هەژار و 
بێكارەكان بۆ ئەوەی خاوەن ئەزموون بن و هەلی 

كاریان لەم بوارەدا بۆ بڕەخسێ". 
لــە یەكــەم رۆژی كردنــەوەی پێشــانگاكەدا، 
35 باڵیــۆز و ژمارەیــەك كونســوڵ و نوێنەرانی 
دیپلۆماســیی وڵاتــان و ژمارەیەكــی بەرچــاو لە 
فۆتۆگرافەرانی كینیا ئامادە بوون. لە پێشانگاكەدا 
دیوە جوانەكەی ئــەم وڵاتە لە رێگەی ژمارەیەك 
تابلــۆ و فۆتــۆی زۆر جوانەوە نمایــش كران كە 
رەنگدانەوەی فەرهەنگ و كولتووری دەوڵەمەندی 

ئەم وڵاتەن. 
جاف ئاماژەی بۆ ئەوە كرد كە بەنیازە هەمان 
پــرۆژە لــە هەولێر بكاتەوە و گوتی: "سروشــتی 
كوردســتانیش نایاب و دەوڵەمەنــدە، كولتوور و 
فەرهەنگێكــی دەوڵەمەندی هەیە و دڵنیام لەوەی 
دیپلۆماتكارەكان لە كوردستان، ئاشنای كولتوورە 

دەوڵەمەندەكەی كوردستان دەبن". 
بورهان جاف ماوەی ســاڵ و نیوێكە باڵیۆزی 
عێراقە لە كینیا. ماوەی 10 ساڵ نوێنەری هەرێمی 
كوردســتان بووە لە ئەوروپا. ســاڵی 2010 بووە 
باڵیۆزی عێراق لە یۆنان و ساڵی 2012یش بووە 

باڵیۆزی عێراق لە قوبرس و ئەڵمانیا.

كوردێك بە تۆمەتی كوشتنی 
كچێكی سوێدی دەستگیر دەكرێ

بڵاوكرایــەوە، هاتــووە: "بەهۆی دڵپیســی و بوونی 
پەیوەنــدی و كراوەیــی و حیســاب نەكــردن بۆی، 

كوشتوویەتی و پارچە پارچەی كردووە".
وێلما ئیندرســۆن لــە 14ی نۆڤەمبەر دیار نەما، 
رۆژی 22ی نۆڤەمبەر تیشــكۆ وەكو كەســی نزیكی 
ئەو دەستگیر كرا. رۆژی 28ی نۆڤەمبەر پارچەكانی 
جەستەی وێلما دۆزرانەوە و تیشكۆ وەكو تۆمەتباری 
سەرەكی كوشتنی وێلما ناسێنرا. بەڵام ئەو لە رێگەی 
پارێزەرەكەیەوە )پێتریس رامسێل( داكۆكی لە خۆی 

كرد و گوتی دەستی لەو تاوانەدا نییە.

تۆمەتبارەكەمان 
پاش دڵنیابوونەوە 

دەستگیركردووە

پۆلیسی سوێد: 

ئەگەر ئەو كارەی 
كردبێ حاشای 

لێدەكەین

خێزانی تۆمەتبارەكە: 

وێلما هاوڕێی نزیكی تیشكۆ بووە

لە سوێد وەزیری بەرگریی عێراق بە 
تاوانی دژی مرۆڤایەتی تۆمەتبار دەكرێ

دیپلۆماتكارێكی كورد پێشانگایەك لە یوئێن دەكاتەوە

بۆ دراوە. لەو ماوەیە زیاتر لە 80 هەزار دۆلاری لە 
حكومەتی سوێد وەرگرتووە. ئاگادار بووم لەوەی بە 
شــێوەی رەش )نایاسایی( بەشێكی خانووەكەشی 

بە كرێ داوەتەوە".
هەر بەپێی زانیارییەكان، ئەلشــممەری چەندین 
دۆسیەی داواكاریی هاوكاری و دەرماڵەی نەخۆشی 
و دڵنیایــی )تامیــن(ی هەبــووە كــە زۆرینــەی 
رەتكراوەتــەوە، بــەڵام بەهۆی ئــەوەی "نەخۆش" 
بــووە، چەندین هــاوكاری دیكــەی وەرگرتووە كە 
هەمووی دەچنە خانەی هاوكاریی )سۆسیال(ـەوە 

و شمولی تەنیا كەسانی هەژار دەكات. 
ئــەو دۆســیانەی كــە دەكــرێ‌ بخرێنــە پــاڵ 
ئەلشممەری بریتین لە درۆ و هەڵخەڵەتاندنی كارمەند 
و دامەزراوەكانی دەوڵەت، تەزویر و ســاختەكاری، 
بەهەدەردانی ســامانی گشــتی، جێهێشــتنی وڵات 
لەكاتــی مۆڵەتی نەخۆشــی و وەرگرتنی هاوكاریی 
حكومی. كاركردن لــە دەرەوەی وڵات بێ ئاگاداری 
و تۆمار، هەماهەنگــی لەگەڵ دامەزراوەی ئەمنی و 

سەربازیی وڵاتانی دەرەكی.
ئیگنیتا یۆهانســن، چالاكڤانی مافەكانی مرۆڤ 
و ئەنــدام لــە كەمپینــی )دادگایی ســوێدییەكانی 
تاوانبــار بە تاوانەكانی جەنگ لە جیهان(، دەڵێت: 
"رۆژانی داهاتوو كار لەسەر دۆسیەی نەجاح دەكەین 
و زانیاری لەو بارەیــەوە بڵاودەكەینەوە، بەتایبەت 
ئەگــەر رۆڵی لە كوشــتن، یان گرتنــدا هەبووبێت. 
ئەگەر تاوانەكانیشی تەنیا ساختەكاری و شتی دیكە 
بــن، ئەوە كاری ئێمە نابــێ، دەزگاكانی حكومەت 

كاری لەسەر دەكەن".

یەکێک لە فۆتۆکانی بورهان جاف کە لە کینیا چرکاندوویەتی

لە سلێمانی ئافرەتێكی بەساڵاچوو دەكوژرێژنان
رووداو - سلێمانی

پۆلیســی ســلێمانی رایگەیاند رۆژی 2019/11/29 تەرمی ژنێكی بەســاڵاچوویان لە سلێمانی دۆزیوەتەوە كە بە چەقۆ كوژراوە، بەڵام تاوەكو ئێستا هۆكاری 
یە و ماڵی لە تاسڵووجە بووە، لەگەڵ  كوشتنەكەی دیار نییە. سەركەوت ئەحمەد، گوتەبێژی پۆلیسی سلیمانی بە )رووداو(ی راگەیاند: "ژنەكە لەدایكبووی 1953 ـ

مێردەكەی ژیاوە و مێردەكەشی باری دەروونی تەواو نییە، ئەوەندەی دەزانین بە چەقۆ كوژراوە و تاوەكو ئێستا نازانین هۆكارەكەی چییە". گوتەبێژی پۆلیسی سلێمانی 
گوتیشی: "نازانین كێشەی كۆمەڵایەتییە یان هەر هۆكارێكی دیكە، خەریكی لێكۆڵینەوەین لە رووداوەكە و دواتر زانیارییەكان دەخەینەڕوو".

تریسكە شێرزاد 
رووداو - هەولێر

ئافرەتێكــی دانیشــتووی قــەزای بنەســاوەی 
ســەر بە شــاری هەولێر، مــاوەی دوو هەفتەیە لە 
ماڵ دەرچووە و نەگەڕاوەتەوە. كەســوكاری دەڵێن 
هیچ كێشەیەكی نەبووە، لەو رۆژەوەی ونیش بووە، 
لــە زۆر شــوێن بەدوایدا گــەڕاون، بــەڵام هیچیان 

دەستنەكەوتووە.
 ئەیهان عەلی، تەمەنی 21 ساڵە و دانیشتووی 
قەزای بنەســاوەیە، سەعات 2:30ی پاشنیوەڕۆی 
و  دەرچــووە  مــاڵ  لــە   2019/11/18 رۆژی 
نەگەڕاوەتەوە. ئەیهان لە بنەڕەتدا خەڵكی شــاری 
كەركووكــە، ســاڵ و نیوێكە شــووی بــە كوڕێكی 

دانیشتووی بنەسڵاوە كردووە.
كامەران محەممەد، خەزووری ئەیهان بە )رووداو(
ی راگەیاند: "ســاڵێك و شــەش مانگــە كوڕەكەم 
هاوســەرگیری لەگــەڵ ئەیهان كــردووە. منداڵیان 
نییە، لە نهۆمــی دووەمی خانووەكەی ئێمە لەگەڵ 

كوڕەكەم دەژیان هیچ كێشــەیەكیان نەبوو. نازانین 
بۆ كوێ چووە، دەترسین شتێكی بەسەرهاتبێ".

كامــەران دەڵێت ئەیهان ئــەو رۆژە نانی بەیانی 
و نیوەڕۆشــی لەگەڵ مێردەكەی خواردبوو، پاشان 
چووەتە ژوورەكەی خۆی، بەڵام دواتر دیار نەماوە. 
كامــەران گوتی: "دەوروبەری ســەعات 2:30ی 
دوای نیوەڕۆ بوو، هاوژینەكەم تەلەفۆنی بۆ كردم و 
گوتی ئەیهان دیار نییە. هەموو شوێنێكی ئەو ماڵە 

بەدوایدا گەڕاوم لە ماڵ نییە".
كامەران دەگەڕێتەوە ماڵەوە و یەكەمجار هەواڵی 
بووكەكەی لە دراوســێكانی دەپرسێ، بەڵام ئەوان 
دەڵێــن نەیانبینیــوە، پاشــان دەچێتــە گەراجی 
پــاس و تاكســییەكانی كەركــووك، لەو بــاوەڕەدا 
بــووە چووبێتــەوە كەركووك، بــەڵام لەوێش هیچ 

زانیارییەكی دەستنەكەوتووە.
كامەران پەیوەنــدی بە برای ئەیهانەوە دەكات، 
بەڵام ئەویش نائومێــدی دەكات كاتێك پێیدەڵێت 

"ئەیهان نەهاتووە بۆ كەركووك". 
كامەران داوا لە مســتەفای برای ئەیهان دەكات 

بێتە هەولێر بۆ ئەوەی بە یەكەوە بەدوایدا بگەڕێن.
كامــەران دەڵێت "چووین بــۆ بنكەی پۆلیس و 
لــە دیارنەمانی ئەیهان ئاگادارمــان كردن، پۆلیس 
بەڵێنیــان داوە بەدوایــدا بگەڕێن، بــەڵام ئەوانیش 
تا ئێســتا هیچیان لەبارەی چارەنووسی ئەیهانەوە 

دەستنەكەوتووە".
رائید هۆگر عەزیز، گوتەبێژی پۆلیســی هەولێر 
بــە )رووداو(ی راگەیاند: "خەزووری و برای كچەكە 
ســكاڵایان تۆمار كردووە. پــەڕاوی لێكۆڵینەوەمان 
بــۆ كەیســەكە كردووەتەوە، بەڵام تا ئێســتا هیچ 
شــتێكمان دەســتنەكەوتووە لەســەر ئەو ژنە، بە 
گوتــەی خانەوادەكەی هیچ كێشــەیەكی نەبووە و 
نازانن بۆچــی بێ ئەوەی كەس ئاگادار بكات ماڵی 
بەجێهێشتووە. لە لێكۆڵینەوەكانمان بەردەوامین بۆ 

دۆزینەوەی ئەو ژنە".
مســتەفا عەلــی كــە بــرای ئەیهانــە، دەڵێت: 
"ماوەی ساڵێك و شەش مانگە خوشكەكەم شووی 
كردووە. هیچ كێشەیەكی لەگەڵ مێردەكەی و ماڵە 
خەزوورانیدا نەبووە، كاتێــك خەزووری پەیوەندی 

پێوەكردم، بەلامەوە سەیر بوو، چونكە من خوشكی 
خۆم دەناسم، قەت شتێكی لەو جۆرە ناكات".

مســتەفا دەڵێــت ســێ رۆژ پێــش ونبوونــی 
خوشكەكەی قسەی لەگەڵ كردووە. ئەو پێیگوتووە 
هیچ كێشــەیەكی لەگەڵ مێردەكــەی نییە و ماڵی 
خەزوورانیشــی زۆر باشــن لەگەڵی، بۆیە ســەری 

سوڕماوە لە دیارنەمانی خوشكەكەی.
دەشڵێت دوای ئەوەی پۆلیسیان ئاگادار كردەوە، 
سەیری كامێرای ماڵە دراوسێكانی ئەیهانیان كرد، 

بەڵام لە هیچ كامێرایەك دەرنەچووە.
 خاڵــی ســەرنجڕاكێش ئەوەیــە كــە ئــەو ژنە 

سەرجەم زێڕەكانی خۆی لەگەڵ خۆی بردووە.
مستەفا دیارنەمانی خوشكەكەی دەبەستێتەوە 
بە كێشــەیەك كــە لەنێو ماڵی كامەرانــدا هەبووە 
و دەڵێــت: "بووكــە تازەكەیان كێشــەی زۆری بۆ 
دەنایــەوە. ئــەو رۆژەی ئەیهــان لە مــاڵ چووەتە 
دەرەوە. ئــەو ژنــە چەنــد جارێــك پەیوەنــدی بە 
نــووری خوشــكمەوە كــردووە، بەڵام ئــەو ئاگادار 
نەبووە و وەڵامی نەداوەتەوە. ئێمە گومان دەكەین 

ئــەو ئافرەتە وای لــە ئەیهان كردبێت 
ماڵەكــەی جێبهێڵێت، چونكە چەند 
رۆژێك پێش رۆیشتنی ئەیهان، ئەو 
بووكەیان تۆراوە و چووەتەوە ماڵی 
باوكی، لە ماڵی باوكییەوە پەیوەندی 

بە نووری خوشكمەوە كردبوو". 
مستەفا گوتیشی: "ئەیهان رۆژێك 
پێش رۆیشــتنی لەگەڵ خوشــكەكەم 
قســەی كردبــوو، پێیگوتبــوو چەند 
رۆژێكی دیكە هەواڵێكت لەبارەی منەوە 

بۆ دێ". 
خانــەوادەی ئەیهــان لــە زۆر شــوێن 
بــەدوای ئــەو ژنــەدا گــەڕاون و هیچیان 
دەســتنەكەوتووە، ئەوان لەڕێی رووداوەوە 
داوا دەكەن هەر كەســێك زانیاری لەبارەی 
ئەیهانەوە دەستكەوت پەیوەندی بكات بەم 

ژمارە تەلەفۆنەوە )07504958391(.

رووداو - هەولێر

لــە دەســتپێكی هێرشــی توركیا بۆ ســەر 
رۆژاڤای كوردســتان، زۆربــەی رێكخراوەكانی 
هاریكاریی مرۆیی لەو ناوچەیە كشانەوە، بەڵام 
گروپی رەنجێرزەكانی بۆرمای ئازاد لەو دەگمەن 
گروپانــە بوون كە لــە رۆژاڤا مانــەوە. دەڤید 
ئوبانك، ســەربازی پێشووی هێزە تایبەتەكان 
و هاوژینەكــەی، كارین، ماوەی 25 ســاڵە لە 
وڵاتە جیاجیاكان هاوكاریی مرۆیی پێشــكەش 
بە خەڵــك دەكــەن. كارین هەفتــەی رابردوو 
سەردانی كوردســتانی كرد و باسی ئەزموونی 

خۆی بۆ )رووداو( كرد. 
دەیڤید و كارین لە گەرمەی هێرشی داعشدا 
ســەردانی هەرێمــی كوردســتان و رۆژاڤایــان 
كردووە. وەك خۆی دەڵێ: "ســەرەتا چووینە 
پێیگوتیــن  هاوڕێیەكمــان  چونكــە  رۆژاڤــا، 
بــە  پێویســتیان  هــەن  لــەوێ  خەڵكانێــك 
خۆشەویستی و هیوایە، ئێوە دەتوانن هەندێك 
هیــوا بۆ ئــەو خەڵكــە بگەڕێننــەوە. ئەوكات 

وجوودی داعش زۆر بەرچاو بوو".
ژن و مێردەكــە داواكــە قەبــووڵ دەكــەن، 
هەرچەند ناوچەكە بەرەی پێشــەوەی شەڕیش 
بــوو. ئــەوان دەبووایــە بچنــە ئــەو ناوچــە 

جەنگییانەی دوایین خێزانەكانی لێ مابوون كە 
بــە گوتەی كارین "لــەو ناوچانە قوتابخانەكان 
داخراون، رەنگە هیچ نەخۆشخانەیەكی لێ نەبێ 

و خەڵك نەوێرن لە ماڵەكانی خۆیان بمێننەوە" 
كاری ســەرەكیی ئــەوان مانەوە بــووە لەگەڵ 

منداڵەكان و یاریكردن لەگەڵیان.

رەنجێرزەكانــی بۆرمای ئازاد پرۆگرامێكیان 
هەیــە بەنــاوی "یانــەی ژیانــی بــاش" كــە 
هــەم پێدانــی ورە و هــەم دابینكردنــی وانــە 

لەخۆدەگــرێ.  تەندروســتی  كەرەســتەی  و 
كاریــن دەڵێ: "تەندروســتبوون لــەو ناوچانە 

تەحەددایەكی گەورەیە".
كارین و هاوژینەكەی مەسیحییەكی پابەندن، 
بەڵام بۆیان گرنگ نییە ئاخۆ ئەوانەی پێویستیان 
بە یارمەتییە باوەڕیان بە مەسیحییەت هەیە یان 
نا. ئەو دەڵێ: "ئێمە خوشــك و برای یەكدین. 
گرنگ نییە كێ پێویســتی بە یارمەتییە، بڕوا 
ئاینییەكــەم ورەی ئەوەم پێــدەدات بە هانای 
خەڵكەوە بچــم، جا بارودۆخەكــە هەرچۆنێك 
بێت بۆم گرنگ نییە. بڕوام بە مەسیح وادەكات 

سەبر و خۆشەویستیم زۆر بێ".
ئــەو خێزانە ئەمریكییە ماوەی 25 ســاڵە 
ئەوە كاریانە، لەو ماوەیەشــدا بۆ كار چوونەتە 
بۆرما، سوودان، عێراق، كوردستان، سووریا و 
بۆ مەبەســتی دیكە سەردانی وڵاتانی دیكەیان 
كــردووە. لای ئوبانكــەكان ئــەوە هەوڵێكــی 
خێزانییــە كــە دایــك و بــاوك و تەنانــەت 
منداڵەكانیان تێیدا بەشــدارن. دەیڤید و كارین 
دوو كچیان بەناوەكانی ســوزان و ســاحیلە و 
كوڕێكیان بە ناوی پیتەر هەیە و پێكەوە دەچنە 

هەموو شوێنەكان.
كاریــن لەبارەی هۆكاری ئەوە دەڵێ: "ئێمە 
دەمانــەوێ وەك خێــزان پێكەوە بیــن. من و 

دەیڤید بڕیارمــان داوە ئەوەندەی بۆمان بلوێ 
پێكــەوە كار بكەین". ســەبارەت بە خوێندنی 
منداڵەكانیشی دەڵێت: "منداڵەكانمان چوونەتە 
قوتابخانە، مەبەســتم قوتابخانــەی ماڵەوەیە، 
یەكێــك لە كچەكانم قوتابخانەی تەواو كردووە 
و ئــەوەی دیكەیــان ســاڵی داهاتوو تــەواوی 
دەكات، هەردووكیشیان ناوی خۆیان بۆ كۆلێژ 

دەنووسن".
پڕۆژەیەكــی وەك ئەوەی كاریــن و دەیڤید 
پێویستی بە ســەرچاوەیەكی دارایی بەردەوام 
هەیــە، كارین دەڵێ: "لە سەرتاســەری جیهان 
ئەوەنــدە خەڵكــی جوان هــەن كــە بیانەوێ 

یارمەتی لێقەوماوان بدەن".
لــە پێنــج ســاڵی شــەڕی دژی چەكدارانی 
داعشــدا، شەڕڤانە ئافرەتەكان رۆڵی گەورەیان 
لە تێكشــكاندنی خەلافەتەكەدا هەبوو. كارین 
دەڵــێ: "مــن زۆر سوپاســگوزارم كــە ئەوان 
خاوەنــی ئــەو روئیایەن و باوەڕیــان بەخۆیان 
بچنە سەركردایەتی، واتە شوێنێك كە دەتوانن 
خــاوەن كەرامەت و گەورەیــی خۆیان بن. نزا 
دەكەم كەســێك هەبێ بتوانێ پشــتگیری ئەو 
بزووتنەوەیە بكات، بۆ ئەوەی هەموو كەســێك 
لــە كۆمەڵــگادا خــاوەن كەرامــەت و ژیانــی 

ئامانجداری خۆی بێ".

ئافرەتێكی دانیشتووی 
بنەسڵاوە دوو هەفتەیە ونە

ئەیهان عەلی

ئافرەتێك 25 ساڵە هاوكاریی لێقەوماوان دەكات
لە باشوور و رۆژاڤای كوردستانیش بووە

كچەكە لە شەڵتەر بووە و دراوەتەوە دەست كەسوكاری

تریسكە شێرزاد 
رووداو - هەولێر

دوای كوژرانی پیاوێك لە زاخۆ، چارەنووسی 
پەیوەنــدی  كــە  نییــە  دیــار  ئافرەتێكیــش 
خۆشەویستی لەگەڵ ئەو پیاوە هەبووە. خزمێكی 
نزیكــی ئەو ئافرەتــە دەڵێت براوەتــە دەرەوە. 

پۆلیسیش هیچ لەبارەی چارەنووسی نازانن.
حەنــان، تەمەنی 19 ســاڵە و دانیشــتووی 
گەڕەكی زاخۆی نوێیە لە قەزای زاخۆ، پەیوەندی 
خۆشەویســتی لەگەڵ كەســێك هەبووە بەناوی 
)ئیدریس( كە تەمەنی 32 ساڵ بووە و دوو ژن 
و نۆ منداڵی هەبوو. ئیدریس دوو جار چووبوو بۆ 
خوازبێنیــی حەنان، بەڵام باوكی رازی نەبووبوو 

كچەكەی سەربەهەوێ شوو بكات.
دوای ئــەوەی ئیدریــس بــێ ئومێــد دەبــێ 
لــەوەی كچەكــەی بدەنێ، شــەوێك كە خێزانی 
كچەكــە خەوتبوون، پێكەوە هەڵاتبوون، كاتێك 
خێزانــی كچەكە دەزانن كچەیان لەگەڵ ئیدریس 

رۆیشتووە، سكاڵای لەسەر تۆمار دەكەن.
پێشتر كەسێكی نزیكی ئیدریس بە )رووداو(
ی گوتبــوو: "كەس نەیدەزانی ئیدریس بۆ كوێ 
چــووە، رۆژێكیان لە ناكاو لەگەڵ كچەكە پەیدا 
بوونەوە، بەڵام بەهۆی ئەوەی بە تۆمەتی رفاندنی 
كچەكە ســكاڵای لەســەر تۆمار كرابوو، پۆلیس 
ئیدریسی دەستگیر كرد و كچەكەشی گەڕاندەوە 
ماڵی باوكی، پاشــان سوڵحی عەشایەری كرا و 
ئیدریس كە هەشـــت مانگ بوو لە زیندان بوو، 

ئازاد كرا". 
ئیدریس شوفێری بارهەڵگر بووە، بە گوتەی 
كەســە نزیكەكــەی، ئــەو رۆژە لەبــەردەرگای 
ماڵەكــەی خەریكی شووشــتنی ئۆتۆمبێلەكەی 
بــووە، لەو كاتــەدا باوكــی كچەكــە هاتووەتە 
بەردەمی و دەســتڕێژی گوللەی لێكردووە و 14 

گوللەی لێداوە.
شــایەتحاڵی  كــە  محەممــەد  ســیامەند 
رووداوەكەیــە، پێیوایــە ئازادكردنی ئیدریس بە 
پلانی كەسوكاری كچەكە بووە: "ئیدریس چەند 

رۆژێــك پێــش رووداوەكە ئازاد كــرا، پێدەچێ 
كەسوكاری كچەكە مەبەستیان كوشتنی بووبێ، 
بۆیــە ســكاڵاكەیان لەســەر كشــاندەوە، دیارە 
ویستوویانە لە زیندان بێتە دەرەوە و بیكوژن". 
دوای كوژرانــی ئیدریــس، دەنگۆیــەك هەیە 
كچەكەش كوژرابێ. ناسیاوەكەی ئیدریس گوتی: 

"كەسوكاری كچەكە دەڵێن ئێمە كچەكەی خۆمان 
كوشــتووە، بۆیە كوڕەكەی ئێوەشمان كوشت، 
بەڵام هیچ بەڵگەیەك نییە كە كچەكە كوژرابێ. 
بەگوێــرەی زانیاریــی ئێمە كچەكــە نێردراوەتە 

دەرەوەی وڵات".
دوای تێپەڕبوونــی 22 رۆژ بەســەر كوژرانی 
ئیدریس، تا ئێستا بكوژەكەی دەستگیر نەكراوە. 
عەقید سەعدی عومەر، بەڕێوەبەری پۆلیسی 
قــەزای زاخۆ بــە )رووداو(ی گوت: "تا ئێســتا 
نەمانتوانیوە تاوانبارەكە دەســتگیر بكەین، بۆ 
شــوێنێكی نادیار هەڵاتووە، خانەوادەكەشی لە 
ماڵی خۆیان نەماون، بەڵام ناوی تاوانبارەكەمان 

داوەتە هەموو بازگە و بنكەكان".
)هـــ،ز( كە كەســێكی نزیكــی ماڵی حەنانە 
بــە )رووداو(ی گــوت: "دوای ئــەوەی ئەو كچە 
لەگــەڵ ئیدریــس هــەڵات و پاشــان گەڕانەوە، 
بردرایــە شــەڵتەرێكی ژنــان و چــوار مانــگ 
لەو شــەڵتەرە مایــەوە، دواتر كەســوكارەكەی 
بەڵێننامەیــان پڕكردەوە كــە هیچی لێ ناكەن. 

بەڵام لەو رۆژەوەی لە شەڵتەر دەرهێنراوە كەس 
نەیبینیوە".

)ه( گوتیشی: "باوك و براكانی حەنان دەڵێن 
كچەمان ناردووەتــە لای خزمێكمان لە دەرەوە. 
ئەوان سكاڵاكەشیان لە دژی ئیدریس كشاندەوە، 

كچێك دوای كوژرانی
خۆشەویستەكەی شوێنبزر دەكرێ

دوای 22 رۆژ لە 
كوژرانی ئیدریس 
هێشتا بكوژەكەی 
دەستگیر نەكراوە

بــەڵام دوای چەند رۆژێك لــە هاتنە دەرەوەی 
ئیدریس لە بەندیخانە، باوكی حەنان ئیدریسی 

كوشت و هەڵات".
 )ه( باوەڕ ناكات حەنان كوژرابێ و دەڵێت 
ئەگەر كوژرابا تا ئێستا تەرمەكەی دەدۆزرایەوە.
بەڵام برایەكی ئیدریس كە نەیویســت ناوی 
بڵاوبكرێتەوە، دەڵێت: "دوای كوژرانی براكەم، 
بنەماڵەی ئەو كچە چەند كەســێكیان نارد بۆ 
ماڵی ئێمە، بە باوكمیان گوتبوو ئەوان كچەكەی 
خۆیان كوشتووە، بۆیە ئیدریسیشیان كوشت، 
ئێمە داوای بەڵگەمــان لێكردن، بەڵام گوتیان 
تەرمەكەمان شاردووەتەوە. ئێمەش پێمانگوتن 
تا تەرمەكە نەبینین سوڵحتان لەگەڵ ناكەین".

رائید شڤان شەعبان، بەرپرسی نووسینگەی 
بەرەنگاربوونــەوەی توندوتیژیــی دژی ژنان لە 
زاخۆ كە دۆســیەی حەنان لەلای ئەوان بووە، 
دەڵێت: "كەسوكاری حەنان بە تۆمەتی رفاندنی 
كچەكەیان سكاڵایان لەسەر ئیدریس تۆمار كرد. 
دوای گەڕانەوەیان ئیدریس بۆ ماوەی هەشــت 
مانگ دەستگیركرا و حەنانیش لە ترسی ئەوەی 
كەسوكارەكەی بیكوژن، بردرایە شەڵتەر. بەڵام 
دوای چــوار مانگ خێزانەكەی بەڵێنیان دا كە 
هیچ شــتێك لە كچەكەیان ناكەن و كچەكەیان 
بردەوە، لەو كاتەوە ئێمە ئاگادارنین و نازانین 

ئەو كچە چی بەسەرهاتووە".
دوای ئــەوەی )رووداو( پەیوەندی بە رائید 
شــڤانەوە كرد، بەڵێنی دا بەدوای دیارنەمانی 
ئــەو كچەدا بچن كــە ئایا كــوژراوە یان وەكو 
كەســوكارەكەی دەڵێــن بردراوەتــە دەرەوەی 

وڵات.

تا بەڵگەمان نەدەنێ 
كە كچەكەی 

خۆیشیان كوشتووە 
سوڵحیان لەگەڵ 

ناكەین
برایەكی كوژراوەكە:

دەیڤید و كارین منداڵەکانیشیان لەسەر هەمان رێچکەی خۆیان پەروەردە کردوون

لە قەڵادزێ گەنجێك بە چەقۆ دەكوژرێتکۆمەڵایەتی
رووداو - قەڵادزێ

كاژێر 9:25ی شەوی 2019/11/30 لە گەڕەكی راپەڕینی قەڵادزێ لە سنووری قەزای پشدەر، گەنجێك بە چەقۆ لەلایەن كەسێكەوە كوژرا. شۆڕش ئیسماعیل، گوتەبێژی 
پۆلیسی راپەڕین هەواڵەكەی بۆ )رووداو( پشتڕاستكردەوە و گوتی "تەرمی گەنجەكە بردراوە نەخۆشخانەیە". بەپێی زانیارییەكانی رووداو، گەنجە كوژراوەكە ناوی )سەفین حوسێن( 

بووە و تەمەنی 22 ساڵ بووە. پۆلیسی راپەڕین لەبارەی رووداوەكە لە راگەیێندراوێكدا ئاماژە بەوە دەدات "گەنجەكە لەلایەن كەسێكەوە بەهۆكارێكی نادیار لە گۆڕستانی راپەڕین بە 
چەقۆ هێرشی كراوەتەسەر و دەستبەجێ مردووە. تۆمەتبارەكەش لە شوێنی رووداوەكە دەستگیركراوە، بە بڕیاری دادوەر بەند كراوە".

ئەیهان عەلی

خالیــد حەســەن كــە دراوســێی ماڵی 
ئەحمەدە و شایەدحاڵێكی رووداوەكەیە، 
بە )رووداو(ی گوت: "كە گوێم لە دەنگی 
تەقەكە بــوو رامكردە ماڵی ئەوان، بینیم 
كەوتووە،  توالێتەكــە  لەنــاو  ئەحمــەد 
كــە دەریانهێنــا مردبــوو. دوای ئەوەی 
دەگریا  باوكی  وەرگرتەوە،  تەرمەكەمان 
و دەیگــوت ئینشــائەڵڵا مــن پێــش تۆ 
دەخەنە ناو گۆڕەوە. ئێمــە لە مزگەوت 
چــاوەڕێ بوویــن شووشــتنی تەرمــی 
ئەحمــەد تەواو بــێ، باوكــی ئەحمەد 
جەڵتە لێیــدا و مرد، ئاواتەكەی هاتەدی و 

لەگەڵ كوڕەكەی ناشتیان". 

دوعاكەی باوكی قبوڵ بوو 

  دڵشاد 10 ساڵ لە دەرەوەی وڵات ژیاوە و وڵاتینامەی بەریتانیای هەبوو كەسوكاری ئەحمەد دەڵێن ماوەی چوار ساڵ بوو تووشی نەخۆشیی دەروونی بووبوو

عومەر چاوشین
رووداو - رانیە

دوای تەواوكردنی وەرزشەكەیان لە هۆڵێكی 
لەشــجوانی لە رانیە، پێشڕەو لەگەڵ هاوڕێكەی 
چــوو بــۆ بــازاڕی رانیە بــۆ ئــەوەی لەفەیەك 
بخۆن، لەوێ لەســەر گۆڕینی تەلەفزیۆن لەگەڵ 
هاوڕێكــەی دەبێتە كێشــەیان، دواتر پێشــڕەو 

لەلایەن خاوەنی خواردنگەكە دەكوژرێ.
 سەعات 9:30ی شــەوی 2019/11/23 لە 
نێــو بــازاڕی رانیە و لە نزیك پاركــی دەروازە، 
گەنجێكــی تەمــەن 20 ســاڵ بەناوی پێشــڕەو 
دووكاندارێكــی  لەلایــەن  ئەمیــن،  حوســێن 
بازاڕەكــەوە بە نــاوی )ر. ســلێمان( بە چەقۆ 

كوژرا، دواتر پۆلیس بكوژەكەی دەستگیركرد.
رائید شۆڕش ئیسماعیل، گوتەبێژی پۆلیسی 
راپەڕین بــە )رووداو(ی راگەیاند: "ئەو شــەوە 
شەڕ لەنێوان چەند كەسێك دروستبووە، پۆلیس 
ئاگادار كرایەوە. لە شەڕەكەدا گەنجێكی تەمەن 
20 ساڵ كوژراوە و یەكێكیش بریندار بووە". 

بریندارەكە تەمەنی 29 ساڵە و تۆمەتبارە بە 
كوشتنی پێشڕەو، ئێستا بەپێی ماددەی 405 لە 
یاسای سزادانی عێراقی دۆسیەی بۆ كراوەتەوە. 
جگــە لــە تۆمەتباری ســەرەكی، دوو كەســی 

دیكەش بەپێی ماددە 413 دەستگیركراون.
ســەبارەت بــە هــۆكاری رووداوەكــە، رائید 

شــۆڕش دەڵێــت: "ئەوان ئەو شــەوە لەســەر 
گۆڕینــی كەناڵــی تەلەفزیــۆن بەشــەڕهاتوون، 
هەرچەنــدە پێشــتریش كێشــە لــە نێوانیانــدا 
هەبووە، بەڵام كێشەكان هی ئەوە نین شەڕیان 

لەسەر بكرێ و خوێنی تێدا بڕژێ".
رەســوڵ ئەمین پیرۆت كە مامی پێشڕەوە، 
دەڵێت ماڵی براكەی هیچ كێشەیان لەگەڵ كەس 
نەبــووە، تەنیا ئەوە نەبێ كە باری ئابوورییان 
كەمێك خراپە. لەبەر ئەوەش پێشــڕەو داوای 
كردبوو بینێرنە دەرەوە، باوكی هەندێك پارەی 
بــۆ كۆكردەوە و بەڕێی كرد، بەڵام زۆری نەبرد 

سنووردارش كرایەوە.
رەســوڵ دەڵێت كە پێشــڕەو ســنوورداش 
كرایــەوە، بەلەمێكــی كــڕی و لــە دەربەنــدی 
رانیــە كاری پێدەكرد، خووی دابووە وەرزش و 

شەوان دەچووە هۆڵێكی لەشجوانی.
رەســوڵ ئەمین باســی شــەوی رووداوەكە 
كــە  شــەوان  "پێشــڕەو  دەڵێــت:  و  دەكات 
وەرزشــەكەی تەواو دەكرد، لەگەڵ هاوڕێكانی 
دەچوون بۆ بازاڕ بۆ لەفەخواردن، ئەو شەوەش 
لەگــەڵ )م(ی هاوڕێــی چووبــوون بــۆ بــازاڕ 
لــەوێ لەگەڵ خاوەنی ئــەو دووكانەی لەفەیان 
لــێ خواردبوو لەســەر گۆڕینــی تەلەفزیۆنەكە 
لێیــان بووە بــە كێشــە. )م( تەلەفزیۆنەكەی 
كوژاندبــووەوە و دووكانەكەیان جێهێشــتبوو. 
ئەوانــەی لــە دووكانەكــە بــوون گاڵتەیان بە 

دووكاندارەكــە كردووە و تەریقیان كردووەتەوە 
گوایــە لــە دووكانەكەی خۆی ئیهانــە كراوە و 
تەلەفزیۆنیــان لــێ كوژراندووەتــەوە. ئەویش 
چەقۆیەكی گەورەی هەڵگرتووە و دوو چەقۆی 

لە پێشڕەو داوە".
پێشڕەو بە برینداری گەیەنرایە نەخۆشخانە، 
بەڵام لــەوێ مرد. مامی پێشــڕەو دەڵێت "كە 
زانیمان پێشــڕەو لەســەر شــتێكی وا بێ مانا 

كوژراوە، تووشی شۆك بووین". 
تۆمەتبارەكــە  كەســوكاری  ئەگەرچــی 
ویســتبوویان بەشداری لە پرســەی پێشڕەودا 
بكــەن، بــەڵام بنەماڵــەی پێشــڕەو رێگەیان 
پێنەدابــوون. رەســوڵ دەڵێــت: "ئێمــە هیچ 
كێشــەیەكمان لەگەڵ بنەماڵــەی تۆمەتبارەكە 
نییە و هیچ كاردانەوەیەكیشــمان بەرامبەریان 
نابێ، پۆلیس تۆمەتبارەكەی دەستگیر كردووە 
و چاوەڕێیــن بزانیــن چ ئیجرائاتێكی بەرامبەر 

دەكرێ".
باوكــی )م( بەرگری لە كوڕەكەی دەكات و 
دەڵێت ئەو بەم كارەی ویستوویەتی هەرای نێو 
دووكانەكە خامۆش بكاتەوە، بەڵام كارەســاتی 

بەدوادا هات.
ئەحمــەد مســتەفا، باوكــی )م( دەڵێــت: 
"كوڕەكەم هاوڕێیەكی نزیكی پێشڕەو بوو، ئەو 
شــەوە بە یەكەوە چوونەتــە دووكانەكە لەفە 
بخۆن، لەوێ لەسەر گۆڕینی كەناڵی تەلەفزیۆن 

بووەتــە هەرا، چونكە یاریی تۆپی پێ هەبووە 
و هــەر كەســێك داوای كەناڵێكــی كــردووە. 
كوڕەكەشــم بۆ ئــەوەی كۆتایی بــە هەرایەكە 

بێنێ، تەلەفزیۆنەكەی كوژاندووەتەوە".
وەك ئەحمەد باســی دەكات، دوای ئەوەی 
كوڕەكــەی تەلەفزیۆنەكــەی كوژاندووەتــەوە، 
دووكانەكەیــان جێهێشــتووە، بــەڵام خاوەنی 
بــووە،  تــووڕە  زۆر  كارە  بــەو  دووكانەكــە 
دوای  و  هەڵگرتــووە  گــەورەی  چەقۆیەكــی 
پێشــڕەو و كوڕەكــەی ئــەو كەوتــووە، دوو 
چەقۆی لە پێشــڕەو داوە. ئەحمەد گوتیشی: 
"هەرچەندە ئەو پیاوە هەڕەشــە بووە لەســەر 
گیانــی كوڕەكــەی منیــش، بــەڵام مــن هیچ 

سكاڵایەكم لەسەری نییە".
)موحســین ســلێمان( برای )ر. سلێمان( 
نیگەرانە لە كوشــتنی ئەو گەنجە بە دەســتی 
براكەی و دەڵێت: "راستە براكەم بكوژە، بەڵام 
كوشــتنەكە بە پــان نەبووە، قــەت حەزمان 
نەكــردووە دەســتمان بچێتــە خوێنــی كەس، 
پاســاوەكەش بــۆ كوشــتنی ئەو گەنجــە زۆر 

لاوازە".
موحســین هەروەهــا دەڵێــت: "بنەماڵــەی 
كوژراو لەســەر حەقــن، بۆیە هەرچییەك بڵێن 
ئێمە ئامادەین، بە هەموو لایەك هاوكاری یاسا 
و پۆلیــس دەبین بۆ ئــەوەی مافی كوژراوەكە 

نەفەوتێ".

گەنجێك لەسەر گۆڕینی كەناڵی 
تیڤی دەكوژرێت

ئەحمەد خۆی كوشت و 
باوكیشی لە خەمی ئەو مرد

عومەر چاوشین
رووداو – قەڵادزێ

دڵشــاد، نزیكەی 10 ســاڵ لە بەریتانیا ژیا، 
لــەو ماوەیــە ماســتەری لــە زمانــی ئینگلیزی 
بەدەستهێنابوو، پاشــان گەڕایەوە كوردستان و 
لــە بێدەنگییەكی وەكو ژیانی خــۆی بێدەنگدا، 

كۆتایی بە ژیانی خۆی هێنا.
 ،2019/11/27 رۆژی  نیــوەڕۆی  دوای 
گەنجێكــی تەمــەن 34 ســاڵ بەنــاوی دڵشــاد 
محەممەدئەمیــن، لەنێــو ماڵەكــەی خۆیــدا لە 
گەڕەكــی كارەبــا لە قــەڵادزێ، بــە گوللەیەكی 

كلاشینكۆف كۆتایی بە ژیانی خۆی هێنا.
دڵشــاد، بە فەرمی مامۆســتا نەبــوو، بەڵام 
بەهۆی ئەو خولانەی بۆ قوتابی و ئارەزوومەندانی 
فێربوونــی زمانی ئینگلیزی دەیكردنەوە، لە نێو 

خەڵكدا بە مامۆستا دڵشاد ناسرابوو. 
دڵشــاد كە خێزانــی پێكنەهێناوە و بە تەنیا 
دەژیا، 14 ساڵ لەمەوبەر وەكو هەزاران گەنجی 
كورد ســەری خــۆی هەڵگــرت و لــە بەریتانیا 
گیرسایەوە. 10 ساڵ لەوێ مابووەوە و ماستەری 
لە زمانی ئینگلیزی بەدەستهێنابوو، بەڵام چوار 

ساڵ لەمەوبەر گەڕابووەوە كوردستان.
فەرمان عەزیز كە هاوڕێی دڵشــادە، دەڵێت: 
"دڵشاد كەســێكی رۆشنبیر بوو، زۆر لەسەرخۆ 
بوو، زۆر حەزی لە كار بوو، بەشــداریی زۆربەی 
چالاكییە مەدەنییەكانی شاری قەڵادزێی دەكرد".
دڵشــاد،  مامۆســتا  كاری  بــە  ســەبارەت 
هاوڕێكــەی دەڵێــت: "لەبەر ئەوەی ماســتەری 
لــە زمانــی ئینگلیزی هەبــوو، جاروبــار خولی 
فێربوونــی زمانــی بــۆ قوتابیانــی بنەڕەتــی و 
ئامادەیی دەكردەوە. جگە لەوەش عارەبانەیەكی 
هەبوو هەندێكجار وردەواڵەی لەسەر دەفرۆشت، 

هەندێكجاریش حەمباڵیی پێدەكرد".
بــە گوتــەی فەرمــان، دڵشــاد زۆر حــەزی 
كــردووە دابمــەزرێ، بــەڵام حــەزی دەكــرد لە 
بــواری ســەربازیدا دابمەزرێ، گوتیشــی: "هەر 
جارێــك لێمان دەپرســی بۆچی هاوســەرگیری 
ناكەی، دەیگوت كەســێكم دەستنیشان كردووە 

و بەمنزیكانە هاوسەرگیری دەكەین".
دڵشــاد دایــك و باوكــی نەمابــوون، لەگەڵ 
برایەكــی دەژیــا، ئــەو لــە نهۆمی ســەرەوە و 
براكەشــی لە نهۆمــی خوارەوە بوو. ســەبارەت 
بە هۆكاری خۆكوشتنەكەی، هاوڕێكەی دەڵێت: 
"ئێمــە ئاگادار بووین كــە باری دەروونی جێگیر 
نییە، بەڵام مەترســیی بۆ كەس نەبوو. زۆربەی 

خەڵكی قەڵادزێش پەرۆشن بۆی، چونكە زۆریان 
خۆشدەویست".

شــۆڕش ئیســماعیل، گوتەبێــژی پۆلیســی 
راپەڕین ســەبارەت بە خۆكوشــتنی ئەو گەنجە 
بــە )رووداو(ی گــوت: "دوای ئــەوەی پۆلیس 
لــە رووداوەكە ئاگادار كرایەوە، تیمی پۆلیســی 
بەڵگــە و تــاوان چوونــە شــوێنی رووداوەكە، 
دەركــەوت لەنێو ماڵەكەیدا گوللەیەكی لە خۆی 
داوە و خــۆی كوشــتووە، گوللەكەش لە دەمی 

چووەتە ژوورێ و لە پشتەسەری دەرچووە". 
گوتیشــی: "ئەو گەنجە ماســتەری لە زمانی 
ئینگلیزیدا هەبووە و وڵاتینامەی بەریتانیاشــی 
هەبوو، بەڵام چوار ســاڵ لەمەوبەر گەڕاوەتەوە 

كوردستان و لێرە بە تەنیا ژیاوە".
ســەبارەت بــە هــۆكاری خۆكوشــتنی ئــەو 
گەنجــە، رائیــد شــۆڕش ئیســماعیل گوتــی: 
"بەگوێــرەی لێكۆڵینەوە ســەرەتاییەكان و ئەو 
بەڵگانەی تا ئێســتا لەبەردەســتن، ئەو گەنجە 

نەخۆشیی دەروونی هەبووە".

بەگوێرەی لێكۆڵینەوەی پۆلیس و پزیشــكی 
10ی  ســەعات  لــە  گەنجــە  ئــەو  دادوەری، 
شــەوی 2019/11/26 خۆی كوشــتووە، بەڵام 
تاوەكــو ســەعات 12ی نیــوەڕۆی رۆژی دواتر 

كەسوكارەكەی پێیان نەزانیوە.
عوســمان ئەحمەد، بەڕێوەبــەری كارگێڕیی 
قــەڵادزێ  نوێــی  شــەهیدانی  نەخۆشــخانەی 
تەرمــی  "كاتێــك  گــوت:  )رووداو(ی  بــە 
دڵشــاد گەیەنرایە بەشــی پزیشــكی دادوەریی 
بەســەر  ســەعات   14 نەخۆشــخانەكەمان، 
رووداوەكــەدا تێپەڕیبوو، بەهۆی بۆنی تەرمەكە 
پشــكنین  دوای  پێیانزانیبــوو.  كەســوكاری 

دەركەوت كە خۆی كوشتووە". 
گوتیشــی: "لە پشــكنیندا هیچ ئاسەوارێكی 
لێدان لەســەر جەســتەی دەرنەكــەوت، مادەی 
هۆشــبەر و كحولیشــی بەكارنەهێنــاوە، لەبەر 
ئەوەی باری دەروونی ناجێگیر بووە، بۆیە خۆی 
كوشــتووە. دوای پشكنین تەرمەكەی رادەستی 

كەسوكارەكەی كرایەوە".

لە قەڵادزێ 
چالاکوانێک خۆی دەكوژێ

ماستەری لە زمانی ئینگلیزیدا هەبوو

تریسكە شێرزاد
رووداو - هەولێر

 مامــی پێیگوتبوو كە بچێ ســەر لە باوكە 
نەخۆشــەكەی بدات، بــەڵام ئەحمەد نەك هەر 
نەچــوو بــۆ لای باوكــی، بەڵكــو لــە توالێتی 
ماڵەكەیاندا بە گوللەیەك خۆی كوشت. باوكی 
ئەحمــەد بەرگەی مەرگــی كوڕەكەی نەگرت و 

هەر هەمان رۆژ جەڵتە لێیدا و مرد.
رۆژی  ئێــوارەی  چــواری  ســەعات 
2019/11/20 گەنجێكــی تەمــەن 23 ســاڵ 
بەناوی ئەحمەد رەشید كە تاقانەی سێ خوشك 
بــوو، لە نێو تەوالێتــی ماڵەكەیاندا لە گوندی 

گردەگۆزینــەی ســەر بــە قەزای كــەلار خۆی 
كوشت.

موقەدەم عەلی جەمال قەدوری، گوتەبێژی 
پۆلیســی گەرمیــان بــە )رووداو(ی راگەیاند: 
"دوای ئەوەی لەلایەن نەخۆشخانەی فریاكەوتنی 
شەهید هەژار لە كەلار لە رووداوێكی خۆكوشتن 
ئــاگادار كراینەوە، پــەڕاوی لێكۆڵینەوەمان بۆ 
رووداوەكــە كردەوە كە خۆكوشــتنی كوڕێكی 
تەمەن 23 ساڵ بوو بەناوی ئەحمەد رەشید".

پۆلیس ســەبارەت بە هۆكاری خۆكوشتنی 
ئەو كوڕە قسەی لەگەڵ كەسوكارەكەی كردووە، 
ئەوان دەڵێن كوڕەكەیان چوار ساڵ بوو تووشی 
نەخۆشــیی دەروونــی بووبــوو، چەندینجــار 
بردوویانەتە لای پزیشك، بەڵام چارەی نەبووە. 
تــا ئەوكاتەشــی خــۆی كوشــتووە، دەرمانی 

چارەسەری نەخۆشیی دەروونی بەكارهێناوە.
بە گوتــەی موقــەدەم عەلی جەمــال، لەو 
كاتەی كەسوكاری ئەحمەد لە مزگەوت خەریكی 
شووشــتنی تەرمــی ئەحمــەد بــوون، باوكی 
ئەحمەدیش لە خەفەتی لەدەستدانی كوڕەكەی 

جەڵتە لێیداوە و هەر لەوێ مردووە.
ســەعید عەزیــز كە مامــی ئەحمــەدە، بە 
)رووداو(ی گوت: "برازاكەم ماوەی چوار ســاڵ 
بوو تووشی نەخۆشیی دەروونی بوو بوو، رۆژێك 
لە نــاكاو هەڵســوكەوتی گــۆڕا و لەخۆیەوە 
بیانــووی دەگرت و تووڕە دەبوو، بردمان بۆ 
لای پزیشكێك لە سلێمانی، دوای پشكنین 
دەركــەوت تووشــی نەخۆشــیی دەروونی 
بووە، دكتۆر چارەســەری بۆ نووســی و 
گوتی دەبێ بەردەوام بێ لە بەكارهێنانی 

ئەو دەرمانانە".
ئەحمــەد  بــە گوتــەی ســەعید، 
رۆژانــە دەرمانەكانی لــە كاتی خۆیدا 
بەكارهێنــاون، رۆژانەش لەگەڵ باوكی 
چووەتــە عەلــوەی كــەلار و كاریان 
كــردووە، بــەڵام پێدەچێ ســوودی 
لــە دەرمانەكان وەرنەگرتبێ. ســەعید 
دەڵێــت: "ئەحمەد هەندێكجــار هێندە 
لەسەرخۆ و هێمن بوو، هەستت نەدەكرد 

نەخۆشە".
ســەعید ئاشــكرای كــرد كــە دوو ســاڵ 
لەمەوبــەر رۆژێكیان ئەحمــەد داوای پارەی لە 
دایكــی كــردووە، ئەویش لەبەر ئــەوەی زۆری 
خۆشدەویســت پــارەی پێــداوە. كاتێــك لێی 
پرســیوە ئەو پارەیەی بۆچییــە؟ گوتوویەتی 
دەچمــە قەندیل دەبم بە گەریــا، بەڵام ئەوان 
زوو ئاسایشیان ئاگادار كردبووەوە، بەر لەوەی 

ئەحمەد بگاتە قەندیل دەستگیریان كردبوو.
وەك سەعید باسی دەكات، باوكی ئەحمەد 

پارچە زەوییەكی لە نزیك ماڵی خۆیان هەبووە 
و بەنیــاز بــووە بۆ ئەحمەدی بكاتــە خانوو و 
ژنێكیشی بۆ بهێنێ، بەڵام خۆكوشتنی ئەحمەد 
سەرلەبەری پلانی ئەو خێزانەی هەڵوەشاندەوە.

ســەعید باســی رۆژی رووداوەكــەی كرد و 
گوتــی: "ئــەو رۆژە دوای نیــوەڕۆ داوای 450 
هــەزار دیناری لــە دایكی كردبوو، دایكیشــی 
بەهۆی ئەوەی زۆری خۆشدەویســت پارەكەی 
پێدابوو، بەڵام ترسابوو كە دووبارە هەوڵ بدات 
بچێتە قەندیل، بۆیە منی ئاگادار كردەوە. منیش 
كوڕێك لە گەراج ئیش دەكات ئاگادارم كردەوە 
ئەگەر بینیت پێمبڵێ، خۆشم چووم لە بازاڕی 
كەلار بەدوایــدا بگەڕێم، لەنــاو ئۆتۆمبێلەكەم 
بووم، ئەوم بینی بە تاكسی دەچێتەوە ماڵەوە.
ئەحمــەد لــە نزیــك ماڵەكەی لە تاكســی 
دادەبەزێ، مامیشی دەچێتە بەردەمی و لەگەڵ 

خۆی دەیباتەوە بەردەم دەرگای ماڵەكەیان.
سەعید دەڵێت: "ئۆتۆمبێلەكەم راگرت، دوو 
خولەكی پێنەچــوو گوێم لە دەنگی تەقە بوو، 
رامكــرد، بینیم خوێن لە ژێر دەرگای تەوالێتی 
ماڵــی براكــەم دێتــە دەرەوە، كــە دەرگاكەم 
كــردەوە بینیم ئەحمەد گوللەیەكی لە ســەری 

خۆی داوە". 
سەعید لەو باوەڕەدایە ئەحمەد ئەو پارەیەی 
بۆ كڕینی دەمانچە لە دایكی وەرگرتووە، چونكە 

ئەو پێشتر دەمانچەی نەبووە.

پێشڕەو حوسێن لەلایەن لەفەفرۆشێکەوە کوژرا

راپۆرت

رووداو - هەولێر

چەكدارانی سەر بە توركیا لە كاتی هێرشی 
ســەرێ كانیــێ هاواریــان دەكرد "بــەرازەكان 
بكــوژن، كافــرەكان بكــوژن". دواتــر ماڵــە 
كوردەكانیان سووتاند، ماڵی مەسیحییەكانیان 
تــاڵان كرد و دەســتیان بۆ ماڵــی عەرەبەكان 
نەبرد. ئاوارەكان دەڵێن ئامانجی ئەو هێرشــە 
دەركردنــی ئەوان بووە لەو ناوچەكانی خۆیان، 
ناوچەیەك كە ئەســتەمە جارێكی دیكە بتوانن 

بۆی بگەڕێنەوە.

لــە دوو مانگــی رابــردوودا ژمارەیەكی زۆر 
ڤیدیۆی توندوتیژییەكانی چەكدارانی گروپەكانی 
سەر بە توركیا بڵاوبوونەتەوە. پێدەچێ ئامانج 
لێیــان تۆقاندنی ئــەو ئاوارانە بێ كە بە نیازی 
گەڕانەوەن بۆ ســەر مــاڵ و حاڵی خۆیان، بەو 
شــێوەیەش بە بڵاوكردنەوەی تــرس، پڕۆژەی 

گۆڕانی دیموگرافی ناوچەكە جێبەجێ بكەن.
محەممەد ئەمین، تەمەن 37 ساڵ، لە رۆژانی 
سەرەتای هێرشەكاندا شارۆچكەی سەرێ كانی 
جێهێشــت و لــە كەمپێكــی نزیــك تەلتەمەر 
نیشــتەجێیە و بە رۆژنامەی )ئیندیپێندنت(ی 
بەریتانی دەڵێ: "هیچ كەس ناتوانێ بگەڕێتەوە، 
مەحاڵە. ئێمە ڤیدیۆكانمان بینیوە كە چۆن بە 

گوللەباران خەڵكی كورد دەكوژن".
رەجــەب تەیب ئەردۆغان، ســەرۆككۆماری 

كــە  دەكات  ئــەوە  بانگەشــەی  توركیــا 
هێرشەكانی نۆی تشرینی یەكەمی ئەمساڵ بۆ 
دوورخستنەوەی هێزەكانی سووریای دیموكرات 
)هەسەدە(یە لە ناوچە سنوورییەكان. توركیا 
هەسەدە بە باڵی ســووریای پارتی كرێكارانی 
كوردستان )پەكەكە( دەزانێ، بانگەشەیەك كە 

هەسەدە رەتی دەكاتەوە.
و  كوشــتار  و  تاڵانــی  هەڵمەتــی  بــەڵام 
ئەشكەنجەی خەڵكی ناوچەكە و بڵاوكردنەوەی 
ڤیدیۆكانیــان ئاماژە بــۆ پلانێكی درێژخایەنی 
توركیا دەكات كە ئەگەر سەر بگرێ، پێكهاتەی 
ئەتنیكی ئەو ناوچەیە بۆ هەتاهەتایە دەگۆڕێ، 
پەیوەندیــی نێوان پێكهاتەكانــی ئەو ناوچەیە 
تێكــدەدات و لــە هەمــوو ئەوانــەوە توركیــا 
قووڵاییەكی نوێی لە سووریا دەستدەكەوێ بۆ 
ئەوەی لەوێــوە هەژموونی خۆی لە رۆژهەڵاتی 
نێوەڕاســت پەرەپێبــدات. كــوردی رۆژئاڤــا 

قوربانیی هەرە گەورەی ئەو نەخشەیەن.
بیــال شــێخموس، تەمــەن 40 ســاڵ و 
دانیشــتووی كەمپێكــی ئاوارەكانــی رۆژئاڤای 
كوردستان، ناتوانێ سەیری ئەو ڤیدیۆیە نەكات 
كە لەســەر یەكێك لــە لاپەڕەكانی گروپەكانی 
ســەر بە توركیا لە فەیسبووك بڵاوكراوەتەوە. 
بیلال بــە رۆژنامەی )تێلیگــراف(ی بەریتانی 
دەڵێ: "سەیری ئەو كوڕە بكە، ئەوە عەرەبێكی 
خەڵكــی گەڕەكەكــەی خۆمانــە، كەچــی بەو 

چەكدارانە دەڵێ خانووەكەی ئێمە كامەیە".
هەفتەی رابردوو سارا لی ویتسن، بەڕێوەبەری 
پرۆگرامی رۆژهەڵاتی نێوەڕاستی هیومەن رایتس 
وۆچ )HRW(لــە راپۆرتێكدا رایگەیاند، ناوچە 
ئارامەكەی كە توركیا بانگەشــەی دامەزراندنی 
دەكات، بــۆ خەڵكانی زۆرینە كوردی ناوچەكە 
ئارام نییە، چونكە دەست بەسەر موڵك و ماڵی 
خەڵكدا گیراوە و رێگە لە گەڕانەوەی كورد بۆ 

ناوچەكان دەگیرێ، جگە لەوەش سێ كەس كە 
هەوڵی گەڕانەوەیان داوە كوژراون.

یەكێك لەوانەی كە موڵك و ماڵیان دەستی 
بەســەردا گیراوە بەسیمە داودە كە ئافرەتێكی 
ئێزدی خەڵكی گوندێكی سەر بە ناوچەی سەرێ 
كانییە. بەسیمە لەوبارەوە بە )ئیندیپێندنت( 
دەڵــێ: "هەندێــك لــە دراوســێ عەرەبــەكان 
تەلەفۆنیان بۆ كردین و پێیانگوتین چەكدارەكان 
دەستیان بەسەر خانووەكەی ئێمەدا گرتووە و 
كردوویانە بە بارەگا. ئەوان دەســتیان بەسەر 
زەویــوزار و كەلوپەلەكانیشــماندا گرتووە. بە 

كورتییەكەی هەموو شتێكیان بردووە". 
بە گوتەی سەركردەیەكی ئێزدیی ناوچەكە، 
45 خێزانی ئێزدی و دەیان خێزانی مەســیحی 

لە ناوچەی سەرێ كانی رایانكردووە.
بەســیمە داود، تەمــەن 41 ســاڵ، پێیوایە 
ئەوەی چەكدارانی ســەر بە توركیا كردوویانە: 

"هەمان ئەو شتەیە كە داعش لە 2014 كردی، 
دەترســاین بمانكوژن یان بمانكەن بە كۆیلەی 
ســێكس". ئافرەتە ئێزدییەكە دەڵێ "دراوسێ 
عەرەبەكانمــان پێیانگوتیــن رابكەیــن، ئەوان 
دەیانگــوت ئەگەر ئەوان بێــن دەتانكوژن. دوو 
خێزانی مەسیحیش لە گوندەكەی ئێمە هەبوون، 

لەبەر هەمان هۆكار گوندەكەیان جێهێشت".
بەپێی راپۆرتەكانی ئیدارەی خۆســەری، لە 
رۆژانی یەكەمی هێرشەكاندا نزیكەی 300 هەزار 
كەس لە ناوچەكانی سەرێ كانی و گرێ سپی 
ئــاوارە بوون، لەو ژمارەیــەش دەیان هەزاریان 
عەرەب بوون كە ئێســتا گەڕاونەتــەوە، بەڵام 
نزیكەی 170 هەزار كەســیان هەتا ئێســتاش 

ئاوارەن.
هێرشــەكەی توركیــا دوای پەیوەندییەكی 
تەلەفۆنــی نێوان ســەرۆكی ئەمریكا و توركیا 
دەستیپێكرد كە تێیدا سەرۆكی ئەمریكا بەڵێنی 
بە هاوتا توركەكەی دا ئەگەر هێزەكانی توركیا 
هێرش بكەن، ئەوە ئەمریكییەكان بەرەنگاریان 
نابنــەوە. یەكێــك لــە ئامانجەكانــی توركیــا 
گواستنەوەی سەدان هەزار كۆچبەری سووریی 
نیشتەجێی توركیایە بۆ ئەو ناوچەیە، ئەوەش 
ترسی گۆڕینی دیمۆگرافی لای خەڵكی رەسەنی 
ناوچەكــە قووڵتر كردووەتــەوە، لەبەر ئەوەی 
زۆرینــەی ئەو كۆچبەرانــە خەڵكی ناوچەكانی 

باشووری سووریان.
فەیســەڵ ئەمین لە ســەرەتای هێرشەكانی 

توركیــادا ناوچەكــەی جێهێشــت، ئێســتاش 
لــە باڵەخانــەی قوتابخانەیــەك دەژی كە بۆ 
ئاوارەكان تەرخانكراوە. فەیســەڵ، تەمەن 32 
ســاڵ، دەڵێ: "ئێمە خانــوو و دوكانی خۆمان 
هەبــوو، بــەڵام ئەوان هەموو شــتێكیان دزی. 
هەندێك لە خێزانەكان توانیویانە بۆ ماوەیەكی 
كورت بگەڕێنەوە و بینیویانە هەموویان بەتاڵ 
كــراون. توركیا دەیەوێ هەموو ناوچەكە بگرێ 
و دەیەوێ دیمۆگرافیی هەموو ناوچەكە بگۆڕێ، 
واتە كورد دەربكات و عەرەب بهێنێتە ناوەوە".
توركیا لە سەرەتای 2018 ئۆپەراسیۆنێكی 
بۆ ســەر ناوچەی عەفرین دەستپێكرد و دوای 
دوو مانگ لە ئاداری هەمان ســاڵدا، دەســتی 
بەســەر شــارەكە و ناوچەكانــی دەوروبەریــدا 
گــرت. ئەزموونی عەفرین هۆكارێكە بۆ ئەوەی 
نیگەرانیــی ئــاوارە كوردەكانــی ســەرێ كانی 
قووڵتر ببێتــەوە. هەتا ئێســتاش 130 هەزار 
كــوردی عەفرین لە كەمپەكانی ئــاوارەكان لە 
ناوچەكانی ژێر دەسەڵاتی هەسەدە نیشتەجێن، 
لە كاتێكدا ماڵ و موڵكیان لەلایەن چەكدارانی 

سەر بە توركیاوە دەستیان بەسەردا گیراوە.
بریجیت كۆنڵــی، لێكۆڵەر لە دامــەزراوەی 
ئاشــتی جیهانــی و شــارەزای توندوتیژیی بە 
كۆمــەڵ، لــە لێدوانێــك بــۆ )ئیندیپێندنت(، 
نیگەرانییەكەی فەیســەڵ پشتڕاست دەكاتەوە 
و دەڵــێ: "هێرشــەكانی توركیا بــۆ باكووری 
سووریا بە روونی مۆركی پاكتاوی ئەتنیكییان 
پێوە دیارە. واتە بۆ دەركردنی كورد و هێنانی 

عەرەبی سووریایە".
لای زۆر لــە خەڵــك و ئاوارەكانی رۆژئاڤای 
كوردســتان ئەوەی روودەدات ئاكامی خیانەتی 
ئەمریــكا و كۆمەڵــگای نێودەوڵەتییــە. ئایلا 
ئەحمــەد، تەمــەن 31 ســاڵ و دانیشــتووی 
كەمپی تەلتەمەر، داماوە چۆن باسی دۆخەكە 
و هەســتی خۆی بكات و دەڵــێ: "نازانم چۆن 
بۆت بــاس بكەم... وەك ئەوەیە بە پەتێكەوە 
ئێمەیان ناردبێتە ناو بیرێك و لە پڕ پەتەكەیان 
پچراندبــێ. ئەگەر وڵاتە زلــەكان ئەوەیان پێ 
چارە نەكرێ، نازانم چیمان بەســەر دێ. ئێمە 

هیچ كوێمان نییە رووی تێبكەین".

توركیا لە باكووری سووریا خەریكی 
گۆڕینی دیمۆگرافیایە

رووداو – سنە

ئێســتا  بەنزیــن،  نرخــی  گرانكردنــی  دوای 
ئێرانییەكان ترســیان لێ نیشــتووە حكومەت بە 
گرانكردنــی نرخــی ئــاو و كارەبا هێنــدەی دیكە 
باری سەرشــانیان گرانتر بكات، بەڵام شارەزایان 
دەڵێــن حكومەت ئەزموونی لە گرانكردنی بەنزین 
وەرگرتــووە، ئەگــەر نرخی ئــاو و كارەباش بەرز 

بكاتەوە، ئەوە بە بەرنامە دەیكات.
و  ئێــران  ئەمدواییانــەی  خۆپیشــاندانەكانی 
رۆژهەڵاتــی كوردســتان كــە بەهــۆی گرانكردنی 
نرخی بەنزین بوو بۆ ســێ قاتی خــۆی، بەراورد 
بە خۆپیشــاندانەكانی پێشتر ئاستێكی پێوانەیی 
تۆمــار كرد. بەپێــی ئامــارە فەرمییەكانی ئێران 
خۆپیشاندانەكە 28 پارێزگا و زیاتر لە 100 شار و 

شارۆچكەی گرتەوە.
حكومــەت كە بەردەوام بەڵێنــی گەڕاندنەوەی 
داهاتی گرانكردنــی بەنزینی بۆ گیرفانی خەڵكی 
دەدا، مەزندەی نەكردبوو ئەو راگەیاندنە لە ناكاوە، 
بتوانێ هێندە خەڵك بوروژێنی و راپەڕینێكی لەو 
چەشــنەی لێبكەوێتەوە. هەر بۆیە لەگەڵ یەكەم 
ســاتەكانی ئەو یاخیبوونە مەدەنیــە، هێزەكانی 
پۆلیس و سوپا و دەزگا هەواڵگرییەكان، بە توندی 

رووبەڕووی خۆپیشاندەران بوونەوە.
لــە چەندیــن شــار و شــارۆچكەی رۆژهەڵاتی 
كوردســتانیش لە دژی ئەو دۆخە، خۆپیشــاندان 
بەڕێوەچــوو. یەكەم تەقەش لە خۆپیشــاندەرانی 
مەریــوان و جوانــڕۆ كــرا. ئامــارە فەرمییەكانی 
رێكخراوی جیهانیی لێبووردن )ئەمنســتی( باس 
لــە كوژرانــی 163 كەس دەكات، بــەڵام ژمارەی 
قوربانییان هێشــتا بە تەواوی نەزانــراوە. ئامارە 
نافەرمییەكانیــش ژمارەی كوژراوەكان بە نزیكەی 
300 كەس مەزندە دەكەن. بەپێی ئاماری فەرمی 
دەزگای دادی ئێرانی زیاتر لە 7000 خۆپیشاندەر 
دەستبەســەر كراون. بــەڵام چالاكڤانانی مەدەنی 

باوەڕیان بە ئامارەكانی دەوڵەت نییە.
بەپێــی ئامارەكانــی رێكخــراوی هەنــگاو بــۆ 
مافەكانی مرۆڤ، خۆپیشاندان زیاتر لە 15 شاری 
رۆژهەڵاتی كوردستانی گرتەوە، نزیكەی 50 كەس 

كوژراون و 2500 كەســیش دەستبەســەر كراون. 
ژمارەی بریندارەكان بە تەواوی دیار نییە، چونكە 
زۆربەی بریندارەكان لە ترســی دەستبەسەركردن 
نەچوونەتە نەخۆشــخانەكان و لــە نێو ماڵەكاندا 

تیمار كراون.
لــە مەریــوان و جوانــڕۆ، بــۆ دۆزینــەوە و 
دەستبەسەركردنی بریندارەكان، هێزە ئەمنییەكان 
دەســتیان بە پشــكنینی مــاڵ بە ماڵ كــردووە. 
تەنیــا لە پارێزگای كرماشــان نزیكەی 34 كەس 
بە تەقەی راستەوخۆی هێزە ئەمنییەكان كوژراون 
و زیاتر لە 1230 كەســیش دەستبەســەر كراون. 
لــە پارێزگای ســنەش باس لــە كوژرانی نزیكەی 
16 كەس دەكرێ كە هەشتیان لە مەریوان بوون. 
كوژرانی دوو كەس لە ســەنتەری شــاری سنە بە 
بەڵگــەوە ســەلمێنراوە. رێكخــراوی مافی مرۆڤی 
هەنــگاو باس لە دەســتگیركردنی زیاتر لە 1000 
كەس لە پارێزگای ســنە دەكات. كاربەدەستانی 
كۆماری ئیســامی تا ئێستا سەبارەت بە ژمارەی 
كوژراوەكانــی ئەم خۆپیشــاندانە بێدەنگن. تەنیا 
ئاژانســی فارس نیوز رایگەیانــدووە كە "ژمارەی 
كوژراوان بەراورد بە خۆپیشــاندانەكانی زســتانی 
2017 زیاتر بووە" لەوەی ساڵی 2017 دا لانیكەم 

25 كەس كوژران.
خۆپیشاندەران ئەو چینەی كۆمەڵگە بوون كە 
بەپێــی زۆربەی راپۆرتە فەرمــی و نافەرمییەكان 
ساڵانێكە لە ژێر هێڵی هەژاریدان. ئەو چینە رۆژ لە 

دوای رۆژ دۆخــی ئابوورییان خراپتر دەبێ و وەك 
خۆیــان دەڵێن ســفرەكانیان بچووكتر دەبێتەوە. 
چینێك كە لانیكەم لە دە ساڵی رابردوودا بەردەوام 
رووی لە زیادبوون بووە و مەزندە دەكرێت زیاتر لە 
80%ی حەشیمەتە 83 میلیۆنییەكەی ئێران بێت.

كۆمەڵناســێكی دانیشــتووی شــاری ســنەی 
رۆژهەڵاتی كوردستان سەبارەت بە دۆخی خەڵكی 
خۆپیشاندەر بە )رووداو(ی گوت: "خۆپیشاندەران 
دەنگیــان بەرانبــەر دۆخی ناجێگیــری ئابووریی 
ئێران هەڵبڕی. پێیانوایە ئیدی كۆماری ئیسلامی 
توانای چارەســەركردنی كێشەكانی ئەوانی نییە، 
چونكــە ئەگەر لە توانایدا بووایە كێشــە ئابووری 
و كۆمەڵایەتییەكانــی خەڵــك چارەســەر بكات، 
تــا ئێســتا هەنگاوێكی بچووكــی لەم پێنــاوەدا 

هەڵگرتبوو".

بەپێی راپۆرتەكان، ناوچە هەژارەكان، پەراوێزی 
شــارە گەورەكان و ئەو پارێزگایانەی كە قەیرانی 
ئابــووری و كۆمەڵایەتی تێیانــدا زیاترە، ناوەندی 
ســەرەكیی خۆپیشــاندانەكان بــوون. چالاكێكی 
سیاسی كە لەبەر هۆكاری ئەمنی نەیویست ناوی 
ئاشــكرا بكرێت، بە )رووداو(ی گوت: "جیاوازیی 
خۆپیشاندانەكانی ئەمجارە لەگەڵ ئەوانەی رابردوو 
ئەوەیــە كە ئەمجارەیان بە تایبــەت لە پەراوێزی 
شــارە گەورەكانی وەك تاران و شیراز و مەشهەد 
و ئەســفەهان، ئەو خەڵكە هــەژارەی كە كۆماری 
ئیسلامی بە )موســتەزعەف( پێناسەیان دەكات 
و بناغەكانی حكومەتەكەی لەســەر دامەزراندبوو، 
هاتنە سەرشــەقام و دەنگیان لە بەرانبەر هەژاری 
و بێكاری و ناســەقامگیریی ئابووری هەڵبڕی. بە 
واتایەكی دی ئەمجارە پایەكانی كۆماری ئیسلامی 

هەژان".
حكومەتی ئێران كە ســاڵانێكە لەژێر گوشاری 
گەمــارۆ ئابوورییەكانــی ئەمریكادایــە، فرۆشــی 
رۆژانــەی نەوتەكــەی زۆر دابەزیــوە و توانــای 
بەڕێوەبردنی لاواز بــووە. لەم دۆخەدا كە داهاتی 
دەرەوە گەیشتووەتە نزمترین ئاست لە 10 ساڵی 
رابــردوودا، هەوڵــدەدات لــە ڕێگــەی گرانكردنی 
ســەرچاوەكانی وزە، وەك بەنزیــن و گاز و ئــاو 
و كارەبا لەســەر خەڵك، كورتهێنانی بودجەكەی 
قەرەبوو بكاتەوە، بۆیە لە ساڵانی رابردوودا جارجار 
بە ئاشكرا و راگەیەنراو و جارجارەش بە نهێنی و 
رانەگەیەنراو ئەم سەرچاوانەی لەسەر خەڵك گران 
كردووە. ئێستاش باس لە گرانكردنی نرخی ئاو و 
كارەبا بۆ ســاڵی داهاتوو دەكرێت. شرۆڤەكارانی 
سیاســی پێیانوایە لە دوای ئــەو دۆخەی بەهۆی 

گرانكردنــی بەنزینەوە هاتە ئاراوە، ئیدی كۆماری 
ئیســامی بەشــێوەیەكی ئاشــكرا جارێكی دیكە 
پڕكێشیی ئەوە ناكات گرانكردنی ئەو سەرچاوانە 
رابگەیەنێت و ئەگەر گرانیشــی بكات بە بەرنامە 
دەیكات، چونكە ئەزموونی لەم دەنگهەڵبڕینانەی 

خەڵك وەرگرت.
سەبارەت بە سەرهەڵدانەوەی خۆپیشاندانەكان، 
چالاكڤانێكی سیاســی لە رۆژهەڵاتی كوردســتان 
كــە لەبــەر بارودۆخــی ئەمنــی نەیویســت ناوی 
بڵاوبكرێتەوە، بە )رووداو(ی گوت: "خەڵكی هەژار 
ئیــدی بەرگەی ئەو هەمــوو زوڵــم و زۆردارییەی 
نەمــاوە، لەوانەیە ئەگــەر دۆخێكی هاوشــێوەی 
ئەمــە دووبارە ببێتەوە، ئیــدی خەڵكی هەژار كە 
هیچی بۆ لەدەســتدان نەماوە، ئاوا بە ئاســانی و 
دوای یەك دوو رۆژ كوشت و كوشتار نەگەڕێنەوە 
ماڵەكانیــان. چونكــە ئیتر خەڵك لەو ڕاســتییە 
گەیشــتوون كــە بەردەوامیدان بە خۆپیشــاندان 

دەكرێ دەستكەوتێكی هەبێ".
ئــەو چالاكڤانــە هەروەهــا دەڵێــت: "ئەگەری 
ئەوەیــە هەیە لە داهاتــوودا ئەگەر دۆخێكی وەها 
هاتەوە پێش، خەڵكی هەژار ئەمجارە هێرش بكەنە 
سەر بارەگا سەربازییەكان و بۆ پاراستنی خۆیان 
چەك هەڵگرن و دۆخەكە وەها بە ئاسانی كۆنترۆڵ 

نەكرێ".

ئێران دەست بۆ گرانكردنی كارەبا و ئاو دەبات؟

ناوچەی ئارام بۆ 
خەڵكی زۆرینە 

كوردی ناوچەكە 
ئارام نییە

هیومەن رایتس وۆچ:

خۆپیشاندانەكانی 
ئەمجارە پایەكانی 

كۆماری ئیسلامیی 
ئێرانیان لەرزاند

چالاكڤانێكی كورد:

لە رۆژهەڵاتی 
كوردستان 50 

خۆپیشاندەر 
كوژران و 2500یش 
دەستبەسەركراون

رێكخراوی هەنگاو:

دەترساین 
چەكدارانی 

ئۆپۆزیسیۆن وەكو 
داعش بمانكەن بە 

كۆیلەی سێكس
ئافرەتێكی ئاوارەی ئێزدی:

دوای شۆڕشی بەنزین

میدیای رۆژاوایی:

ئامارە فەرمییەكانی رێكخراوی جیهانیی لێبووردن )ئەمنستی( باس لە كوژرانی 163 كەس دەكات

نەخۆشــخانەی  لــە  شــیفتەكەم  كــە 
فریاكەوتنــی رۆژهەڵاتــی هەولێــر تەواوبوو، 
بەهۆی ئەوەی كە نیوەڕۆش ژەمێكی تەواوم 
نەخواردبــوو، زۆرم برســی بــوو، چوومــە 
یەكێك لە رێســتورانتەكان. دوای داواكردنی 
خواردنەكەم كە شیشــێك كەباب و شیشێك 
سنگی مریشك بوو، چوومە لای ئەو پیاوەی 
پارەكەی وەردەگرت، یەكســەر گوتی، كاكە 
بــڕۆ نانێــك بێنــە و بیپێچە لــە كەبابەكە، 
ئــاوا زۆر خراپــە بیخۆیــت! منیش دەســتم 
بە پرســیار كرد لەبــارەی زیانەكانی كەباب 
خــواردن بەمشــێوەیە! مــن ئــەو ماوەیە بۆ 
رێكخستن و مانەوەی كێشم بە تەندروستی، 
رێژیمــی كیتۆ دەكــەم ketogenic diet كە 
رێژیمێكی خۆراكیی پڕ چەوری و بێشــەكر و 

بێ كاربۆهێدراتە.
 

رێژیمی كیتۆ چییە؟
رێژیمــی كیتــۆ جۆرێكــی نوێــی رێژیمی 
خۆراكییــە، لــە 20 توێژینــەوەی زانســتیدا 
باسی ســوودەكانی دەكرێت كە یارمەتیدەرە 
بــۆ دابەزاندنــی كێــش و چەندین ســوودی 
تەندروســتیی گرنگی هەن، ئەوانەی رێژیمی 
كیتــۆ دەكــەن كەمتریــن بــڕ لــە شــەكر و 
كاربۆهێدرات دەخۆن، بەڵام لە جێگەی ئەوە 
چــەوری دەخــۆن. كاتێك جەســتە دەگاتە 
دۆخێك پێیدەگوترێت كیتــۆس، لەو كاتەدا 
لــە جیاتــی كاربۆهێدراتــەكان، چــەوری بۆ 
بەرهەمهێنانی وزە دەسووتێنێ، بەمەش وزە 

بۆ مێشك دەستدەكەوێت. 
رێژیمــی كیتــۆ وادەكات شــەكری خوێن 
بەڕێژەیەكــی بەرچــاو كەمبــكات و لەگەڵیدا 
بەمــەش  كەمدەكاتــەوە،  ئەنســۆلینیش 
قەڵــەوی كەمدەكاتــەوە، چونكە جەســتەی 
مــرۆڤ چەورییەكان وەك تاكە ســەرچاوەی 
وزە دەســووتێنێ، بــە دابەزاندنی كێشــیش 
درێژخایەنــەكان  نەخۆشــییە  مەترســیی 
كەمدەبێتــەوە بەتایبــەت شــەكرە، چونكە 
شەكرە نەخۆشــییەكی درێژخایەنە و تێیدا 
رێژەی شەكری خوێن زیاد دەكات و فرمانی 
ئەنســۆلین تێكدەچێــت، كە لــە رێژیمی 
كیتــۆ ئەمە تەواو پێچەوانــە دەبێتەوە، 
ئــەم  دەریخســتووە  توێژینەوەیــەك 
رێژیمــە خۆراكییە فرمانی ئەنســۆلین 

75% باشتر دەكات. 
یەكێــك لــە ســوودە بەرچاوەكانی 
رێژیمــی خۆراكی بەراورد بــە ژماردنی 
كالۆری و كەمكردنەوەی چەوری ئەوەیە 
كــە زۆرتریــن بــڕی پڕۆتیــن دەخــۆی، 
توێژینــەوەش  ئەنجامــی چەندیــن  لــە 
دەركەوتــووە كــە ئەمــە یارمەتیدەرە بۆ 
كەمكردنەوەی نەخۆشــییە دەمارییەكانی 
وەك لەرزۆكی، فێ و ئەلزهایمەر، هەروەها 
كەمكردنەوەی مەترســیی نەخۆشییەكانی 

دڵ و شێرپەنجە.
 

ئەوانەی رێژیمی كیتۆ پەیڕەو 
دەكەن چی دەخۆن؟

ئەوانــەی رێژیمــی كیتۆ پەیــڕەو دەكەن 
زۆرترینی خۆراكەكانیان گۆشــت و مریشــك 
و ماســییە، ماست و هێلكە دەخۆن، پەنیر، 
بــادەم، ئەڤــۆكادۆ و ســەوزەكان دەخــۆن، 
لەنێو میوەكانیش شــلیك دەخۆن و تەماتە 

و خیاریش رێگەپێدراون. 
شــەربەت،  جۆرەكانــی  هەمــوو  بــەڵام 
میوەكان، پاقلەمەنی و پەتاتە، سۆســەكان، 

كهول و خواردنەوە گازییەكان ناخۆن.
منیــش كە چوومــە خواردنگەكــە، داوای 
كەباب و مریشكم كرد، بەڵام بەپێی رێژیمەكە 
قەدەغەیە نان لەگەڵ ژەمەكان بخۆیت، بۆیە 
تەنیا زەڵاتەم لەگەڵی هێنا و پیاوەكە گوتی 
كاكــە ئەمــە زۆر خراپــە نابێــت بەبــێ نان 
بیخۆیت، لەكاتێكدا نان پڕە لە كاربۆهێدرات 
و بڕێكی زۆر لە ســۆدای تێدایە و هۆكارێكی 

سەرەكیی قەڵەوبوون و دروستبوونی ورگە.
پیاوەكــە بــە دڵنیاییــەوە نەیزانــی مــن 
پزیشكم، بۆیە كەوتە رێنمایی كردنم، منیش 
بــە دەم خواردنەكەوە گوێــم بۆ گرتبوو، كە 
قسەكانی تەواو كرد، پرسیم ئەرێ خواردنی 

كەباب بەبێ نان بۆچی خراپە؟ 
پرسیارەكەم تەواو كرد و كاك رۆژگار كە 
هاوڕێیەكمە و لە كۆنتڕۆڵی رووداو كاردەكات، 
بانگی كردم دكتۆر سڵاو، ئەوە تۆش خەریكی 
نان خواردنیت؟ كە ئاوڕم دایەوە و سڵاومان 
كــرد، خاوەنی خواردنگەكە دەســتی كرد بە 
پێكەنین و گوتی ئەوە تۆ خۆت دكتۆریشــی 
وا پرســیاری بە نان یان بەبێ نان خواردنی 
كەبــاب دەكەیت و باســی باشــی و خراپیی 

كەباب لە من دەپرسیت؟

كەباب و 
كیتۆ

دكتۆر هونەر رێبوار

رووداو - هێڵس لاین

زراو ئەندامێكی بچووكە لە خوارەوەی جگەر 
هەڵكەوتــووە، قەبارەكەی بەقــەد هەرمێیەكە 
و رۆڵــی هەیە لە پرۆســەی هەرســكردندا. لە 
ماوەی دووگیانیدا تووشــبوون بە بەردی زراو 
گرفتێكــی بەربڵاوە، ئەمــەش چونكە چەندین 
گۆڕانكاریی هۆڕمۆنی كار دەكەنە سەر فرمانی 

زراو.
بەشــێوەیەكی گشــتی خانمــان زیاتــر لە 
پیــاوان لەبارن بــۆ پەیدابوونی بــەردی زراو، 
بەتایبەتیــش لــە ماوەی دووگیانیــدا، ئەویش 
ئیســترۆجین،  هۆڕمۆنــی  زۆریــی  بەهــۆی 
هەرچەنــدە مــەرج نییــە هەمــوو خانمێكــی 

دووگیان تووشی ئەم گرفتە ببێت.
لە دووگیانیدا كاتێك ئاستی ئیسترۆجین لە 
جەستەدا زۆر دەبێت، دەبێتە هۆی زیادبوونی 
رێژەی كۆلیسترۆڵ لەنێو زەرداودا و جوصڵەی 
نیشانەكانیشــی  كەمدەبێتــەوە.  زراویــش 
دەوڵەمەنــد  ژەمــی  خواردنــی  دوای  زیاتــر 
بــە چەورییــەكان دەردەكــەون و بــۆ ماوەی 
كاژێرێــك دەمێنێتــەوە. نیشــانەكانی بەردی 
زراو لــە دووگیانیــدا بریتیــن لە ئــازار لەلای 
راســتی ســەرەوەی ســك، هێڵنج، زەردوویی 
و رشــانەوە. ئەگــەر نیشــانەكان لــە چەنــد 
كاژێرێكدا چاك نەبوون، پێویســتە ســەردانی 

نەخۆشخانەی فریاكەوتن بكەیت.
بەشــێكی خانمانــی دووگیان كە تووشــی 
بەردی زراو دەبن، هەســت بەهیچ نیشانەیەك 
ناكــەن، ئــەم حاڵەتــە پێی دەڵێــن )بەردی 

زراوی بێدەنگ(، بەڵام كاتێك 
بەردەكــە جۆگەكانــی زەرداو 
دادەخــات، ئەمــە دەبێتە هۆی 

دەركەوتنــی نیشــانەكان. هــەر 
خانمێكــی دووگیان ئەگەر هەســتی 

بەو نیشــانانە كرد، باشتر وایە سەردانی 
پزیشك بكات:

- تایەكی كەم
- تۆخبوونی رەنگی میز

- زەردوویی
- كاڵبوونی رەنگی پیسایی

- رشانەوە و هێڵنج
- ئازارێــك كــە بۆمــاوەی پێنــج كاژێر 

بخایەنێت

دووگیانانــەی  خانمــە  ئــەو  بــۆ 
حاڵەتەكەیان توند نییە، پزیشــك 

و  دەكات  چاودێرییــان  تەنیــا 
نیشــانەكانیان بۆ چارەســەر 
دەكات، دوای لەدایكبوونــی 
بڕیــاری  منداڵەكــەی 
دەدات،  نەشــتەرگەری 
بــەڵام بــۆ خانمێــك كە 
توندبێــت،  حاڵەتەكــەی 
پزیشــك ناچــار دەبێــت 
لابردنــی  نەشــتەرگەریی 

بەردی زراوی بۆ بكات. 

دووگیانی و پەیدابوونی 
بەردی زراو 

رێگەكانی پاككردنەوەی پووكی منداڵ

 ئاســانترین رێگــەكان بۆ پاككردنەوەی پــووك و ددانی منداڵ 
بریتین لە بەكارهێنانی پارچە قوماشــێكی پاك و دوای تەڕكردنی 
بە ئاوی سارد، پەڕۆیەكە لە پەنجە بپێچە، پاشان بەشی دەرەوە و 

ناوەوەی پووكەكەی پێ پاك بكەرەوە.
لەكاتی هاتنی ددانەكانیش لە 6 یان 7 مانگی، فڵچەیەكی ددانی 

تایبەت بە منداڵان بەكاربهێنە و ددانەكانی پێ پاك بكەرەوە. 
دەتوانرێــت ئەمە لــە كاتی گۆڕین یان كاتی شووشــتنی منداڵەكە 

بكرێت. 
یاخود دەكرێت كاتێك منداڵەكە دانیشــتووە، لە پشتیەوە بوەستیت و 

ددانەكانی پاك بكەیتەوە. 
پێویســتە منداڵ هەر لە تەمەنی منداڵیدا پیشانی پزیشكی 
ددان بدرێــت تاوەكــو باوانی لە تەندروســتی و رێنماییەكان 
ئاگادار بكرێنەوە، هەروەها پزیشكی ددان دەتوانێت ماددەی 
فلۆراید بەشێوەی ڤارنیش بۆ ددانەكانی بەكاربهێنێ 

كە لە كلۆربوون دەیانپارێزێت.

رووداو - بی بی سی عەرەبی

مەرج نییە هەموو جۆرە خۆراكێك تەندروست 
بێت و بەبێ چاودێــری بخورێت. بەپێچەوانەوە 
هەندێــك خــۆراك هــەن ئەگــەر مەرجەكانــی 
كــوڵان، برژانــدن و پاككردنەوەی بەشــێك لە 

پێكهاتەكانیــان و چۆنیەتــی پاراســتنیان لــە 
بەفرگرەكاندا نەگیرێنەبەر، هۆكاری نەخۆشكەوتن 

و ژەهراویبوون و تەنانەت مردنیشن. 

لێرەدا چەند جۆرە خواردنێك دەخەینەڕوو كە 
هۆكاری ژەهراویبوون و نەخۆشكەوتنن: 

-1 ماسی بالۆن:
مادەی تیترۆدۆتۆكســین-ی ژەهراوی تێدایە. 
ئەم ماددەیە هێندە ژەهراوییە و لە لەشی مرۆڤدا 
هێندە بە خێرایی تەشەنە دەكات، لە ماوەیەكی 
زۆر كورتدا مرۆڤ دەكوژێت. تیترۆدۆتۆكسین لە 

مادەی ســیانیدی ژەهراوی بەهێزترە. سەرباری 
ئەمە، لە خواردنگــە بەناوبانگەكانی ژاپۆن ئەم 
ماســییە بەمیوانــەكان دەدرێــت، بــەڵام دوای 

لابردنی بەشە ژەهراوییەكانی.

-2 پەنیری كاسۆ مارزۆ:
بەهــۆی بوونــی كــرم لەنێــو پەنیرەكــەدا، 
تایبەتمەندییەكی ناوازەی بەدەســتهێناوە و لە 
دوورگەكانی سەردینیا لە ئیتاڵیا ئامادە دەكرێت 
و پەنیرێكــی زۆر بەناوبانگــە. تــام و بۆنێكــی 
بەهێزی هەیە، چونكە تێكەڵ بووە بە پیسایی و 
پاشەڕۆی كرمەكان. زۆربەی كاتەكان، كرمەكانی 
نێو پەنیرەكە زیندوون و بەمەش بۆنی گەنیوی 
لێدێت. ئەگەر گەدەیەكــی زۆر بەهێزت نەبێت، 
لەپاش خواردنی تووشــی رشانەوە و تێكچوونی 
هاوســەنگیی پلــەی گەرمیــی لــەش و چەنــد 

كێشەیەكی دیكەی كۆئەندامی هەرس دەبیت.

-3 پەلكە گیای راوەند
لەچكی پەلكــە گیای راوەند جۆرە ژەهرێكی 
تێدایــە، بەهــۆی ئــەوەی ترشــی ئەكســالیك 
تێیــدا زۆرە، ئەم ترشــە دەبێتە هۆكاری هێڵنج 
هێنانــەوە، لە هۆشــچوون، كەمبوونــی توانای 
مژینــی كانزا و دروســتكردنی بەردی گورچیلە. 

زۆر خواردنیشی دەبێتە هۆی مردن.

-4 فاسۆلیای سوور
پاقلەمەنییەكان بەگشــتی سوودبەخشن بۆ 

لەشــی مرۆڤ، بــەڵام بەشــێكیان دەبنە هۆی 
نەخۆشــی. لەوانەش فاسووڵیای سوور یەكێكە 
لــەو پاقلەمەنییانــە ئەگەر بەشــێوەیەكی باش 
ئامادە نەكرێت، مرۆڤ تووشی نەخۆشی دەكات. 
سەرباری ئەوەی پڕە لە پرۆتین و ریشاڵەكان و 
ڤیتامین و كانــزاكان، بەڵام لەهەمانكاتدا جۆرە 
چەورییەكــی تێدایــە بەهــۆی وشــكبوونەوەی 
پێیدەگوترێــت فایتۆهیماگلۆتینیــن كــە هــەم 
خوێندنەوەی ناوەكەی زەحمەتە و هەمیش گەدە 
بە زەحمەت هەرســی دەكات. كاریگەری لەسەر 
گەدە دەبێت و تووشی رشانەوەی زۆرت دەكات. 
هەروەها بۆنەكەشــی هۆكاری راســتەوخۆیە لە 
درەنگ هەرسكردنی لەنێو گەدە. بۆ ئەوەی لەم 
كێشانە بەدووربین، پێویستە لەسەر ئاگرێكی كز 

بكوڵێنرێ.

-5 گوێزی شیرین:
 هــاڕاوەی ئــەم گوێــزە بەهاراتێكــی زۆر 
بەناوبانگــە لــە وڵاتانی ئاســیا و بەتایبەتی لە 
ئیندۆنیســیا و چێژێكــی تایبەت دەبەخشــێتە 
شــیرنەمەنی پودینگ. هــاڕاوەی بەهاراتەكە بۆ 
پەتاتە و گۆشــتی سوور و ســەوزە كوڵاوەكان 
و ئــاوی میــوەش بەكاردەهێنرێــت. بــەڵام زۆر 
خواردنــی ئــەم گوێزە هۆكارە بۆ سەرســوڕان، 
هێڵنــج هاتن، ئازاری گەدە، تەنگە نەفەســی و 
دڵەكزە و چەند حاڵەتێكــی دەروونی. تەنانەت 
حاڵەتــی مردنیشــی لێدەكەوێتــەوە، بــەڵام بە 

رێژەیەكی زۆر كەم.

پێنج خۆراك كە هۆكاری نەخۆشین

رووداو - مایۆكلینیك

بەشــێوەیەكی ئاســایی منداڵ كاتێك لە دایك دەبێت، لە 24 كاژێری یەكەمی ژیانیدا پیســایی 
دەكات. لە یەكەم هەفتەی ژیانیدا چوار بۆ هەشت جار لە رۆژێكدا پیسایی دەكات، هەرچەندە ئەمە 
بەپێی ئەو شــیرەی بە منداڵ دەدرێت دەگۆڕێ بەوپێیەی ئەو منداڵانەی شــیری دایكیان دەخۆن، 
لە مانگی یەكەمی تەمەنیاندا رۆژانە سێ جار پیسایی دەكەن، بەڵام ئەوانەی شیری قوتوو دەخۆن 

رۆژانە دووجار پیسایی دەكەن.
لــە منداڵانــدا گرفتێكی بەربڵاوە كە تێیدا منداڵەكــە زۆر بە زەحمەت قەبزی 

پیســایی دەكات یان لە كاتی پیســاییكردن ئازارێكی زۆری هەیە، 
ئەمــەش دەبێتــە هۆی مانــەوە و رەقبوونی پیســاییەكە لەنێو 

رێكەدا.
هۆكارەكانی قەبزی لە منداڵاندا جیاوازن، لەوانەیە هۆكارەكە 
بوونی گرفت یان نەخۆشــییەك بێت لە كۆئەندامی هەرســدا 
یان شــێوازی خــواردن و جــۆری ئەو خۆراكانــەی منداڵەكە 

دەیانخوات.
قەبــزی ئەو كاتە لەنێو منداڵانــدا بەربڵاوە كە بۆ یەكەمجار 
دەســتدەكەن بــە خواردنــی خۆراكــە تونــدەكان، ئەمــەش 
زیاتــر دوای شــەش مانــگان دەگرێتەوە، یاخــود ئەوانەی 
فێری شــێوازی چوونە توالێت دەكرێــن و هەروەها لەگەڵ 
دەستپێكی قوتابخانە، لەو حاڵەتانەدا كە منداڵەكە لەكاتی 
پێویست ناچێتە توالێت، پیسایی لەنێو رێكە دەمێنێتەوە، 
بەمــەش پیســاییەكە رەق دەبێــت و رێكەش بۆ 
خۆگونجاندن دەكشێت و فراوان دەبێت، 
ســەرەنجام ئەمە زیاتــر دەبێتە هۆی 
دروســتبوونی قەبزی و ئازار لەكاتی 

پیساییكردندا.
بۆ چارەســەری قەبزی، منداڵەكە 
دەبێــت ئــەو خۆراكانــەی پێبدرێــت 
كــە بڕێكــی زۆری ریشــاڵیان تێدایــە 
وەك ســەوزە، میــوە، هەروەها 
بەردەوام ئــاو بخواتەوە و 
لەكاتی پێویســت بچێتە 

توالێت.

بۆچی منداڵ 
قەبز دەبێ؟

چۆنیەتی شووشتنی ددانی منداڵان
رووداو – مێدیكاڵ نیوز تودەی

ددانی شیری یەكەم سێتی ددانن كە دەردەچن، ژمارەیان 20 ددانە، 
لە شەش مانگی یەكەمی تەمەنی منداڵدا ددانەكانی پێشەوە لە بەشی 
خــوارەوەی دەم دەردەچــن، تا تەمەنی دوو بۆ دوو ســاڵ و نیو هەموو 

ددانە شیرییەكان بە تەواوی دەردەچن.

زۆر كــەس دەپرســن كەی دەبێــت گرنگی بە ددانی منــداڵ بدرێت، 
بێگومان دەبێت هەر لە تەمەنی منداڵی و پێش هاتنە دەرەوەی ددان 
بایەخ بە پاكڕاگرتنی پووكی منداڵ بدرێت، پاكڕاگرتنی پووكی منداڵان 
بە بەكارهێنانی پارچە قوماشێكی خاوێن دەكرێ یارمەتیدەریش بێ 
لــە زوو هاتنی ددانەكان و كەمكردنەوەی ئازار لەكاتی دەرهاتنی 

ددان.
پێویســتە منــداڵ دوای شــیرخواردنەوە ددانەكانــی 

پاكبكرێتــەوە و بەهیــچ جۆرێــك بەبــێ پاككردنــەوە 
نەخەوێــت، چونكــە ئەمە دەبێتە هــۆی كلۆربوونی 

ددانەكانی و هاوكات ئازارێكی زۆر بۆ منداڵەكە. 

ئەنقەرە داوا دەكات بە "تیرۆریست"ی بزانن

وو

باڵیۆزی پێشووی ئەمریكا لە یەمەن:

خالد بن سەلمان 
هەتا رادەیەك 

تازەكارە، بەڵام 
زیرەك و لەبەر 

دڵانە

رووداو - هەولێر

رۆژی سێشەممە، ســێی كانوونی یەكەمی 
لــە  ناتــۆ  رۆژەی  دوو  كۆبوونــەوەی   2019
لەنــدەن بەڕێوەدەچێ و یادی حەفتا ســاڵەی 
دامەزراندنــی رێكخراوەكە دەكرێتــەوە، بەڵام 
هەفتەیەك پێش كۆبوونەوەكان، درزی گەورە 
لە هاوپەیمانییەكەدا دەركەوت، كاتێك توركیا 
رایگەیاند كە ئامادە نییە پشــتگیری لە پلانی 
رێكخراوەكە بۆ ناوچەی باڵتیك و پۆڵەندا بكات 
ئەگەر ئەوان پشــتگیری لە هێرشی سوپاكەی 
بــۆ باكووری ســووریا نەكــەن و یەپەگە وەك 

رێكخراوێكی تیرۆریست نەناسن. 
چــوار ســەرچاوەی ئــاگادار بە ئاژانســی 
)رۆیتــەرز(ی بەریتانییــان راگەیانــدووە كــە 
توركیــا لە كۆبوونەوە ئاشــكرا و تایبەتەكاندا 
هەڵوێســتی توندی هەبــووە و داوای كردووە 
لــە راگەیەنــدراوە فەرمییەكانــدا یەكینەكانی 
پاراســتنی گەل )یەپەگــە( وەك رێكخراوێكی 
ناتــۆ  كاتێكــدا  لــە  ناوببــەن،  تیرۆریســتی 
هەوڵدەدات پلانێكی سەربازی تێپەڕێنێ كە بۆ 
پاراستنی پۆڵەندا، لیتوانیا، لاتڤیا و ئیستۆنیا 
لە حاڵەتی هێرشی رووسیا بۆ سەر ئەو وڵاتانە 

پێویستە.
توركیا هێزەكانی یەپەگە بە باڵی سووریای 
پارتــی كرێكارانــی كوردســتان )پەكەكــە( 
دەزانێ، ئەوەشــی وەك بیانوویەك بۆ هێرشی 
سەر رۆژاوای كوردستان بەكارهێناوە. یەپەگە 
رەتیدەكاتەوە جگە لە هاوسۆزیی ئایدیۆلۆژی 
لەگــەڵ  رێكخراوەیــی  پەیوەندییەكــی  هیــچ 

پەكەكەدا هەبێ.
یەكێــك لــە ســەرچاوەكان دەڵــێ توركیا 
"رۆژهەڵاتــی ئەوروپــای بە بارمتــە گرتووە و 
رێگە نادات ئەو پلانە سەربازییە تێپەڕێ هەتا 
رەزامەندی ناتۆ )لەبارەی یەپەگە و هێرشــی 

توركیا بۆ سەر رۆژاوا( وەردەگرن".

توركیــا و میلیشــیاكانی لــە رۆژی نــۆی 
تشرینی یەكەمی ئەمســاڵەوە هێرشیان كردە 
سەر رۆژاوای كوردستان، دوای ئەوەی ئیدارەی 
ئەمریكــی بەڵێنیان بە توركیــا دا لە حاڵەتی 
هێرشی توركیادا بەرەنگاریان نابنەوە. ئەمریكا 
و ناتــۆ نیگەرانن لەوەی هێرشــەكانی توركیا، 
ئاســتەنگی گەورە بۆ بنبڕكردنــی چەكدارانی 

داعش دروستبكەن.
هێرشــی توركیا بۆ سەر رۆژاوا بێ راوێژ و 
رەزامەندیــی ناتۆ كراوە و لــە چەند هەفتەی 
رابــردوودا پێگــەی هێزەكانــی رووســیا لــە 

باكووری سووریایان بەهێزتر كردووە.
وڵاتانی بەرەی رۆژهەڵاتی ئەوروپا داوایان لە 
ناتۆ كردووە پلانێكی سەربازی بۆ پاراستنیان 
لە هەر چەشــنە هێرشێكی رووســیا دابنرێ، 
دوای ئــەوەی رووســیا لــە 2014 كریمیــای 
خســتە ســەر خاكی رووســیا و پشتگیری لە 
جوداخوازەكانــی رۆژهەڵاتــی ئۆكراینــا كرد. 
بەپێــی مادە پێنجی پەیماننامــەی ناتۆ، هەر 
چەشــنە هێرشــێك بۆ ســەر ئەندامێكی ناتۆ 
بە واتای هێرشــە بۆ ســەر هەموو ناتۆ، بۆیە 
ئــەو رێكخــراوە ناچارە بەرگری لە ئاسایشــی 

ئەندامانی لە باڵتیك بكات.
ئاسایشــی ناوچــەی باڵتیــك و رۆژهەڵاتی 
ئەوروپــا هیــچ كاریگەرییەكــی راســتەوخۆی 
لەسەر پەرەپێدانی ئاسایشی توركیا نییە، بە 
تایبەتیش لە كاتێكــدا كە پەیوەندییە ئەمنی 
و ســەربازییەكانی لەگــەڵ رووســیا لە چەند 
ساڵی رابردوودا پێشكەوتنی بەرچاوی بەخۆوە 
بینیــوە. لەلایەكــی دیكــەوە تێپەڕاندنی ئەو 
پلانەش هیچ كاریگەرییەكی راستەوخۆ لەسەر 
مانــۆڕە ســەربازییەكانی توركیا لــە باكووری 
ســووریا دانانێ، بــەڵام توركیا دەیــەوێ ئەو 
پلانە ستراتیژییەی ناتۆ وەك كارتی گوشار بۆ 

پلانەكانی خۆی لە سووریا بەكاربهێنێ.
رووسیا لە كاتی داگیركردنی كریمیا، بوونی 

دانیشــتووانی رووس و زمانی هاوبەشــی وەك 
پاســاوێك بەكارهێنا. بەگوێــرەی راپۆرتێكی 
)ئاســیا تایمز( ٪27ی دانیشــتووانی لاتڤیا و 
نیوەی دانیشــتووانی شــاری ریگای پایتەخت 
و زۆرینەی دانیشــتووانی داوگاڤپیلس، دووەم 
گەورەتریــن شــاری ئــەو وڵاتــە رووســن. لە 
ئیستۆنیا زیاتر لە ٪38ی دانیشتووانی تالینی 

پایتەخت رووسیزمانن.
ئێســتا هێزەكانی ناتۆ بۆ پاراستنی بەرەی 
رۆژهــەڵات وەك پێویســت تۆكمــە نین، هەتا 
ئێستاش دیار نییە ئاخۆ هەموو وڵاتانی ئەندام 
ئامادەن لە حاڵەتی هێرش یان دەستوەشاندنی 
رووســیادا بەرگری لەو بەرەیــە بكەن یان نا. 
پلانــی پەرژینــی بەرگریــی رۆژهەڵاتــی ناتۆ 
پێویستی بە رەزامەندیی هەموو 29 وڵاتەكەی 
ئەندامــی رێكخراوەكەیــە، بــەڵام وەك دیارە 
توركیا بە دوای رێككەوتنێكی سیاســییەوەیە 

لەگەڵ ناتۆ، ئینجا رەزامەندی دەدات.
تــورك  دیپلۆماســیی  ســەرچاوەیەكی 
بــە ئاژانســە بەریتانییەكــەی راگەیانــدووە: 
"ئێمــە پێیاندەڵێیــن ئەگــەر ئــەوەی ئێمــە 
)واتــە پلانەكــەی توركیا( قەبــووڵ نەكرێ، 
ئــەوە ئێمەش رێگــە نادەیــن پلانەكەی ئێوە 
)بەهێزكردنــی پەرژینــی بەرگریــی باڵتیك و 

پۆڵەندا( تێپەڕێ".
كێشــەی ئەمجــارەی توركیــا و ناتــۆ لــە 
كاتێكدایــە كــە توركیا لە مانگــی تەممووزی 
ئەمساڵەوە بە شێوەی قۆناغ بە قۆناغ دەستی 
بە وەرگرتنی سیســتەمی دژەمووشەكی ئێس 
400ی رووســی كردووە كــە ناڕەزایەتی زۆری 
ئەمریــكا و ئەوروپــای لێكەوتــەوە. رووســیا 
هیواخــوازە ســاڵی داهاتــوو رێككەوتنێكــی 

دیكەی ئێس 400 لەگەڵ توركەكان بكات.
لــە روانگــەی ئەمریكییەكانــەوە، كڕینــی 
سیســتەمی ئێس 400ی رووســی گەورەترین 
كێشەی ئێستای نێوان واشنتن و ئەنقەرەیە و 

چارەسەری ئەو كێشەیە دەرگا لە زۆر كێشەی 
دیكــە دەكاتەوە، بــەڵام توركیا هەتا ئێســتا 
سوورە لەسەر بەكارهێنانی ئەو سیستەمە كە 
لەگەڵ سیســتەمی بەرگریی ناتــۆدا نایەتەوە 
و ســەركردەكانی ناتــۆ ترســی ئەوەیان هەیە 
رووســیا ئــەو سیســتەمە بۆ دزینــی زانیاری 
لــە سیســتەم و تەكنەلۆژیــای بەرگریی ناتۆ 

بەكاربهێنێ.
لە مانگی تشرینی یەكەمی ئەمساڵ و دوای 
هێرشــی توركیا بۆ ســەر رۆژاوای كوردستان، 
وڵاتانــی یەكێتیــی ئەوروپا كــە ژمارەیەكیان 
ئەندامی ناتۆشــن، رێككەوتن لەســەر ئەوەی 
هەنــاردەی كەرەســتەی ســەربازی بۆ توركیا 

هەڵپەسێرن.
بڕیــار وایــە لــە پەراوێــزی كۆبوونــەوەی 
لوتكەی ئەم هەفتەیەی ناتۆدا، رەجەب تەیب 
ئەردۆغــان، ســەرۆككۆماری توركیــا لەگــەڵ 
ئانگێلا مێــركڵ، راوێژكاری ئەڵمانیا و بۆریس 
جۆنسن، سەرۆكوەزیرانی بەریتانیا و ئیمانوێل 
ماكرۆن، سەرۆككۆماری فەرەنسا كۆببێتەوە و 

باس لە ئۆپەراسیۆنەكەی توركیا بكەن.
توركیا پێش ئەو ئۆپەراسیۆنە داوای لە ناتۆ 
كردبــوو یەپەگە لە راگەیەندراوە فەرمییەكانی 
ناتۆدا بە تیرۆریســت بناسێنرێ، بەڵام لەگەڵ 
نزیكبوونــەوەی كۆبوونــەوەی لوتكــەی ناتۆ، 
پێداگریی توركیا زیاتر بووە. بەرپرسانی ناتۆ 
هێشــتاش هیوای ئەوەیان مــاوە كە ئەنقەرە 
بــە پلانەكەی باڵتیك قایل ببێ، لەبەر ئەوەی 
توركیا پێویســتی بەوەیە پلانی بەرگریكردنی 

ناتۆ لە توركیاش نوێ بكرێتەوە.
ســەرچاوەیەكی دیپلۆماتیــك بــەم جۆرە 
كــۆی مشــتومڕەكانی نێوان ئەنقــەرە و ناتۆ 
كــورت دەكاتەوە: "هەمووان رەخنە لە توركیا 
دەگرن، بەڵام ئەگەر توركەكان مل بدەن، ئەوە 
لە بەرامبەردا داوا دەكەن دەست لە ستراتیژی 

سووریای وڵاتەكەیان وەرنەدرێ".

یەپەگە خاڵی ناكۆكیی 
توركیا و ناتۆیە

رووداو - هەولێر

چوار ساڵ و نیو لەمەوبەر محەممەد بن سەلمان، 
شازادەی جێنشین و هەمەكارەی سعودیە، شەڕێكی 
لە یەمەن هەڵگیرساند كە زۆربەی خەڵك لە سعودیە 
پێیانوابوو تەنیا چەند مانگێك دەخایەنێ. شەڕەكە 
هەتا ئێســتاش بەردەوامە، بەڵام برا بچووكەكەی بن 
سەلمان دەیەوێ رایبگرێ، وەك چۆن پێشتر كێشەی 

خاشوقچی لەسەر براكەی سووك كرد.
مانگی رابردوو، خالد بن سەلمان، جێگری وەزیری 
بەرگریی سعودیە، لەگەڵ سوڵتان قابووس بن سەعید 
ئەلبوسەعیدی سوڵتانی عومان كۆبووەوە بۆ ئەوەی 
بەردی بناغەی دانوستاندن لە نێوان حكومەتی یەمەن 
و حووســییەكان دابنێن. ئەوە یەكەمجارە ســعودیە 

بــە فەرمــی و لە ئاســتێكی بــاڵادا هەوڵــی گۆڕانی 
سیاسەتێك دەدات كە نزیكەی نیو دەیەیە لە یەمەن 
پەیــڕەوی دەكات. ئــەو هەوڵە بە دەستپێشــخەری 
شازادەی جێنشین و لەلایەن شازادەیەكی تەمەن 31 

ساڵەوە جێبەجێ دەكرێ.
بزووتنەوەی حووسییەكان بزووتنەوەیەكی شیعی 
زەیدییــە كە ناوە فەرمییەكەیان ئەنســاروڵڵایە و لە 

رووداو - هەولێر

لــە پاییــزی 1998 دا بــە ناوبانگێكــی زۆرەوە 
گەڕایــەوە ئەفغانســتان، پــاش ئــەوەی لــە هاوینی 
ئــەو ســاڵەدا پلانی دوو هێرشــی گەورەی بۆ ســەر 
باڵیۆزخانەكانی ئەمریكا لە كینیا و تانزانیا دانابوو. بە 
یەكێك لە باوەڕپێكراوترین راوێژكارەكانی ئوسامە بن 
لادن، ســەركردەی كوژراوی ئەلقاعیدە دادەنرا. ئێستا 
بــە گەورەتریــن كاندیدا بۆ شــوێنگرتنەوەی ئەیمەن 
زەواهیری نەخۆش و پەككەوتە دادەنرێ. دژەتیرۆری 

ئەمریكا پرۆفایلی ئەو سەركردەیە دەخاتەڕوو. 
بــە  ناســراو  عەبدوڵــا،  ئەحمــەد  عەبدوڵــا 
ئەبومحەممــەد ئەلمیســری، لــە ســاڵی 2001 لــە 
پلەبەندییەكانی ئەلقاعیدەدا لە پاڵ محەممەد عاتف، 
سەیف ئەلعادل و ئەبوخەیر ئەلمیسری بە راوێژكارانی 
باڵای ئەیمەن زەواهیری، جێگر و جێنشــینی بن لادن 
لــە قەڵــەم دەدرا. ئەبوعاتف فەرمانــدەی هەرەباڵای 
سەربازیی قاعیدە بوو كە لە 2001 لە قەندەهار كوژرا. 
بەپێــی ئــەو پلەبەندییــەی بــن لادن كردبــووی، 
ئەبوخەیر پێش ئەبومحەممەد دەهات. بن لادن خۆی 
لە 2011 كوژرا. بەپێی راپۆرتێكی گۆڤاری دژەتیرۆری 
ئەمریــكا )CTC(، ئەنجوومەنی راوێژكاری قاعیدە لە 
ناوەڕاستی 2015 بڕیاریان دا پلەبەندییەكەی بن لادن 
لەنــاو رێكخراوەكەدا بكەنە فەرمــی، واتە لە حاڵەتی 
نەمانی زەواهیریدا سەركردایەتی قاعیدە بۆ ئەبوخەیر 
و دواتر بۆ ئەبومحەممەد و ئینجا بۆ ســەیف ئەلعادل 
بێ. ئەبو خەیر لە شوباتی 2017 لە پارێزگای ئیدلب 

لە سووریا كوژرا.
ساڵانی پێگەیشتن

ئەبومحەممەد ئەلمیســری لە حوزەیرانی 1963 لە 
پارێزگای غەربییەی میسر لەدایكبووە. تەمەنی هێشتا 
16 ســاڵی پڕنەكردبوو كە دەســەڵاتێكی شــیعی لە 
ئێران هاتە ســەر حوكم و ئەنوەر ســاداتی سەرۆكی 

میسر رێككەوتنی ئاشتی لەگەڵ ئیسرائیل واژۆ كرد، 
ئەلمیســری 16 ساڵان بوو كاتێك یەكێتیی سۆڤیەت 
هێرشــیكردە ســەر ئەفغانســتان. لەنێو ئەو لاوانەدا 
بوو كە بــەدەم بانگەوازەكەی بن لادنــەوە روویان لە 
ئەفغانســتان كرد. لە كۆتایی 1988 سوپای یەكێتی 
سۆڤیەت دەســتی بەكشــانەوە لە ئەفغانستان كرد، 
شــەڕی "موجاهیدیــن" و هێزەكانــی مۆســكۆ بەرەو 
كۆتایی دەچوو، بەڵام حكومەتی میســر و زۆر وڵاتی 
دیكــەی عەرەبــی ئامــادە نەبــوون چەكدارانی وەك 

ئەلمیسری وەربگرنەوە.
بــن لادن لــەم چەكدارانە، رێكخــراوی "ئەلقاعیدە 
ئەلعەسكەریە"ی دامەزراند كە دواتر هەر بە ئەلقاعیدە 
ناوی رۆیشت و ئەلمیسری لە سەرەتاوە لەگەڵی بوو. 
ئامــادەكاری راپۆرتەكــەی )CTC( لە ســاڵی 2001 
لەگــەڵ تیمێكی لێكۆڵەری ئەمریكی حەشــارگەیەكی 
دۆكیۆمێنتیان لە ئەفغانستان دۆزییەوە. لە یەكێك لە 
دۆكیۆمێنتەكاندا ناوی 170 ئەندامی خاوەن دەسەڵاتی 
قاعیدەی تێدابوو، لەو لیستەدا ئەبومحەممەد حەوتەم 

ناو بوو.
بن لادن ســەردەمانێك خەونــی بە "رزگاركردن"ی 
ســعودیە لە دەسەڵاتی ئالی سعودەوە دەبینی، بەڵام 
بوونی ئەو هەموو چەكدارە غەیرە كەنداوییە جەوهەری 
پلانەكــەی بــن لادنیان گــۆڕی، لە كاتێكــدا ژمارەی 
زۆری چەكدار و فەرماندە باڵا میسرییەكان وایكردبوو 
كەنداوییەكانی ناو قاعیدە هەســت بكەن كەوتوونەتە 

پەراوێزەوە.
گەڕانەوە بۆ ئەفریقا

فەرماندە میســرییەكەی قاعیدە لە بەشــی زۆری 
دەیــەی نەوەدی ســەدەی بیســتەمدا لە كیشــوەری 
ئەفریقــا بــووە. پاش ئــەوەی حكومەتی ســۆماڵ لە 
ســاڵی 1991 رووخا، كۆمەڵگای نێودەوڵەتی بڕیاری 
دا دەســت وەربداتە وڵاتەكە بۆئــەوەی لێكەوتەكانی 
ئــەو دۆخــە كۆنتــرۆڵ بــكات. ئەلقاعیدە بڕیــاری دا 

ئێرانەوە نزیكن. حووسییەكان لە شوباتی 2015 بە 
تەواوەتی دەستیان بەسەر سەنعای پایتەختی یەمەندا 
گــرت، لە ئــاداری 2015 و دوای نزیكبوونەوەیان لە 
عەدەن، عەبدڕەببە مەنســوور، سەرۆكی حكومەتی 
یەمەنیــان ناچــار كــرد یەمــەن جێبهێڵــێ. چەنــد 
رۆژێــك دواتــر هەڵمەتــی هاوپەیمانێتیــی عەرەبی 
بە ســەركردایەتیی ســعودیە لەدژی حووســییەكان 

دەستیپێكرد.

لە باڵیۆزەوە بۆ ئاشتیپارێز

بن ســەلمانی برا بچووك لە نیسانی 2017 هەتا 
شــوباتی 2019 باڵیۆزی سعودیە بووە لە ئەمریكا، 
نیــوەی ئەو ماوەیەش خەریكــی دامركاندنەوەی ئەو 

قەیرانە دیپلۆماسییە بووە كە بەهۆی كوژرانی جەمال 
خاشوقچی لە پەیوەندییەكانی ســعودیە و رۆژئاوادا 
دروستبوون. خاشوقچی رۆژنامەنووس و چالاكڤان و 
كۆنەبەرپرســێكی ســعودی بوو لە تشرینی یەكەمی 
2018 و لە تەمەنی 59 ســاڵیدا لە كونســوڵخانەی 
ســعودیە لە ئیســتەنبوڵ كوژرا. ریاز رەتیدەكاتەوە 
شازادەی جێنشین فەرمانی كوشتنەكەی دەركردبێ.

خالــد بن ســەلمان كــە مەشــقی فڕۆكەوانی لە 
ئەمریكا وەرگرتووە، لە شــوباتی 2019 وە پۆســتی 
جێگــری وەزیــری بەرگریــی ســعودیەی پێــدراوە. 
پۆســتە نوێیەكەی راســتەوخۆ پەیوەندی بە شەڕی 
یەمەنەوە هەیە كە شازادە بچووكەكە راستەوخۆ وەك 
فڕۆكەوانی فڕۆكەی ئێف 15ی ئەمریكی تێیدا بەشدار 

بووە، بەڵام دواتر بەهۆی پشتئێشەوە وازی هێنا.
جیراڵد فیرستاین، باڵیۆزی پێشووی ئەمریكا لە 
یەمەن، لە لێدوانێكدا بۆ گۆڤاری )فۆرین پۆڵســی(
ی ئەمریكی دەڵێ: "خالد بن سەلمان هەتا رادەیەك 
تازەكارە، بەڵام زیرەك و لەبەر دڵانە. روون و ئاشكرا 

دیارە كە زۆر لە براكەیەوە نزیكە".
لەو ماوەیەدا كە پۆســتی باڵیۆزی ســعودیەی لە 
ئەمریكا هەبوو، شــەڕی یەمەن لە سەرەوەی لیستی 
كارەكانی خالد بن سەلماندا بووە. وەك بەرپرسێكی 
باڵای كۆشــكی ســپی ئاماژەی بــۆ دەكات، براكەی 
شــازادەی جێنشــین "تێگەیشــتنی هەبوو" بۆ ئەو 
نیگەرانییانەی كۆنگرێسمەنەكانی ئەمریكا سەبارەت 

بە بەشداریی سعودیە لە قەیرانی یەمەندا هەیبوو. 
بەگوێــرەی داتاكانی پڕۆژەی دەستنیشــانكردنی 
چەكدارییــەكان  شــەڕە  رووداوەكانــی  و  شــوێن 
)ACLED(، لــە شــەڕی یەمەنــدا 100 هەزار كەس 
كــوژراون. نەتــەوە یەكگرتووەكان ئامــاژە بۆ ئەوە 
دەكات كە 10 ملیۆن دانیشــتووی یەمەن هەڕەشەی 
لەبرســان مردنیان لەســەرە و ٪80ی یەمەنییەكان 

پێویستیان بە هاریكاری مرۆییە. 
ئەمریكا بە ددابینكردنی سووتەمەنیی فڕۆكەكانی 

ســعودیە بەشداری شــەڕەكە بوو، بەڵام لە تشرینی 
دووەمی 2018ەوە ئەو هاوكارییەی راگرت و ئێســتا 
تەنیا هاریكارییەكی هەواڵگریی سنووردار پێشكەش 
دەكات. كەیســی خاشوقچی بیانوویەكی گەورەی بە 
كۆنگرێسمەنەكانی هەردوو پارتی كۆماری و دیموكرات 
دا كۆشكی ســپی ناچار بكەن بەشداری ئەمریكا لە 

شەڕەكەدا یەكجار سنووردار بكات.
ســعودیە پێیوایە حووســییەكان هەڕەشــەیەكی 
ستراتیژین لەســەر ئاسایش و ئابووریی وڵاتەكەیان. 
ســەردەمانێك خالد بن ســەلمان بە ئەمریكییەكانی 
گوتبوو "حووسییەكان ئەولەویەتی یەكەم، دووەم و 
ســێیەمی سعودیەن" و قاعیدەی یەمەن ئەولەویەتی 

چوارەمە.
بــەڵام هێرشــەكانی 14ی ئەیلــوول بــۆ ســەر 
دامــەزراوە نەوتییەكانی ئارامكۆ، بێدەنگیی ئەمریكا 
بەرامبەر هێرشەكان و كشانەوەی هێزەكانی ئیمارات 
لــە شــەڕی یەمــەن، حكومەتی ریازیــان ناچار كرد 
بیــر لە رێككەوتــن لەگەڵ حووســییەكان بكاتەوە. 
حووســییەكان بەرپرســیارێتی هێرشــەكانیان گرتە 
ئەستۆ، بەڵام ئەمریكا و سعودیە پەنجەی تۆمەت بۆ 

لای ئێران درێژ دەكەن.
بەرپرسەكەی كۆشكی سپی بۆ )فۆرین پۆڵسی( 
ئاشــكرای دەكات كە ریاز دەیەوێ راستەوخۆ لەگەڵ 
ئێــران مامەڵــە بكات، چونكە دوای هێرشــی ســەر 
ئارامكۆ تێگەیشــتن لەوەی دوای ئابڵوقەدانی ئێران 
ئــەو وڵاتــەی دەبێتە ئامانجــی كاردانــەوەی ئێران، 
ســعودیەیە نەك ئەمریكا. بن ســەلمانی برا بچووك 
هەوڵــی دروســتكردنی ئــەو پــردە دەدات، قەیرانی 

یەمەنیش دەرگای پەیوەندییەكانە.
كەناڵە نهێنییەكان

مانگی رابردوو، ئاژانســی )ئەسۆشــێتید پرێس(
ی ئەمریكی ئاشــكرای كرد ســعودیە و حووسیەكان 
دەستیان بە گفتوگۆی ناڕاستەوخۆ و نهێنی كردووە، 

نێوبژیوانــی دانوســتاندنەكانیش وڵاتــی عومــان و 
ژمارەیەك وڵاتی ئەوروپین. عومان ســنووری ئاویی 
لەگــەڵ یەمــەن و سعودیەشــدا هەیە و لــە دەیەی 
رابــردوودا بــە نێوبژیوانــی زۆر پرســی رۆژهەڵاتــی 

نێوەڕاست ناوی دەركردووە.
جەمال عامر، دانوســتانكاری حووســییەكان، بە 
ئاژانســە ئەمریكییەكەی راگەیاندووە كە گفتوگۆكان 
لە دوو مانگی رابردوودا لە رێگەی ڤیدیۆ كۆنفرانسەوە 
بوون و تەوەری سەرەكی تێیاندا كردنەوەی بەندەری 
ناوچــەی  نێودەوڵەتیــی ســەنعا و دروســتكردنی 
چەكداماڵــراوە لەســەر ســنووری نێوان ســعودیە و 
یەمەن. هەوڵی سەرەكیی سعودیەكانیش بۆ سڕكردنی 

سیستەمیی مووشەكیی حووسییەكانە.
)فۆریــن  بــۆ  دیپلۆماتیــك  ســەرچاوەی  دوو 
پۆڵســی(یان ئاشــكرا كــردووە كــە لــە پەراوێــزی 

شانەیەك لە كینیا بكاتەوە، بۆ ئەوەی لەوێوە یارمەتی 
سۆماڵییەكان بدات رووبەڕووی هێزە نێودەوڵەتییەكان 

ببنەوە.
ئەبومحەممــەد یەكێــك لەوانــە بوو كــە قاعیدە 
بــۆ راهێنانی چەكدارانی ســەر بە محەممــەد فەرەح 
عەیدیــد رەوانــەی موقادیشــۆی كــرد، یەكێــك لەو 
مەشــقانەش كە بــە چەكدارە ســۆماڵییەكانیان دەدا 
چۆنێتــی خســتنەخوارەوەی هەلیكۆپتــەری هێــزە 
نێودەوڵەتییەكان بوو. لە سەرەتای ئۆكتۆبەری 1993 
ئــەو چەكدارانە دوو هەلیكۆپتــەری بڵاك هۆكیان لە 

مۆقادیشۆ خستەخوارەوە.
هێندەی نەبرد قاعیدە لە ســۆماڵ و ســوودانیش 
كشایەوە، بن لادن لە ئایاری 1996 بە فڕۆكەیەك كە 
حكومەتی ســوودان كرێكەی دابوو، خەرتوومی بەرەو 

جەلالئاباد لە ئەفغانستان بەجێهێشت.
بــەڵام شــانەی كینیای قاعیــدە تەنیــا خەریكی 
پێگەیاندنی چەكدار و یارمەتی سەربازی بۆ چەكدارانی 
ســۆماڵ و پشــتگیری لە حكومەتی ســوودان نەبوو، 
بەڵكــو زانیاریشــی لەســەر شــوێنە هەســتیارەكان 
كۆدەكــردەوە بۆ ئەوەی لە داهاتوودا بیكەنە ئامانجی 
هێرش. ئەوەبوو دواتر هێرشی كردە سەر باڵیۆزخانەی 

ئەمریكا لە نایرۆبی.
وەك راپۆرتەكــەی )CTC( ئامــاژەی بۆ دەكات، 
باڵیۆزخانەكــە لــەڕووی ئەمنییەوە پارێــزراو نەبوو، 
باڵیۆزخانەكــەی ئەمریــكا بــە ئاشــكرا كاری لەدژی 
حكومەتی ســوودان دەكرد كە هێشــتا نێوانی لەگەڵ 
قاعیــدە بــاش بــوو، بــەڵام وەك لاســاییكردنەوەی 
هێرشــەكانی حیزبوڵــای لوبنان، قاعیــدە بڕیاری دا 
ئامانجێكــی دیكەش بۆ هێرشــەكان زیاد بكات، بۆیە 
باڵیۆزخانــەی ئەمریكا لــە دارئەلســەلام، پایتەختی 

پێشووی تانزانیاش خرایە پلانەوە.
ئەوكات ئەبوعوبەیدە ئەلبەنشیری بەرپرسی قاعیدە 
بوو لە ئەفریقا، بەڵام بەنشــیری لە ئایاری 1996 لە 
كەشتییەكدا لە ئاوەكانی تانزانیا خنكا و ئەبو محەممەد 

ئەلمیسری لە شوێنی دانرا. لیژنەی سەربازیی قاعیدە 
كــە ئەبومحەممەد ئەندامێكی ســەرەكی بــوو تێیدا، 
لــە بەهاری 1998 پلانی هێرشــەكەی پەســەندكرد. 
ماوەیەكــی كەم پێــش هێرشــەكان ئەبومحەممەد لە 

ئەفغانستانەوە چووە نایرۆبی.
سێ رۆژ پێش هێرشەكان، ئەبومحەممەد لە هۆتێلی 
هیڵتۆپ لە نایرۆبی هەواڵی پێگەیشت كە راپۆرتێكی 
رۆژنامەوانــی بڵاوبووەتــەوە لەســەر "تیرۆریســتێكی 
داواكــراو". لە هەمانكاتیشــدا راپۆرتێكی تەلەڤزیۆنی 
بڵاوكرابووەوە. هەســتی دەكــرد پیلانی تەقاندنەوەی 
باڵیۆزخانەكەی نایرۆبی ئاشــكرا بووە. سەركردەكەی 
قاعیــدە شــڵەژابوو، بۆیــەش شــەوی پێنجــی ئاب 
هۆتێلەكەی جێهێشــت و بە درێژایی شــەو لە دەرەوە 
ســووڕاوە و بۆ رۆژی دواتر نایرۆبی بەرەو كەراچی لە 

پاكستان جێهێشت.
رۆژی 7ی ئابی 1998، دوو ئۆتۆمبێلی بۆمبڕێژكراو 
بە باڵیۆزخانەكانی ئەمریكا لە نایرۆبی و دارئەلسەلامدا 
تەقینەوە كە 244 كوژراو و زیاتر لە 4000 برینداریان 

لێكەوتەوە.
هەرچەند قاعیدە و ئەبومحەممەد شانازییەكی زۆریان 

بەو هێرشانەوە كردووە، بەڵام راپۆرتەكەی دژەتیرۆری 
ئەمریكا ئاشــكرای دەكات كە هێرشــەكان بەگوێرەی 
پلان نەڕۆیشــتبوون. پلانی بەرایی هێرشــەكان ئەوە 
بوو پاسەوانان ناچار بكرێن دەرگای باڵیۆزخانەكان لە 
بارهەڵگرەكان بكەنەوە. ئەبومحەممەد خەونی بەوەوە 
دەبینی وەكو هێرشەكانی حیزبوڵڵای لوبنانی هەردوو 

باڵەخانەكە بەتەواوەتی تەخت بكات.
بارهەڵگــرە  بــۆ  دەرگایــان  پاســەوانەكان 
بۆمبڕێژكراوەكان نەكردەوە، بۆیە هەردوو تەقینەوەكە 
لــە دەرەوە روویانــدا، ئــەوەش ژمــارەی قوربانییــە 
مەدەنییەكانی زۆر لەوە زیاتر كرد كە قاعیدە لە پلانیدا 
بوو. لە كۆی ئەو 224 كەسەی لە هێرشەكەدا كوژران، 

تەنیا 12 كەسیان ئەمریكی بوون.
هەڵكشان

ئــەو دوو هێرشــە ناوبانگــی ئەبومحەممەدیــان 
بڵاوكــردەوە، بــە جۆرێك لە كۆتایــی 2000 دا بوو 
بە یەكێك لە 10 ئەندامەكەی ئەنجوومەنی شوورای 
قاعیــدە كە بــن لادن خۆی ســەركردایەتی دەكرد. 
ســەركردە میســرییەكە لە لیژنەی ســەربازی بوو، 

بۆیەش بەرپرســیاری ســەرەكی بووە لە پلاندانانی 
هێرشــە خوێناوییەكانــی قاعیــدە و پرۆگرامەكانی 

مەشق و پێگەیاندنی چەكداران.
بەگوێرەی راپۆرتەكــەی )CTC(، ئەبومحەممەد 
كەسێكی "یەكجار ئایینییە" و دەبێ "فیقهی ئیسلامی 
خوێندبێ، چونكە هەر كات ویســتی دەتوانێ ئایەت 
و حەدیــس بهێنێتــەوە". دژەتیــرۆری ئەمریــكا لە 
لێكۆڵینەوەی ســاڵانی رابردووی لە كەســانی نزیك 
لــە ئەبومحەممەد، بۆی دەركەوتــووە كە كەیفی بە 

كوشتنی خەڵكی مەدەنی نایەت.
راكردن بۆ ئێران

مســتەفا حەمید، چەكداری قاعیدە و كەسایەتی 
نزیك لە سەركردایەتی رێكخراوەكە، بە ئامادەكاری 
راپۆرتەكــەی گوتــووە كــە ئەبومحەممــەد لەگــەڵ 
هێرشــەكانی 11ی ســێپتەمبەر نەبووە، چونكە لە 
كاردانــەوەی ئەمریكا ترســاوە، پێشبینییەكەشــی 

وەڕاستگەڕا.
ئەبومحەممــەد هەتا 2002 یش لە ئەفغانســتان 
شــەڕی هاوپەیمانانی كرد، بــەڵام دواجار ناچار بوو 
خــۆی و خێزانی روو لە ئێران بكەن و لەناو خێزانە 
ســوننەكانی شیرازدا خۆیان حەشــار بدەن و ناوی 
"داود شــیرازی" لەخــۆی بنــێ، بەڵام لە نیســانی 
2003، ئەبومحەممەد، سەیف ئەلعادل، ئەبوخەیر و 
ژمارەیەك سەركردەی دیكەی قاعیدە لەلایەن دەزگا 
ئەمنییەكانی ئێرانەوە دەستگیركران. لە ساڵی 2005 
لە كەمپێكی تاران لەگەڵ خێزانەكەیدا یەكیانگرتەوە 
و هەمان ساڵ مەریەمی كچی لەگەڵ هەمزەی كوڕی 

بن لادن هاوسەرگیری كرد.
لە ناوەڕاســتی مانگی ئەیلوولی رابردوو، دۆناڵد 
ترەمپ، ســەرۆكی ئەمریــكا رایگەیانــد، هێزەكانی 
وڵاتەكــەی لە ئۆپەراســیۆنێكدا هەمزە بــن لادنیان 
كوشــتووە كە بە كوڕی دڵخوازی ئوســامە بن لادن 

دادەنرا. 

لــە ئەیلوولی 2015 قاعیدە و ئێــران ژمارەیەك 
بەندكراویــان گۆڕییــەوە، ئەبومحەممەد و ســەیف 
ئەلعادل لە نێوان ئەو پێنج كەسەدا بوون كە دەبووایە 
ئازاد بكرێن، هەردووكیشــیان دوای ئازادكردنیان لە 
ئێران مانەوە و لەوێوە درێژەیان بە كارەكانیان لەناو 
قاعیدە دا. لە تەمووزی 2016، بەرەی نوسرە بڕیاری 
جیابوونــەوە لــە قاعیــدەی دا. شــەوی دەرچوونی 
بڕیارەكــە، پەیامێــك بــۆ ئەبومحەممەد و ســەیف 
هاتبــوو. ئەوان رەتیانكردبــووەوە و بۆ زەواهیرییان 

ناردبوو.
بەگوێــرەی راپۆرتەكــەی )CTC(، ئــەو پەیامە 

كۆمەڵێك خاڵی سەرنجڕاكێش دەردەخات.
 یەكــەم: پەیوەندییەكی بەهێز لە نێوان هەردوو 
ســەركردەكەی قاعیــدە و باڵەكانــی دیكــەی ئــەو 

رێكخراوەدا هەیە. 
دووەم: كاریگەریی گەورەیان لەســەر بڕیارەكانی 

قاعیدە هەیە.
 سێیەم: هەردووكیان پەیوەندیی نزیكیان لەگەڵ 

زەواهیری ماوە. 
چــوارەم: وجــوودی ئــەوان لــە ئێــران توانای 
ئەوانــی لە بەشــداریكردن لە بڕیارەكانــی قاعیدەدا 

پەكنەخستووە.

بە هەوڵی بن سەلمانی بچووك 

سعودیە هەوڵـی راگرتنی شەڕی یەمەن دەدات
ســەردانەكەی مانگی رابردووی خالد بن سەلمان بۆ 
عومان، بەرپرســانی باڵای سعودیە و حووسییەكان 

كۆبوونەتەوە. 
لێدوانی بەرپرسانی وڵاتانی ئەندامی هاوپەیمانێتیی 
عەرەبیــش بــە ســەركردایەتیی ســعودیە بەرامبەر 
حووسییەكان نەرم بووە. دوو رۆژ پێش سەردانەكەی 
بن ســەلمان بۆ مەسقەت، ئەنوەر قەرقاش، وەزیری 
كاروبــاری دەرەوەی ئیمارات، بە میدیاكانی راگەیاند 
"راســتە حووســییەكان زیانی گەورەیــان بە یەمەن 
گەیانــدووە، بەڵام ئەوان بەشــێكن لە كۆمەڵگاكە و 

دەبێ لە داهاتوودا رۆڵیان هەبێ".
بەڵام ئاماژەكان بۆ ئەوە دەچن كە ســعودیە لەو 
هەوڵانەدا حكومەتی یەمەن و نەتەوە یەكگرتووەكانی 
خســتووەتە پەراوێــزەوە. كاربەدەســتێكی بــاڵای 
حكومەتی یەمەنی ئەوە بە مەترسیدار دەزانێ، بەڵام 
بەرپرسێكی ئەمریكی بە وریاییەكی لەڕادەبەدەرەوە 
دەڵــێ: "هیچكــەس نایــەوێ زۆر خــۆی گەشــبین 
پیشان بدات، بەڵام پێموایە هەموو كەس دەزانێ كە 

هەوڵەكان بە ئاراستەیەكی دروستدا دەڕۆن".

- ساڵی 1988 لە دایكبووە
- مەشقی فڕۆكەوانی لە ئەمریكا وەرگرتووە.

- لە سعودیە زانستە ئاسمانییەكانی خوێندووە.
- لە هارڤارد بڕوانامەی لە بواری ئاسایشی نیشتمانی و نێودەوڵەتی 

وەرگرتووە
- لە پاریس پیشەســازیی جەنگیــی ئەلیكترۆنیی پێشــكەوتووی 

خوێندووە
- نیســانی 2017 هەتا شــوباتی 2019 باڵیۆزی ســعودیە بووە لە 

ئەمریكا
- لە شوباتی 2019ەوە پۆستی جێگری وەزیری بەرگریی سعودیەی 

پێدراوە. 

بن سەلمانی بچووك كێیە؟

سەركردەی داهاتووی ئەلقاعیدە لە ئێران نیشتەجێیە

رووداو - هەولێر

بەریتانــی  رۆژنامەنووســی  و  رۆماننــووس 
)جۆرج ئۆروێل( لە رۆمانی )1984( دا دەڵێت: 
"كۆنتــرۆڵ، هەژمــوون و چاودێــری لەلایەن برا 
گــەورەوە دەكــرێ". ئەگەر لــەم چوارچێوەیەدا 
رووداوەكانــی ناو ئاكەپــە بخوێنینەوە، دەكرێت 
بڵێیــن هەوڵەكانــی داودئۆغڵــو و باباجــان بــۆ 
دروســتكردنی دوو پارتی جیاواز لەژێر كۆنترۆڵ 
و چاودێریــی ســەركۆماری توركیــادا دەبێــت. 
ئەگەر ئەم راســتییە لە رووی واقیعیەوە مومكین 
نەبێت، ئەوە لە رووی سروشتی سەرۆككۆمارەوە 

مومكینە.
چاودێرانــی سیاســی كۆكــن لەســەر ئەوەی 

دەستەوەســتان  ئەردۆغــان  تەیــب  رەجــەب 
دانانیشــێ و هــەوڵ دەدات هــەرەس بە پڕۆژەی 
باباجــان و داودئۆغڵــو بهێنێ. ئــەوان بەدووری 
نازانــن ئەردۆغــان "پارتێكی ســێبەر" دروســت 

بكات.
پارتــی داد و گەشــەپێدان )ئاكپارتــی( لــە 
جیابوونــەوەی  ئەنجامــی  لــە   ،2000 ســاڵی 
رەجــەب تەیــب ئەردۆغــان، عەبدوڵــا گــول و 

چەنــد ســەركردەیەكی دیكە لە پارتــی )رەفا( 
بە ســەرۆكایەتی ســەركردەی ئیســامیی تورك 
)نەجمەدیــن ئەربــەكان( دامــەزرا. لــە كۆتایی 
ســاڵی 2002 بەشــداری لە هەڵبژاردنی گشــتی 
توركیــا كرد و كۆتایــی بە حكومەتی فرەحیزبی 
هێنــا. لەم كاتە بەدواوە ئــەم پارتە لە لوتكەی 
دەســەڵاتی توركیادایە و سیستەمی حوكمڕانی، 

دەستوور و یاساكانی گۆڕیوە. 
لەگــەڵ هەموو ئەمانــەدا، ئاكپارتــی لەدوای 
ســاڵی 2014 لەســەر ئاســتی ناوخــۆ و لــە 
حوكمڕانیشــدا تووشــی چەندیــن كێشــە بووە. 
جیابوونەوەی پەرلەمانتــاران، وازهێنانی ئەندام 
و كادیرانــی، بەرزبوونــەوەی دەنگــی ناڕەزایــی 
لەناوخۆدا، كێشمەكێشی نێوان بەرات ئاڵبایراك، 

وەزیری ئابووری و زاوای رەجەب تەیب ئەردۆغان 
و ســولەیمان ســۆیلو، وەزیــری ناوخۆ. بەڵام لە 
هەمــوو ئەمانە كاریگەرتر جیابوونەوەی ئەحمەد 
داودئۆغڵو، ســەرۆكوەزیرانی پێشووی توركیا و 

عەلــی باباجــان، وەزیری ئابــووری و دەرەوەی 
پێشــووی توركیــا لــە ئاكەپە و خســتنەگەڕی 
هەوڵەكانیانە بۆ دامەزراندنی دوو پارتی سیاسی. 
لــە مێــژووی سیاســیی كۆمــاری توركیــادا 

ئایا ئەردۆغان "حیزبی سێبەر" دروست دەكات؟
رووینــەداوە.  مەدەنیانــە(  )جیابوونــەوەی 
كێشمەكێشی ناوخۆی پارتە سیاسیەكان بووەتە 
بەشــێك لە كولتووری سیاســەت لــە توركیا. لە 
مێژووی سیاســیی توركیــادا نموونەی زۆر هەن، 
لەوانە دامەزراندنی )فرقەی كۆماری سەربەست( 
لە ساڵی 1930 كە كەمال ئەتاتورك دامەزرێنەری 
كۆمــاری توركیا لە پشــتی بــوو. جیابوونەوەی 
مەســعود یڵماز و ئەكرەم مونجو لە پارتی رێگای 
راســت، جیابوونــەوەی ئــی پارتی لــە مەهەپە، 
هەروەهــا جیابوونەوەی رەجب تەیب ئەردۆغان و 

دامەزراندنی ئاكپارتی.
لە 25ی كانوونی یەكەمی 2015 دا، لەو كاتەی 
كەسێك دەیویســت خۆی لە پردێكی ئیستانبوڵ 
فڕێداتە خوارەوە، بە رێكەوت تەیب ئەردۆغان بەو 

شوێنەدا دەڕوات و كەسەكە پەشیمان دەكاتەوە. 
لە رووداوێكی هاوشێوەدا لە یەكی ئایاری 2019، 
كاتێــك داودئۆغڵو بــەلای پردێكی ئیســتانبوڵدا 
تێپەڕی، كەســێكی بینی تیشــێرتێكی ئاكەپەی 
لەبەردایــە، بەهــۆی بێكارییــەوە دەیــەوێ خۆی 
هەڵبدات. دوای گفتوگۆیەكی زۆر، توانی كەسەكە 
پەشیمان بكاتەوە. دوای ئەم رووداوە داودئۆغڵو 
وەكــو ئەو كەســە نمایشــكرا كــە دەخوازێت بە 
دامەزراندنی پارتێكی نوێ توركیا لە خۆكوشــتن 
رزگار بكات، بەڵام هێشــتا داودئۆغڵو پارتەكەی 

دروست نەكردووە. 
رەجەب تەیب ئەردۆغان كە لەماوەی ســاڵانی 
حوكمڕانیــی خۆیدا نەیهێشــتووە هیــچ دەنگێكی 
نــاڕازی لەنــاو حیزبەكەیــدا هەبێــت، ئەســتەمە 

بێدەنــگ بێ و رێگە بدات لە ســایەی ئاكپارتیدا 
دوو پارتی دیكە لەلایەن داودئۆغڵو و باباجانەوە 

دابمەزرێن.
ئەردۆغــان لــە ســاڵی 2016 دا تەنیــا بــۆ 
ئــەوەی مەهەپــە دابــەش نەبێت، لە ســیواس 
بڕیاری بــە دادگا دەركرد و رێگای نەدا مەهەپە 
كۆنگــرەی نائاســایی بكات. كەواتــە چۆن رێگە 
بــە جیابوونەوەی كەســانێك دەدات كە بەهۆی 
ئاكپارتیەوە ناســراون و ئەركی هەســتیاریان لە 

حزب و حكومەتدا هەبووە؟
ئایدن ئاڵتاچ، سەرۆكی پێشووی ئاكپارتی لە 
ئامــەد بە )رووداو(ی گوت: "رێزدار ســەركۆمار 
بەرامبــەر هەوڵــی باباجــان و داودئۆغڵــو بــۆ 
دروســتكردنی قەوارەی سیاســی نــوێ بێدەنگ 
نابــێ، پێموانییە تەیــب ئەردۆغان بە ئاســانی 
رێگایــان پێبدات، ئایــا رێككەوتنێكی ژێر بەژێر 
هەیــە لە نێوانیاندا؟ یان بــەدوای رێككەوتنێكی 
سیاســی لەگــەڵ پارتەكانی دیكــەدا دەگەڕێت؟ 

هێشتا زۆر دیار نییە". 
كەناڵــی  رابــردوودا،  هەفتــەی  چەنــد  لــە 

)ARTE( كە كەناڵێكی ئەڵمانی – فەڕەنسییە، 
بەڵگە فیلمێكی لەســەر ئەردۆغــان بڵاوكردەوە. 
بەڵگــە فیلمەكە ئەردۆغــان و ئەتاتورك بەیەك 
دەچوێنێ. ئەردۆغان وەكو دامەزرێنەری دووەمی 
كۆمــاری توركیــا دەناســێنێ. چــۆن ئەتاتورك 
بەدەســتی خۆی )فرقەی كۆماری سەربەســت(
ی دامەزرانــدووە، ئەردۆغانیش كە هەوڵ دەدات 
ببێتــە ئەتاتوركــی دووەم، بەدەســتی خــۆی و 
لەژێــر چاودێریــی خــۆی هەوڵــدەدات پارتێكی 

)لیبڕاڵ( دروست بكات.
جومعــە ئیچتــەن، پەرلەمانتــاری پێشــووی 
ئاكەپە و نزیك لە ئەحمەد داودئۆغڵو، پێیوایە: 
"سەرۆكایەتی بە وەكالەت" یان "كەسێكی دیكە 
بەناوی من سیاسەت بكات" سەركەوتوو نابێت. 
"ئــەم  گــوت:  )رووداو(ی  بــە  ئیچتــەن 
مەســەلەیە بەنهێنــی ناكرێت. ئەحمــەد خۆجە 
ســەرۆكوەزیرانی ئــەم وڵاتــە بــووە، رەخنــەی 
جــدی لە دەســەڵات هەبــووە. ئێســتا خەریكی 
دامەزراندنی پارتێكی سیاسییە. پارتێكی سێبەر 
بە رێنوێی و كۆنتڕۆڵی كەســێكی دیكە ئەنجامی 

نابــێ. ئایدیۆلــۆژی و بــاوەڕی تایبەتمان هەیە. 
لەسەر ئەم بنەمایە ئاكەپەمان جێهێشتووە". 

دەربارەی عەلی باباجانیش، ئیچتەن دەڵێت: 
"عەلی باباجان خەریكی دامەزراندنی قەوارەیەكی 
سیاســییە. باوەڕ ناكەم قەوارەی سیاسی لەژێر 
كۆنترۆڵــی رێــزدار ئەردۆغاندا دروســت بكرێت. 
سیاسەتی توركیا رێگا بەمە نادات. بەناوی خۆم 
قســە دەكەم، رەجەب تەیــب ئەردۆغان ناتوانێ 
بە ناوی كەســێكی دیكە حیزب دروست بكات و 

سیاسەت بكات". 
چاودێران پێیانوایە بوونی پارتێكی ســێبەر، 
دەكات.  بەهێــز  ســەرۆكایەتی  سیســتەمی 
ئەردۆغــان دەزانــێ لــەم دۆخەی ئێســتا نە بە 
شــەڕ نە بە هەڵبــژاردن ناتوانێ ئەمە بكات. بۆ 
ئەردۆغــان و هاوپەیمانەكانی، لە جیاتی ئەوەی 
لیبــراڵ، موحافــەزەكار و جەماعەتــەكان دەنگ 
بۆ پارتی ســەعادەت و جەهەپە بدەن، باشــترە 
دەنگ بە پارتێكی دیكە بدەن كە بەشــێوەیەكی 
دیكــە خزمەتی دەســەڵات دەكات. بۆ ئەردۆغان 
باشــترە باباجان و داودئۆغڵو ســەرۆكی حیزب 

بن، چونكە ئەو كاتە دەنگی جەهەپە، ئی پارتی 
و ســەعادەت كــە داوای گەڕانەوەی سیســتەمی 

پەرلەمانی دەكەن، كزتر دەبێت.
نووســەر و رۆژنامەنــووس نــەوزاد بینگــول 
دەڵێــت تا دێت دەنگــی ئاكەپە زیاتر لە كورتی 
دەدات. بینگول بە )رووداو(ی گوت: "ئەردۆغان 
مەترســیدارەوە  كێشــەی  چەندیــن  بەدەســت 
جیــاواز  رێوشــوێنی  هەوڵــدەدات  دەناڵێنــێ، 
دوو  دامەزراندنــی  ئەگــەری  لــە  بگرێتەبــەر. 
پارتەكــەدا رێژەی دەنگەكانــی ئاكەپە بۆ خوار 

30%ی كەم دەبێتەوە".
هەروەهــا دەڵێــت: "ئەردۆغــان بــە گوتاری 
نەتەوەپەرستانە بەدوای دەنگی نەتەوەپەرستاندا 
دەگەڕێت. دەشخوازێت بە دروستكردنی پارتێكی 
ســێبەر یان كۆنتڕۆڵكردنی پارتەكەی باباجان و 
داودئۆغڵو دەنگی لیبڕاڵ و كەسانی دیكە ببات. 
كۆمەڵــگای تــورك لەبــارە بۆ ئەم سیاســەتەی 
ئەردۆغــان، كۆمەڵگایەكــە زوو هەڵدەخەڵەتێ، 
بــە دوو دەســتەواژەی نەتەوەپەرســتانە گــەرم 

دەبێت". 

ئەردۆغان لە هەوڵەكانی باباجان و داودئۆغڵو 
بۆ دروستكردنی حیزب بێدەنگ نابێ

سەرۆكی پێشووی ئاكپارتی لە ئامەد:

پرۆژەی حیزبی سێبەر سەركەوتوو نابێ و 
داودئۆغڵوش پرۆژەی خۆی هەیە

 پەرلەمانتارێكی پێشووی ئاكپارتی:

ئەلمیسری داڕێژەری پلانی 
تەقاندنەوەی باڵیۆزخانەكانی ئەمریكا 

بووە لە كینیا و تانزانیا

ئەلمیسری لەگەڵ پلانی 11ی 
سێپتەمبەردا نەبووە

زریان رۆژهەڵاتی *

لەبەر ئەوەی هیچ هێزێكی سیاسی نەیتوانی 
بە تەنیا زۆرینەی كورسییەكانی پەرلەمان لە 
هەڵبژاردنــی 2018ی ئەنجوومەنی نوێنەرانی 
عێراقدا بباتەوە و لایەنە براوەكانی هەڵبژاردنیش 
نەیانتوانی هاوپەیمانییەكی زۆرینە دروستبكەن 
تــا بە رێكارە دەســتوورییەكان وەك كوتلەی 
هەرەگــەورەی پەرلەمان حكومەت پێكبهێنن، 
بەهۆی ناتەبایی و رێكنەكەوتنیشــیان لەسەر 
عــادل  دیاریكــراو،  قەوارەیەكــی  كاندیــدای 
عەبدولمەهــدی وەك بژارەیــەك كە ئیجماعی 
زۆرینــەی لەســەر بــوو، لــە دەرەوەی هێزە 
براوەكانی هەڵبژاردن راسپێردرا بۆ پێكهێنانی 
كابینەی حكومەت. بەڵام لەبەرئەوەی خاوەنی 
هیــچ كوتلەیەكــی پەرلەمانــی نەبــوو، هیــچ 
حیزبێكی سیاسیش لەپشتی نەبوو، كابینەكەی 

بە كێشەو سەرئێشەوە لەدایك بوو.
لە ماوەی ئەم ساڵەی تەمەنی كابینەكەیدا، 

گرفــی زۆر بــۆ عەبدولمەهــدی دروســتكرا، 
ســەرئەنجام بێكەســییەكەی وایكرد، دارەكە 
لەســەری ئــەودا بشــكێنن و بــووە قوربانیی 
15 ســاڵ حوكمڕانیــی فاشــیلی شــیعە كــە 
وەك بــاس دەكرێــت، لــە تەمەنی ئەو ســێ 
كابینەیــەی پێش ئەمدا نزیكــەی 500 ملیار 
دۆلار لە گەندەڵیدا بەفیڕۆ چووە. دۆخی شارە 
شیعییەكان و ژیانی خەڵك گەیشتە ئاستێكی 
مەترسیداری وەك ئەوەی شارێكی وەك بەسرە 
كــە شــادەماری ئابووریی عێراق بــوو، ئاوی 
خواردنەوەی نەبێت. رێژەی بێكاری لە هەندێ 
لە شــارەكان گەیشــتووەتە نزیكــەی نیوەی 
دانیشــتووان و رێژەی هەژاری بە ئەندازەیەكە 
خۆپیشاندەران وەك شۆڕشی برسییەكان وێنا 
بكرێت. عێراق گەیشتووەتە لێواری داڕووخان 
و عادل عەبدولمەهدی كەمترین بەرپرسیارێتی 
دەكەوێتــە ئەســتۆ. بــەڵام بەكۆتایــی ژیانی 

سیاســی خــۆی باجی شكســتی حوكمڕانیی 
شیعەی دا. 

زۆر كەس دەستلەكاركێشــانەوەی سەرۆك 
و  دەبینــن  مەترســییەك  وەك  وەزیــران 
پێیانوایە لایەنە سیاســییەكان ناتوانن لەسەر 
كاندیدایەكی شــوێنگرەوە رێكبكەون، ئەمەش 
دەرگا بۆ پشــێویی زیاتــر دەكاتەوە. چونكە 
لەبنەڕەتــدا كابینەكەی عــادل عەبدولمەهدی 
دەرئەنجامی ناتەبایــی و رێكنەكەوتنی لایەنە 
براوەكانی هەڵبــژاردن بوو. بۆیــە ئەگەرێكی 
دەستلەكاركێشــانەوەی  بــە  چاوەڕوانكــراوە 
ســەرۆك وەزیــران دۆخەكــە ئاڵۆزتر بێت. لە 
هەر حاڵەتێكیاندا ئەگەر لایەنەكان زوو بگەنە 
رێككەوتــن و كابینەیەكــی نــوێ پێكبهێنن، 
یــان ئەگــەر هەڵبژاردنــی پێشــوەخت بكرێ 
و دەرئەنجامــی هەڵبژاردنەكــە نەخشــەیەكی 
سیاسی تازە بێنێتە ئاراوە، عێراق سەقامگیر 
بێت یا دۆخێكی خراپتر لە ئێستا بێتە پێش، 
دەستلەكاركێشــانەوەی عــادل عەبدولمەهدی 
دەبێتــە خاڵــی وەرچەرخان و عێــراق دەباتە 
قۆناغێكــی تــرەوە. نــەك لەبــەر ئــەوەی بۆ 
یەكەمجــارە لــە مێــژووی عێراقــی كۆماریدا 
سەرۆك وەزیرانێك لەژێر گوشاری خۆپیشاندان 
دەســتبەرداری  جەمــاوەری  ناڕەزایەتــی  و 
كورســییەكەی دەبێت، بەڵكــوو لەبەرئەوەی 
لەسەر داوای مەرجەعیەتی دینی واز دەهێنێت. 
خۆپیشــاندان و ناڕەزایەتی دانیشــتووانی 
پارێــزگا شیعەنشــینەكانی عێــراق وا نزیــك 
دەبێتەوە لە دوو مانگ، ئەوان بەهۆی نەبوونی 
ئاو و كارەبا و دەرفەتی كار، نادادی و گەندەڵی، 
داوای دەستلەكاركێشانەوەی هەرسێ دەستەی 

سەرۆكایەتییەكەی عێراق دەكەن. حكومەت بە 
گوللە وەڵامی داخوازییەكانیــان دەداتەوە. تا 
ئێستا نزیكەی 400 كەس لە شارە جیاجیاكانی 
عێــراق بەو هۆیــەوە كــوژراون و نزیكەی 16 
هەزار كەســیش بریندار كراون. هیچ كەسێك 
لەو دەسەڵاتدارانەی لاچوونیان لەسەر كورسی 
بووەتە خواستی خۆپیشاندەران، هەستیان بە 
بەرپرسیارێتی نەكرد و ئامادە نەبوون دەست 
لە دەسەڵات هەڵگرن. تەنانەت لە پەرلەمانەوە 
بانگهێشــتی ســەرۆك وەزیران كرا بۆ ئەوەی 
ئامادەی دانیشتنێكی تایبەت بە داخوازییەكانی 
خۆپیشاندەران بێت، كەچی نە سەرۆكوەزیران 
و نە هیچ وەزیر و نە هیچ بەرپرسێكی ئەمنی 

ئامادەی چوونە پەرلەمانیش نەبوون. 
بــەڵام كاتێ لە گوتاری هەینیــدا نوێنەری 
سیســتانی بە ئاماژەیەك داوای حكومەتێكی 
ئــەم  تێپەڕاندنــی  بــۆ  دەكات  كاربەڕێكــەر 
قۆناغــە، دوای كەمتر لە چەند ســەعاتێك لە 
بڵاوبوونــەوەی گوتارەكە، ســەرۆكوەزیران بۆ 
بەپیرەوەچوونــی داواكەی سیســتانی نامەی 
دەستلەكاركێشانەوە رادەگەیەنێت و دەشڵێت 
لەســەر داوای مەرجەعیــەت دەســت لــەكار 
دەكێشــمەوە. ئەوە لەكاتێكدا خۆپیشاندەران 
لە چەندین شــار و شــارۆچكەی شیعەنشــین 
وێنــەی سیســتانییان دەهێنایە خــوارەوە و 
دەیانســووتاند و لە نەجەف خۆپیشــاندەران 

هەوڵی چوونە سەر ماڵەكەیان دا. 
عــادل عەبدولمەهــدی ئەگەر لــە رابردوودا 
بێتــاوان بووبێت لەو خراپەكارییانەی بەســەر 
عێراقــدا هێنــراون و پەرێــزی پــاك بێت لەو 
گەندەڵیانــەی لــە عێراقــدا كــراون و لــەو 

رووەوە وەك قوربانییــەك بچێتــە مێژووەوە، 
بــەڵام بەرپرســیارێتی گــەورەی دەكەوێتــە 
ئەســتۆ لــەوەی عێراقی بــردە قۆناغێكی زۆر 
مەترسیدارەوە. لەوەی رۆڵی خۆپیشاندەران و 
ناڕەزایەتیــی خەڵك و پەرلەمــان و دامەزراوە 
دەســتوورییەكانی بێبەها كرد و لەسەر داوای 
وەك خــۆی دەڵێت )مەرجەعییەت( دەســتی 

لەكاركێشایەوە. 
ســەرباری ئەوەی ئێســتا ماڵی شــیعی لە 
عێــراق لە هەموو كات زیاتــر ناتەبان، دابەش 
بــوون بەســەر دەیــان گرووپــدا، هێزەكانیان 
ناڕاســتەوخۆی  لــە جەنگێكــی  بەیــەك  دژ 
ناوخۆییــدان، خەڵك دژ بە حوكمی شــیعە و 
دەســەڵاتدارەكانیان و دژ بە حیزبە سیاســی 
و حەلیفەكانیان لە خۆپیشانداندان، ناكۆكیی 
نێوان رابەرە ئاینییەكان لە پەرەســەندندایە، 
تەنانەت لەسەر رۆڵ و پێگەی مەرجەعی ئاینی 
)سیســتانی( كێشــە كەوتووەتە نێوانیانەوە، 
لــە دۆخێكی ئاوادا عــادل عەبدولمەهدی وەك 
بڕیــاردەری یەكلاكــەرەوە حكومەتی پابەندی 
خواســتی سیســتانی كرد. لە كاتێكدا ئەگەر 
ماڵی شــیعی رێك و تەبــاش بان و هەموویان 
پابەندی بڕیاری مەرجەعیش بان، لەبەر ئەوەی 
عێــراق پێكهاتەی تــری وەك كورد و عەرەبی 
ســوننە و توركمان و كریســتیان و ئێزدی و 
كاكەیــی تێدا دەژین و بــە هەموویان نزیكەی 
نیــوەی دانیشــتووان پێكدەهێنــن، نەدەبوو 
ســەرۆكوەزیران لە پرســێكی وەهــادا بڕیاری 
مەرجەعــی تایەفەیەكــی دیاریكــراو بكاتــە 
ســەرچاوەی هەڵوێســتەكەی، لە كاتێكدا ئەو 
سەرۆكوەزیرانی هەموو عێراقییەكان بوو نەك 

تەنیا شیعەكان. 
عادل عەبدولمەهدی بــەم كارەی دۆخێكی 
مەترســیداری بۆ داهاتووی عێــراق خوڵقاند. 
ئەگەرچی خزمەتێكی گەورەی بە تەشەیوع و 
ستراتیجی شیعی كرد، بەڵام هەردوو پێكهاتەی 
كورد و ســوننەی خستە بەردەم تەحەدایەكی 
گــەورەوە. بــە قبوڵنەكردنــی رۆڵ و پێگەی 
داهاتــووی مەرجەعی ئاینیی شــیعەكان وەك 
دەســەڵاتێك لەسەرووی دامەزراوە دەستووری 
و شەرعییەكانەوە، كورد و سوننە رووبەڕووی 
كێشەی گەورە دەبنەوە، بە قبوڵكردنی ئەوەی 
كە لەمەودوا بڕیاری یەكلاكەرەوە نەك هەر بۆ 
شــیعەكان بەڵكوو بۆ تــەواوی گەلانی عێراق 
مەرجەعی شــیعە دەبێت، واتای كۆتایی رۆڵی 
كورد و عەرەبی ســوننەیە لە بەشــدارییان لە 

بەڕێوەبردنی عێراقدا. 
بۆیــە مەترســی هەر لــەوەدا نییــە هێزە 
دەستنیشــانكردنی  بــۆ  سیاســییەكان 
دەگەنــە  ســەرۆكوەزیران  شــوێنگرەوەی 
رێككەوتــن یان نا، یــان خۆپیشــاندەران بە 
دەستلەكاركێشــانەوەی عــادل عەبدولمەهدی 
كۆتایــی بە خۆپیشــاندان دەهێنــن یان وەك 
پوولی دۆمینە چاوەڕێی كەوتنی دەسەڵاتەكانی 
تریــش دەكرێت. بەڵكوو مەترســی گەورە لە 
پراكتیزەكردنــی ئــەو رۆڵەیە كە سیســتانی 
وەك مەرجەعی ئاینیی شیعەكان لە داهاتووی 
عێراقــدا دەیگێڕێت و عێراق بــەرەو ویلایەتی 
فەقیــه دەبــات. هەرچەنــدە ئەمــە ئامانجی 
لەمێژینەی شــیعەیە و بەشێكە لە ستراتیجی 
تەشــەیوع، بەڵام عــادل عەبدولمەهــدی ئەم 

پرۆسەیەی خێراتر كرد.

پاڵنانــی عەبدولمەهــدی بــۆ وازهێنــان لە 
دەســەڵات، ســێیەمین نموونەی گرنگی رۆڵی 
حاشاهەڵنەگری مەرجەعییەتی باڵای شیعییە 
لــە سیاســەتی عێراقی تــازەدا. ئەویش دوای 
ئەوەی کە لە کاتی دانانی دەســتوور و شەڕی 

داعش رۆڵی گرنگی گێڕا.
ئەمــە وایکردووە لــەم رۆژانەدا گەلێ کەس 
بترســن لەوەی کە نەکا عێراقیــش بە دەردی 
ئێران بەرەو دووەمین مۆدێلی ویلایەتی فەقیە 

بڕوات!

هەڵبەت لایەنگرانــی مەرجەعییەت جەخت 
لــەوە دەکەنــەوە کــە قســەکانی ئــەو تەنیا 
ئامۆژگاریــن و ئایەتوڵڵا سیســتانی بەتەمای 
ئــەوە نییــە دەســت لــە کاروباری سیاســی 
وەربدات. ئەمان دیدگای فیقهی سیستانی وەک 
ئایەتوڵڵا خوئی لە زومرەی لایەنگرانی ویلایەتی 
جوزئی دادەنێن نەک ویلایەتی موتڵەقی فەقیە. 

پێچەوانەی ئەوەی لە ئێران باوە.
بــەڵام دەشــێ ئایەتوڵــا سیســتانی لــە 
شــوێنێکدا لەبەینی دیدگای ویلایەتی جوزئی 
و ویلایەتــی موتڵەقی فەقیهــدا بێت. چونکە 
نــە هاوشــێوەی ئایەتوڵڵا خوئــی دەکات کە 
دەســتوەردانی لە سیاسەت رەتدەکردەوە و نە 
وەک مەرجەعەکانی ئێرانیش دەکات کە بڕوایان 
وایە دەبێ مەرجەع ویلایەتی موتڵەقی هەبێت 
و دەســت لە هەمــوو کاروبارێکی سیاســی و 

ناسیاسی وەربدات.
لە کاتێکدا کە خۆپیشــاندانەکانی شەپۆلی 
دووەمــی بەهــاری عەرەبی لوبنــان، عێراق و 
ئێرانیشی گرتەوە، فەتوای ئایەتوڵڵا سیستانی 
بۆ حەرامکردنی کوشــتنی خۆپیشــاندەران و 
پاڵپشتیکردن لە داواکانیان، ئەویش لەکاتێکدا 

کــە لە لوبنــان و ئێــران دیدگایەکــی جیاواز 
هەبوو، هێڵێکی جیاکەرەوەی دیکەی لەبەینی 
حــەوزەی نەجەف لەگــەڵ زۆرێک لە حەوزە و 
مەرجەعەکانی دیکەی دنیای شیعیدا بە زەقی 

کێشا.
پشتیوانیکردن لە خۆپیشاندەران و هاندانی 
عەبدولمەهدی بۆ وازهێنان لە دەســەڵات تەنیا 
بابەتێکی سیاســەتی ناوخۆیــی عێراق نییە و 
تەنیا لەبەر پاراســتنی عێراقیش نییە. بەڵکو 
رەهەندێکــی رکابەریی ســەرکردایەتیی دنیای 
شیعی لە سێکوچکەی سەرەکیی عێراق - ئێران- 
لوبنانیشی تێدایە. رکابەریی دوو دیدگای جیاواز 
کە بەزەقــی لەچۆنیەتی مامەڵەکــردن لەگەڵ 
خۆپیشــاندانەکانی عێــراق گەیشــتە لووتکە. 
ئەمەش زۆر پڕبایــەخ دەردەکەوێت لەکاتێکدا 
کە بزانین سیســتانی کاریگەرییەکی بەرچاوی 
لەســەر شــیعەکانی جیهان و بــە دیاریکراوی 
لەســەر لانیکەم بەشــێکی گرنگی شیعەکانی 
ئێران و ریفۆرمیســتەکانی ئەو وڵاتەش هەیە. 
هەرچەند تا ئێســتا خۆی لە دەســتوەردان لە 

کاروباری ناوخۆیی ئێران دوور گرتووە!
لایەنە گرنگەکەی ئەم باسە بۆ کورد ئەوەیە 

ئایەتوڵــا سیســتانی لــە دۆخە هەســتناکە 
سیاســییەکاندا »ئامــۆژگاری« یــەک دەکات 
کــە حوکمێکی یەکلاکــەرەوەی هەیە و ئا لەم 
خاڵەشدا لەو مەرجەعانە دەچێت کە رێی خۆی 

لەوان جیاکردووەتەوە!
مەرجەعییەت، لانیکەم ئەوەی ئاشکرابێت، 
لە ســێ مەرحەلەی گرنگی سیاســیی عێراقی 

تازەدا، رۆڵی یەکلاکەرەوەی هەبووە.
هەڵبەت رەنگە نیگەرانیی کەم بێت لەوەی 
کە سیستانی، لانیکەم بە ئاشکرا عێراق بەرەو 
ویلایەتێکــی موتڵەقــی فەقیه بەرێــت، بەڵام 
دیدگای مەرجەعییەتی باڵای عێراق لە ویلایەتی 
جوزئی ســەردەمی خوئی-یەوە بۆ ویلایەتێکی 
رانەگەیەنراو لە سەردەمی سیستانی گۆڕاوە و 
هیچ گەرەنتیەکیش نییە کە کەسی دوای ئەو، 
وەک ئەم بیربکاتەوە. شــێوازی بیرکردنەوەی 
هەریەک لــە کاندیدە گریمانەییــە گرنگەکانی 
مەرجەعییەت لە دوای ئەو، چ محەممەد رەزای 
کوڕی بێت، یان محەممەد سەعید حەکیم یان 

ئیسحاقی فەیاز و.... جیاوازە.
بــە کورتــی، دەبێ کــورد زیاتر ئــاگای لە 
سیاســەتی شــیعی بێــت، چونکە شــیعەکان 

لایەنێکی سەرەکیی پرسی کوردن لە رۆژهەڵاتی 
نێوەڕاســت. لــە عێراقــی دوای ســەدام بەبێ 
ئەوان بەرد لەسەر بەرد دانانرێت. بۆیە جۆری 
پەیوەندییەکانــی کــورد و شــیعە فاکتەرێکی 
کاریگەرە لەسەر ئایندەی هەرێمی کوردستان. 
لە رۆژهەڵاتی کوردســتانیش، سیســتەمێکی 
سیاســیی شــیعی تەرەفی ســەرەکیی پرسی 
کــوردە. جگــە لەوانە، لانیکــەم -3 4 ملیۆن 
کــوردی شــیعەش هەن و بەمەش، شوناســی 
شیعی، فاکتەرێکی کاریگەرە لەسەر هەوڵەکانی 

بنیاتنانی نەتەوە لە کوردستان.
گەلێک شــوناس و ئایدیالی جیاجیا خۆیان 
ترنجاندووەتــە ئــەم ناوچەیــەی رۆژهەڵاتــی 
تێپەڕکردنــی  چیرۆکەکانــی  و  نێوەڕاســت 
ئەوانەش هێشــتا خەیاڵیــن! خەیاڵین چونکە 
هێشــتا شوناســەکان باشــترین ئامــرازن بۆ 
بەرهەمهێنانەوەی هێز و دەســەڵاتی سیاسی. 
بۆیە بۆ کورد کە بەشێکی سەرەکی پرسەکەی 
رەهەندی شوناسی هەیە، زۆر گرنگە ئاگاداری 

دەوروبەری خۆی بێت.

*توێژەر لە ناوەندی لێکۆڵینەوەی رووداو

لــە دوا خۆپیشــاندانی جەماوەریــی ئێراندا 
كە لەسەر گرانبوونی نرخی بەنزین سەریهەڵدا 
و دواتــر هەر بە بەنزینەوە نەوەســتا، چەندین 
خاڵی گرنگ و نوێ بەدیدەكرێن كە هەركام لەو 
خاڵانە تایبەتمەندییەكی جیــاواز بەم نوێترین 

خۆپیشاندانە دەبەخشن.
یەكــەم؛ مــەودای زەمەنیــی ســەرهەڵدانی 
خۆپیشــاندانی بەرفراوانی جەمــاوەری ئێجگار 
كورت بووەتەوە و لە هەر 10 ســاڵ جارێكەوە 
دابەزیــوە بــۆ كەمتــر لــە دوو ســاڵ جارێک، 
بەجۆرێک ئەم خۆپیشاندانە دوای 22 مانگ لە 

خۆپیشاندانی گەورەی پێشوو دێت.
دووەم؛ لەپــاش خۆپیشــاندانەكانی ســاڵی 
2009 كــە لــە دژی تەزویر و ســاختەكاری لە 
ئەنجامی هەڵبژاردن و راگەیاندنی ناوی مەحموود 

ئەحمــەدی نــەژاد وەک بــراوەی هەڵبژاردنــی 
سەرۆكایەتیی كۆمار و دیسانەوە ڕاسپاردنی بۆ 
پێكهێنانی كابینەی دووەمی خۆی بەڕێوەچوو، 
دوو خۆپیشــاندانی جەماوەریــی بەرفراوانــی 
دیكــە بەڕێوەچووە كە ئەمەی ئەخیر و ئەوەی 
پێشووتریشی كە لە 2017 روویدا، هەردووكیان 
"ناڕەزایی ئابووری‌ تەوەر" بوونە و بەپێچەوانەی 
ئەوانەی پێشوو داواكاری و خواستێكی ڕوون و 
دیاریكراوی سیاسی بڵاچەی هەڵگیرسانی ئەم 

دوو ناڕەزاییەی ئەخیری لێنەداوە.
ســێیەم؛ لــەو خۆپیشــاندانە سیاســیانەدا 
كە داواكارییەكی سیاســی مۆتــۆڕی بزوێنەری 
ڕاپەڕینــی جەماوەریــە، چینــی مامناوەنــدی 
كۆمەڵگا دەوری سەرەكی دەبینێ و لەوانەشیدا 
كە لەدژی رەوشی نالەباری ئابووری و خراپبوونی 

بژێوی خەڵک دێنە ئاراوە، زیاتر ڕۆڵی سەرەكی 
لەئەستۆی چینی هەژارە. ئەم دوو خۆپیشاندانە 
گەورەیەی ئەخیر دەرخەری ئەو ڕاستیە تاڵەیە 
كــە بەهــۆی مایەپووچیی سیاســی و فیكریی 
ریفۆرمخوازانەوە و هەروەها بەهۆی سیاســەتی 
"ماكسیمۆم گوشاری" ترامپەوە و گەورەتربوونی 
ڕۆژلەدوای ڕۆژی كەلێنی نێوان چینی كەمینەی 
دەوڵەمەنــد و چینی زۆرینــەی هەژار، دەمێكە 
چینێک بەناوی چینی مامناوەند لە كۆمەڵگای 
ئێراندا نەماوە و ئەگەریش مابێت، وەک تۆوێک 
كــە بارانــی پێنــەگات توانــای چەكەرەكردنی 
نەماوە، هەربۆیە خۆپیشاندانەكانی ئەم دواییە 
ســتارتەكەیان بــە داواكارییەكــی ئابــووری و 
لەسەردەســتی چینی هــەژار لێدەدرێت و وەک 
ئەوەی لەم خۆپیشــاندانەی ئەخیردا بینیمان، 
دواتــر خوێندكارانیش كــە بەرچاوترین هێمای 
چینی مامناوەندە، تێكەڵ بە چینی هەژار دەبن 

و دەڕژێنە سەرشەقام.
چــوارەم؛ لە خۆپیشــاندانەكانی پێشــوودا 
پایتەختــەوە  لــە  ســەرەتا  خۆپیشــاندان 
دەســتیپێدەكرد و دواتــر شــۆڕ دەبــووەوە بۆ 
شــارەكانی دیكــە، بەڵام لەم خۆپیشــاندانەی 
ئەخیــردا پێچەوانــە بــوو، خۆپیشــاندان لــە 
پەراوێزەوە دەســتیپێكرد و دواتــر بەرزبووەوە 
بۆ تاران و شــارە گەورەكانی دیكەی نزیک لە 
ناوەند. ئەمەش ســەلمێنەری ئەوەیە كە چینی 
مامناوەنــد، رووناكبیــر و نوخبــەی ئێرانی كە 
زیاتر لە پایتەختدا خۆی دەبینێتەوە، یا بەهۆی 
نسكۆ و شكستی یەك لەدوای یەكەوە لە هزری 
داخوازیگــەری راماڵــراون، یان هێنــدە لەباری 

ئابووری و بژێوی ژیانەوە دەسكورت و سەرقاڵن 
كە مەجالیان بۆ پێشەنگایەتیی كۆمەڵگا نەماوە 
و هەربۆیەشــە توانــای جوڵاندنی شــەقامیان 
نییــە، ئەمــەش لــە تەئخیربوونــی تــاران لە 
تەنگانەی ناڕەزاییە جەماوەریە بەرفراوانەكاندا 

ڕەنگدەداتەوە.
پێنجەم؛ بەگویرەی دوایین ئاماری فەرمی، لە 
حەشیمەتی 80 ملیۆن كەسیی ئێران 67 ملیۆن 
و 687 هەزار كەس ئینتەرنێت بەكاردەهێنن و 
لــەم ژمارەیەش تەنیا چوار ملیۆن و 69 هەزار 
كــەس ئینتەرنێتی نەگــەر )وەک ADSL یان 
شێوازەكانی دیكەی ئینتەرنێتی ماڵان یان بینا 
حكومییەكان( بەكاردەبەن و 67 ملیۆن و 617 
هەزار كەســەكەی دیكە بەكاربەری ئینتەرنێتی 
گەڕۆكــن و بــە مۆبایــل زانیــاری دەخرێتــە 
گیرفانیانــەوە. هەر ئەم فاكتــەرەش وادەكات 
كــە ئەگــەر دەڵێیــن پرســی ئابــووری چینی 
مامناوەندی لە ئێرانــدا خزاندووەتە نێو چینی 
هەژارەوە و بەكردەیی كۆمەڵگای ئێرانی دابەش 
كردووە بەسەر چینی هەژار و دەوڵەمەنددا، ئەوا 
دەشتوانین بڵێین پرسی پێشكەوتنی بەرچاوی 
تەكنەلۆژیاش چینی هــەژاری بەرزكردووەتەوە 
بــۆ نێــو چینــی مامناوەنــد و بەمجــۆرەش 
پێشكەوتنی تەكنەلۆجیكاڵ كۆمەڵگای ئێرانی 
تاڕادەیــەک دابــەش كــردووە بەســەر چینــی 
مامناوەنــد )داخوازیگەرا( و دەوڵەمەنددا. واتە 
خوێندنەوەی چینی هەژاریش بۆ موجتەمەع كەم 
و زۆر تا ئاستی چینی مامناوەند بەرزبووەتەوە 
و تاڕادەیەک ئەوانیش بەهەمان فیكرەی چینی 

مامناوەند پڕچەک كراون.

شەشــەم؛ لەم دوو خۆپیشاندانەی ئەخیردا 
حكومەت لە ڕۆڵی گرنگــی تەكنەلۆژیا و تۆڕە 
كۆمەڵایەتییــەكان لــە فراوانكردنــی پانتایــی 
خۆپیشــاندانەكان و یەكگرتنی خەڵكی ناڕازی 
و داخواز تێگەیشت و هەرئەمەش وای لە ئێران 
كردووە هاوشــێوەی كوریای باكوور و ڕوســیا 
بیر لە دروستكردنی تۆڕی ئینتەرنێتی خۆماڵی 
)نیشــتمانی( بكاتەوە. لە خۆپیشــاندانەكانی 
ئینتەرنێــت  نەیتوانــی  ئێــران  پێرارســاڵدا 
بەســەر خەڵكدا دابخــات و تەنیا بە هەوڵێكی 
ناسەركەوتوو بۆ فلتەركردنی تۆڕی كۆمەڵایەتیی 
تەلەگــرام و فەیســبووک ئیكتیفــای كــرد كە 
ئــەوەش بەهــۆی كەڵكوەرگرتنــی بەرفراوانی 
خەڵک لە تەكنەلۆژیای VPN شكســتی هێنا. 
بۆیــە حكومــەت هەوڵەكانی بۆ چەســپاندنی 
ئینتەرنێتی نیشــتمانی چڕكردەوە كە هەركات 
بیــەوێ پەیوەندیی ئێران لەگــەڵ ئینتەرنێتی 
جیهانیــدا بپچڕێنێــت. بەجۆرێــک كــە لــەم 
خۆپیشاندانەی ئەخیردا ئێران هەر بە داخستنی 
تــۆڕە كۆمەڵایەتیەكان نەوەســتا و پەیوەندیی 
هەموو خەڵکی ئێرانی لەگەڵ دونیای دەرەوەدا 
داخســت و بۆ زیاتــر لــە 10 ڕۆژ ئینتەرنێتی 
هەموو خەڵكی ئێران داخرا و تەنیا ئینتەرنێتی 
نیشتمانی بۆ ماڵپەڕە ناوخۆیی و حكومییەكان 

بەكاردەهات.
پســپۆڕان پێیانوایە داخســتنی ئینتەرنێت 
كاریگەرتریــن فاكتــەر بوو لــە دامركاندنەوەی 
شــەپۆلی ناڕەزایەتیەكانی ئەم دواییەی ئێراندا 
و تەنانەت باندۆریشــی هەبوو لە نەگەیشــتنی 
دەنگــی خەڵكی نــاڕازی و گیانلەسەردەســتی 

ئێران بە ناوەندە جیهانییەكان و ڕێكخراوەكانی 
مافی مــرۆڤ و هەروەها دەســتی ئێرانیشــی 
ئاواڵــە كــرد لــە ســەركوتكردنی توندتــری 
ناڕەزایەتییەكانــدا. بەجۆرێــک كــە تــا كاتی 
نووســینی ئەم وتارە ئامارە نافەرمییەكان كە 
زیاتر لەلایەن ئۆپۆزیسیۆنی تاراوگەی ئێرانەوە 
بڵاودەكرێنەوە، ئاماژە بۆ زیاتر لە 350 كوژراو، 
زیاتــر لە هــەزار بریندار و زیاتر لــە 10 هەزار 
دەستبەســەركراو دەكەن، هەرچەند ڕێكخراوی 
نێودەوڵەتیــی لیبووردن باســی كوژرانی 161 
كەس و حكومەتی ئێرانیش باســی 15 كوژراو 
و نزیكــەی حەوت هەزار دەستبەســەر دەكەن 
)تــا كاتی نووســینی ئــەم وتارە(. شــایەنی 
ئاماژەیە كە چەندســاڵ بەر لە ئێستا، دەنگۆی 
دابینكردنــی ئینتەرنێــت بــۆ خەڵكــی ئێران 
لەڕێگەی مانگی دەستكرد و لەلایەن ئامریكاوە 
بڵاوبــووەوە و ئــەم خۆپیشــاندانانەی ئەخیر 
بیرەوەریی ئەو دەنگۆیەی لەنێو ئاپۆڕای نارازیی 
ئێرانــدا تەداعی كــردەوە و باڵیۆزی ئامریكا لە 
ئاڵمانیا و هەروەها برایان هۆكیش باســیان لە 
وەها پلانێــک كرد. بەهەرحاڵ گومــان لەوەدا 
نییــە كە حكومەتــی ئێــران دەتوانێت هەموو 
جەماوەر لەنێو ســنوورەكانی وڵاتدا قەرەنتینە 
)quarantine( بكات. بەڵام پرســیاری هەرە 
سادە لێرەدا ئەوەیە رەوتی "بەدوورگەكردن"ی 
ئێران لە سەردەمی "گوندی جیهانیدا" تا كەی 

دەتوانێت درێژەی‌ پێبدرێت؟

رۆڵی مەرجەعی دینی لە 
داهاتووی عێراقدا

کورد و ویلایەتی 
رانەگەیەنراوی شیعی!

قەرەنتینەیەک
بە قەبارەی ئێران

عارف قوربانی
 arifqurbany@yahoo.com 

رەفعەت سەلیمی

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

شرۆڤە و بۆچوون

"خوای گەورە، بە درێژایی مێژوو کەسانی 
ناکامڵی بەکارهێناون. مــن پێموایە دۆناڵد 

ترەمپ تەنیا هەڵبژێردراوی خودایە".
ئەمە قســەی ریک پێــری، وەزیری وزەی 
ئەمریکایە. پێــری و زۆرێکی دیکە لەوانەی 
پشــتیوانی لــە دۆناڵــد ترەمپ، ســەرۆکی 
کــە  وایــە  باوەڕیــان  دەکــەن،  ئەمریــکا 
ترەمــپ "هەڵبژێــردراو"ی خودایە. لەوانەیە 
ئــەو قســەیەی پێــری لای زۆرکــەس جێی 
سەرســوڕمان بێت. بەڵام لەڕاســتیدا ئەوە 

باوەڕی بەشی زۆری دەنگدەرانی ترەمپە.
کریســتیانە  دەنگــی  بــە  ترەمــپ 
ئیڤانجێلیکەکان بووەتە ســەرۆکی ئەمریکا. 
ئیڤانجێلیکەکان کریستیانی پرۆتستانتی زۆر 
باوەڕدارن و بەشی زۆریشیان سپی پێستن. 
لەســەتا هەشــتا و یەکی ئەو کریســتیانانە 
لە هەڵبژاردنی ســەرۆکایەتی ســاڵی 2016 
دا دەنگیان بــە ترەمپ داوە. ئەوان دەزانن 
هەڵســوکەوتەکان و مێــژووی ژیانی ترەمپ 
بەهاکانیــان  لەگــەڵ  لــە خراپــە و  پــڕن 
ناگونجێــن. بــەڵام دڵنیــان کە ســەرەڕای 
ئەوانە، ترەمپ ئێستا بووەتە پارێزەری ئەو 
بەهایانەی ئــەوان باوەڕیان پێیە، لەوانەش 
دژایەتیکردنی هاوڕەگەزخوازی و کۆچبەری. 

هــەر بۆیــە ئامــادەن چــاوی خۆیــان لــە 
هەڵسوکەوتە کەسییەکانی ترەمپ دابخەن.

خزمەتێکی گەورەی ترەمپ بە کریستیانە 
باوەڕدارەکان دانانی نزیکەی 100 دادوەری 
کۆنزێرڤەتیڤ بوو بۆ دادگا جۆراوجۆرەکانی 
ئەمریــکا. زۆر لە ئەمریکییــەکان بە لیبراڵ 
و کۆنزێرڤاتیڤەکانیشــەوە لــەو بــاوەڕەدان 
کــە جێدەســتی ترەمــپ چەندیــن دەیــە 
دوای تەواوبوونــی ســەرۆکایەتییەکەی هەر 
دەمێنێتــەوە. ژمــارەی ئــەو دادوەرانــەی 
ترەمــپ داینــاون لــە مــاوەی دوو ســاڵی 
یەکەمــی ســەرۆکایەتییەکەی، زیاتــرن لــە 
ژمــارەی ئەو دادوەرانــەی کە جۆرج دەبلیو 
بوش لە ماوەی هەشــت ســاڵدا داینابوون. 
کاریگەریــی ئــەو دادوەرانــە لەســەر ژیانی 
یەکجــار  ئەمریکییــەکان  کۆمەڵایەتــی 
گەورەیە. ئەوانە بە یەکلاکردنەوەی کەیسی 
دادگاکانیان بە تێڕوانینێکی کۆنزێرڤاتیڤانە، 
ئیڤانجێلیکەکان یەکجار خۆشــحاڵ دەکەن. 
ئــەوە لە بــواری دادوەریدا لــە ئەمریکا بە 
شۆڕشــێکی کۆنزێرڤەتیــڤ دادەنــرێ کــە 
کاریگەرییەکەی زۆر لە دوای نەمانی دۆناڵد 

ترەمپیش بەردەوام دەبێت.
زۆرەی  پشــتیوانییە  ئــەو  بەشــێکی 

کریستیانە ئیڤانجێڵیکەکان بۆ سیاسەتەکانی 
ئیدارەی ئەمریکا بۆ هەشــت ساڵی تەمەنی 
ســەرۆکایەتی بــاراک ئۆبامــا دەگەڕێتەوە. 
باراک ئۆباما بۆ خۆی سەرۆکێک بوو کە بە 
دڵــی ئیڤانجێڵیکەکان نەبوو. چونکە ئۆباما 
هەرچەنــدە لــە هــاوای لەدایکبــووە، بەڵام 
ژیانی منداڵی لە وڵاتێکی زۆرینە موسوڵمان 
بەسەربردووە. ئەو کوڕی ژنێکی سپیپێستە 
کە هاوســەرگیری لەگەڵ کەسێکی ئەفریقی 
رەشپێســت کردبوو. وێڕای ئــەوەش ئۆباما 
ناوێکــی ســەیری هەیــە و باوکیشــی ناوی 
حوسێنە. تەنانەت چیرۆکی کریستیانبوونی 
ئۆبامــا زۆر بەدڵی ئیڤانجێڵیکــەکان نییە، 
چونکــە ئەو لەســەر دەســتی قەشــەیەکی 
رەشپێســتدا بووەتە کریستیان کە رەخنەی 

توند لە رابردووی ئەمریکا دەگرێت.
ئۆباما هەروەها بە یەکێک لە سەرۆکە زۆر 
لیبراڵەکان دادەنرێت لە مێژووی ئەمریکادا. 
لە سەردەمی سەرۆکایەتی ئەودا لە تەواوی 
پەنجا ویلایەتەکەی ئەمریکا هاوســەرگیری 
لە نێوان هاوڕەگەزخوازان بە یاســایی کرا. 
سیاســەتی ئۆباما لە مەســەلەی پاراســتن 
یاخــود لەناوبردنــی کۆرپەلە لەنێو ســکی 
دایکیــدا ئیڤانجێڵیکەکانــی زۆر تووڕە کرد. 
چونکــە ئۆباما دەیگوت ژن سەربەســتن لە 
پاراستن یاخود لەناوبردنی کۆرپەلەکەی ناو 
سکیان. هەرچی کریستیانە ئیڤانجێڵیکەکانە 
بــە دژایەتییەکــی گــەورەی بەهــا  ئــەوە 
ئایینییەکانیان دەبینن. بۆیە ئەوان بەدوای 

کەسێکدا دەگەڕان بەهاکانیان بپارێزێت.
کەمپەینــی  لەکاتــی  ئیڤانجێڵیکــەکان 
ئەمریــکا  ســەرۆکایەتی  هەڵبژاردنەکانــی 
کاندیــدی دیکەیــان لەخەیاڵدا بــوو، بەڵام 
بە دڵــی ئــەوان دەرنەچوو. دواتــر کاتێک 
گوێیان لە بەڵێنەکانی ترەمپ بوو، بڕیاریان 
دا پشــتیوانی لێبکــەن. لــە یەکــەم رۆژی 
دەستبەکاربوونیشــیەوە، ترەمپ دەستیکرد 
بە جێبەجێکردنی بەڵێنەکانی، ئەوەش زۆر 
بەباشــی بناغەی ئەو متمانەیەی نێوانیانی 

بەهێز کرد.
ئەوەی جێی سەرنجە، ئەوەیە کە لەکاتی 
هێرشی تورکیا بۆ سەر رۆژاوای کوردستان، 
هاتنــە  ئیڤانجێڵیکــەکان  ســەرکردەکانی 
دەنگ و دژی بڕیاری ترەمپ بە کشــانەوەی 
هێزەکانی ئەمریکا لە سووریا قسەیان کرد. 
پات رۆبەرتســن کە یەکێکە لە کەسایەتییە 
زۆر دیارەکانی ئیڤانجێڵیکەکان، هۆشــداری 
بە ترەمپ دا و گوتی "سەرۆک لە مەترسیی 
خودادایــە".  پشــتیوانیی  لەدەســتدانی 
ترەمــپ زوو کەوتــە خــۆی و دەســتیکرد 
و  کەســایەتی  بــە  پەیوەندیکــردن  بــە 
ســەرکردەکانی ئیڤانجێڵیکــەکان و هەوڵیدا 

لەو رووەوە دڵنیایان بکاتەوە.
هێرشــی بەردەوامــی دیموکراتــەکان بۆ 
سەر ترەمپ و هەوڵەکانیان لە کۆنگرێس بۆ 
لێپێچینەوە لە سەرۆکی ئەمریکا، کاریگەری 
لەســەر دەنگدەرە ئیڤانجێڵیکەکان نەبووە. 
لــە دواییــن راپرســیدا دەردەکەوێــت هیچ 
گۆڕانکارییــەک بەســەر بۆچوونــی ئەواندا 
لەبارەی ترەمپ رووینەداوە. بۆیە ئێستا زۆر 
زیاتر لە پێشــتر دەنگیان بەرزتر دەکەنەوە 
و بە ئاشــکرا دەڵێن ئێمــە دەزانین ترەمپ 
کەسێکی گوناهبارە، بەڵام دڵنیاشین کە ئەو 
تاکــە هەڵبژێردراوی خودایە. کەســایەتییە 
دیارەکانی کۆمارییەکان وەکو مایک پۆمپیۆ 
و نیکــی هەیڵیش هەمان بۆچوونیان هەیە. 
نیکــی هەیڵــی دەڵێــت "هەندێجــار خــودا 
کەســێک لە شــوێنێک دادەنێــت بۆ ئەوەی 
دیکــەش  هەندێجــاری  فێرببیــن،  لێــوەی 
کەســێک لــە شــوێنێک دادەنێ بــۆ ئەوەی 
گۆڕانکاری بکات". تەنانەت ئێســتا ترەمپ 
خۆیشــی ئەو قســەیە دووبــارە دەکاتەوە. 
ترەمــپ هاوینــی ئەمســاڵ لەنێــو باخچەی 
کۆشــکی سپی و لەبەردەم رۆژنامەنووساندا 
رووی لە ئاســمان کــرد و گوتی: "من تاکە 

هەڵبژێردراوی خودام".

رۆژی 28/11/2019 سەرۆک وەزیرانی 
هەرێمــی کوردســتان ســەردانی کۆماری 
تورکیای کرد. وەکو هەموو سەردانەکانی 
سیاســییەکانی  ســەرکردە  پێشــووتری 
هەرێم، ئەم ســەردانەش قســە و باســی 
زۆری بــەدوای خۆیــدا هێنــا. بەشــێکی 
دیاریش لەو قسە و باسانە رەخنە بوون لە 
ســەردانەکە. کاتێک تەماشای سیاسەتی 
دەوڵەتــی تورکیــا دەکەیــت بەرامبەر بە 
هاونیشتیمانیانمان لە باکووری کوردستان 
و هێرشــی بۆ ســەر رۆژاوای کوردستان، 
کاتێک دەمیرتاش بەنــاڕەوا توند کرابێت 
لە زیندان و کۆماری تورکیا رۆژ نا رۆژێک 
هێرشی ئاســمانی بکاتە سەر گوندەکانی 
هەرێمــی کوردســتان، روویەکی رەوایەتی 
لــەو رەخنانەدا دەبینرێــن کە رووبەڕووی 
سەردانەکەی سەرۆک وەزیران دەکرێنەوە. 
ئەودیــوی  دیــوی  ئــەوەدا،  لەگــەڵ 
مەدالیاکەش کۆمەڵێک راســتیی دیکەمان 
پیشــان دەدەن، کــە ئەگەر هــەردوو دیو 
تەماشــا نەکەیــن ئەو چانســە لەدەســت 

دەدەین کە تەواوی راستییەکە ببینین.
لــە یەکــەم رۆژی  دەوڵەتــی تورکیــا 
دامەزراندنیەوە هەتاکوو ئەمڕۆ، سیاسەتی 
فەرمیــی ســەرکوتکردنی کورد بــووە لە 
ناوخۆ و دەرەوەی سنوورەکانی خۆی. ئەم 
دەوڵەتە کە لەسەر بنەمای نەتەوەگەریی 
وەک  کــوردی  دامــەزراوە،  تورکــی 

مەترسییەک بۆ سەر دەوڵەتەکە بینیوە و 
بەگژ هەموو هەوڵێکدا چووەتەوە کە کورد 
داویەتــی بــۆ بەدەســتهێنانی مافەکانی، 
هــاوکات رووبــەڕووی هەمــوو کیانێکــی 
کوردیــش بووەتــەوە کــە لــە ناوچەکەدا 
ســەری هەڵدابێت، یان بەرەو بەهێزبوون 
چووبێــت. ســەرکوتکردنی شۆڕشــەکانی 
پیــران و زیلان و دێرســیم لە ســەرەتای 
ســەدەی رابــردوو لــە نێو ســنوورەکانی 
تورکیــادا، هەوڵەکانی تورکیــا بەدرێژایی 
نەوەتەکان هەتا 2007 – 2008 بۆ لێدان 
و بچووککردنــەوەی هەرێمی کوردســتان 
و هێرشــە یــەک لــە دوای یەکەکانــی بۆ 
ســەر رۆژئاوای کوردستان لە چەند ساڵی 
رابردوودا و هەڵوێســتی ئەنقەرە لە کاتی 
ریفراندۆمــی ســەربەخۆیی کوردســتاندا، 
هەمــوو نموونــەی ئــەو سیاســەتە دژە 
راســتییە  ئەمــە  تورکیــان.  کــوردەی 
تاڵەکەیە. سیاســەتی حکومەتی ئێستای 
تورکیــاش بەرامبەر بە کــورد هەتا بڵێی 
ترســناکە. بەڵام راســتییەکی دیکە هەیە 
کە ئەویــش گرنگیی تورکیایە بۆ هەرێمی 
کوردســتان. هەولێر هەردوو راســتییەکە 
دەزانێت، هەربۆیە هەوڵ دەدات باڵانسێک 

لەو نێوەندەدا درووست بکات.
هەرێمــی کوردســتان لە ســەرەتای لە 
دایکبوونییەوە هەوڵی داوە سیاســەتێکی 
ژیرانــە بەرامبەر سیاســەتی فەرمیی دژە 

کــوردی دەوڵەتــی تورکیــا بگرێتــە بەر. 
ســەرۆک مام جەلال ئەو سیاســەتەی بە 
باســکردنی یادەوەرییەکــی ژیانــی خۆی 
دەیگــوت  کاتێــک  دەکــردەوە  پوخــت 
بەگوێیــدا  هاوڕێــی  پێشــمەرگەیەکی 
چرپاندووە "مامە بە پشــتی ئێمە شەڕی 
ئــەو هەمــوو وڵاتــە مەکــە". ژیرییەکــە 
بــە  درابوویــت  دەورە  کاتێــک  ئەوەیــە 
هەموویــان  کــە  دەوڵــەت  کۆمەڵێــک 
سیاسەتی فەرمییان دژایەتیکردنی تۆیە، 
هــەوڵ بدەیت هیــچ نەبێت، هەڵوێســتی 
یەکێکیــان وەرچەرخێنیت لە دژایەتییەوە 
نەبێــت  هیــچ  یــان  دۆســتایەتی،  بــۆ 
دەســتهەڵگرتنی لە دژایەتیــت. بنچینەی 
ئەم سیاسەتە لە ساڵی 1992 دا لەلایەن 
خــودی مام جــەلال و کاک مەســعودەوە 
دانرا. هەڵوێســتی ئەرێنی تورگوت ئۆزال 
لــەو کاتــەدا و دواتــر بێهێزبوونی تورکیا 
بەهــۆی قەیرانــی سیاســی و ئابووریــی 
نێوخۆی خۆیەوە، وای کرد کە تورکیا زۆر 
نەیپەرژێتــە ســەر دژایەتیکردنی هەرێمی 
کوردســتان. بەڵام هەر وەکــو تارماییەک 
مەترسی بۆ سەر کیانی حکومەتی هەرێم 

درووستدەکرد.
کاتێکیــش لە ســاڵانی 2005 و 2006 
دا جارێکــی دیکە تورکیا خۆی کۆکردەوە 
و بەهێزبــووەوە، بــە فەرمــی کەوتــەوە 
دژایەتی هەرێمی کوردســتان. لەو کاتەدا 
مام جەلال کە سەرۆککۆماری عێراق بوو، 
دەستپێشــخەرییەکی کــرد بــۆ بنیاتنانی 
لێکتێگەشتنێک لەنێوان هەولێر و ئەنقەرە. 
قوبــاد تاڵەبانی لە باســی دانیشــتنێکی 
تایبەتی نێوان مام جەلال و سەرکردەکانی 
تورکیادا ئەو راستییە دەگێڕێتەوە. دواتر 
نێچیرڤــان بارزانــی ئەو ئەرکەی خســتە 
سەرشــانی خــۆی. لــە ئەنجامــی ئــەم 
سیاسەتە ژیرانەیەدا، هەرێمی کوردستان 
توانی سیاســەتی دەوڵەتێک بەرامبەر بە 
خــۆی لە دژایەتییــەوە وەرچەرخێنێت بۆ 
دۆستایەتی. بە واتایەکی دیکە، دۆخێکی 
درووستکرد کە خۆی لە شەڕی "دوژمن"ێک 
بپارێزێــت. ئەمــە لە دیپلۆماســییەتدا بە 
ســەرکەوتن ئەژمار دەکرێــت. مام جەلال 
وتەنــی، شــەڕی ئەو هەمــوو دەوڵەتە لە 

یەک کاتدا ناکرێت.

ئەم پەیوەندییە ئەرێنییەی نێوان هەولێر 
و ئەنقەرە سوودی بۆ هەرێمی کوردستان 
ئەوە بوو کــە تورکیا لەوە دەرچوو ببێت 
بە مەترسییەک بۆ سەر ئێمە، بۆ کوردیش 
بەشێوەیەکی گشتی ئەوەبوو کە زۆر جار 
هەرێم دەستپێشخەریی بکات بۆ هاوکاریی 
کورد لە باکوور و رۆژئاواش. رۆڵی هەرێم 
لە پرۆســەی ئاشــتی باکوور و رۆیشتنی 
پێشــمەرگە بۆ پارێزگاری لە کۆبانی، دوو 
نموونەی ئەو دەستپێشخەرییانەی هەرێمن 
کــە ئەگەر هەولێر و ئەنقــەرە پەیوەندیی 
ئەرێنییــان نەبووایــە، روودانیــان مەحاڵ 

دەبوو.
هــەر بەچەشــنی هەرێــم، کانتۆنەکانی 
رۆژئــاواش هــەر لــە ســەرەتاوە هەوڵــی 
بنیاتنانــی جۆرێک لــە دۆســتایەییان دا 
لەگــەڵ ئەنقــەرە. هاتوچۆکانــی ســاڵح 
موسلم بۆ تورکیا گەواهیدەرن لەسەر ئەو 
هەوڵانە. بەڵام بارودۆخی ناوخۆی سووریا 
و بەهێــزی و بــێ پەروایــی ئەردۆغان لە 
حوکمدا و بوونی ســوپای ئازادی سووریا 
لە هاوکێشــەکەدا، وایانکــرد ئەو هەوڵانە 
ســەرکەوتوو نەبن. لــە ئەنجامدا بینیمان 
بەهۆی درووستنەبوونی ئەو لێکتێگەیشتنە 
تورکیا بووە مەترسییەکی گەورە بۆ سەر 

رۆژاوا.
ئەمــڕۆ کــە مەســروور بارزانــی وەک 
ســەرۆک وەزیرانی نوێ ســەردانی تورکیا 
دەکات، بەردەوامی دەدات بەو سیاسەتەی 
کە بنچینەکانی لەلایەن خودی مام جالال 
و کاک مەســعودەوە دانــراون و نێچیرڤان 
بارزانی لەماوەی سەرۆک وەزیرانیی خۆیدا 
بەڕێــوەی بــردووە. ئەگــەر جیاوازییەکی 
هەبێــت ئەوەیــە کــە مەســروور بارزانی 
دەتوانێــت دەســتی کراوەتــر و بەهێزتر 
بێت بۆ تەرجومەکردنــی ئەو پەیوەندییە 
ئەرێنییــە بۆ بەرژەوەنــدی زیاتری هەرێم 
بەتایبەتــی و هەمــوو کــورد بە گشــتی. 
هەمــوو کوردیــش چاوەڕێــی ئــەوەی لێ 
دەکات و بەتەنهــا ئەو هەنگاوەش دەبێتە 
هەوێنــی رەواندنەوەی ئەو رەخنانەی لێی 

دەگیرێن.

 hemen@rudaw.net

هێمن عەبدوڵڵا

عاقیبەتی کۆماری 
ئیسلامی

ئەگەر خۆپیشــاندانەکانی ئێران و رۆژهەڵاتی کوردستان کە تێیاندا 
سەدان کەس گیانیان لەدەستدا، بە دیوێکیاندا نیشانەی “بێ تەدبیری 
و نائومێدکاری“ی دەوڵەتی روحانی بێت، بە دیوەکەی دیکەیدا، وەک 
خامنەیــی گوتــی "پیلانێکی گەورە" بوو لەســەر کۆماری ئیســامی. 
بێدەنگیی ترەمپ لــە تویتەرەوە و بانگەوازەکەی پۆمپێیۆ بۆ خەڵکی 
ئێران تا ڤیدیۆ و وێنەی بۆ بنێرن، مانای واوەتر لە رواڵەتەکەیان هەیە.
چیرۆکــە زانراوەکــە ئەوەیــە کــە رۆژێــک خەڵکی ئێــران لە خەو 
هەڵسان و بینییان نرخی بەنزین لە هەزار تومەنەوە بووەتە سێ هەزار 
تومەن. ئەمەش تووڕەی کردن و رژانە سەرشــەقام. دەوڵەت یەکسەر 
“بــە قاتعیەت“ رەفتاری کرد و ناڕەزایەتییەکانی بەشــێوەی خوێناوی 
سەرکوت کرد. روحانی، کە دکتۆرای لە مافە بنچینەییەکاندا و مۆڵەتی 
پارێزەریشــی هەیە، لە پیاوێکی نەرم و مافناســەوە گوتاری خۆی بۆ 
کەســێکی ئەمنیی تووند گۆڕی و هەڕەشــەی لە خۆپیشاندەران کرد. 
بەدواشــیدا دەوڵەتی“مافناس“ روحانی ئینتەرنێتی لەسەر خەڵک بڕی 
و تا کاتی نووسینی ئەم گۆشەیەش لە زۆر شوێنی ئێران بەتەواوەتی 

ئینتەرنێت کارا نەکراوەتەوە.
پــاش ئــەو هەمــوو تووندوتیژییــە “لەســەر بەنزیــن“، خامنەیی 
هەڵوێســتێکی تــا رادەیەک بێلایەنانــەی هەڵبــژارد، روحانیش گوتی 
ئاگای لەو بڕیارە نەبووە و ئەنجوومەنی ئاسایش )شوورای ئەمنیەت( 
بڕیارەکەی داوە. بەپێی دەستووری کۆماری ئیسلامی ئەو شوورایە سەر 
بە ئەنجوومەنی باڵای ئاسایشی نیشتمانی )شوورای عالیی ئەمنیەتی 
میللی(یــە کــە روحانی ســەرۆکایەتی دەکات. شــوورای ئەمنیەت کە 
وەزیری نێوخۆ ســەرۆکیەتی و وەزیریش لەژێــر فەرمانی روحانیدایە، 
لەڕێگەی بەرپرســێکیەوە وەڵامی ســەرۆکی دەوڵەتەکەی خۆی دایەوە 
و گوتــی هەفتەی پێشــتر روحانی دەیزانی کەی نرخــی بەنزین گران 

دەکرێت.
پرســیار ئەوەیــە بۆچی بەنزیــن گران کــرا؟ هۆیەکەی ســادەیە. 
نیشانەکانی ئەو گوشارە ئابوورییانەی ترەمپ دەیگوت ئێران والێدەکات 
بێتــە ســەر ئەژنۆ بەرامبەر ئەمریــکا، وردە وردە دەردەکەون. بەر لەو 
ســزا ئابوورییانە، ئێران دوو ملیۆن و پێنجســەت هەزار بەرمیل نەوتی 
دەفرۆشــت و ئێســتا دابەزیوە بۆ ژێر سێسەت هەزار بەرمیل. ئەمەش 
بــۆ بودجەی ئێران کێشــەیەکی گــەورەی دروســتکردووە. چونکە لە 
بودجەی پەسەندکراوی 450 هەزار ملیارد تومەنیدا، 120 هەزار ملیارد 
تومەنی لەڕێگەی فرۆشتنی نەوتەوە بەدەستدەهات. 120 هەزار ملیارد 
تومەنی دیکەی لەڕێگەی باجەوە دەهات و ئەوەی دەمایەوە لە داهاتە 
جۆراوجۆرەکانەوە بەدەســتدەهات، کە داهاتی سووتەمەنیی نێوخۆیی 
یەکێکــە لەوانە. ئێســتا کە دەوڵــەت ناچارە کەمهێنانــی بودجەکەی 
قەرەبــوو بکاتەوە، بەشــێکی بە گرانکردنی بەنزیــن دەکات، کە وەک 
دەوڵەت دەڵێت نرخی خستنە بازاڕی هەر لیترێک بەنزین پێنج هەزار 
تومەنە و بەوەی کە ئێســتا دەوڵەت نرخەکەی کردووەتە ســێ هەزار 
تومەن، هێشتا دەبێ دەوڵەت دوو هەزار تومەنی دیکە بۆ هەر لیترێک 
لــە بودجەوە خەرج بــکات. واتە گرانکردنی بەنزین بــۆ گەڕاندنەوەی 
بەشێک لەو خەرجییەیە کە بۆ بەرهەمهێنان و خستنەبازاڕی بەنزینەکە 

لە بودجەوە خەرج دەکرێت. 
لە ســەردەمی سەرۆککۆماریی ئەحمەدینەژادیشدا بەنزین گران کرا، 
بــەڵام جیاوازیــی ئەوکات ئەوە بــوو کە ئەحمەدینــەژاد “بەتەدبیرتر“ 
رەفتاری کرد و یەکەمجــار کۆمەکی کۆمەڵایەتیی بۆ کەمدەرامەتەکان 
بڕییەوە، ئینجا گرانــی کرد. هەروەها کاتی گرانکردنەکەش جیاوازە و 
ئەوکات خۆپیشاندانەکانی لوبنان و عێراق نەبوون و دەوڵەتیش هێندە 

لەژێر گوشاری کەمەرشکێنی ئابووریدا نەبوو.
کەواتە ئەو پیلانەی خامنەیی باسیدەکات بۆ راستە؟ پیلانەکە، وەک 
خۆیان دەڵێن، ئەوەیە کە باسی گرانکردنی بەنزین چەند مانگێکە هەیە 
و ئۆپۆزیسیۆنی دەرەوە و میدیاکان، هەروەها دەزگا هەواڵگیرییەکانی 
ئیسرائیل و سعودیە و ئەمریکا بەباشی ئاگاداری ئەوە بوون کە دەوڵەتی 
ئێــران بەتەمای کارێکی وایە. بۆیە لــە زووەوە ئامادەکارییان کردووە 
بۆئەوەی لەکاتی گرانبوونەکــەدا دۆخەکە بتەقێننەوە. ئەمە ریوایەتی 
کۆماری ئیسلامییە و کەمێک راستیشی تێدایە، بەڵام وەکو )تخوونی 
نوێژ مەکەون(ەکەی نێو قورئانە و دەبێ )کاتێک سەرخۆشن(یشی بۆ 
زیاد بکەیت. راســتە نرخی بەنزین زیاد کرا و رەنگە ئەوانەی باســیان 
کرا هەموویان دەستیان لەنێو دەستی یەکدی نابێت بۆ تەشەنەپێکردنی 
دۆخەکــە، بەڵام کێشــەکە لە ئیدارەی خراپی خەڵــک و بڵاوبوونەوەی 
هــەژاری و نەبوونــی دادپەروەریدایــە نــەک لە پیلانگێــڕی. بەڵگەش 
بێدەنگیــی ترەمپ و ئیدارەکەیەتی. ئەوان لەم قۆناخەدا نە ئامادەن و 
نە پڕۆژەی رووخاندنی کۆماری ئیسلامیشــیان هەیە. ئەوەی دەیانەوێ 
ناچارکردنی تارانە بۆئەوەی بێتەوە ســەر مێزی دانوســتاندن و مل بۆ 
واشنتن بدات. چونکە باش دەزانن نە ئۆپۆزیسیۆنێکی رێکخراو و بەهێز 
و ئامادە هەیە بۆئەوەی بەخێرایی ببێتە شوێنگرەوەی کۆماری ئیسلامی 
و نە ئەمریکاش ئامادەیە قوماری دۆڕاوی ڤیێتنام و ئەفغانستان و عێراق 

لە ئێران دووبارە بکاتەوە و هێزی سەربازی بنێرێت.
لــەو نێوانــەدا هەندێــک لــە حیزبەکانــی رۆژهەڵاتــی کوردســتان 
دۆخەکەیــان بــە ژیرانە خوێندووەتەوە. بۆیــەش داوای ناواقیعییان لە 
خەڵکی رۆژهەڵات نەکردووە و پێداگیرییان کردووە کە داواکارییەکانیان 
ئاشــتییانە بگەیەنن. چونکە راســتییەکە ئەوەیە کــە گوتمان: ئەگەر 
بەتەمای ئەمریکا بن، ئێستا نایەوێ کۆماری ئیسلامی بڕووخێ. ئەوانەی 
دیکەش کە لە ناوچەکەدا دژی ئێرانن، بەبێ ئەمریکا ئەوەیان پێناکرێ. 
تەنیا مەترسییەک لەسەر کۆماری ئیسلامی کە هەبێ ئەوەیە بەردەوام 
بێ لەســەر ئەو پلانەی هەیەتی بۆ گرانکردنی شــتی دیکە و بەمەش 
خەڵــک تووڕەتر بکات. وادیــارە ئەمەش هەر روودەدات و خامنەیی لە 
رۆژانی رابردوودا هانی ئەندامانی بەســیجی دا کە زۆرتر لەسەر شەقام 
حزووریــان هەبێ. ئەمەش بۆ ئەوانەی کە لە کاروباری ئێران تێدەگەن 
یەک واتای هەیە: بۆ قۆناخی داهاتوو هێزێکی سەرووی یاسا و دادگاکان 
دێتە سەرشەقام و دەکەوێتە وێزەی خەڵکی ناڕازی. ئەمەش لە سەدەی 
بیست و یەکدا و لەگەڵ نەوەی ئێستا بژارەیەکی ژیرانە نییە و زەحمەتە 

عاقیبەتی خێری بۆ کۆماری ئیسلامی هەبێت.

ترەمپ؛ نێردراوی خودا

هەولێر و ئەنقەرە دۆست 
بن یان دوژمن؟

بێستوون عوسمان
 bestoon@bestoon.me 

رێباز عەلی
 rebaz.ali@rudaw.net 



عەدنان كەریم: دەمویست ئەلبوومەکەم یەكەمجار 
لە باكوور و رۆژئاوای كوردستان بڵاوبكەمەوە

خاوەنی ئیمتیاز : تۆڕی میدیایی رووداو

سەرنووسەر : سەلام سەعدی

جێگری سەرنووسەر : ساڵح قادر

ئەندامی شانازی ستاف: عەبدوڵڵا قڕگەیی

دیزاینەران: هونەر مەرجان، کاکە مەلا ئەسعەد

salam@rudaw.net

rodan@rudaw.net

